
ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 29, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ 
ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑦ 
ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᐲᑕ ᕿᓚᕝᕙᖅ): ᐅᓪᓗᒃᑯᑦ ᐊᒻᒪ ᖁᔭᓐᓇᒦᑦ. ᐊᐱᕆᔪᒪᓪᓗᒍ ᒥᔅᑕ ᓯᒪᐃᓚᒃ 
ᑐᒃᓯᐊᕈᓐᓇᕐᒪᖔᑦ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᐅᓪᓗᒃᑯᑦ. ᖁᔭᓐᓇᒦᒃ. ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐳᓛᖅᑎᕗᓪᓗ, ᑐᙵᓱᒋᔅᓯ. ᒫᓐᓇ 
ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ 
ᐅᒻᒪᖁᑎᓕᕆᓂᕐᒧᓪᓗ, ᒥᓂᔅᑐ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 050 - 2(4): ᓯᕗᓕᖅᑎ ᐅᑲᓕᖅ ᒪᓕᒐᓕᐅᕐᕕᒻᒦᓐᖏᑦᑐᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ ᑐᓴᖅᑎᑦᑎᒍᒪᔪᖓ ᓯᕗᓕᖅᑎᕗᑦ 
ᐅᕙᓃᔾᔮᖏᒻᒪᑦ ᐅᓪᓗᒥ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃ ᐅᖃᐅᓯᔅᓴᖏᑦ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 
ᐊᕙᑎᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑐ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 051 - 2(4): ᓄᓇᓯᐅᑎᑦ ᐱᑐᖃᐅᓗᐊᓕᖅᑐᑦ ᐊᒻᒪᓗ ᓴᕕᕋᔭᒥᓃᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐅᓇ ᐅᖃᐅᓯᕆᔪᒪᓪᓗᒍ ᓇᖏᖅᓯᔾᔪᑎᒋᔭᕋ, ᑕᒪᒃᑯᐊ 
ᓄᓇᒃᑯᕈᑎᕕᓃᑦ ᑕᐅᓄᖓ, ᐃᓛᒃ ᑕᒫᓂ ᓄᓇᕗᒥ ᐊᒥᓱᖑᖅᐸᓪᓕᐊᔪᐊᓗᑐᐃᓐᓇᐅᖕᒪᑕ.  
 
ᐊᒻᒪ ᐱᓇᓱᐊᖅᑕᕗᒻᒥ ᐃᓗᐊᓃᒻᒪᑕ ᑕᒪᒃᑯᐊ ᓄᓇᒃᑯᕈᑎᕕᓃᑦ ᑕᐅᓄᖓ ᖃᑉᓗᓈᑦ ᓄᓇᖓᓄᑦ 
ᐅᑎᖅᑎᑦᑐᒪᓪᓗᑎᒍᑦ ᐋᖅᑭᒃᓱᐃᖏᓐᓇᕋᑦᑕ ᐅᖃᖅᑎ. (ᑐᓵᔨᑎᒍᑦ) ᐱᓇᓱᐊᖅᑕᕗᓐᓂ ᖃᐅᔨᓇᓱᒍᒪᒐᑦᑕ 
ᐅᑎᖅᑎᒍᒪᓪᓗᒋᑦ ᑕᒪᒃᑯᐊ ᓄᓇᓯᐅᑎᒥᓃᑦ ᓄᓇᕗᑦ ᒐᕙᒪᖏᑦᑕ ᐱᓕᕆᕕᒋᔭᖏᑦ ᐊᕙᑎᓕᕆᔨᒃᑯᑦ ᓄᓇᓕᓐᓂ 
ᒐᕙᒪᒃᑯᓐᓂ ᐱᔨᖅᑏᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ ᑲᑐᔾᔨᖃᒻᒪᑕ ᑖᔅᓱᒥᖓ.  
 
ᐱᔭᕇᖅᓯᒪᓕᖅᑐᒍᑦ ᑕᒪᒃᑯᓂᖓ ᖃᐅᔨᓴᕐᓂᐅᓯᒪᔪᓂ ᐊᒻᒪᓗ ᕿᓂᖅᐸᓪᓕᐊᓕᖅᑐᒍᑦ ᑕᖅᑲᖓᑦ ᓇᒻᒥᓂᖃᖅᑐᒥᒃ 
ᐃᓚᐅᖃᑕᐅᒍᓐᓇᖁᓪᓗᒋᑦ ᑕᒪᒃᑯᐊ ᐊᐅᓪᓚᖅᑎᑕᐅᔪᔅᓴᐅᓂᖏᑦ ᓄᓇᕗᑦᒥ ᓄᓇᓕᓐᓂ.  

ᐱᔭᕆᐊᑐᔪᕈᓘᒻᒪᑦ ᑕᒪᓐᓇ ᒐᕙᒪᒃᑯᑦ ᐱᓕᕆᔨᖏᓐᓄᑦ ᐊᒥᓱᑲᓪᓚᐅᔪᓄᑦ ᐱᔭᕆᐊᖃᖅᑐᑦ ᓄᓇᓕᓐᓂ 
ᓇᖕᒥᓂᖃᖅᑐᓄᓪᓗ ᐱᓕᕆᖃᑎᒋᓂᐊᖅᑕᒃᑲ ᒥᓂᔅᑐ ᓯᒪᐃᓚᒃ ᐊᒻᒪ ᒥᔅ ᐸᕋᐅᓐ ᑕᒪᓐᓇ ᑲᔪᓯᔪᓐᓇᖁᓪᓗᒍ. 
 
ᐊᒥᓲᔪᑦ ᓄᓇᓕᐅᔪᑦ ᐱᔭᕇᖅᓯᒪᓕᖅᑐᑦ ᓈᓴᐃᓪᓗᑎᒃ ᓄᓇᓯᐅᑎᒥᓂᑐᖃᕕᐅᔪᓂᒃ ᓴᕕᕋᔭᒥᓂᐅᔪᓂᒃ ᑕᐃᒃᑯᐊᓗ 
ᓯᕗᓪᓕᐸᐅᔾᔨᐅᒐᔭᖅᑐᑦ ᐆᑦᑐᕈᑕᐅᓗᑎᒃ ᖃᓄᓪᓚᕆᒃ ᐊᑭᖃᕋᔭᕐᒪᖔᖅ ᖃᓄᑎᒋᓗ ᐃᖅᑲᓇᐃᔭᖅᑎᖃᓪᓗᑎᒃ.  
 
ᐅᖃᖅᑏ, ᓄᓇᓯᐅᑎᒥᓂᐅᑎᓪᓗᒋᑦ ᐱᓕᕆᒻᒥᔪᒍᑦ ᓄᓇᒥᐅᑕᓕᕆᔨᒃᑯᓐᓂᑦ ᑲᓇᑕᒥ ᐋᖅᑭᒃᓯᒍᓐᓇᖁᓪᓗᒋᑦ 
ᓴᕕᕋᔭᒥᓂᐅᔪᓂᒃ ᖃᓄᖅ ᑕᐃᒃᑯᐊ ᐅᑎᖅᑎᑕᐅᖃᑦᑕᕈᓐᓇᕐᒪᖔᑕ ᓄᐊᑉᐸᓪᓕᐊᑐᐃᓐᓇᖅᓯᒪᔪᑦ ᓄᓇᕗᒻᒥ 
ᓄᓇᓕᓐᓂ ᐊᒥᓱᑲᓪᓚᐅᔪᓂᒃ.  
 
ᐃᖅᑲᓇᐃᔭᖅᑎᒃᑲ ᐱᓕᕆᖃᑎᖃᓚᐅᕐᒥᒻᒪᑕ ᓄᓇᒥᐅᑕᓕᕆᔨᒃᑯᓐᓂᑦ ᑲᓇᑕᒥ ᑭᕙᓪᓕᕐᒥ ᓄᓇᓕᓐᓂ 
ᑲᑎᒪᖃᑎᖃᑦᑐᑎᒃ ᒪᐃᔭᓂᒃ ᐃᖅᑲᓇᐃᔭᖅᑎᓂᓪᓗ ᑕᐃᒃᑯᐊ ᐃᑲᔪᖅᑐᑕᐅᑦᑎᐊᓪᓚᕆᓚᐅᖅᑐᑦ 
ᐱᓕᕆᖃᑎᒋᖃᑦᑕᓂᐊᕐᒥᔭᕗᑦ ᑕᒪᒃᑯᐊ ᓄᐊᑦᑎᕙᓪᓕᐊᓂᐅᔪᓂᒃ ᓴᕕᕋᔭᒥᓂᕐᓂᒃ ᑭᕙᓪᓕᕐᒥᒃ ᓄᓇᓕᓐᓂ ᐊᒻᒪᓗ 
ᖃᓄᖅ ᓄᐊᑦᑎᖃᑦᑕᓂᕐᒧᑦ ᐱᔭᐃᓂᕐᒥᓪᓗ ᓯᕕᑭᑦᑐᒥᒃ ᓯᕕᑐᔪᒧᓪᓗ.  
 
ᑕᒪᒃᑯᐊ ᐊᐅᓚᑎᑦᑎᒐᓱᐊᕐᓂᑦ ᐊᑭᑐᔪᓂᐊᕐᒪᖓᑦ ᐃᑲᔪᖅᑐᑕᐅᒃᑲᓐᓂᕈᒪᓂᐊᕐᒥᔪᒍᑦ ᒐᕙᒪᑐᖃᒃᑯᓐᓂᑦ ᑕᒪᓐᓇ 
ᓄᓇᕗᒻᒥᐅᓕᒫᓄᑦ ᑐᕌᖓᓂᐊᕐᖓᑦ. 
 
ᐅᖃᖅᑏ, ᐱᓕᕆᖃᑎᖃᖃᑦᑕᓂᐊᖅᑐᒍᑦ ᓄᓇᕗᒻᒥ ᑲᑐᔾᔨᖃᑎᑦᑎᓐᓂᒃ ᒐᕙᒪᑯᖃᒃᑯᓂᓪᓗ ᑕᒪᓐᓇ 
ᐱᒻᒪᕆᐅᓂᖓᓄᑦ ᓴᕕᕋᔭᒥᓂᐅᓪᓗᓂ ᐊᐅᓚᑎᑦᑎᓂᕐᒧᑦ ᓄᓇᓯᐅᑎᒥᓂᕐᓂᓪᓗ ᓄᓇᕗᒻᒥ ᓄᓇᓕᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᑎᕈᒪᒐᓗᐊᖅᑐᖓ 2-ᒧᑦ, ᖄᖏᕋᑖᕋᑦᑎᒍᑦ ᒥᓂᔅᑕᐃᑦ 
ᐅᖃᐅᓯᖏᓐᓃᑎᓪᓗᑕ.  
 
ᐅᖃᖅᑎ (ᑐᓵᔨᒃᑯᑦ): ᐄ, ᑕᕝᕗᖓ 2-ᒧᑦ ᐅᑎᕈᒪᒍᓐᓇᖅᑐᑎᑦ ᖄᖏᕇᕋᑖᕋᑦᑎᒍ ᑕᐃᒪ ᑕᕝᕙᓂ 
ᐊᖏᖅᑕᐅᒍᒪᒍᕕᑦ ᐊᖏᖅᑕᐅᑎᒐᓱᒍᓐᓇᖅᑐᑎᑦ. ᖁᔭᓐᓇᒦᒃ. 
 
ᐊᖓᔪᖅᑳ ᐃᐅᑦ ᐲᑯ (ᑐᓴᔨᒃᑯᑦ ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᖏᖅᑕᐅᔪᒪᒐᓗᐊᖅᑐᖓ ᑕᕝᕗᖓ 
ᐅᑎᕈᒪᓪᓗᖓ ᓇᒻᒪ 2-ᒧᑦ ᑲᑎᒪᔾᔪᑎᔅᓴᓂ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᐊᐱᕆᒻᒪᑦ ᑕᒪᑦᓯᓐᓂᒃ ᐊᖏᖅᑕᐅᔪᒪᓪᓗᓂ ᐅᑎᕈᒪᓪᓗᓂ ᑲᑎᒪᔾᔪᑎᒃᓴᕗᑦ 2. 
ᐋᒡᒑᖅᑐᖃᒻᒪᖔᖅ. ᐋᒡᒑᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 052 - 2(4): ᓄᓇᕗᒥ ᐃᓕᓐᓂᐊᕈᑎᑦ ᓈᒻᒪᓇᕋᖅᑕᑦ ᐃᓕᓐᓂᐊᕕᔾᔪᐊᓄᑦ 

ᐃᓕᓐᓂᐊᕆᐊᕈᓐᓇᐅᑎᑕᐅᔪᓄᑦ (ᐲᑯ) 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᖅᑭᓂ ᐊᒥᓱᑲᓪᓚᐅᔪᓂ ᑖᒃᑯᐊ 
ᐃᓕᓐᓂᐊᖅᕕᐅᖃᑦᑕᖅᑐᑦ ᐅᖃᖃᑎᖃᖃᑦᑕᕐᖓᑕ ᓯᓚᑦᑐᕐᓴᖅᕕᒻᒥ ᑲᓇᑕᒥ ᒪᕐᕉᓐᓂᒃ, ᐃᓛᒃ ᒪᕐᕉᓐᓂᒃ 
ᕿᒥᕐᕈᓂᐊᕐᓗᑎᒃ ᑖᒃᑯᐊ ᐊᐅᓚᔮᖅᑐᑦ 10, 11, 12 ᐊᒻᒪ ᐃᓄᒃᑎᑐᑦ.  
 
ᑕᐃᒪ ᖁᕕᐊᓱᑉᐳᖓ 20-ᖑᔪᑦ ᓯᓚᑦᑐᕐᓴᖅᕕᐅᔪᑦ ᐊᖏᖅᓯᒪᓕᕐᖓᑕ ᑖᒃᑯᐊ ᑕᒪᕐᒥᑲᓴᐃᑦ ᐃᓄᒃᑎᑐᑦ 10, 11, 12 
ᓈᒻᒪᒋᔭᐅᖃᑦᑕᓂᐊᖅᑐᖅ ᐊᐅᓚᔮᖅᑐᑦ 10, 11, 12. ᓱᓕ ᑭᐅᔭᐅᖅᓯᖅᑐᒍᑦ 16-ᖑᔪᓂᒃ ᓯᓚᑦᑑᓴᖅᕕᐅᔪᓂᒃ. 
 
ᐅᖃᖅᑏ, ᓯᓚᑦᑐᕐᓴᖅᕕᐅᔪᑦ ᐊᖏᕇᖅᓯᒪᔪᑦ ᐊᒻᒪᓗ ᑕᐃᒃᑯᐊ ᒫᓐᓇ ᐅᑕᖅᑭᔪᑦ ᐊᒃᓱᐊᓗᒃ ᐱᔪᒥᓇᖅᑐᓐ. 
ᐆᑦᑑᑎᒋᓗᒍ ᐊᖓᔪᖅᑳᖓᑕ ᑐᖏᓕᕆᔭᖓ ᐃᓕᓐᓂᐊᕐᓂᕐᒧᑦ ᖁᔭᕐᓂᓚᐅᒪᓘᓐᓃᑦ ᑖᒃᑯᓂᐊ ᓄᓇᕗᒻᒥ 
ᐃᓕᓐᓂᐊᖅᑕᐅᐸ, ᓯᓚᑦᑑᓴᖅᕕᒦᓐᓂᐊᖅᑐᓂᒃ. ᑕᐃᒃᑯᐊ ᐅᐱᒋᔪᒪᔭᒃᑲ ᓴᓇᖃᑦᑕᓚᐅᖅᑐᑦ ᐱᐅᔪᒻᒪᕆᐅᔪᓄᑦ ᐊᒻᒪᓗ 
ᕿᒥᕐᕈᕙᓪᓕᐊᓂᐊᖅᑕᕗᑦ ᐊᒻᒪᓗ ᐱᔭᕇᑐᐊᕈᑦᑕ ᐃᓕᒃᓯᓐᓄᑦ ᑭᐅᓛᖅᑐᖓ. 
 
ᐅᖃᖅᑏ, ᓯᓚᑦᑐᕐᓴᖅᕕᐅᔪᑦ ᐊᖏᖅᓯᒪᓕᖅᑐᑦ Simon Fraser University, Calgary-ᒥ, Saskatchewan, 
Brandon, Manitoba, Carleton, ᓯᓚᑦᑐᕐᓴᖅᕖᑦ Toronto, Windsor, Wilfred Laurier, York, McGill, St. 
Mary’s, St. Francis Xavier, Dalhousie, Memorial, ᐊᒻᒪᓗ New Brunswick. ᓯᓚᑦᑐᕐᓴᖅᕕᕐᔪᐊᑦ ᑕᐃᒃᑯᐊ 
ᑕᕝᕗᖓ ᐱᓇᓱᒃᑐᑦ ᒪᓕᒋᐊᖃᕐᓂᐊᕐᒥᔪᑦ ᐊᑦᔨᒌᑉᐸᖏᒻᒪᑕ ᓯᓚᑦᑐᕐᓴᖅᕕᓐᓂ. 
 
ᐅᖃᖅᑏ, ᐃᓕᓴᕆᓗᒋᑦ ᑲᓇᑕᓕᒫᒥ ᓴᓐᖏᑎᑦᑎᑲᓐᓂᕐᓂᕗᑦ ᐃᓕᓐᓂᐊᕐᕈᑕᐅᔫᑉ ᐱᐅᔫᓂᕆᓂᐊᖅᑕᖓᓂᒃ 
ᓄᓇᕗᒻᒥ, ᓄᓇᕗᒻᒥ ᐃᓕᓐᓂᐊᖅᑎᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᓯᒃᓴᖏᑦ. ᒥᓂᔅᑕ ᐸᕋᐅᓐ.  
 
ᐊᖓᔪᖅᑳᑉ ᐅᖃᐅᓯᖓ 053 - 2(4): ᑮᓇᐅᔭᒃᓴᐃᑦ ᓄᓇᕘᒥ ᑲᑐᔾᔨᖃᑎᒌᒃᑯᓐᓄ ᓄᓇᓖᑦ ᒐᕙᒪᖏᓐᓄᑦ 

ᓇᓪᓕᐅᒃᑯᒫᓕᕆᓂᕐᒧᑦ (ᐸᕋᐅᓐ) 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᑉᐳᖓ ᐅᖃᕈᒪᓪᓗᖓ ᒐᕙᒪᒃᑯᑦ 
ᐊᖏᖅᓯᒪᓂᕆᔭᖓᓐᓂᒃ ᓄᓇᕗᒻᒥ ᓄᓇᓕᐅᔪᑦ ᓇᓪᓕᐅᒃᑯᒫᖃᑦᑎᐊᖁᓪᓗᒋᑦ ᓄᓇᓕᓐᓂ ᐱᖁᑎᕐᔪᐊᖏᓐᓄᑦ 
ᐃᖅᑲᓇᐃᔭᖅᑎᖏᓐᓄᑦ ᐊᐅᓚᓂᖏᓐᓄᓪᓗ.  
 
ᓄᓇᕗᑦ ᒐᕙᒪᒃᑯᓐᓂ ᑭᒡᒐᑐᐃᓪᓗᖓ ᐊᒻᒪᓗ ᒐᕙᒪᓕᕆᔨᒃᑯᓐᓂ ᖁᕕᐊᓱᒃᐳᖓ $1.5-ᒥᓕᐊᓐᑲᓐᓃᑦ 
ᑮᓇᐅᔭᕆᔭᐅᓂᐊᖅᑐᑦ ᓄᓇᕗᑦ ᑲᑐᔾᔨᖃᑎᒌᖏᑦ ᓄᓇᓕᓐᓂ ᓇᓪᓕᐅᒃᑯᒫᖃᕐᓂᕐᒧᑦ.  

>>ᐸᑦᑕᑐᖅᑐᑦ 
 
ᐅᖃᖅᑏ, ᑖᒃᑯᐊ ᓇᓪᓕᐅᒃᑯᒫᓕᕆᔨᐅᔪᑦ ᓴᖅᑭᑕᐅᓚᐅᖅᑐᑦ 2002-ᒥᑦ ᐃᑲᔪᖅᑎᖃᕐᑐᑎᑦ ᓄᓇᓕᓐᓂ ᑲᑐᔾᔨᖃᒌᓂᑦ 
ᓄᓇᓕᓐᓂ ᐊᒻᒪᓗ ᒐᕙᒪᒃᑯᓐᓂ ᐱᔨᑦᑎᖅᑎᓂᑦ ᑖᒃᑯᐊ ᐊᑭᑐᓗᐊᓐᖏᑦᑐᓂᑦ ᓇᓪᓕᐅᒃᑯᒫᖅᑖᕈᓐᓇᖁᓪᓗᒋᑦ. 
 
ᐊᕐᕌᒍᓂᑦ ᑕᓪᓕᒪᑦ ᐊᓂᒍᖅᑐᓂ ᓄᓇᕗᑦ ᒐᕙᒪᒃᑯᖏᑦ ᑐᓂᓯᓯᒪᓕᖅᑐᑦ $5-ᒥᓕᐊᓐ ᐅᖓᑖᓂ ᑖᒃᑯᓄᖓ 
ᓇᓪᓕᐅᑯᒫᖃᕈᓐᓇᖁᓪᓗᒋᑦ ᓄᓇᕗᒻᒥ ᓄᓇᓕᐅᔪᑦ. ᐊᑐᓕᑎᖅᑎᑕᐅᓂᖓᓂᓪᓗ ᓄᓇᕗᒻᒥ ᐃᑭᑦᑕᐃᓕᒪᓂᕐᒧᑦ 
ᐸᕐᓇᒍᑕᐅᔪᑦ NAMIX-ᖑᔪᑦ ᑖᒃᑯᐊ ᐊᑭᑐᓗᐊᓐᖏᓂᖅᓴᐅᖃᑦᑕᓕᕐᖓᑕ ᓇᓪᓕᐅᒃᑯᒫᑖᑎᓪᓗᒋᑦ ᓄᓇᓕᐅᔪᑦ ᐊᒻᒪᓗ 
ᔭᒐᐃᓐᖏᓂᖅᓴᐅᓕᖅᑎᓪᓗᒋᑦ ᓄᓇᓕᓐᓂ.  
 
ᑖᒃᑯᐊ ᑮᓇᐅᔭᑦ ᓄᑖᖑᔪᑦ NAMIX ᐃᑲᔪᕈᑎᖃᑦᑎᐊᖃᑦᑕᓂᐊᕐᖓᑦ ᑕᒪᒃᑯᓄᖓ ᓇᓪᓕᐅᒃᑯᒫᖃᕐᑐᓄᑦ ᓄᓇᓕᓐᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃ ᐅᖃᐅᓯᔅᓴᖏᑦ. ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᑉ ᐅᖃᐅᓯᖓ 054 - 2(4): ᐃᒡᓗᒃᓴᓂᑦ ᓂᐅᕕᐊᒃᓴᓂᑦ ᖃᐅᔨᒋᐊᕐᕕᒃ ᑲᓲᑎᓂᖅᔪᐊᒃᑯᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ, ᓂᕈᐊᖅᑕᐅᒪᖃᑎᒃᑲ. ᐅᓪᓗᒥ ᓂᑯᕕᑉᐳᖓ 
ᑕᒪᓐᓇ ᐱᕙᓪᓕᐊᓂᕆᓇᓱᐊᖅᑕᕗᑦ ᓄᑖᖅ ᖁᕕᐊᒋᓪᓚᕆᑦᓱᑎᒍ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑕᒪᑦᓱᒧᖓ 
ᖃᕆᑕᐅᔭᕐᒨᖓᔪᒥᑦ ᖃᕆᑕᐅᔭᒃᑯᑦ ᐊᓚᒃᑲᐅᒪᑎᑦᓯᓂᕐᒥᑦ ᐊᒻᒪ ᑐᑭᓯᐅᒪᑎᑦᓯᓂᕐᒥᑦ 
ᐊᓪᓚᒃᑲᐅᒪᑎᑦᓯᓂᖅᓴᐅᓂᐊᓕᕋᑦᑕ ᑕᒫᓂ ᓄᓇᕗᒻᒥ. 
 
ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑕᒪᑦᓱᒪᓐᖓᑦ ᖃᓄᖅ ᓯᕗᓪᓕᖅᑎᓯᐊᑦᓯᐊᖅᓯᒪᕗᑦ ᑖᓐᓇ ᐊᓚᒃᑲᐅᒪᑎᒐᓱᐊᖅᓱᒍ 
ᓄᑖᖑᔪᖅ ᖃᕆᑕᐅᔭᒃᑯᑦ ᑕᑯᒋᐊᕋᔅᓴᐅᔪᖅ ᒪᓐᓇᓗ ᐊᓚᒃᑲᐅᒪᓕᖅᓱᓂ. ᑖᒃᑯᐊ ᐃᒪᐃᓕᖓᔪᐃᑦ ᒫᓐᓇ ᑭᒃᑯᑦ 
ᐊᑐᖅᑕᐅᑎᑦᓯᒻᒪᖔᑕ ᑕᒪᑦᓱᒧᖓ ᑎᑎᕋᖅᓯᒪᔪᐃᑦ ᐊᓚᒃᑲᐅᒪᑦᓯᐊᖅᑐᑦ ᐃᓪᓗᐃᑦ ᓇᓕᐊ ᐅᕝᕙᓘᓃᑦ ᑕᒪᒃᑯᐊ 
apartments-ᖑᔪᐃᑦ ᑕᒫᓂ ᐊᑐᖅᑐᐊᖅᑕᐅᕙᑦᑐᐃᑦ ᓂᐅᕕᐊᔅᓴᐅᕙᑦᑐᐃᑦ ᑎᑎᕋᖅᑕᐅᓯᒪᑦᓯᐊᑎᓪᓗᒋᑦ ᐊᒻᒪ 
ᐊᓚᒃᑲᐅᒪᑦᓯᐊᑎᓪᓗᒋᑦ ᑕᒪᒃᑯᐊ ᐱᓕᕆᐊᕆᔭᕗᑦ.  
 
ᑖᓐᓇ ᓄᑖᖑᔪᖅ ᒫᓐᓇ ᒪᑐᐃᖓᓕᖅᑎᑕᕗᑦ ᑕᒪᒃᑯᓄᖓ ᐃᓪᓗᖃᐅᕐᑐᓄᑦ ᐊᒻᒪᓗ ᓂᐅᕕᕋᓱᐊᕐᓂᐊᖅᑐᓄᑦ ᑖᓐᓇ 
ᐃᓘᓐᓇᑎᑦ ᐊᓚᒃᑲᐅᒪᑦᓯᐊᓂᐊᖅᓱᑎᑦ ᓇᓕᐊᒃᑯᑐᐃᓐᓈᖓᔪᐃᑦ ᑕᒪᓐᓇ ᐊᓚᒃᑲᐅᒪᑎᑦᓯᐊᓂᐊᖅᑕᕗᑦ ᑕᒪᓃ 
ᓄᓇᕗᓕᒫᒥᑦ ᓱᓇᐃᑦ ᐃᓪᓗᐃᑦ ᐊᒻᒪᓗ ᐊᑐᖅᑐᐊᕋᔅᓴᐃᑦ ᐊᓚᒃᑲᐅᒪᒻᒪᖔᑕ ᓄᓇᓕᓐᓂ. 
 
ᑖᓐᓇ ᐅᖃᖅᑏ, ᑖᓐᓇ ᐃᓪᓗᓕᕆᔨᕐᔪᐊᒃᑯᑦ ᒪᑐᐃᖓᑎᑦᓯᐊᖅᑕᖓ ᑕᒪᐅᖓ ᓄᓇᕗᒻᒧ. 
 
ᑖᓐᓇ ᓄᓇᓐᖑᐊᓂ ᐊᑐᖅᓱᓂ ᐱᓕᕆᐊᕆᒐᑦᑎᒍ ᑖᒃᑯᐊ ᐊᑐᖅᑕᐅᕙᑦᑐᐃᑦ ᓂᐅᕕᖅᑏᑦ ᐅᕝᕙᓘᓐᓃᑦ 
ᓂᐅᕕᐊᑦᓴᓖᑦ ᑕᕝᕗᖓ ᐊᓚᒃᑲᐅᒪᑎᑦᑎᒍᓐᓇᓂᐊᖅᑐᑦ ᖃᓄᕐᓗ ᑕᒪᓐᓇ ᐊᑐᖅᑐᐊᕐᓂᐅᖅ ᐅᕝᕙ 
ᓂᐅᕕᐊᑦᓴᖃᕐᓂᐅᔪᖅ ᑐᑭᓯᐅᒪᑎᑦᑎᔾᔪᑎᒋᓪᓗᑎᒍ ᑕᒪᓐᓇ ᓄᓇᕗᒻᒥ ᐱᓕᕆᐊᕆᕕᔾᔪᐊᕋᑦᑎᒍ. ᑖᒃᑯᐊ 
ᐊᖓᔪᖅᑳᕆᔭᐅᔪᐃᑦ ᐊᑐᖅᑐᐊᖅᑕᐅᕙᑦᑐᓐᓄᑦ ᐅᕝᕙ ᐃᓪᓗᓂ ᓂᐅᕕᐊᑦᓴᖃᕋᓱᐊᖅᑐᐃᑦ ᑕᕝᕘᓇ 
ᐊᑑᑎᖃᓪᓚᕆᓐᓂᐊᕐᒪ ᑕᒪᓐᓇ ᐱᓕᕆᐊᕆᑦᓯᐊᐸᓪᓕᐊᕋᓱᐊᖅᑕᕗᑦ ᐊᑐᖅᑕᐅᔪᓐᓇᑦᓯᐊᖁᓪᓗᒍ ᑕᒪᒃᑯᓄᖓ 
ᐊᑐᖅᑐᐊᐸᑦᑐᓄ ᐅᕝᕙ ᓂᐅᕕᖅᐸᑦᑐᑦ. 
 
ᑖᓐᓇ ᓄᑖᖑᔪᖅ ᖃᕆᑕᐅᔭᒃᑯᑦ ᐊᓚᒃᑲᐅᒪᑎᑦᓯᒍᑎᒋᓂᕆᔭᕗᑦ ᓇᓗᓇᓐᖏᑦᑐᖅ ᐊᑑᑎᖃᓪᓚᕆᓐᓂᐊᖅᑐᖅ ᑕᒪᓐᓇ 
ᑐᑭᓯᐅᒪᑎᑦᓯᓂᐅᔪᖅ ᐱᔭᕆᐊᑭᓐᓂᖅᓴᐅᓗᓂᓗ ᑕᒪᒃᑯᓄᖓ ᐃᓄᓐᓄᑦ ᓄᓇᓕᓐᓃᑦᑐᓄᑦ ᓄᓇᕗᒻᒪ ᑕᒪᓐᓇ 
ᓂᐅᕕᐊᔅᓴᖃᕐᓂᐅᔪᖅ ᐅᕝᕙ ᐊᑐᖅᑕᐅᓂᐅᔪᖅ ᐊᓪᓚᒃᑲᐅᒪᒍᓐᓇᖁᓪᓗᒍ ᑖᔅᓱᒪ ᖃᕆᑕᐅᔭᒃᑯᑦ 
ᑕᑯᒋᐊᕈᒪᒐᔭᕐᓂᕈᕕᐅᒃ  



ᕿᑎᖅᑰ, ᒫᑦᓯ 29, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

www.nunavuthousing.ca-ᒦᑦᑐ ᑕᕝᕙᓂ ᑖᓐᓇ ᐋᖅᑭᒋᐊᖅᑕᐅᓯᒪᐃᓐᓇᖃᑦᑕᓂᐊᖅᑐᖅ ᐊᒻᒪ 
ᐊᖏᓪᓕᒋᐊᖅᓯᒪᒋᐊᖃᕐᓂᖅᐸᑦ ᐊᖏᓪᓕᒋᐊᕐᓃᑦ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᐊᓚᒃᑲᐅᒪᑎᑦᓯᑦᑎᐊᕈᒪᓂᖏᑦ ᑕᒪᒃᑯᓄᖓ ᐊᑐᖅᑐᐊᖅᑕᐅᕙᑦᑐᓐᓄᑦ ᐅᕝᕙ ᓂᐅᕕᐊᔅᓴᓕ ᒫᓐᓇ ᐱᓕᕆᐊᕆᒐᑦᑎᒍ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, 
ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 055 - 2(4): ᓄᓇᕘᒥ ᓯᓚᑦᑐᓴᕐᕕᒃ ᐃᑲᔫᓯᐊᖅᑐᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐅᓐᓄᓴᒃᑯᑦ, ᐅᖃᖅᑏ. ᑖᒃᑯᐊ ᑐᕌᕋᓱᐊᖅᑕᖓ ᓇᓗᓇᐃᖅᑕᐅᓯᒪᔪᑦ 
ᐱᓇᓱᐊᖅᑕᕗᒻᒥ ᑕᒪᒃᑯᐊ ᓴᓐᖓᑦᑎᒍᒪᓪᓗᑕ ᐃᖅᑲᕆᓗᒋᓪᓗ ᐊᒻᒪᓗ ᓇᓗᓇᐃᕐᓗᒍ ᐊᔾᔨᐅᖏᓐᓂᖓᓂ ᓄᓇ 
ᐃᓄᖁᑎᒋᔭᕗᑦ ᓄᓇᓕᐅᔪᑦ.  
 
ᐊᒻᒪᓗ ᓄᓇᕗᒻᒥ ᑕᐃᒃᑯᐊ ᐱᓕᕆᐊᖑᓯᒪᔪᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓕᕆᔨᒃᑯᓐᓂᓪᓗ 
ᐃᑲᔪᖃᑦᑕᕐᓂᖏᓐᓄᑦ ᑕᒪᐅᖓ. 
 
ᓯᓚᑦᑐᓴᕐᕕᐅᔪᑦ ᑮᓇᐅᔭᓂᒃ ᐱᕋᑖᓚᐅᕐᖓᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑲᓇᑕᒥᓗ ᐱᓕᒻᒪᔅᓴᓂᕐᒧᑦ 
ᖃᐅᔨᓴᕐᓂᕐᒧᑦ ᐃᓕᖅᑯᓯᑦᑎᒍᑦ ᑕᐃᒃᑯᐊ ᐊᑐᖅᑕᐅᖃᑦᑕᖅᑐᑦ ᐃᓕᓴᖅᓯᓂᐅᔪᑦ ᐃᓕᓯᒪᓂᖏᓐᓄᑦ ᐊᒻᒪᓗ ᑕᐃᒃᑯᐊ 
ᐃᓕᒍᒪᔪᑦ ᐃᖅᑲᓇᐃᔭᕈᒪᔪᓪᓘᓐᓃᑦ ᖃᐅᔨᕚᓪᓕᕐᓗᑎᒃ ᓴᕐᖑᑎᑦᓯᓗᑎᒃ ᓄᓇᕗᑦ PLAR ᐱᓕᕆᐊᖑᔪᖅ 
ᐃᓕᑕᖅᓯᖃᑦᑕᓂᐊᖅᑐᖅ ᖃᐅᔨᒪᓂᕆᔭᖏᓐᓂᒃ ᐊᒻᒪᓗ ᐃᓕᓐᓂᐊᖅᓯᒪᔭᖏᑎᒍᑦ ᐃᓕᓯᒪᔭᖏᑦ  
 
ᐊᓯᖏᑎᒍᓪᓗ ᑖᓐᓇ ᐊᑐᕈᓐᓇᖅᓯᕙᓪᓕᐊᔪᒪᔪᑦ PLAR-ᒥᒃ ᑕᒫᓂ ᓄᓇᕗᒻᒥ ᑖᒃᑯᐊᓗ ᓄᓇᕗᒻᒥᐅᑦ 
ᐃᓕᓴᕆᔭᐅᔾᔪᑎᖃᕈᓐᓇᖅᓯᓯᒪᓗᑎᒃ ᐃᓕᓐᓂᐊᖅᓯᒪᔭᖏᓐᓂᒃ ᓯᓚᑖᓂ ᐃᓕᓐᓂᐊᕐᕕᐅᑉ.  
 
ᑐᓴᕈᒥᓇᖅᑐᖅ: ᐅᖃᖅᑎ, ᐱᑎᑕᐅᓂᐊᕐᒥᔪᑦ ᐊᕐᕌᒍᓄᑦ ᐱᖓᓱᓄᑦ $3,806,497-ᑕᐅᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ 
ᑲᓇᑕᒥ ᐊᒻᒪᓗ Pilar ᐊᒻᒪᓗ ᑕᒪᒃᑯᐊ ᐊᑐᖅᑕᐅᓕᕈᓐᓇᓂᐊᕐᖓᑕ ᓄᓇᕗᒻᒥ ᐃᓕᓐᓂᐊᖅᑐᓄᑦ ᖃᐅᔨᓴᕐᓗᑎᓪᓗ 
ᖃᓄᑎᒋ ᐊᑑᑎᖃᕐᒪᖔᖅ ᓄᓇᕗᒻᒥ ᐱᓕᕆᖃᑎᖃᕐᓂᐊᖅᑐᐃᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐃᓐᓇᕐᓄᑦ 
ᐃᓕᓴᐃᔨᓂᒃ ᐃᓐᓇᒻᒪᕆᐅᔪᓄᑦ ᐃᖅᑲᓇᐃᔭᖅᑎᑦᑎᔨᐅᒍᓐᓇᖅᑐᓄᓪᓗ ᑕᒪᒃᑯᐊ ᐱᔭᐅᒍᓐᓇᕐᓗᑎᒃ ᐃᓕᓐᓂᐊᖅᑐᓄᑦ 
ᓯᓚᑦᑐᓴᕐᕕᖕᒧᑦ ᐃᖅᑲᓇᐃᔭᖅᑎᓄᑦ. ᐅᖃᖅᑏᑦ,  
 
ᕿᓚᓈᖅᐳᒍ ᓴᖅᑭᔮᖅᑎᑦᑎᓛᕐᓂᑦᑎᓐᓂᒃ ᐃᓕᓴᐅᓯᒪᖃᑦᑕᖅᑐᓂᒃ ᑭᓱᒥᓪᓗ ᓂᕆᐅᖃᑦᑕᓂᐊᕐᒪᖔᑕ 
ᑲᔪᓯᑦᑎᐊᑎᓪᓗᒋᑦ ᑕᒫᓂ ᓄᓇᕗᒻᒥᐅᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 107 - 2(4): 2007 ᐸᖓᒡᒍᐃᔾᔨᓂᖅ ᓄᓇᕘᒥ ᕿᒧᒃᓯᖃᑦᑕᐅᑎᔪᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ.  
 
ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᖅᑐᖓ ᐅᓪᓗᒥ, ᐃᓕᑦᓯᓐᓂᒃ ᑐᓴᖃᑎᖃᕈᒪᓪᓗᖓ ᑕᒪᒃᑯᓂᖓ ᑐᓴᒐᒃᓴᐅᔪᓂᒃ 
ᑖᒃᑯᐊ ᐸᖓᒡᒍᔾᔨᔩᑦ ᕿᒧᑦᓯᐅᔾᔪᐊᕐᓂᕆᓂᐊᖅᑕᖓᑕ ᒥᒃᓵᓄᒃ ᑕᒪᑐᒪᓂ ᐊᕐᕌᒎᔪᒥ ᑖᒃᑯᐊ ᐊᐅᓪᓚᕆᐊᕈᒫᕐᒪᑕ 
ᐃᒡᓗᓕᖕᒥᒃ ᓴᓂᕋᔭᒻᒧᑦ ᐊᒻᒪᓗ ᓇᐅᔮᓄᑦ. 
 
(ᑐᓵᔨᒃᑯᑦ) ᐅᖃᖅᑏᑦ, ᑕᒪᑐᒥᖓ ᑲᑎᒪᕐᔪᐊᕐᓂᕐᒥᒃ ᐅᖃᐅᓯᖃᓚᐅᖅᑐᖓ ᕿᒻᒦ ᐊᒃᓱᐊᓗᒃ ᐃᑲᔪᕐᓂᖃᕐᓂᖏᓐᓂ 
ᐃᓄᐃᑦ ᐱᖅᑯᓯᖏᓐᓂᒃ ᐃᓅᓯᖏᓐᓄᓪᓗ ᐊᒻᒪᓗ ᑕᐃᓯᖃᑦᑕᖅᓯᒪᔪᖓ ᐊᑕᐅᓯᐅᓐᖏᑦᑐᒥᒃ ᐱᕙᓪᓕᐊᓯᒪᔪᓂᒃ, 
ᐊᒻᒪᓗ ᐅᑎᖅᑎᑦᑎᓇᓱᓐᓂᖅ ᕿᕐᒦᑦ ᐊᑐᖅᑕᐅᓂᖏᑦ ᑕᒫᓂ ᐅᑭᐅᖅᑕᖅᑐᒥ,  
 
ᐅᖃᖅᑏ, ᐊᒃᓱᐊᓗᒃ ᖁᕕᐊᓱᑦᑐᖓ ᓄᓇᕗᒻᒥ ᕿᒧᒃᓯᐅᔾᔪᐊᕐᓂᐊᕐᓂᖅ ᑕᒪᑐᒪᓂ ᐊᕐᕌᒍᒥ ᑲᔪᓯᓂᐊᕐᒪᑦ ᐊᒻᒪᓗ 
ᕿᓚᒥᕈᓘᒐᓗᐊᖅ ᑕᐃᒃᑯᐊ ᐋᖅᑭᑦᓱᐃᔩᑦ ᓄᖅᑲᖅᑎᑦᑎᓂᐊᕋᓱᒋᓚᐅᖅᑐᑦ ᐅᓄᓐᖏᓗᐊᕐᒪᑕ ᑕᐃᒃᑯᐊ 
ᐃᓚᐅᓂᐊᖅᑐᑦ ᑕᐃᒪᐃᑦᑑᒻᒪᑦ ᐄᑉᕈ 23-ᒧᑦ ᐋᖅᑭᑦᑕᐅᓯᖔᓕᓚᐅᖅᑐᑦ ᐅᓄᒃᑲᓐᓂᖅᑐᑦ ᑕᐃᒃᑯᐊ 
ᕿᒧᒃᓯᐅᔾᔪᐊᕈᒪᔪᑦ ᐃᓚᐅᓂᐊᕐᒪᑕ 17-ᖑᓂᐊᖅᑐᑦ ᐊᑎᓕᐅᖃᑕᐅᓯᒪᔪᑦ ᕿᒧᒃᓯᐅᔾᔪᐊᖃᑕᐅᓂᐊᖅᑐᑦ ᐊᒻᒪᓗ 
ᑕᐃᑲᓐᖓᑦ ᐊᐅᓪᓚᕐᕕᖏᓐᓂᒃ ᑎᑭᕝᕕᖓᓄᑦ ᑎᑭᓪᓗᒍ 7 ᐅᓪᓗᑦ ᐱᔭᕇᖅᑕᐅᒐᓱᖃᑦᑕᖅᑐᑦ  
 
ᐃᓚᐅᓂᐊᖅᑐᑦ ᓴᐃᒪᓐ ᖃᒪᓂᖅ, ᐋᖅᑭᓱᐃᔨᐅᖃᑕᐅᔪᑦ ᑖᓐᓇ ᒫᓐᓇᒻᒪᕆᐊᓗᒃ ᐊᒃᓱᐊᓗᒃ ᐱᕙᓪᓕᐊᖃᑕᐅᖕᒥᔪᖅ 
ᑕᐃᓐᓇ ᓄᓇᐅᑉ ᐅᖅᑰᓯᕙᓪᓕᐊᓂᖓ 101 ᑎᓴᒪᓄᑦ ᑕᖅᑭᓄᑦ ᕿᒧᒃᓯᓂᐊᖅᑐᑦ ᕿᑭᖅᑖᓗᖕᒥ, ᑕᖅᑲᒃᑯᐊ 
ᓄᓇᕐᔪᐊᕐᒥᐅᑕᐃᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᖃᐅᔨᓂᐊᕐᒪᑕ ᐊᖕᒪᓗᒃ ᖃᐅᔨᓴᐃᓗᑎᒃ ᓄᓇᖓᓂᒃ 
ᐆᒪᔪᖏᓐᓂᒡᓗ, ᐊᖕᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᑎᑕᐅᖃᑦᑕᖅᑐᓂᒃ ᓲᕐᓗ ᕿᒧᒃᓯᕐᓇᖅ ᓄᓇᕐᔪᐊᓕᒫᒧᑦ 
ᓴᖅᑭᔮᖅᑎᑕᐅᓂᐊᕐᒪᑦ ᖃᕆᓴᐅᔭᒃᑯᑦ ᖃᐅᑕᒫᑦᑎᐊᖅ. 
 
ᕿᒻᒦᑦ ᐅᑭᐅᖅᑕᖅᑐᒥ ᒫᓐᓇ ᐅᑎᖅᐸᓪᓕᐊᓕᑕᐃᓐᓇᖅᑐᑦ ᐱᐅᓯᕆᓚᐅᖅᓯᒪᔭᒥᓄᑦ ᕿᒻᒦᔭᖅᑖᓘᓚᐅᖅᓯᒪᑎᓪᓗᒋᑦ 
ᐃᒻᒪᑲᓪᓚᒃ ᑕᒪᒃᑯᐊ ᕿᒻᒦᑦ ᐅᑎᖅᐸᓪᓕᐊᓕᖅᑐᑦ ᐊᒻᒪᓗ ᓄᓇᕐᔪᐊᓕᒫᒥ ᐅᔾᔨᕆᔭᐅᕙᓪᓕᐊᓕᕐᖢᑎᒃ ᑕᐃᒪᑦᑐᖅ 
ᐊᕐᓱᕉᑎᖃᕐᒪᑕ ᑕᐃᒃᑯᐊ ᓄᓇᓕᖕᓂ ᐊᑭᓕᖅᓱᖅᑕᐅᖏᕐᖢᑎᒃ ᐋᖅᑭᑦᓱᐃᖃᑦᑕᖅᑐᑦ ᓄᓇᕗᒻᒥ 
ᕿᒧᒃᓯᐅᔾᔪᐊᕐᓂᐅᖃᑦᑕᕐᓂᐊᖅᑐᓂᒃ.  
 
ᐅᖃᖅᑏ, ᐊᒃᓱᕈᕋᓗᐊᖅᑎᓪᓗᒋᑦ ᕿᒻᒥᓖᑦ ᐊᒃᓱᕈᕐᓇᖅᑐᖅᓯᐅᖃᑦᑕᖅᑐᑦ ᑕᐃᒪᓐᖓᓕᒫᖅ ᐊᔭᐅᖅᑐᐃᔪᒪᔪᖓ 
ᒐᕙᒪᒃᑯᓐᓂᒃ ᐃᓱᒪᒃᓴᖅᓯᐅᖁᓪᓗᒋᑦ ᓄᓇᕗᓖᒫᒧᑦ ᐊᑐᖅᑐᒃᓴᓂᒃ ᑕᒪᒃᑯᐊ ᑲᐴᑏᑦ ᐊᑐᐃᓐᓇᕈᑎᑕᐅᖃᑦᑕᕐᓂᐊᕐᒪᑕ 
ᓄᓇᓕᖕᓄᑦ . . . 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐹᓇᐸᔅ, ᓯᕿᓐᖑᔭᐃᑦ ᓄᖑᒻᒥᒻᒪᑦ. ᐊᐱᕆᔪᒪᒍᕕᑦ ᐱᔭᕇᕈᓐᓇᕐᒪᖔᖅᐱᑦ 
ᐊᐱᕆᑎᓐᓂᐊᖅᑲᒋᑦ. ᒥᔅᑕ ᐹᓇᐹᔅ. 
 
ᐹᓇᐸᔅ: ᐅᖃᖅᑏ, ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ ᑲᑎᒪᔨᐅᖃᑎᓐᓄᑦ ᐊᖏᖅᑕᐅᒍᒪᔪᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᐊᐱᕆᒻᒪᑦ ᐃᓕᑦᓯᓐᓂ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. 
ᐊᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᐅᖃᑎᒃᑲᓗ ᖁᔭᓐᓇᒦᖅᐸᒃᑲ. (ᑐᓵᔨᒃᑯᑦ) ᒐᕙᒪᒃᑯᓐᓂᑦ ᐊᔭᐅᖅᑐᐃᕗᖓ 
ᐃᓱᒪᒃᓴᕐᓯᐅᕈᑎᖃᖁᓪᓗᒋᑦ ᓄᓇᕘᓕᒫᒥ ᑲᐴᑏᑦ ᐊᑐᐃᓐᓇᕈᖅᑎᑕᐅᓂᐊᕐᒪᑕ ᓄᓇᓕᓐᓄᑦ ᐊᒻᒪᓗ 
ᐱᓗᐊᓐᖑᐊᕐᓗᒋᑦ ᑕᐃᒃᑯᐊ ᕿᒥᒃᓯᐅᑎᒋᔭᐅᖃᑦᑕᕐᑐᑦ ᐋᓐᓂᐊᓕᕐᓂᐊᖏᒻᒪᑕ. ᐅᖃᖅᑏ ᓈᖕᒪᓯᒃᐸᑦ ᑎᑎᖅᑲᓂᒃ 
ᓴᖅᑭᒃᑎᓂᐊᕐᑐᖓ ᑕᒪᑐᒪᓂ ᐊᕐᕌᒍᑦᑎᓐᓂ ᐸᖓᒡᒍᔨᓄᑦ ᐋᖅᑭᒃᓱᖅᑕᐅᓯᒪᔪᓂᒃ. 
 
ᐊᒻᒪᓗ ᑲᔪᓯᑦᑎᐊᕈᑎᒋᓂᐊᖅᑕᖏᓐᓂᒃ ᑕᐃᒪᓐᓂᖓᓄᑦ ᑕᐃᒃᑯᐊ ᕿᒧᒃᓯᐅᔾᔪᐊᖃᑕᐅᓂᐊᖅᑐᑦ 
ᐃᖏᕐᕋᑦᑎᐊᖁᓇᕐᐳᑦ ᐊᒻᒪᓗ ᐊᑦᑕᓇᔾᔭᐃᕐᓯᒪᓗᑎᒃ ᑲᔪᓯᑦᑎᐊᕐᓗᑎᒡᓗ ᓇᐅᔮᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᐊᑎᖁᑎᖃᕈᓐᓃᕋᒪ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂ. ᑲᖏᕐᖠᓂᐅᑉ 
ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 108 - 2(4): ᓄᓇᕗᑦ ᑮᓇᐅᔭᖅᑖᒃᑲᓐᓂᕆᐊᖃᕐᓂᖓ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᐹᒥ ᐃᖃᓗᒻᒥᐅᑦ ᖁᔭᓐᓇᒦᕈᒪᓪᓗᒋᑦ ᐊᒻᒪᓗ ᑕᒫᓂᕐᒥᐅᑦ ᑲᑎᒪᔩᑦ ᐃᖃᓗᓐᓂ 
ᑐᓐᖓᓱᑦᑎᑦᑎᐊᖃᑦᑕᕐᒪᑕ ᑕᒫᓃᑎᓪᓗᑕ ᐊᒻᒪᓗ ᑕᐃᒃᑯᐊ ᑕᑯᖃᑦᑕᕐᑕᕗᑦ ᓂᕆᕕᓐᓄᓪᓗ ᓂᕆᔭᖅᑐᐸᑦᑐᑕᐅᕙᒻᒪᑦ. 
 
ᐃᑲᔪᖅᑕᐅᑦᑎᐊᖃᑦᑕᕋᑦᑕ ᖁᔭᓐᓇᒦᒻᒪᕆᐊᓗᒃ ᐃᖃᓗᒻᒥᐅᑦ, ᐅᓪᓗᒥ ᓇᓗᓇᕈᓐᓃᕐᒪᑦ ᑭᖑᓪᓕᕐᐹᖑᓪᓗᓂ ᒫᓐᓇ 
ᑖᓐᓇ ᑲᑎᒪᒃᕕᒋᔭᕗᑦ ᐅᑭᐅᖅ. ᐊᒻᒪᓗ ᓄᑖᒥᑦ ᓇᓗᓇᖏᑎᐊᖅᑐᒥ ᓄᑖᒥᑦ ᑮᓇᐅᔭᖅ fiscal year ᐱᒋᐊᓕᕐᑐᖅ 
ᐊᑐᕐᓂᐊᓕᖅᑐᓂᓗ ᒐᕙᒪᒃᑯᑦ ᐃᐳᕈ 1 ᐱᒋᐊᕐᓗᒍ ᑕᒪᒃᑯᐊ ᑲᔪᓯᖁᓪᓗᒋᑦ implement-ᓗᒋᑦ program 
services ᑕᕝᕙᓂ ᑮᓇᐅᔭᐃᑦ ᐅᖃᐅᓯᕆᖃᑦᑕᖅᑲᐅᔭᕗᑦ ᓄᓇᕗᑦᒥᐅᓄᑦ ᐃᑲᔫᑕᐅᔪᒪᔪᑦ.  
 
ᑖᓐᓇ ᐱᔾᔪᑎᒋᓪᓗᒍ, ᐅᖃᖅᑏ, ᓂᓪᓕᕈᒪᔾᔪᑎᒋᔭᕋ, ᒐᕙᒪᒃᑯᕗᑦ ᑮᓇᐅᔭᖃᖏᓂᖅᓴᐅᓕᕋᓗᐊᖅᑎᓪᓗᒍ ᒪᒃᑯᐊ 
ᐱᔾᔪᑎᒋᓗᐊᖅᑐᒋᑦ, ᐊᒥᒐᖅᑐᑦ ᓲᕐᓗ ᐅᖅᓱᐊᓘᑉ ᐊᑭᖓ ᐊᑭᑐᔪᕐᔪᐊᒻᒪᕆᐊᓘᓕᖅᖢᓂ ᐊᖏᕋᖃᖅᑐᓄᑦ, 
ᐊᖑᓇᓱᑦᑎᓄᓪᓘᓐᓃᑦ. ᐊᒻᒪᓗ ᓲᕐᓗ ᐅᖃᕋᔭᕋᒪ ᐃᓕᓐᓂᐊᑎᑦᑎᔨᑦ ᐊᒥᒐᖅᑐᑦ ᐃᓕᓐᓂᐊᕐᕕᓐᓂ 
ᑕᒪᐃᓐᓂᑲᓴᐅᖅᑰᖅᑐᖅ ᐃᓕᓐᓂᐊᖅᑐᑦ ᐊᒥᓲᓂᖅᓴᓪᓚᕆᐅᓕᖅᖢᑎ classroom-ᒦᖃᑦᑕᖅᑐᑦ.  
 
ᐊᒻᒪ ᖃᐅᔨᒪᔪᒍᑦ ᑐᓴᖃᑦᑕᖅᑲᐅᔪᒍᑦ nurses-ᒍᖅ ᓄᓇᕗᒻᒥ ᐊᒥᒐᖅᑐᑦ, ᐊᒻᒪᓗᒍᖅ ᑕᒪᒃᑯᐊ ᐃᓱᐊᖅᓴᐃᔨᑦ 
doctors-ᒎᑦ ᓱᓕ ᐊᒥᒐᖅᑐᑦ ᐊᒻᒪᓗ ᐊᓯᖏᑦ other healthcare workers. ᐊᒻᒪᓗ ᒫᓐᓇ ᑕᑯᖃᑦᑕᓕᖅᑐᒍᑦ 
ᐋᓐᓂᐊᕕᒃᓴᐃᑦ ᐃᓚᖏᑦ ᓴᓇᔭᐅᓚᐅᖅᑐᑦ ᐃᓪᓖᑦ ᐊᑐᖅᑕᐅᖏᑦᑐᑦ 24 hour care-ᖃᕐᓂᖅ ᐊᔪᕐᓇᕐᒪᑦ.  
 
ᐊᒻᒪᓗ ᓲᕐᓗ ᐅᖃᖅᑏ ᐅᖃᕋᔭᕐᒥᔪᖓ ᐊᒻᒪᓗ essential workers ᐃᓚᖏᑦ employees-ᒋᔭᖏᑦ ᓴᓇᔨᒋᔭᖏᑦ 
ᒐᕙᒪᒃᑯᑦ ᑖᒃᑯᐊ ᐃᓪᓗᖃᕈᓐᓇᐃᓕᐅᖅᑲᔪᒃᒎᖅ ᐱᓗᐊᖅᑐᒥᑦ ᐃᓱᐊᖅᓴᐃᔨᓄᓪᓗ nurses-ᓄᓗ. ᑭᓯᐊᓂ ᐅᓇ 
ᐅᖃᖅᑏ ᐅᓇ ᐳᐃᒍᖅᑕᐃᓕᕗᑦ ᐊᒥᒐᕋᓗᐊᖅᑎᓪᓗᒋᑦ ᐊᑐᐃᓐᓴᐅᔪᑦ ᑮᓇᐅᔭᖁᑎᕗᑦ ᐅᖃᖅᑏ ᐊᒃᓱᓪᓚᕆᐊᓗᒃ 
ᓱᓕ ᒥᓂᔅᑕ ᐱᓕᕆᒋᐊᖃᓂᐊᖅᑐᑦ.  
 
ᐊᐱᕆᒍᒪᒐᓗᐊᖅᑐᖓ ᐱᐊᓂᒍᒪᒐᒪ ᐅᖃᐅᓯᕆᔭᕋᓂ ᐅᐃᒍᔭᐅᔪᒪᓪᓗᖓ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐊᖏᖅᑕᐅᔪᒪᒻᒪᑦ ᐅᖃᐅᓯᒃᓴᒥᓂᑦ ᐱᔭᕇᕈᒪᓪᓗᓂ. 
ᐋᒡᒐᖅᑐᖃᕐᒪᖔᑦ. ᐋᒡᒑᖏᒻᒪᑦ. ᐊᑏ ᑲᔪᓯᒋᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᐅᑎᒋᒃᖃᐅᔭᕋ ᑮᓇᐅᔭᑦ ᓱᓇᓪᓘᓐᓃᑦ ᐊᒥᒐᕋᓗᐊᖅᑎᓪᓗᒋᑦ ᓄᓇᕗᑦᒥ 
ᐅᖃᐅᑎᔪᒪᔭᒃᑲ, ᐊᒻᒪᓗ ᓄᓇᕗᒻᒥᐅᑦ ᓂᕆᐅᑦᑐᑦ ᒥᓂᔅᑕᕗᑦ ᐊᒃᓱᕈᑦᑎᐊᕐᓗᑎ ᓱᓕ ᐱᓕᕆᔭᕆᐊᓖᑦ. ᑕᒪᒃᑯᐊ 
ᐃᓱᐊᓂᖅᓴᐅᓕᕈᑎᒃᓴᑦ ᐅᖃᐅᓯᕆᖅᑲᐅᔭᒃᑲ ᐊᒥᓱᓪᓚᕿᐅᒻᒪᑕ ᐃᒫᓗ ᐅᖃᕋᔭᖅᑐᖓ ᒪᑯᐊᓕ ᐱᐅᖏᑐᐃᓐᓇᐃᑦ 
ᐅᖃᐅᓯᕆᔭᑎᑦ ᐃᒻᒪᖃ ᐃᓕᓐᓂᑦ ᑕᐃᒪᐃᓕᔪᑦ. 
 
ᑭᓯᐊᓂ ᐅᖃᕈᓐᓇᖅᑐᖓ ᐃᒫᖓᐃ, ᒥᓂᔅᑕᑦ ᑕᑯᒃᓴᐅᑲᓐᓂᕆᐊᓖᑦ, ᑕᑯᒃᓴᐅᑲᓐᓂᕈᒃᓯ ᐱᓕᕆᑦᑎᐊᓂᑦᑎᓐᓂ 
ᓄᓇᕗᒻᒥᐅᑦ ᑕᐅᑐᓐᓂᐅᔭᕐᒪᑕ ᐳᓛᖃᑦᑕᕐᓗᒋᑦ ᐊᐱᖅᓱᖃᑦᑕᕐᓗᒋᑦ ᐊᒻᒪᓗ ᐅᖃᕈᒪᔪᖓ ᒫᓐᓇ 
ᓄᖅᑲᑐᐃᓐᓇᖅᑕᐃᓕᒋᑎ holiday-ᕕᒃ ᒫᓐᓇ ᓈᒻᒪᓈᖏᒻᒪᑦ.  
 
ᐱᓕᕆᒃᑲᓐᓂᕆᐊᖃᕐᓂᐊᓕᖅᑐᓯ ᓄᑖᒥᑦ ᑮᓇᐅᔭᒥᑦ ᑐᓂᔭᐅᒐᒃᓯ ᐊᒻᒪᓗ ᐅᑯᐊ ᐱᔾᔪᑎᒋᓪᓗᒋᑦ ᓲᕐᓗ 
ᐅᖃᐅᓯᕆᖅᑲᐅᔭᒻᒪ ᐃᓚᖏᑦ. ᒫᓂᒎᖅ ᓱᓇᑖᕆᐊᕈᒫᕐᓂᑎᓐᓂ ᑲᓇᑕᒥ ᐅᖃᐅᑎᔭᐅᓯᒪᒪᐅᕋᑦᑕ 
ᓂᖁᐊᖅᓱᖅᐸᓪᓕᐊᑎᓪᓗᒋᑦ ᒫᓐᓇ ᕼᐊᓚᑕᐃᖏᓪᓗᓯ ᐋᑐᕚᒧᓪᓗ ᑕᐅᓄᖓᐅᖃᑦᑕᕐᓂᐊᖅᐳᓯ ᐅᖃᐅᑎᓗᒋᓪᓗ 
ᓂᕈᐊᖅᖠᖅᑎᓪᓗᒋᑦ ᐃᒪᐃᓕᐅᓚᐅᕐᒪᑕ ᐊᒻᒪᓗ ᐃᒻᒪᖄ ᑕᒡᕙᓂ ᑕᖅᑭᓂᒃ ᐱᖓᓱᓂᒡᓘᓐᓃᑦ 
ᓂᕈᐊᖅᖠᕐᓂᐊᓕᕐᒥᖕᒪᑕ, ᐅᒥᖓ ᐅᖃᐅᑎᒃᑲᓐᓂᕐᓚᔅᓯ ᓄᓇᕗᑦᒥ ᐃᒫᖓᐃᑦ ᓂᕆᐅᖕᒪᑕ, ᐊᒃᓱᕈᑦᑎᐊᕐᓗᓯ ᒥᓂᔅᑐᑦ 
ᐱᓕᕆᒋᔅᓯ ᑕᒪᒃᑭᕐᓗᓯ ᐊᒻᒪᓗ ᑎᒥᓯ ᖃᓄᐃᖏᑦᑎᐊᖁᕙᕗᑦ ᐃᑲᔪᖅᑐᖅᐸᔅᓯ ᐊᒃᓱᐊᓗᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 109 - 2(4): ᒫᓐᓇᕈᓘᓂᐊᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ ᓂᕈᐊᕐᓂᖃᓛᖅᑐᑦ 

(ᐲᑕᓴᓐ) 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᖁᕕᐊᓱᒃᑐᖓ ᓇᖏᖅᓯᒪᒐᒪ ᑖᓐᓇ 
ᑭᖑᓪᓕᖅᐹᖑᓂᐊᕐᕙᓗᖕᒪᑦ ᒪᑭᕝᕕᐊᖑᓚᐅᖏᓐᓂᖓᓂ. ᓂᕈᐅᒃᐳᖓ ᐊᖏᕐᕋᐅᓂᐊᕐᓂᓐᓂᒃ ᖃᑕᖑᑎᒃᑲᓗ 
ᐃᓚᒃᑲᓗ ᓄᓇᖃᑎᒃᑲᓗ ᓂᕆᐊᖅᑎᒃᑲᓗ.  
 
ᓯᐲᓯ ᐅᖃᓚᐅᖅᑐᑦ ᑖᓐᓇ ᑯᑦ ᐃᔨᑦᓯᐊᖅ ᑭᒡᒐᖅᑐᐃᓂᐊᕐᒪᑦ ᓕᐳᕈᒃᑯᓐᓂᑦ ᒫᓐᓇᕈᓘᓂᐊᖅᑐᖅ ᑲᓇᑕᐅᑉ 
ᒐᕙᒪᒃᑯᖏᑦ ᓂᕈᐊᕐᓂᐊᖅᑎᓪᓗᒋᑦ. ᖁᕕᐊᓱᑎᕙᕋ ᑯᑐ ᓂᕈᐊᒐᒃᓴᖑᖅᑎᑕᐅᓚᐅᕋᒥ. ᐃᖃᓗᖕᓂ ᒪᐃᔭᐅᑉ 
ᑐᖏᓕᕆᓯᒪᔭᖓ ᐊᒻᒪᓗ ᓇᓗᖁᑎᖏᑦᑐᖓ ᑖᓐᓇ ᐊᒃᓱᐊᓗᒃ ᑐᑭᓯᐊᑦᑎᐊᕐᓂᐊᕐᓂᖓᓂᒃ ᑭᓱᑦ ᑭᙳᒪᔭᐅᖕᒪᖔᑦ 
ᓄᓇᕗᒻᒥ ᐊᒻᒪᓗ ᓄᓇᕗᒥᐅᓄᑦ. 
 
ᐊᑐᕚᒥ ᐅᖃᓪᓚᕈᓘᔭᖃᑦᑕᖅᓯᒪᓕᖅᑐᑦ ᖃᖓ ᓂᕈᐊᕐᓂᖅᑕᖃᓛᒪᖔᑦ ᐊᒻᒪᓗ ᑕᐃᒃᑯᐊ ᐊᑭᕋᕇᖑᐊᑦ 
ᓂᕈᐊᒐᒃᓴᖑᖅᑎᑦᑎᓯᒪᓕᖅᑐᑦ ᑕᐃᒃᑯᓂᖓ ᐃᓕᔪᒪᔪᓂᒃ.  
 
ᐱᕕᖃᕐᓂᓐᓂ ᕿᑎᕐᒥᐅᑦ ᖃᓄᖅ ᐃᓱᒪᒋᔭᖃᕐᒪᖔᑦ ᐅᖃᑲᐃᓐᓇᕈᒪᔪᖓ. ᓂᕈᐊᒐᒃᓴᐅᓕᕌᖓᑦ ᐊᒃᓱᐊᓗᒃ ᑕᐃᒃᑯᐊ 
ᓂᕈᐊᒐᒃᓴᐃᑦ ᓄᓇᓕᖕᓄᐊᖅᑕᖃᑦᑕᕆᐊᓖᑦ ᐃᓱᒫᓗᑎᒋᔭᐅᔪᓂᒃ ᑐᓵᒋᐊᖅᑐᕐᓗᑎᒃ ᓯᕗᒃᑲᖅᑕᖅᑎᓂᒃ ᐊᒻᒪᓗ 
ᓄᓇᕗᒻᒥᐅᓂᒃ.  

ᐅᖃᖃᑦᑕᕐᒥᔪᒍᑦ ᕿᑎᕐᒥᐅᓂ ᓄᓇᕗᑦ ᐃᓱᓕᖃᑦᑕᖏᒻᒪᑦ ᐃᖃᓗᐃᑦ ᐃᒥᖅᑕᕐᕕᕕᓂᕋᓗᐊᑕ ᐊᖅᑯᑖᑕ ᐃᓱᐊ 
ᑎᑭᑕᐅᔭᕌᖓᑦ.  
 
>>ᐃᓪᓚᖅᑐᑦ 
 
ᕿᑎᕐᒥᐅᓂ, ᓄᓇᕗᒻᒥ ᓯᕗᓂᒃᓴᖃᖅᐳᒍᑦ ᐱᕙᓪᓕᐊᓂᕐᒥᒃ ᐊᒻᒪᓗ ᑭᖑᓪᓕᕐᒥ ᑕᐃᖕᓇ ᓂᕈᐊᖅᑕᐅᓂᐊᖅᑐᖅ 
ᑐᑭᓯᑦᑎᐊᕈᒥᓇᖅᐳᖅ ᑭᓱᓂᒃ ᑭᙳᒪᔭᖃᕐᒪᖔᑦᑕ ᓴᓇᕐᕈᑎᓂᒃ ᐊᒻᒪᓗ ᐊᔾᔨᒌᖏᑦᑐᑦ ᐊᕕᒃᑐᖅᓯᒪᔪᑦ 
ᐃᓕᕝᕕᒋᒃᑲᓐᓂᕐᓗᓂᒋᑦ ᑭᒡᒐᖅᑐᐃᔭᕆᐊᖃᕐᓂᐊᕐᒪᑦ ᓄᓇᕗᓕᒫᒥ.  
 
ᐅᖃᖅᑎ, ᑕᐃᖕᓇ, ᑕᐃᒃᑯᐊ ᓂᕈᐊᒐᒃᓴᐃᑦ ᑲᓱᒃᑐᖅᐸᑕ ᐹᖕᓄᑦ ᑕᑯᓐᓇᙳᐊᖅᑎᓐᓇᓱᖕᓂᐊᖅᑕᒃᑲ ᑭᓱᓂᒃ 
ᑭᙳᒪᔭᖃᕐᒪᖔᑦᑕ ᐊᒃᓱᕉᑎᖃᕆᐊᖃᖅᑐᒍᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᑎᓪᓗᒋᑦ ᓱᕐᓗ bipar 
ᐱᓕᕆᐊᕆᔭᐅᓂᖓ ᑭᕙᓪᓕᕐᒥ ᒫᓂᑐᐸᒧᑦ ᐊᖅᑯᑦ ᐊᒻᒪᓗ ᐃᖃᓗᖕᓂ ᐃᑎᔪᒥ ᐅᒥᐊᕐᔪᐊᕐᓄᑦ 
ᑐᓚᒃᑕᕐᕕᐅᓇᔭᖅᑐᖅ. ᐊᒻᒪ ᓂᕈᐊᒃᐳᖓ ᑕᐃᒃᑯᐊ ᓴᖅᑭᑕᐅᓂᐊᕐᓂᕋᓚᐅᖅᑐᑦ ᓱᕐᓗ ᐅᓇᑕᖅᑐᒃᓴᒃᑯᕕᖕᒥ 
ᐃᓕᓐᓂᐊᕐᕕᖕᒥ ᐃᖃᓗᒃᑑᑦᑎᐊᕐᒥ ᓴᖅᑭᑎᓗᑎᒃ ᐊᒻᒪᓗ ᐅᑭᐅᖅᑕᖅᑐᒥ ᑕᒃᓯᔭᐅᑎᖏᑦᑕ ᐱᔭᖅᑕᐅᓂᖏᑦ 
ᐅᓄᖅᓯᒋᐊᖅᑕᐅᓗᑎᒃ. ᑕᐃᒃᑯᐊᓗ ᐊᖑᓇᓱᒃᑏᑦ ᐊᒻᒪᓗ ᖁᑭᐅᑏᑦ ᐊᑎᓕᐅᖅᑕᐅᖃᑦᑕᕆᐊᖃᕐᓂᖏᑦ ᑕᒪᒃᑯᐊ 
ᐊᑭᕋᖅᑐᖅᑕᐅᔭᕆᐊᓖᑦ.  
 
ᑲᔪᖏᖅᓴᖅᐸᕋ ᐊᖏᖅᓯᒪᑦᑎᐊᕐᓂᐊᕐᒧᑦ ᑕᐃᖕᓇ ᓂᕈᐊᖅᑕᐅᓂᐊᖅᑐᖅ ᐃᓘᓐᓇᖏᓪᓗ ᐊᖑᑏᑦ ᐊᕐᓇᐃᑦ ᑕᒫᓂ 
ᓂᕈᐊᒃᐳᖓ ᓂᐱᖃᕐᓂᐊᕐᒪᑕ ᓴᖏᔪᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ 
ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 110 - 2(4): ᑲᓇᑕᒥ ᐱᓕᒻᒪᒃᓴᐃᔨᒃᑯᑦ ᓵᓚᒃᓴᕈᑕᐅᑎᖓ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒃᑯᐊ ᓂᕈᐊᖅᑏᑦ, ᐅᖃᓵᕐᒪᑕ ᑭᖑᓪᓕᖅᐹᖅᓯᐅᖅᐸᓪᓚᐃᒐᑦᑕ 
ᐅᖅᑯᓯᕙᓪᓕᐊᓪᓗᓂᓗ ᓯᓚᕗᑦ ᐊᑏ ᐊᖏᕐᕋᐅᑦᑎᐊᕐᓕᐊᖅᐳᓯ ᓯᓚᑦᑎᐊᕙᐅᓂᐊᖅᐳᕐᓗ ᖃᐅᒃᐸᑦ. ᑕᒪᑐᒪᓂ 
ᐱᖅᓯᕋᔪᒃᑐᕈᓘᓚᐅᕐᒪᑦ ᑲᑎᒪᓂᑦᑎᓐᓂ. 
 
ᑕᒫᓂ ᐱᕙᓪᓕᐊᓂᖃᕈᓘᔭᕐᒪᑦ ᐅᓪᓗᒥ ᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐱᓕᒻᒪᒃᓴᐃᔨᒋᔭᐅᖃᑦᑕᖅᑐᑦ 
ᐊᑭᑦᑐᕋᐅᑎᖕᒪᑕ ᐅᓪᓛᖅ ᐊᒻᒪᓗ ᑕᖅᑲᒃᑯᓄᖓ ᐅᖃᓪᓚᒍᓐᓇᕐᓂᕐᒥᒃ ᐃᓕᓐᓂᐊᖅᐸᓪᓕᐊᓪᓗᑎᒃ. ᐃᓚᖏᑦ ᑕᐃᒃᑯᐊ 
ᒪᒃᑯᒃᑐᑦ ᐃᓕᓴᖅᑏᑦ ᑕᑯᓐᓇᖃᐅᒐᒃᑭᑦ 5-ᒥᓂᑦᔅ ᐃᓄᐃᑦ ᓵᖏᓐᓂ ᐅᖃᓪᓚᒋᐊᖃᖃᑦᑕᖃᐅᖕᒪᑦ. 
 
ᐊᒻᒪᓗ ᐃᓚᖓᑦ ᐅᖃᐅᓯᖃᖃᐅᓪᓗᓂ ᓱᓪᓗᓕᕆᔨᐅᓂᐅᑉ ᒥᒃᓵᓅᑦ ᐊᒻᒪᓗ ᐱᕐᔪᐊᖑᓂᖓᓂᒃ 
ᑮᓇᐅᔭᓕᐅᕐᓇᖅᑐᐊᓘᓂᕋᐃᓪᓗᓂᓗ ᑕᐃᒃᑯᐊ ᐃᑲᕐᕋᓕᒫᖅ ᐃᑲᕐᕋᒧᑦ ᖃᔅᓯ ᑕᓚᓕᐅᖃᑦᑕᕐᓂᖓ ᑕᐃᓐᓇ 
ᐱᔾᔪᑎᒋᓪᓗᓂᐅᒃ ᓱᓪᓗᓕᕆᔨᖑᕈᒪᔪᖅ. ᑕᐃᒪᓐᓇ ᒪᒃᑯᒃᑐᓂᒃ ᑕᑯᓐᓇᖅᖢᓂ ᓂᕈᐅᖕᓂᕐᒧᑦ ᑎᑭᑕᐅᖃᑦᑕᖅᑐᖓ 
ᑕᐃᒃᑯᐊ ᒪᒃᑯᒃᑐᑦ ᓯᕗᒧᐊᒃᐸᓪᓕᐊᓂᐊᕐᒪᑕ ᓴᓇᔨᓪᓚᕆᖑᕆᐅᒃᓴᕐᓂᐊᕈᑎᒡᓘᓐᓃᑦ ᑭᓱᖑᕐᓂᐊᕈᑎᒡᓘᓐᓃᑦ 
ᑲᔪᓯᑦᑎᐊᖁᓇᖅᑐᑦ. 

ᐊᒻᒪᓗ ᖃᐅᔨᒪᖕᒥᔪᖓ ᐊᓯᖏᓐᓂᒃ ᐱᕙᓪᓕᐊᔪᖃᕐᒪᑦ ᐹᓂ ᐃᓕᓐᓂᐊᕐᕕᐊᓗᖕᒥ ᑕᐃᒃᑯᐊᓕᒫᑦ ᑲᔪᓯᑦᑎᐊᖁᕙᒃᑲ 
ᖁᕕᐊᓱᑎᓪᓗᒋᓪᓗ ᓇᓗᖁᑎᖏᖢᑎᒃ ᐅᒃᑐᕋᖃᑕᐅᖕᒪᑕ ᑕᐃᒪᐃᑦᑐᒥᒃ ᓴᖅᑭᔮᖅᑎᑦᑎᑎᓪᓗᑕ. ᐊᑏ, 
ᒪᓕᒐᓕᐅᖅᑎᓕᒫᑦ ᖁᕕᐊᓲᑎᓚᕗᑦ ᑕᐃᒃᑯᐊ ᐊᒻᒪᓗ ᑕᐃᒃᑯᐊ ᓵᓚᔅᓴᓂᐊᖅᑐᓐ ᑲᔪᓯᑦᑎᐊᖁᓇᖅᐳᓐ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑎ ᓇᑦᑎᓕᕐᒧᑦ, ᒥᔅ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 111 - 2(4): ᓄᓇᓕᓐᓂ ᓱᔪᖃᕐᓂᖏᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓈᕐᓗᒍ ᐅᓪᓗᒥ ᑭᖑᓪᓕᖅᐹᖅᓯᐅᕋᑦᑕ 
ᒪᓕᒐᓕᐅᖅᑎᓕᒫᑦ ᐊᖏᕐᕋᐅᑎᐊᕐᓂᐊᖅᐳᓯ ᖃᐅᑉᐸᑦ ᐱᖅᓯᕐᓂᐊᕐᓂᕋᑦᑕᐅᒐᓗᐊᖅᑎᓪᓗᒍ 
ᐊᐅᓚᔾᔮᖏᑦᑐᕈᓘᕗᓯᖃᐃ. Happy Easter-ᐸᑦᓯ, ᒪᑭᕝᕕᐊᓯᐅᑦᑎᐊᕐᓂᐊᖅᐳᓯ. 
 
ᐅᓪᓗᒥ ᓇᓗᓇᐃᖅᓯᔪᒪᒐᒪ (ᑐᓵᔨᒃᑯᑦ ᐃᓱᓕᑉᐳᖅ) ᐅᖃᐅHᐃᖃᕈᒪᒐᒪ ᐅᖅᓱᖅᑑᒥ ᐃᐳᕈ 12 – 15-ᒥ ᓇᑦᑎᓕᒃᑯᑦ 
Hᐋᑭᓐᓂᐊᕐᒪᑕ. ᐊᒥHᐅᐃᑦ ᑕᐃᑯᓐᖓᖃᑦᑕᕐᒪᑕ ᖁᕕᐊHᐅᑦᑎᐊᕐᓂᐊᖅᐳᑦ, ᑐHᐊᕐᔪᓪᓗ ᑕᐃᒃᑯᐊ ᐅᖅᓱᖅᑑᒥ, 
ᑕᓗᕐᔪᐊᕐᒥᓗ, ᐃᖃᓗᒃᑑᑦᑎᐊᕐᒥ ᖁᓐᖏᐊᕈᒪᑉᐸᑕ ᑕᐃᒃᑯᓐᖓᐅᓂᐊᖅᑯHᐃ.  
 
ᐊᒻᒪᓗᒃᑕᐅᖅ ᑕᓗᕐᔪᐊᕐᒥ ᑯᕕᓖᔾᔪᒻᒪᕆᒻᒥᒃ ᑕᐃᓐᓇ ᐹᑦ ᓚᐃᔭᓪ Memorial, ᐹᑦ ᓚᐃᔭᓪᒥᓂᖅ Memorial-
ᖃᕐᓂᖅ Hockey Tournament-ᖃᕐᓂᐊᕐᒪᑦᑕᐅᖅ ᒫᑦᓯ 31- ᐄᐳᕈ 1-ᒧᑦ. ᐊᒻᒪᓗᒃᑕᐅᖅ ᑕᓗᕐᔪᐊᕐᒥ, 
ᑐHᐅᓚᒃᑎᑦᑎᓇᓱᐊᕐᓂᐊᕐᒥᒻᒪᑕ ᑕᐃᑲᓂ ᐄᐳᕈ 23 – 27-ᖑᖅᑎᓪᓗᒍ. ᐃᖃᓗᒃᑑᑦᑎᐊᕐᒥᐅᑦ, ᐅᖅᓱᖅᑑᕐᒥᐅᑦ, 
ᖁᓪᓗᖅᑑᕐᒥᐅᑦ ᐊᒻᒪᓗ ᓇᐅᔮᓂ, ᑲᖏᖅᖠᓂᕐᒥᓗ ᑕᐃᑯᓐᖓᐅᓇHᐅᐊᓐᓂᐊᕐᒪᑕ ᖁᕕᐊᓱᑦᑎᐊᕐᓂᐊᖅᐳᑦ 
ᑕᐃᒃᑯᐊᓗ ᖁᓐᖏᐊᕈᒪᕈᑦ ᑲᑎᓪᓗᑎᒃ ᖁᕕᐊᓇᑦᑎᐊᖃᑦᑕᕐᒪᑦ ᐅᐱᓐᖔᒃᑰᓕᕌᖓᓐ ᑕᑯᔪᒪᓐᓇᓂᐊᖅᑐᑦ. 
 
(ᑐᓵᔨᒃᑯᑦ) ᐊᒻᒪᓗ ᑕᐃᓐᓇ ᓂᕈᐊᕋᒃᓴᖅ ᖁᕕᐊᓲᑎᒋᒻᒥᔭᕋ ᐊᒻᒪᓗ ᓂᕈᐊᕋᒃᓴᐅᓕᖅᐸᑕ ᐅᕙᑦᑎᑐᑐᐃᓐᓈᖅ 
ᐳᓚᕋᕈᓘᔭᖃᑦᑕᓚᐅᕐᕋᑦᑕ ᓂᓪᓚᓱᒃᑐᐊᓘᑎᓪᓗᒍ ᑕᐃᒪ ᖃᐅᔨᒪᕗᒍᑦ ᓄᓇᕗᑦ ᐊᑦᔨᒌᖏᑦᑑᑕᐅᓂᖓᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ (ᑐᓵᔨᑎᒍᑦ) ᑲᖏᖅᖠᓂᐅᑉ ᓂᒋᐊᓂ 
ᐊᒻᒪ ᑎᑭᕋᕐᔪᐊᖅ, ᒥᔅ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 112 - 2(4): ᒥᔅᑕ ᐊᒻᒪᓗ ᒥᓯᔅ ᐃᑎᓐᓄᐊ 58ᓂᒃ ᐊᕐᕌᒍᓂᒃ 

ᑲᑎᑎᑕᐅᓯᒪᓕᖅᑐᑦ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᑦᑕᐅᖅ ᐅᖃᕈᒪᓪᓗᖓ ᑖᒃᑯᐊ 
ᐊᖏᕐᕋᐅᓵᓕᓂᐊᕐᓕᕐᒥᒻᒪᑕ ᑲᑎᒪᔨᐅᖃᑎᕗᑦ.  

ᖃᖓᑕᑦᓯᐊᓂᐊᖅᐳᓯ ᐊᒻᒪᓗ ᑕᐃᒃᑯᐊ ᐸᐃᔪᑯᓗᐃᓐ ᖁᔭᓐᓇᒦᖅᓯᒪᑦᓯᐊᑕᒃᑲ ᓄᓕᐊᓯ, ᐃᓚᓯ 
ᐸᐃᔪᓐᓇᖅᑐᐊᓘᒻᒪᑕ, ᐃᖅᑲᐅᒪᓇᖅᑐᑎᓪᓗ. ᐃᓛᒃ ᒪᑭᕝᕕᐊᓗ ᖃᓪᓕᓂᐊᕐᓕᕐᒥᒻᒪᑦ ᒪᑭᕝᕕᐊᓯᐅᖅᑎᐊᓂᐊᖅᐳᓯ. 
 
ᐅᓇ ᐅᖃᐅᓯᕆᔪᒪᓗᐊᖅᑕᕋ ᑖᓐᓇ ᑕᖅᑭᖅ ᐊᓂᒍᓚᐅᖅᑎᓐᓇᒍ ᑕᐃᒃᑯᐊ ᐃᓐᓇᑐᖃᐃᓐ ᑕᒑᓗ ᐃᓱᒪᒋᔪᒪᒐᑦᑎᒍ 
ᓄᓇᖅᑲᑎᕗᑦ ᑕᐃᑲᓂ ᐃᓐᓇᑐᖃᐃᓐ, ᐃᑎᕐᓄᐊᕐᓗ ᓄᓕᐊᖓᓗ ᓕᓯ, 58-ᓂᑦ ᐊᕐᕌᒍᓂ ᑲᑎᒪᓕᕐᒪᑎ ᑕᕝᕙᓂ 
ᑕᖅᑭᒥ. ᑕᐃᒪ ᐅᖃᖅᑲᐅᒐᒪ ᑖᓐᓇ ᑕᖅᑭᖅ ᐊᓂᒍᓗᐊᖅᑎᓐᓇᒍ ᓂᓪᓕᐅᑎᒍᒪᖅᑲᐅᒐᒃᑭᓐ ᓲᖃᐃ 
ᖃᐅᔨᒪᔭᐅᑦᓯᐊᕐᒪᑕ ᐊᒻᒪᓗ ᐃᓐᓇᑦᓯᐊᕙᐅᓪᓗᑎᒃ. ᑕᐃᒪᓐᖓᑦ ᒪᒃᑯᑎᓪᓗᖓ ᖃᐅᔨᒪᓕᕋᒃᑭᖕ ᐊᒻᒪ ᑲᑎᒪᔨᐅᖃᑎᒐ 
ᓇᓗᓇᓐᖏᑦᑐᖅ ᑕᐅᕙᓐᖓᑦ ᓴᓪᓕᒥ ᖃᐅᔨᒪᔭᑐᖃᕆᖅᑰᒥᒻᒪᕆᓐ.  
 

ᐅᕙᖓᓕ ᓄᑕᕋᐅᑎᓪᓗᖓ ᐊᒻᒪ ᐅᐃᓂᒃᑲᒪ, Lynn Lake-ᒥ, ᒫᓂᑑᐸᒥ, 1965. ᑕᐃᒃᑯᐊ ᓇᔫᔭᓚᐅᖅᓯᒪᒻᒥᒐᑦᑎᒍ 
ᐅᐃᒐᓗ. ᑕᐃᑲᓃᕋᐅᔭᖅᖢᑕ ᒥᐊᓂᕆᔭᐅᑦᑎᐊᕐᓚᐅᕐᕋᑕ ᑕᐃᒃᑯᓄᖓ. ᑭᓯᐊᓂ ᐃᓱᒪᖅᓱᓇᓗᐊᓚᐅᖏᑦᑐᖅ 
ᐃᓐᓇᖃᓚᐅᕐᕋᑦᑕ ᓱᑯᐃᒍᔪᓂᒃ ᓈᒻᒪᑎᑦᑎᑦᑎᐊᓚᐅᖅᑐᓐ ᐊᒻᒪ ᓯᕗᒧᐊᑦᑎᑎᐊᑦᓯᐊᓚᐅᕐᒪᑕ ᐅᕙᑦᑎᓐᓂᒃ. ᑕᐃᒃᑯᐊ 
58-ᓂᑦ ᐊᕐᕌᒍᓂᒃ ᑲᑎᒪᓕᕐᒪᑕ ᐊᒻᒪ ᐊᐱᕆᓐᓂᕈᑦᓯ ᓱ Lynn Lake-ᒥ ᑲᑎᑎᑕᐅᓚᐅᖅᓯᒪᕗᒍᓐ ᐅᐃᒐᓗ, 
ᑕᐃᓐᓇᐃᓛᒃ ᐊᑐᕋᔅᓯᐅᒃ, ᐊᑐᓚᐅᕋᑦᓯ ᑕᕝᕙᓂ ᒐᕙᒪᒃᑯᓐᓂ decentralization ᑖᓐᓇ ᓄᑖᖑᖏᒻᒪᑦ 
ᑕᐃᒃᓱᒪᓂᑐᖃᖅ 50s, 60s ᑕᒪᒃᑯᐊ ᐊᑐᖅᑎᓪᓗᕆᓐ ᐊᑐᖅᑕᐅᕙᓚᐅᕐᒪᓐ. ᐅᐃᒐ ᑕᐅᓄᖓ 
ᐊᐅᓚᖅᑎᑕᐅᓚᐅᖅᓯᒪᒻᒪᓐ, ᓴᓇᔭᖅᑐᖁᔭᐅᓪᓗᓂ.  
 

ᑕᒪᓐᓇ ᓱᓕ ᐊᑐᓚᐅᕋᑦᑎᒍ, ᐊᓂᒃᑕᓘᓐᓃᑦ ᓯᕗᓂᖃᑦᑎᐊᕐᓂᐊᕐᓂᕋᑦᑕ ᑕᐃᒪᓐᓇ ᖁᔭᓐᓇᖅᐳᖅ. ᑕᐃᒃᑯᐊ 50-ᓂᑦ 
ᐊᕐᕌᒎᓖᑦ ᑎᑭᑦᓱᒪᒐᓗᐊᕐᕆᕙᑉᐳᑦᑕᐅᖅ 58 ᐊᕐᕌᒎᐃᑦ. ᖁᔭᓐᓇᒦᒃ, ᐅᖃᑦᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 113 - 2(4): ᑭᒡᒐᖅᑐᖅᑕᖏᑕ ᐃᓱᒫᓘᑎᒋᔭᖏᑦ (ᐊᓚᕋᓚᒃ) 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᕌᓗᒃ, ᐊᖏᖅᕋᓯᖅᑐᐅᓘᓕᕋᑦᑕᒎᖅ, ᐊᖏᕐᕋᐅᔪᒫᓕᕋᑦᑕ 
ᐱᐊᓂᓐᓂᐊᓕᖅᑰᕋᑦᑕ. ᐊᒻᒪᓗ ᖁᔭᓐᓇᒦᕈᒪᓪᓚᕆᒃᑲᒪ ᑕᐃᒃᑯᓂᖓ ᐃᓐᓇᒐᓚᓐᓂᒃ ᓂᕆᕝᕕᒻᒥ 
ᑕᑯᖃᑦᑕᖅᑲᐅᔭᑦᑎᓐᓂᒃ ᑎᒎᑎᓪᓗᑎᓪᓗ ᑐᓐᖓᓵᕇᓐᓇᑦᓯᐊᖃᑦᑕᕐᒪᑕ ᐊᒃᓱᐊᓗ ᐃᒫᒃ ᐊᓕᐊᓈᐃᐹᓪᓕᖃᑦᑕᕐᒪᑦ 
ᑕᒫᓃᖢᓂ ᓂᑯᕕᖓᖃᑕᐅᖃᑦᑕᖅᖢᓂ ᑲᑎᒻᒪᖃᑕᐅᖃᑦᑕᖢᓂ. ᐃᓄᖏᑦ ᓄᓇᓖᑦ ᑐᖓᓵᕆᖃᑦᑕᑎᓪᓗᒋᑦ 
ᐊᓕᐊᓇᐃᑦ. 
 

ᐊᒻᒪᓗ ᑕᑯᒐᔪᒃᑐᒻᒪᕆᐊᓘᒐᑦᑕ ᑕᑯᓇᓵᒃᑖᓗᑦᑎᓐᓂᒃ ᓇᑭᓐᖔᑐᐃᓐᓇᖅᑐᓂᒃ ᑖᓐᓇ ᖁᕕᐊᓇᓗᐊᖃᑦᑕᖅᑐᖅ.  
 

ᐅᖃᖅᑎᑦᑎᔩ, ᐅᕗᖓᓕ ᐅᖃᐅᔾᔨᒍᒪᔪᖓ ᒪᑯᓂᖓ ᓲᕐᓗ ᑕᕝᕙᓂ ᑮᓇᐅᔭᓂᒃ ᐊᖏᕋᓲᐊᒡᒐᖅᑲᐅᒐᑦᑕ 
ᑕᖅᑭᓗᑦᑖᖅ ᖄᖏᖅᑎᑦᑎᓇᓱᑦᑐᑕ ᐊᑐᖅᑕᐅᓂᐊᖅᑐᓂᒃ ᐊᕐᕌᒍᑕᒫᖅᓯᐅᑎᒃᓴᐅᓚᖓᔪᒥᒃ ᑖᑦᓱᒧᖓ ᓄᓇᕗᑦ 
ᒐᕙᒪᑦᑎᓐᓄᑦ, ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ ᑭᓐᖒᒪᓂᐅᓪᓚᕆᑦᑐᖅ ᑖᒃᑯᓇᓂ ᓂᕈᐊᖅᑎᒋᖃᑦᑕᖅᓯᒪᔭᑦᑎᓐᓂᒃ. 
ᓲᕐᓗ ᑖᒃᑯᐊᓴᐃᓐᓇᐅᓪᓗᑎᒃ ᑕᒪᒃᑯᐊ ᐃᓱᒪᒋᔭᐅᓗᐊᓐᖑᐊᖃᑦᑕᖅᑐᑦ ᓲᕐᓗ ᐊᓂᒎᑎᓂᖅ 
ᐊᔪᓪᓚᑦᑖᖅᑑᔭᓕᖃᑦᑕᕐᒪᑕ ᑖᓐᓇ ᐃᖢᐊᓐᖏᑦᑑᒐᓗᐊᖅ ᒪᑯᓄᖓ ᐅᔭᕋᑦᑕᕆᐊᑦ ᓲᕐᓗ 
ᐱᕙᓪᓕᐊᔪᒻᒪᕆᐊᓘᓕᖅᑎᓪᓗᒋᑦ ᑕᒫᓂ ᑕᒪᒃᑯᐊ ᐱᓕᕆᔪᒃᓴᐃᑦ ᓱᓕ ᓈᖕᒪᐅᑎᓪᓚᕆᑦᑎᐊᖅᑑᔭᓐᖏᓐᓇᑦᑕ 
ᐃᑲᔪᕋᓱᓐᓂᕐᒧᑦ ᐃᓕᓐᓂᐊᖅᑎᑕᐅᔭᕆᐊᖃᓪᓚᕆᒃᑲᓐᓂᕋᓗᐊᕐᒪᑕ ᐅᔭᕋᑦᑕᕆᐊᕐᓂᕐᒥᒃ ᐅᔭᕋᑦᑕᕆᐊᓂ ᐱᓕᕆᓂᕐᒥᒃ 
ᓲᕐᓗ ᖃᒪᓂᑦᑐᐊᖅ ᑕᐅᑐᓐᖑᐊᕐᖢᒍ ᐃᓄᐃᑦ ᐊᒥᓲᓗᐊᓐᖏᒻᒪᑕ ᐊᒥᓱᓐᖑᒃᑲᓐᓂᕆᐊᓕᐊᓗᐃᑦ 
ᐅᖃᐅᓯᐅᕙᓚᐅᖅᑐᖅ ᓲᕐᓗ vision-ᒋᔭᐅᕙᓚᐅᖅᑐᖅ ᐃᓄᐃᒡᒎᖅ ᐊᒥᓱᒻᒪᕆᐊᓗᐃᑦ ᓴᓇᔪᒫᕐᒪᑕ.  
 

ᐄᖑᒐᓗᐊᖅ ᑭᓯᐊᓂ ᐊᑐᐃᓐᓇᐅᖏᒃᑯᑦᑕ ᐱᔪᖃᔾᔮᓐᖏᒻᒪᑦ ᑕᒪᓐᓇ ᑕᑯᓐᓇᒃᑲᓐᓂᕆᐊᖃᓪᓚᕆᒃᑲᑦᑎᒍᑦ ᐊᒻᒪᓗ 
ᒪᑯᐊ ᓲᕐᓗ ᑭᕙᓪᓕᕐᒥ ᐅᕙᒍᑦ ᓂᕆᐅᒋᔭᒻᒪᕆᐊᓗᒋᓚᐅᕋᑦᑎᒍᑦ 1970-ᒥ ᐱᒋᐊᓚᐅᖅᓯᒪᔪᖅ food mail 
program ᓲᕐᓗ ᐱᓕᕆᐊᕆᖅᑲᐅᒐᓗᐊᕐᒥᒐᑦᑎᒍ  

ᑲᖏᕐᖠᓂᐅᑉ ᐊᓯᐊᓄᓪᓕ ᑭᕙᓪᓕᕐᒥ ᐱᕚᓪᓕᓐᖏᑦᓯᐊᒻᒪᕆᖕᒥᒻᒪᑦ ᓲᕐᓗ ᑲᖏᕐᖠᓂᖅ ᔭᓗᓇᐃᕝᒥᓪᓗ 
ᐅᐃᓂᐸᒡᒥᓪᓗ ᓂᖀᑦ ᑖᒃᑯᐊ ᐊᔾᔭᖅᑐᖅᑕᐅᓂᖏᑦ ᓲᕐᓗ ᐊᑭᓗᒃᓯᕚᓪᓕᕈᑎᑖᖅᑎᓪᓗᒍ ᐊᓯᓗᑦᑖᖏᑦ ᑭᕙᓪᓕᕐᒥ 
ᐅᕙᒍᓪᓘᓐᓃᑦ ᐊᕐᕕᐊᕐᒥ ᑕᒪᔾᔭ ᐱᕚᓪᓕᓐᖏᒻᒪ ᐊᑭᓗᑦᓯᕚᓪᓕᕐᓂᖅ ᑕᐃᒪᐃᑐᐃᓐᓇᕐᓂᐊᕋᑦᑕᒍᖅ ᐅᐃᓂᐱᒡ, 
ᑖᒻᓴᓐ, ᑦᓲᑦᓯᐅᓪ, ᐊᕐᕕᐊᑦ, ᐅᐃᓂᐱᒡ, ᑖᒻᓴᓐ, ᐊᕐᕕᐊᑦ ᑕᐃᒪᓐᓇᐃᓕᐅᑐᐃᓐᓇᕐᓂᐊᕐᒥᔪᑦ ᓱᖁᓯᓐᖏᑦᑐᖅ. 4, ᓲᕐᓗ 
ᓯᑕᒪᓂᒃ ᐊᔾᔨᒌᓐᖏᑦᑐᓂᒃ ᑕᒪᒃᑯᓂᖓ ᑎᒍᒻᒥᔭᖅᑎᐅᖃᑦᑕᖅᑐᓂᒃ ᐊᑐᑐᐃᓐᓇᕐᓂᐊᕋᑦᑕ ᑕᒪᓐᓇ 
ᐋᖅᑭᒋᐊᕆᐊᖃᓪᓚᕆᒻᒪᑦ ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ ᒫᓂᑑᕙ ᑭᕙᓪᓕᖅ road, ᑖᓐᓇ 
ᐱᓪᓚᕆᐅᓂᖅᐹᖑᖃᑕᐅᖕᒪᑦ ᐊᒃᓱᕈᕆᐊᒃᑲᓐᓂᖁᔨᓪᓚᕆᒃᑲᓗᐊᖅᑐᖓ ᑕᒪᒃᑯᓂᖓᓗᒃᑖᖏᓐᓇ ᐋᖅᑮᔪᓐᓇᖅᑐᖅ. 
 

ᐱᓂᐊᓐᖏᒐᓛᒃᑲᒪᐃ ᐅᖃᖅᑎᑦᑎᔩ ᐃᓚᒋᐊᖅᑕᐅᑲᓐᓂᒐᓛᒍᒪᒐᓗᐊᖅᑐᖓ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᐊᐱᕆᒻᒪᖓ ᐊᖏᖅᑕᐅᔪᒪᓪᓗᓂ ᑕᒪᑦᓯᓐᓄᑦ ᐱᔭᕆᕈᓐᓇᕐᒪᓗ ᓄᖅᑲᕕᒃᓴᒥᓄᑦ. 
ᐋᒡᒐᖅᑐᖃᕐᒪᖔᖅ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓇᖅᑐᑎᑦ, ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒻᒪᕆᐊᓗᒃ ᓂᕈᐊᖅᑕᐅᖃᑎᒋᓯᒪᔭᒃᑲ. ᐃᓛᒃ ᑕᒪᓐᓇᑑᓐᖏᑦᑐᐊᓗᒃ ᐃᓱᒪᒋᖃᑦᑕᖅᑲᐅᒐᑦᑎᒍ 
ᓲᕐᓗ ᐊᑯᓂᑲᓪᓛᓗᒃ ᐱᕙᓪᓕᐊᔪᓐᓃᕐᒪᑦ ᒪᑯᐊᓗ ᐃᖃᓗᕆᔾᔪᑎᒃᓴᒐᓚᐃᑦ ᓲᕐᓗ ᑮᓇᐅᔭᖅ. 
 

ᑕᐃᓐᓇ ᐊᑐᐃᓐᓇᕈᖅᑲᐅᒻᒥᔪᖅ ᑕᕝᕙᓂ Baffin Island-ᒧᐃᓐᓇᖅ ᑐᕌᖓᔪᖅ ᐊᕙᓂ ᑭᕙᓪᓕᕐᒥ ᐱᑕᖃᓐᖏᑦᑐᖅ 
ᓲᕐᓗ ᕿᓂᕈᑎᒃᓴᖅ ᐋᖅᑭᒋᐊᕈᑎᒃᓴᖅ ᐱᑕᖃᕋᓗᐊᕐᖢᓂ ᐅᖃᖅᓯᒪᒐᓗᐊᕐᖢᓂ ᐊᑭᓗᒃᓯᒋᐊᕈᑎᒃᓴᖅ 
ᖃᖓᑕᔾᔪᑎᖏᓐᓄᑦ ᑕᒪᒃᑯᓄᖓ Renewable Resources ᓲᕐᓗ ᓇᐅᒃᑯᓪᓗ ᐊᑐᖅᑕᐅᓂᐊᕐᒪᖔᖅ 
ᐅᖃᖅᓯᒪᕐᒥᒐᓂ. ᑕᐃᒪᓐᓇᐃᑦᑑᑎᓪᓗᒍ ᐱᓕᕆᒃᑲᓐᓂᕆᐊᓕᒻᒪᕆᐊᓘᔪᒍᑦ ᓄᓇᓖᓪᓗ ᐊᒻᒪᓗ ᒥᓂᔅᑑᔪᓯ ᑕᒪᑐᒥᖓ 
ᑕᐅᑐᖅᑰᕋᓗᐊᕋᑦᓯ ᖃᓄᖅ ᑕᐃᑯᖓ ᓂᒃᓯᒃᓯᔭᕆᐊᒃᓴᒥᒃ ᓲᕐᓗ ᐃᑲᔪᖅᑕᐅᔭᕆᐊᖃᕋᑦᓯ ᐅᕙᒍᑦ 
ᐱᔾᔪᑕᐅᓗᐊᖃᑕᐅᓲᖑᒐᑦᑕ ᐊᓪᓗᖅᑕᐃᓕᒧᑦ ᐱᒋᐊᖅᑕᐃᓕᒧᑦ ᖃᓄᕐᓗ marketing ᒪᑯᐊᓗᒃᑖᕋᓗᐃᑦ 
ᑕᐅᑐᓐᖏᓗᐊᕐᓂᑯᒧᑦ. 
 

ᑭᓯᐊᓂ ᐱᓕᕆᖃᑎᒌᒃᑲᓐᓂᕐᓂᐊᕋᑦᓯᐊᐃ ᐅᕙᓂ ᐊᓂᒐᓗᐊᖅᑎᓪᓗᑕ ᐊᒻᒪᓗ ᐃᖅᑲᐅᒪᖃᑦᑕᕐᓂᐊᕐᒥᔭᔅᓯ 
ᖁᖓᔮᖅᑎᓪᓗᓯ ᐊᓐᓄᒃᑐᖃᓗᐊᓱᐃᑦᑑᒐᑦᓯ ᐃᒡᓚᒃᑎᑦᑐᓐᓇᖅᑐᓯᓗ ᐃᓪᓚᒃᑎᒍᒪᑐᐊᕌᖓᑦᓯ ᖃᖓᑐᐃᓐᓇᒃᑯᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ,ᓄ ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 114 - 2(4): ᐃᖃᓗᒻᒥᐅᑦ ᑐᓐᖓᓇᕐᓂᖏᑦ (ᐋᕆᐊᒃ) 
 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩᑦᑕᐅᖅ ᖁᔭᓐᓇᒦᑲᐃᓐᓇᕈᒪᒻᒥᒐᒪ ᑭᖑᓪᓕᖅᐹᖅᑯᓕᕋᑦᑕ 
ᐊᖕᒪᑦᑕᐅᖅ ᑕᐃᒪ ᑎᕖᒃᑯᕋᓗᐊᕐᒪᖔᑦᑕᓕ ᐃᖅᑲᐅᒪᔪᓐᓇᕐᓇᖃᑦᑕᖏᒻᒪᑦ ᐃᓛᓐᓂ ᖁᓐᖏᐊᖅᑕᐅᓂᕋᖅᑕᐅᓪᓗᑕ 
ᐅᖃᐅᔾᔭᐅᖃᑦᑕᕋᓗᐊᕋᑦᑕ ᑕᐃᒃᑯᐊ ᑕᑯᓐᓇᖃᑦᑕᖅᑐᑦ ᖁᔭᓐᓇᒦᒃ.  
 

ᐊᒻᒪᓗ ᐃᑲᔪᖅᓯᒋᐊᖅᐸᑦᑐᑦ ᐅᖃᐅᔾᔭᐅᒋᐊᖅᑕᐃᓕᖃᑦᑕᖏᓪᓗᑕ ᑕᒻᒪᖃᑦᑕᕌᖓᑦᑕ ᐊᒻᒪᑦᑕᐅᖅ. ᑕᐃᒪ 
ᐃᕐᖑᑕᒫᖅᐸᑦᑕᕋᑦᑕᐅᖅ ᓄᓇᑦᑎᓐᓂᒥᐅᑕᖅ ᑲᖏᕐᖢᒑᐱᒡᒥ ᐃᑦᑐᕇᒎᖅ ᑕᑯᓐᓇᖃᑦᑕᕐᒪᑎᒃ, ᐱᖏᒋᓕᕐᓂᓚᐅᕐᒪᒋᑦ 
ᓄᔭᒃᑲ ᑕᑯᓐᓇᖅᐸᑦᑐᓂᒋᑦ ᐃᓚᖏᑦ ᑕᒪᒃᑯᐊ ᑕᕝᕙᓂ ᓄᔭᑭᕈᔪᑦᑐᑦ <<ᐃᓪᓚᖅᑐᖅ>> 
ᓄᔭᐃᒍᑎᓛᓕᕐᒥᔪᖓᓕᖃᐃᒎᖅ. ᐄᓛᒃ, ᑕᐃᒫᒃ ᖁᔭᓐᓇᒦᑦᑎᐊᑉᐸᑦᑎ ᑖᒃᑯᐊ ᐊᑕᖏᑦᑎᐊᖅᖢᓯ 
ᐃᖃᓗᖕᒥᐅᓪᓗᑦᑕᐅᖅ ᑕᐃᒫᒃ ᖁᔭᓐᓇᒦᒃ ᐃᓕᑦᓯᓗᑦᑕᐅᖅ ᑕᒪᒃᑯᐊ ᓂᕆᕕᒋᑦᑎᐊᐸᑦᑕᒃᑲ ᖁᔭᓐᓇᒦᑦᑐᒋᑦ 
ᐊᒻᒪᓗᑦᑕᐅᖅ ᑎᓕᐅᕆᒋᐊᒃᑲᓂᕈᒪᓪᓗᖓ.  
 

ᑕᐃᒪ ᑮᓇᐅᔭᑦ ᑖᒃᑯᐊ ᐊᑐᕐᓂᐊᓕᕐᒥᔪᑦ 2007-08-ᒥ ᑲᔪᓯᓂᐊᖅᑰᔨᓕᕐᒪᑕ. ᑕᐃᒃᑯᐊ ᑐᒃᓯᕋᖃᑦᑕᓂᐊᖅᑐᑦ 
ᑮᓇᐅᔭᓂᑦ ᓴᐱᓕᖅᑕᐃᓕᑦᑎᐊᖃᑦᑕᕐᓕᑦ ᐃᑯᖓᒃᑲᓐᓂ ᐱᖁᔭᐅᓕᕌᖓᒥ ᑕᐃᒪᐃᒃᑲᓐᓂᖃᑦᑕᕐᓕᑦ ᑕᐃᑲᓐᖓᑦ 
ᐱᒋᐊᒃᑲᓐᓂᖃᑦᑕᕐᓕᑦ ᑕᑯᓐᓇᕋᑦᑕ ᐅᖃᐅᔾᔨᖃᑦᑕᖅᑐᑦ ᑕᐃᒃᑯᐊ ᑕᐃᒪᐃᑕᐅᕙᒻᒥᔪᑦ ᑕᐃᒃᑯᓇᓐᖓᑦ ᒥᓂᔅᑕᓂ 
ᐊᐱᕆᒐᓗᐊᕌᖓᑦᑕ ᐃᓐᓇ ᐊᐱᕆᖔᕈᒃ ᐃᒪᐃᓕᔭᐅᕙᒻᒥᒐᑦᑕ. ᑕᐃᒪ ᑕᐃᒫᑦᑕᐅᖅ ᐅᕙᑦᑎᑑᑐᐃᓐᓇᑎᐊᕐᒥᒻᒪᑕ 
ᑲᔪᓯᒋᐊᖃᑦᑕᕐᓕᑦ ᐃᓱᒪᖃᑦᑎᐊᖃᑦᑕᕐᒪᑕ ᐊᒥᓱᐃᑦ ᑕᒪᒃᑯᓂᖓ ᐃᖅᑲᓇᐃᔮᖅᑖᕈᑎᔅᓴᓄᑦ ᐊᒻᒪᓗᑕᐅᖅ 
ᒪᑭᒪᔾᔪᑎᔅᓴᑲᓐᓂᕐᓄᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ. ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 115 - 2(4): ᖁᔭᓕᓂᖅ ᓈᓐᓯ ᖃᕆᑕᖅ-ᓕᓐᑕᐅᓪᒥᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᐅᓂᖓᓂ ᒫᓐᓇ ᐅᐱᒋᔪᒪᔭᒃᑲ ᒥᔅᑕ ᑰᑦ 
ᐃᔨᑦᓯᐊᖅ ᓂᕈᐊᖅᑕᐅᓯᒪᔪᖅ ᑖᓐᓇ ᓂᕈᐊᕋᓴᓂᕐᒧᑦ ᑲᓇᑕᐅᑉ ᐱᖁᔭᓕᐅᖅᑎᕐᔪᐊᔅᓴᖓᓄᑦ.  
 
ᑭᓇᑐᐃᓐᓇᖅ ᓵᓚᔅᓴᓂᖅᐸᑦ ᐊᒃᓱᐋᓗᒃ ᐱᔭᕆᐊᑐᔪᒥᑦ ᓈᓐᓯ ᖃᕆᑕᐅᑉ ᓕᓐᑎᐅᓪ ᕿᒪᑦᑕᖓ ᐱᔭᕆᐊᑐᔪᐋᓘᒻᒪᑦ 
ᐊᒃᓱᕈᖅᑎᐊᖅᖢᓂ ᐃᖅᑲᓇᐃᔭᖃᑦᑕᖅᓯᒪᒻᒥᔪᑦ ᓄᓇᕗᒻᒥᐅ ᑭᒡᒐᖅᑐᐃᓪᓗᓂ. ᓂᕈᐊᖅᑕᐅᓯᒪᓪᓗᓂ 
ᑭᒡᒐᑐᐃᔨᐅᓪᓗᑕ ᖃᐅᔨᒪᒐᑦᑕ ᐊᒃᓱᕈᕐᓇᖅᑐᐋᓘᒻᒪᑦ ᓂᕈᐊᖅᑕᐅᓯᒪᓪᓗᓂ ᐃᓚᑦᑎᓐᓄᑦ ᐱᓗᐊᖅᑎᓄᑦ.  
 
ᓈᓐᓯ ᐊᒃᓱᕉᓴᑦᑎᐊᖅᖢᓂ ᐱᓕᕆᖃᑦᑕᖅᓯᒪᒻᒪᑕ ᐃᖅᑲᓇᐅᔭᑦᑎᐊᖃᑦᑕᖢᓂᓗ ᐃᒻᒥᓂᓪᓗ ᐅᐱᒋᓇᓂ ᐊᒻᒪᓗᑦᑕᐅᖅ 
ᖃᐃᖅᑯᔨᖃᑦᑕᓚᐅᖅᑐᖅ Prime Minister ᐅᓄᖅᑐᓂᑦ, ᒥᔅᑕ ᑯᕆᓐᑎᐊᓐ, ᒥᔅᑕ ᒫᑎᓐ ᐊᒻᒪᓗᑦᑕᐅᖅ 
ᐊᖏᔪᖅᑲᐅᑏᑦ ᐃᖅᑲᓇᐃᔭᖅᑏᑦ ᓂᕈᐊᖅᑕᐅᓯᒪᑎᓪᓗᒍ 1995-ᒥᓂᑦ ᑕᒪᐅᖓ ᓄᓇᕗᒻᒥ ᑎᑭᖃᑦᑕᕐᒪᑕ ᑖᓐᓇ 
ᑐᑭᖃᖅᑐᖅ. 
 
ᑕᐃᒃᑯᐊ ᓄᓇᕗᒻᒥᐅᓂᑦ ᑭᒡᒐᖅᑐᐃᓪᓗᑎᑦ ᐊᔭᐅᖅᑐᐃᖃᑦᑕᖅᑐᖅ ᓈᓐᓯ ᐊᑑᑎᖃᓪᓚᕆᓚᐅᖅᑐᖅ. ᐅᖃᖅᑎᑦᑎᔩ, 
ᖁᔭᓐᓇᒦᕈᒪᔭᕋ ᓈᓐᓯ ᐃᖅᑲᓇᐃᔭᑦᑎᐊᓚᐅᕐᒪᑦ ᑭᒡᒐᖅᑐᐃᑎᓪᓗᒍ ᓄᓇᕗᒻᒥᐅᓕᒫᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 116 - 2(4): ᐃᓄᐃᑦ ᖃᐅᔨᒪᔭᑐᖃᖏᑦ ᐱᖃᓯᐅᔾᔭᐅᓂᖓ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᐅᓪᓗᒥ ᑭᖑᓪᓕᐹᖅᓴᖁᒐᓗᐊᕋᑦᑕ ᑕᐃᒃᑯᐊ ᐸᐃᔮᒃᑲ ᑕᑯᓛᖅᑰᕋᒃᑭᑦ ᖃᐅᑉᐸᑦ 
ᑭᓯᐊᓂ ᐅᖃᐅᑎᔭᐅᓯᒪᖃᑦᑕᓯᒪᒐᑦᑕ ᓱᓇᑐᐃᓐᓇᕉᖅ ᕿᒫᓐᖏᒻᒪᑦ ᐊᓂᒍᕐᓂᐊᒥᒻᒪᑦ ᐅᑕᖅᑭᓯᐊᕐᓗᒍ 
ᑕᐃᒪᐃᓕᐅᖅᑕᐅᖃᑦᑕᖅᓯᒪᒐᑦᑕ ᐊᓱᐃᓛᒃ ᐅᓇ ᓱᓇᑐᐃᓐᓇᖅ ᐊᓂᒍᖅᐸᒻᒪᑦ ᑖᓐᓇ ᐊᓂᒍᕐᒥᔪᖅ 
ᐊᑯᓂᐅᓂᐊᖅᑐᔮᓕᓚᐅᖅᑑᒐᓗᐊᖅ ᐊᒻᒪᓗ ᓱᓇᑐᐃᓐᓇᕉᖅ ᐃᕿᐊᒋᓐᖏᓪᓗᒍ ᕿᒫᓐᖏᓐᓇᒦᒎᖅ ᐱᔭᕇᓐᓂᐊᒪ.  
ᑕᐃᒫᒃ ᐅᖃᐅᑎᔭᐅᖃᑦᑕᖅᓯᒪᒐᑦᑕ ᑕᒪᒃᑯᐊ ᐃᕿᐊᒋᓐᖏᓪᓗᒋᑦ ᓱᓇᑐᐃᓐᓇᐃᑦ ᐱᒐᓱᐊᖅᐸᓚᖓᕗᒍᑦ. 
 
ᐊᒻᒪᓗ ᑕᕝᕙᓂ ᑲᑎᒪᓂᑦᑎᓐᓂ ᒐᕙᒪᒃᑯᑦ ᒥᔅᓵᓄᑦ ᐃᓛ ᓄᓇᕗᑦ ᒐᕙᒪᖓᑕ ᒥᔅᓵᓄᑦ ᐃᓱᒪᑖᕐᒥᒐᒪ ᐊᖏᔪᑲᓪᓚᒻᒥᑦ 
ᒪᓐᓇ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒋᔭᐅᓐᖏᓗᐊᕐᓂᖓᓄᑦ. ᐅᖃᖅᑎᓯᔩ, ᒪᑯᐊ ᐃᓄᐃᑦ ᑕᐃᔅᓱᒪᓂ ᒪᑯᓂᖓ 
ᐱᖁᑎᒋᓕᖅᑕᑎᓐᓂ ᐅᓪᓗᒥ ᐱᑕᖃᓚᐅᓐᖏᑦᑐᒍᑦ ᑭᓯᐊᓂ ᐃᓄᐃᑦ ᐱᒍᓐᓇᑦᓯᐊᓚᐅᖅᑐᑦ ᐆᒃᑑᑎᒋᓗᒍ ᐅᓇ 
ᐋᓐᓂᐊᖅᑐᓕᕆᓂᖅ.  
 
ᐋᓐᓂᐊᓯᐅᖅᑕᖃᕋᑎᒃ ᐋᓐᓂᐊᓯᐅᑎᐋᓗᖃᕋᑎᑦ ᐋᓐᓂᐊᕕᖃᕋᑎᑦ ᐃᒻᒥᓂᑦᓯᐊᖅ ᑕᒪᑦᓯᒥᖓ ᐱᒍᓐᓇᐸᓚᐅᑐᑦ. 
ᑭᓯᐊᓂ ᑖᓐᓇ ᐅᓪᓗᒥ ᑖᒃᑯᐊ ᒐᕙᒪᒃᑯᖏᑦ  

ᑕᒪᒃᑯᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᓄᐃᑦ ᐱᔪᓐᓇᓂᖏᓂ ᑖᒃᑯᓂᖓ ᐃᓕᓴᖅᓯᓐᖏᓗᐊᕐᒪᑕ ᑕᕝᕘᓇ 
ᐋᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᓄᓇᕗᑦ ᒐᕙᒪᖓᑦ ᐃᓱᒪᕐᔪᒥᒋᐊᓕᒃ ᑖᒃᑯᓂᖓ. ᐊᒻᒪ ᐃᓐᓇ ᑐᓴᖃᑦᑕᓚᐅᕐᒥᔭᕋ 
ᑕᕝᕙᓂ ᑲᑎᒪᓂᑦᑎᓂ ᐃᑲᔫᓯᐊᕐᓂᓕᕆᓂᖅ.  
 
ᑖᒃᑯᐊ ᐃᓄᐃᑦ ᐃᒪᐃᑦᑑᓯᒪᔪᑦ ᐃᑲᔫᑎᒃᓱᑎᑦ ᑭᓯᐊᓂ ᐃᓄᒃ ᐅᓪᓗᒥ ᑕᒫᓂ ᐅᕙᓂ ᓇᖏᖅᓯᒍᓐᓇᒐᓚᒃᓯᒪᕗᖓ 
ᑕᐃᒃᑯᐊ ᓯᕗᓪᓕᕆᓚᐅᖅᑕᑲ ᐃᓚᒋᓚᐅᖅᑕᑲ ᐊᑖᑕᒃᑯᒃᑲ ᐊᓈᓇᒃᑯᑲ ᐊᓈᓇᑦᓯᐊᒃᑯᑲ ᐊᑖᑕᑦᓯᐊᑯᒃᑲ 
ᐃᑲᔫᑎᒃᓯᐊᓚᐅᕐᒪᑕ. ᑕᐃᒪᐃᓐᓂᖓᓄᑦ ᒫᓂ ᐃᓱᒪᒐᒪ ᑕᐃᓐᓇ ᐃᑲᔫᓯᐊᕐᓂᓕᕆᓂᖅ ᑐᓴᖃᑦᑕᓚᐅᖅᑕᕋ ᑖᓐᓇ 
ᓄᓇᕗᑦ ᒐᕙᒪᖓᑕ ᑖᒃᑯᐊ ᐃᓄᐃᑦ ᐃᑲᔫᑎᑦᓯᐊᕆᐊᖃᕐᓂᐊᕐᒪᑕ ᐅᕙᒍᑦ ᓄᓕᑐᒍᓐᓇᐃᓕᖅᑎᓪᓗᑕ. 
 
ᑖᓐᓇ ᑭᓯᐊᓂ ᓄᓇᕗᑦ ᒐᕙᒪᖓ ᑕᐃᒪᐃᑦᑐᓂᑦ ᒪᓕᒐᖃᕐᐸᑦ ᐱᔪᓐᓇᓂᐊᕐᒪᑦ. ᐅᖃᖅᑎᑦᓯᔩ, ᐱᔭᕇᕈᒪᒐᓗᐊᕋᒪ, 
ᐊᖏᖅᑕᐅᔪᒪᒧᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᐱᕆᒻᒪᑦ ᑕᒪᔅᓯᓐᓂ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕐᕈᒪᓪᓗᓐᓂ 
ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ. ᐊᒡᒑᖅᑐᖃᙱᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ, ᐊᒻᒪ ᓂᕈᐊᖅᑎᐅᖃᖔᑎᒃᑲ. ᐃᓛᒃ ᐅᓇ ᐅᖃᖅᑕᕋ, ᐃᑲᔫᓯᐊᕐᓂᓕᕆᓂᖅ ᑖᒃᑯᐊ 
ᐃᑲᔪᖅᑎᒌᓂᒃ ᐃᓱᒪᙱᓗᐊᕐᕙᓗᒻᒪᑦ ᑖᓐᓇ ᓄᓇᕘ ᒐᕙᒪᖓᑕ ᐃᓱᒪᒋᑦᓯᐊᕆᐊᓕᖓ. ᐊᒻᒪ ᐃᓄᐃᑦ ᒪᑯᓄᖓ 
ᐆᒪᔪᕐᓄᓪᓗ ᐊᕙᑎᒧᓪᓗ ᑕᒪᓐᓇ ᐊᑐᕐᓯᒪᒻᒥᔭᖓ ᓱᓇᒃᑯᑕᖃᔾᔭᒥᒐᑎᒃ.  
 
ᑕᐃᒪᐃᒻᒪ ᐆᒪᔪᕐᓂᒃ ᑲᒪᑦᓯᐊᓱᒍᓗᑦ ᑕᒪᓐᓇ ᐆᒪᔪᓕᒫ ᐊᑐᕐᓱᒍ ᓂᕿᖏᑦ, ᐅᕐᓱᖏᑦ, ᐊᒥᖏᑦ, ᕿᓯᖏᑦ. 
ᑕᒪᒃᑯᐊᓕᒫᑦᓯᐊᑦ ᐊᓐᓇᐅᒪᐅᑕᐅᓯᒪᔪᖅ ᑖᕙᙵᓂᐊᓗ, ᐊᒻᒪ ᑕᒪᓐᓇ ᐊᕙᑎᕗᑦ ᑲᒪᒋᑦᓯᐊᓯᒪᔭᕗᑦ. ᐆᒪᔪᐃᑦ 
ᐊᑐᕋᐃᒻᒪᐅ ᓴᓗᒪᐃᑦᑑᑎᑦᑕᐃᓕᑦᓱᒍ ᑕᐃᒪᙵᓂ ᐊᑐᑦᓯᐊᕋᑦᑎᒍ. ᑖᒃᑯᐊ ᐃᒫ ᐅᖃᖅᑐᖓ ᑖᒃᑯᐊ ᓄᓇᕗᑦ 
ᒐᕙᒪᖓᑦ ᑕᒪᒃᑯᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑖᒃᑯᐊ ᒪᓕᒐᖏᖕᓂᒃ ᐃᓚᖓᓂᓪᓗ ᒋᐊᖃᓕᖅᑐᑦ 
ᑖᕗᖓᓕᒫᖅ ᖃᐅᔨᒪᒋᐊᖃᕐᓂᐊᕐᒪᑕ ᑖᒃᑯᐊ ᑭᖑᓕᕆᓂᐊᖅᑕᕗᑦ. ᓇᑯᕐᒦᒃ, ᐅᖃᖅᑎᑦᓯᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐱᑕᖃᕈᓐᓃᖅᑲᑦ. ᑲᑎᒪᔾᔪᑎᑦᓴᕗᑦ 4. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕ, ᒥᓂᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 116 - 2(4): ᓱᕈᓐᓇᖅᑐᑖᖅᐸᓪᓕᐊᓂᖏᑦ ᐆᒪᔪᐃᑦ ᓂᕆᕙᑦᑕᕗᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑎ.ᑕᐃᒪ ᑭᐅᔾᔪᑎᖃᕈᒪᔪᖓ ᐅᖃᐅᓯᒃᑯᑦ 
ᐊᐱᖅᑯᑕᐃᓚᐅᖅᑐᒥ ᒫᑦᓯ 26-ᖑᓚᐅᖅᑐᒥ ᖁᑦᑎᒃᑐᕐᒥᐅᑕᐅᔪᒥᑦ. ᑖᓐᓇ ᐊᐱᖅᑯᑎᖃᒪᐅᕐᒪᑦ ᓲᕐᓗ ᐊᕙᑎᒥᐅᑕᓂᑦ 
ᓲᕐᓗ ᓱᕈᕐᓇᖅᑐᓂᒃ ᖃᐅᔨᓴᖅᑎᑦᓯᑎᖁᔨᓪᓗᓂ. ᑕᒪᒃᑯᐊ ᓲᕐᓗ ᓴᕕᕋᔭᑐᖃᐃᑦ ᓇᓄᐃᑦ ᓂᕿᖏᓐᓃᖃᑦᑕᕐᒪᑕ. 

ᑕᐃᒪᓐᓇ ᖃᐅᔨᓴᕐᑕᐅᖁᔭᐅᓚᕐᒪᑕ ᐊᓯᖏᓪᓗ ᐆᒪᔪᐃᑦ ᑕᒪᓐᓇ ᐱᓕᕆᐊᕆᔭᐅᓯᒪᓕᖅᖢᓂ ᑕᐃᒪᙵᓂ 1970-
ᐅᓚᐅᖅᑎᓂ ᐅᓪᓗᒥᓗ ᑲᔪᓯᓪᓗᓂ. ᐱᓕᕆᖃᑎᖃᖃᑦᑕᖅᑐᒍ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᖏᓐᓂᒃ ᑕᐃᒪᓐᓇ ᓲᕐᓗ 
ᐊᐅᓪᓚᖅᑎᑦᓯᖃᑦᑕᕐᖢᑕ ᖃᐅᔨᓴᖅᑕᐅᔪᒃᓴᓂ ᓂᕿᖏᑦᑕ ᐃᓚᖏᓐᓂ, ᐊᒻᒪᓗ ᖃᐅᔨᓴᖃᑦᑕᕐᖢᒋᓪᓗ ᑕᒪᒃᑯᐊ 
ᓇᓄᐃᑦ.  
 
ᑕᒪᒃᑯᐊ ᓱᕈᕐᓇᖅᑐᑦ ᓲᕐᓗ ᓇᓄᕐᓂ ᓇᓂᔭᐅᖃᑦᑕᖅᑐᑦ ᓄᑕᐅᙱᑦᑐᑐᖃᐅᓪᓗᑎᒃ ᐊᒻᒪᓗ ᓄᑖᓂ 
ᓇᓂᓯᖃᑦᑕᓕᕐᐳᒍᑦ. ᑕᐃᒪᓐᓇ ᐅᕐᓱᖓᓃᓗᐊᖃᑦᑕᕐᓂᕐᓴᐅᓪᓗᑎᒃ ᐊᒻᒪᓗ ᓴᕕᕋᔭᐃᑦ ᑕᒫᓂᒃᖢᑎᒃ ᓂᕿᖓᓂ ᓇᓅᑉ 
ᑕᒪᒃᑯᐊ ᖃᓄᐃᙱᑦᑐᑦ ᓂᕆᔭᐅᒐᓗᐊᕐᓗᑎᒃ. ᑕᐃᒪᓐᓇ ᓇᓄᖅᑐᓚᐅᕐᒥᒐᒪᑦᑕᐅᖅ, ᖃᓄᐃᙱᑦᑐᖅ.  
 
ᑕᒡᕙᖃᐃ ᑭᐅᕙᖃᐃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᕗᑦ 4. ᑭᐅᔾᔪᑏ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 
5. ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂ ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ, ᒥᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒡᕙᓂ ᑲᑎᒪᑐᐃᓐᓇᖅᑎᓪᓗᑕ ᐅᖃᐅᓯᖃᓚᐅᕋᒪ 
ᑖᒃᑯᓂᖓ ᓯᓚᑦᑐᕐᓴᕐᕕᓕᕆᔨᒃᑯᑦ ᑲᑎᒪᔨᖏᑦ ᐃᖃᓗᓐᓂ ᑲᑎᒪᓂᕋᕐᖢᒋᑦ ᑖᒃᑯᐊ ᑲᑎᒪᔨᖏᑦ ᑕᒡᕙᓃᓕᕐᒪᑕ. 
ᒪᓕᒐᓕᐅᖅᑎᐅᔪᓄᑦ ᑕᐃᒪᓐᓇ ᓲᕐᓗ ᑭᒡᒐᖅᑐᖅᑕᐅᒻᒪᑕ ᑕᒡᕙ ᓇᖕᒥᓂᖅ ᐃᓕᑕᕐᓯᒍᓐᓇᕐᓂᐊᕐᒪᑕ ᑲᑎᒪᔨᐅᖃᑎᒃᑲ.  
 
ᑖᓐᓇ ᓂᕈᐊᖅᑎᒋᔭᕋ ᐊᑯᓂᐊᓗᒃ ᐅᑭᐅᖅᑕᖅᑐᒥᐅᑕᐅᓕᖅᑐᖅ ᐊᑖᑕ, ᐊᑖᑕᑦᓯᐊᖑᓪᓗᓂᓗ ᖃᐅᔨᒪᑦᓯᐊᖅᖢᓂᓗ 
ᓄᓇᒦᖃᑦᑕᕐᓂᖓ ᐃᒪᕐᒥᓗ ᐊᖑᓇᓱᐊᕐᖢᓂ ᐊᒻᒪᓗ ᐅᓇᑕᖅᑐᒃᓴᐅᓯᒪᓪᓗᓂ ᑕᐃᔅᓱᒪᓂᑐᖃᖅ 
ᐅᓇᑕᕐᔪᐊᕐᓇᐅᑎᓪᓗᒍ ᐅᑯᐊ ᐅᕝᕙᐅᕗᖅ, ᒥᔅᑕ Frank Pierce. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᑐᙵᓱᒋᑦ ᒪᓕᒐᓕᐅᕐᕕᒧᑦ. ᐃᓕᓴᕐᓯᓂᖅ ᐳᓛᕆᐊᓯᒪᔪᓂᒃ. ᒪᓕᒐᓕᐅᖅᑎ 
ᓇᑦᑎᓕᒻᒧᑦ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦ, ᐅᖃᖅᑎᑦᑎᔩ. ᑖᓐᓇᑕᐅ Hᐃᕗᓕᑦᓯᒥᐅᑦ ᐃᓕᑕᕆᕈᒪᔭᕋ ᑕᒫᓂ 
ᒪᓕᒐᓕᐅᕐᕕᒻᒥ ᖃᐅᔨᒪᔭᐅᑦᑎᐊᖅᑐᖅ, ᐅᕐᓱᖅᑑᒥᓗ ᒪᐃᔭᕆᓪᓗᑎᒍ, ᔪᕋᐃᐊᔅ ᐳᑭᕐᓇᒃ. 
 
>>ᐸᑦᑕᑐᖅᑐᑦ 
 
ᑕᒫᓃᒍᓐᓇᒻᒪᑦᑕᐅᖅ ᑐᙵᓱᖁᑦᑎᐊᕐᐸᕋ.  
 
(ᑐᓵᔨᒃᑯᑦ) ᐅᖃᖅᑎᐅ ᑐᒡᓕᕆᓚᐅᕐᓯᒪᔭᖓ (ᑐᓵᔨᒃᑰᕈᓐᓂᖅᑐᖅ) ᑐᙵᓱᑦᑎᐊᕐᓂᐊᖅᑯ ᐃᑲᔪᖅᑐᐃᓐᓇ'ᒪᓪᓗ 
ᐅᕙᒻᓂᒃ ᖁᔭᓐᓇᒦᖏᓐᓇᕐᖢᒍ ᖁᔭᐃᓐᓇᖅᑐᖓ ᑖᓐᓇ. (ᑐᓵᔨᒃᑯᑦ) ᐅᖃᖅᑏ ᑖᒃᑯᐊᑦᑕᐅ ᑕᒫᓂᒻᒥᒻᒪᑕᑦᑕᐅ ᐅᓪᓗᒥ 
Canadian Stroke Network-ᒥ ᐆᒻᒪᑎᒃᑯᑦ ᐋᓐᓂᐊᖃᖃᑦᑕᖅᑐᑦ ᐱᔾᔪᑎᒋᓪᓗᒍ ᐱᓕᕆᔨᐅᔪᑦ 
ᐋᓪᕘᑕᒦᓐᖔᖅᓯᒪᔪᑦ ᑖᒃᑯᐊᖑᓂᐊᖅᐳᑦ.  

ᐅᑯᐊ ᓂᑯᕕᖃᑦᑕᖅᐸᓪᓕᐊᒍᓐᓇᕋᔭᖅᑐᑦ ᐃᓚᖏᑦ ᐊᓂᖅᑲᐅᒻᒪᑕ. 
 
ᑳᒪᓐ ᑳᓇᓕ. 
 
>>ᐸᑦᑕᑐᖅᑐᑦ 
 
ᑖᓇ ᕼᐊᐃᔅᑎᖕᔅ. 
 
>>ᐸᑦᑕᑐᖅᑐᑦ 
 
ᑕᐃᔮᓐ ᑯᕋᓯ. 
 
>>ᐸᑦᑕᑐᖅᑐᑦ 
 
ᒥᔅ ᑎᐳᕋ ᓕᓐᑲᐅᔅᑭ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᓘᑦᑖᖅ ᑭᐊᕙᓐ ᐅᐃᓕᔅ. 
 
ᑖᒃᑯᐊᑦᑕᐅᖅ ᐊᓯᖏᑦ ᑕᕝᕙᓃᖅᑲᐅᔫᒐᓗᐊᑦ ᐊᓂᒋᐊᖃᖅᑲᐅᒻᒪᑕ ᕌᐅᑦ ᓯᒥᑦ ᐊᒻᒪᓗ ᓘᑦᑖᖅ ᑭᒻ ᐅᐊᑦᓴᓐ, 
ᑐᓐᖓᓱᑦᑎᐊᕆᔅᓯ. 
  
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᒥᐊᓇᖅ, 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᑦᑎᐊᖅ, ᐅᖃᖅᑎᑦᑎᔩ. ᐃᓕᓴᖅᓯᔪᒪᒐᒪᑦᑕᐅᖅ ᐊᒻᒪ 
ᓴᕆᒪᑦᑐᒻᒪᕆᐊᓘᓪᓗᖓᓗ ᑕᒫᓃᑦᑐᖃᕐᒪᑦ ᓄᓇᖅᑲᑎᑦᑎᓐᓂᑦ, ᐅᕙᖓᓗ ᑕᒑᕐᓗ ᓄᓇᖅᑲᑎᕗᒃ. ᑭᓯᐊᓂ ᐅᕙᖓ 
ᓂᕈᐊᖅᑎᒋᓚᐅᖅᑕᒃᑲ ᑕᐅᕙᓂ Rankin South-ᒦᓐᖔᖅᑐᒥᑦ ᑕᕝᕙᓃᑦᑐᖃᕐᒪᑦ. ᑖᒃᑯᐊ ᑕᒪᕐᒥᒃ 
ᑕᐅᕙᓂᕐᒥᐅᑕᐅᕋᐅᔭᖅᑐᑦ. ᓯᕗᓪᓕᖅᐹᒥ ᑖᓐᓇ ᒪᒃᑯᑦᑐᑯᓗᒃ ᕇᐊᓇ ᓵᔅᓯᐊᓇ, ᐊᒻᒪ ᓴᓂᑦᑎᐊᖓᓂ ᒪᐃᒃ ᓲᓪᑕᐃᔅ, 
ᐃᓱᒪᑕᑦᑎᐊᕙᒻᒪᕆᐊᓗᒃ ᑖᓐᓇ ᖃᐅᔨᒪᓂᐊᖅᐳᓯ, ᐃᓱᒪᑕᕆᓚᐅᖅᑕᕋ. ᐊᒻᒪ ᒫᓃᑦᑐᑯᓗᒃ ᔫᓯ ᑯᓱᒐᖅ, 
ᖃᐅᔨᒪᔭᐅᑦᑎᐊᕐᒥᔪᖅ ᑖᓐᓇ. ᑕᐃᒃᑯᐊ ᐊᖏᔪᖅᑳᕆᓚᐅᖅᑕᖏᑦ ᖃᐅᔨᒪᐃᓐᓇᓚᐅᕐᒥᔭᒃᑲ ᑕᐃᒪᓐᖓᓐ ᐊᒻᒪ 
ᐱᕈᖅᓴᖃᑎᒋᓚᐅᖅᑐᒋᑦ ᑖᒃᑯᐊ ᐃᓪᓗᓕᒑᕐᔪᒻᒥᓗ ᐊᒻᒪ ᑲᖏᖅᖠᓂᕐᒥᓗ. ᓴᕆᒪᒋᔭᒻᒪᕆᐊᓗᒃᑲ ᑖᒃᑯᐊ ᓇᔭᒌᑦ 
ᒪᒥᐊᓇᖅ ᓄᑲᕇᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᖃᐅᓯᕆᔭᐅᕌᓂᑦᑑᒐᓗᐊᑦ ᑭᓯᐊᓂ ᐅᑯᐊ ᐅᐱᒋᓪᓚᕆᒃᑲᒃᑭᑦ ᑕᒪᕐᒥᐊᓗᒃ 
ᑲᑎᒪᔩᑦ ᓄᓇᕗᑦ ᓯᓚᑦᑐᓴᕐᕕᒻᒧᑦ. ᐅᓇ ᐅᖃᕈᓐᓇᕋᒃᑯ ᑐᓴᐅᒪᒐᓚᑦᑐᒃᓴᐅᔪᓯ ᐃᑲᔪᖅᑎᒋᔭᐅᖃᑦᑕᓚᐅᖅᓯᒪᒻᒪᑦ ᓘᑎ 
ᐸᓪᓗᕐᒧᑦ ᑲᑎᒪᔨᐅᑎᓪᓗᒍ.  
 
ᑭᓯᐊᓂ ᑕᐃᒃᑯᐊ ᓄᓇᕗᑦ ᓯᓚᑦᑐᓴᕐᕕᒃ ᑖᓐᓇ ᓴᕆᒪᒋᓪᓚᑦᑖᖅᑐᒍ ᐱᓕᕆᐊᕆᒐᒃᑯ ᐃᑲᔪᕐᓂᖃᓪᓚᕆᒻᒪᑦ. ᑖᓐᓇ 
ᐱᔾᔪᑎᒋᓪᓗᒍ ᐅᖃᕈᒪᔪᖓ ᐆᒥᖓ ᑲᑎᒪᔨᐅᔪᑎᒍᑦ ᐃᒃᓯᕙᐅᑕᖅᑖᕋᑖᖅᑲᐅᒐᔅᓯᒎᖅ ᓄᑖᒥᒃ ᒥᓂᔅᑕᒧᑦ 
ᐅᖃᖅᑕᐅᓂᐊᕋᓱᒋᖅᑲᐅᔭᕋᓗᐊᕋ. Congratulate-ᒍᒪᓪᓗᒍ ᔫᓯ ᑯᓱᒐᖅ ᒫᓐᓇᓵᕐᓗ nominate-ᓚᐅᖅᑐᒍ Board 
of Governors-ᓄᑦ. ᖁᔭᓐᓇᒦᕌᓗᒃ ᔫᓯ. ᐅᐱᒋᑦᑎᐊᕋᒃᑯ ᑖᓐᓇ famous questions-ᖃᓚᐅᖅᓯᒪᒻᒪᑦ ᐅᕙᓐᓄᑦ 
ᐳᐃᒍᕈᓐᓇᓐᖏᓪᓚᑦᑖᕋᒃᑯ ᐅᖃᐅᑎᔪᒪᒐᔅᓯ. 
 
ᐊᐱᕆᑦᑕᖅᑐᓂ president-ᖑᓪᓗᖓ ᑎᓕᒐᒃᑯ ᓄᓇᑦᓯᐊᕐᒥᑦ ᑎᒡᓕᒋᐊᖅᐸᕗᑦ, ᑎᒡᓕᑦᑐᒍ ᐊᖏᕐᒪᑦ, 
ᐱᓕᕆᓂᐊᕋᕕᑦ ᓄᓇᕗᑖᕋᓱᓐᓂᕐᒧᑦ ᐱᓕᕆᐊᖃᓪᓗᐊᕕᓐᓂᐊᖅᑐᑎᑦ ᐊᒻᒪᓗ ᑖᓐᓇ ᖃᐅᔨᒪᑦᑎᐊᖅᑐᖅ ᑕᐅᓇᓂ 
ᐃᖅᑲᓇᐃᔭᖃᑎᒋᓚᐅᖅᓯᒪᒻᒥᒐᒃᑯ ᑕᐃᔅᓱᒪᓂ ᐊᑕᐅᑦᑎᒃᑯᑦ. ᔫᓯ ᑯᓱᒐᖅ ᐊᖏᖅᓯᒪᓕᖅᑐᓂ assistant-ᒋᓂᐊᕋᒃᑯ, 
ᑭᓯᐊᓂ ᐊᐱᕆᓚᐅᖅᓯᒪᒻᒪᑦ ᐃᒫᖓᐃ ᓄᓇᑖᕋᓱᓐᓂᕐᒧᑦ ᐱᓕᕆᐊᖃᓪᓚᕆᓐᓂᐊᕋᕕᑦ ᑖᓐᓇ file ᕿᕕᐊᕋᒥᖓ 
ᐊᐱᕆᓚᐅᖅᓯᒪᒻᒪᑦ, “ᓱᓇᐅᒻᒪᑦ land claims?” ᒫᓐᓇ ᖃᐅᔨᒪᖅᑰᓕᖅᑕᖓ. 
 
ᑲᖏᖅᖠᓂᕐᒥᐅᓪᓗ ᐊᒻᒪ ᑖᓐᓇ ᒪᐃᒃ ᓲᓪᑕᐃᔅ ᐱᒋᓚᐅᖅᓯᒪᒻᒥᔭᕋ ᐊᕐᕕᐊᕐᒥ ᓄᓇᕗᒻᒨᖅᑐᐊᓘᒻᒪᑦ ᑕᐃᕕᑦ 
ᐊᓚᕋᓚᓪᓗ ᐃᖅᑲᓇᐃᔭᖅᑐᓄᒃ ᐊᕐᕕᐊᕐᒥ. ᑐᓐᖓᑦᑎᐊᕆᔅᓯ ᑕᒪᕐᒥᒃ,  
ᕇᐋᓇᓗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᓇᓄᓕᒻᒧᑦ ᒪᓕᒐᓕᐅᖅᑎ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓇ ᓇᐅᔮᕐᒥᐅᖅ ᑕᒫᓃᓐᖏᒻᒪᑦ 
ᒪᓕᒐᓕᐅᖅᑎᐅᖃᑎᕗᑦ. 
 
ᐃᓕᑕᕆᓇᔭᖅᑕᖓ ᑖᓐᓇ ᑐᓐᖓᓱᖁᓪᓗᒍ ᐃᓕᓯᐅᓯ ᐊᓚᑲᓐᓄᐊᖅ ᓇᐅᔮᕐᒥᐅᑕᖅ. ᐊᒻᒪᑦᑕᐅᖅ 
ᐃᓕᓴᕆᔭᐅᖅᑲᐅᔪᖅ ᐅᖃᖅᑏ, ᑖᓐᓇ ᒪᓕᒐᓕᐅᖅᑎᓐᖑᓚᐅᕋᒪ ᑕᐃᓐᓇ ᓯᕗᓪᓕᖅ ᒪᓕᒐᓕᕆᔩᑦ ᑕᕝᕙᓃᑎᓪᓗᒋᑦ. 
ᐅᓇᕈᓗᒃ ᐃᓄᓐᓄᑦ ᖃᐅᔨᒪᔭᑐᖃᖏᓐᓄᑦ ᖃᐅᔨᒪᔭᐅᓐᖏᓪᓚᕆᒻᒪᑦ ᑕᕝᕙᓂ ᐱᓕᕆᓇᓱᑦᑎᓪᓗᖓ 
ᓇᓗᓕᐅᖅᑲᑦᑎᐊᖅᑎᓪᓗᖓ ᔪᕋᐃᔭᔅ ᖃᐃᓚᐅᖅᓯᒪᒻᒪᑕ. ᐄ, ᓯᑕᒪᓂᒃ ᐅᑭᐅᓂᒃ ᑕᕝᕙᓃᑦᑐᑐᖃᐅᓕᕋᓗᐊᖅᑎᓪᓗᒍ 
ᐃᓕᓐᓂᐊᖅᑎᑕᐅᔪᒪᓪᓗᓂ ᑖᒃᓱᒥᖓ, ᑐᓐᖓᓱᖁᕐᓗᒍ ᔪᕋᐃᐊᔅ ᐳᑭᖅᓇᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ ᑕᓪᓕᒪᖓᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
ᐱᑕᖃᕈᓐᓃᖅᑲᑦ. ᑲᑎᒪᔾᔪᑎᒃᓴᕗᑦ 6. ᐅᖃᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ 
ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 150 - 2(4): ᒐᕙᒪᑐᖃᒃᑯᑦ ᐊᖏᖅᓯᒪᓂᕆᔭᖏᑕ ᑲᔪᓯᑎᑕᐅᓯᒪᓂᖏᑦ ᐅᑭᐅᖅᑕᖅᑐᒥᒃ 

ᓴᐳᔾᔨᓂᕐᒥᒃ ᓯᓚᑖᓃᓐᖔᖅᑐᓂᑦ (ᑰᓕ) 
 
ᑰᓕ: ᖁᔭᓐᓇᒥᒃ, ᐅᖃᖅᑏ.  ᓯᕗᓪᓕᖅᐸᐅᓂᐊᕋᓱᒋᖏᒃᑲᓗᐊᖅᑐᖓ ᐃᓵᑦᑐᖃᖏᒻᒪᑦ. ᐅᓇ ᐃᓛᒃ ᐃᒫᒃ 
ᐱᓪᓚᕆᐅᓪᓗᓂᓗ ᐱᔭᕆᐊᑐᒐᓚᒻᒪᑦ ᖃᓪᓗᓈᑎᑑᕐᓂᐊᕐᕋᒃᑯ ᑕᐃᒫᓗ ᑐᑭᖃᓗᐊᖅᖢᓂᐅᒻᒪᓐ. ᐅᖃᖅᑏ, ᐅᓇ 
ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ.  

(ᑐᓵᔨᒃᑯᑦ) ᐃᑉᐸᔅᓴᖅ ᑖᒃᑯᐊ ᓂᕈᐊᖅᑕᐅᓯᒪᖏᑦᑐᑦ, ᑖᒃᑯᐊ Senator-ᑐᐃᓐ ᐅᓂᒃᑳᓕᐅᓚᐅᖅᓯᒪᒻᒪᑕ ᑕᐃᒪᓐᓇ 
ᓱᓕᓐᖏᑦᑐᒥᒃ ᓲᕐᓗ ᐅᓗᕆᐊᓇᖏᑦᑐᒥᒃ ᑲᓇᑕᒥᐅᑕᐅᔪᓄᑦ ᑕᕝᕙᓂᒎᖅ ᐅᑭᐅᖅᑕᖅᑐᒥ, ᐃᒥᖅᑎᓐᓂ.  
 
ᑭᓯᐊᓂ ᖃᐅᔨᒪᔪᒍᑦ ᐅᖃᑦᑐᖃᓚᐅᕐᒪᑦ ᑕᒪᒃᑯᐊ ᓯᓚ ᐆᓇᖅᓯᕙᓪᓕᐊᓂᖓᓄᑦ ᐊᒻᒪᓗ ᐊᖅᑯᑦ ᑕᒪᐅᓇ ᐃᒪᒃᑯᑦ 
ᒪᑐᐃᖅᑕᐅᕙᓪᓕᐊᓂᖓᓄᑦ ᑕᐃᒪᓐᓇ ᓲᕐᓗ ᖃᐅᔨᓴᖅᑕᐅᑦᓯᐊᖏᓐᓇᕆᐊᖃᓕᕐᒪᓐ ᐃᒪᖁᑎᒋᔭᕗᑦ. ᒐᕙᒪᒃᑯᑦ 
ᑕᐃᒪᓐᓇ, ᓄᓇᕗᑦ ᒐᕙᒪᒃᑯᑦ ᑕᐃᒪᓐᓇ ᓂᐱᖃᕆᐊᖃᓕᕐᒪᑕ. 
 
ᑖᓐᓇ ᓯᕗᓕᖅᑎ ᑐᒡᓕᖓ ᐅᖃᕈᓐᓇᖅᐹ ᑖᒃᑯᐊ ᒥᓂᔅᑕᐅᔪᑦ ᐅᖃᑦᑎᐊᕈᓐᓇᖁᓪᓗᒋᑦ ᐃᓱᒫᓘᑎᒋᔭᖅᐳᑦ ᑕᒪᓐᓇ 
ᐱᔾᔪᑎᒋᓪᓗᒍ ᐋᑐᕚᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎᐅᑉ ᑐᖏᓕᖓ, ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐱᒻᒪᕆᐊᓘᓂᖓᓄᑦ ᐱᑦᔪᑎᒋᓪᓗᒍ ᐊᒻᒪᓗ 
ᑕᒻᒪᑦᑕᕈᐊᖏᓐᓂᑯᒧᑦ ᐅᕙᖓ ᑖᒃᑯᐊᓗ ᐅᖃᓕᒫᒐᐃᓐ ᑐᓴᕐᓂᖅᑑᑎᐅᓪᓗᑎᒃ ᓲᖃᐃᒻᒪ ᐊᐃᕙᔾᔪᑕᐅᔪᓐᓇᓂᐊᕐᒪᑕ. 
ᑖᓐᓇ ᐱᑦᔪᑎᒋᓗᐊᖅᖢᒍ ᐊᒻᒪ ᐅᕙᓄᑦ ᐅᓂᒃᑳᕆᓂᒃᑕᐅᓯᒪᓐᖏᓐᓂᐊ ᐱᑦᔪᑎᒋᓪᓗᒍ ᑖᓐᓇ 
ᑕᕝᕙᓃᖃᑦᑖᓂᖅᓴᐅᓂᑰᒻᒪ ᐅᕙᓐᓂᒃ, Government Leader, ᑭᐅᖁᓪᓗᒍ. ᐅᖃᑦᑎᑦᓯᔩ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᑖᓐᓇ ᐊᐱᖅᑯᑏᓐ ᑭᐅᔭᐅᖁᔭᐅᒻᒪᑦ House Leader-ᒧᑦ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᐊᐱᖅᑯᑎᖃᑦᑐᖅ ᑲᑎᒪᔨᐅᔪᖅ 
ᑕᐃᒪ ᑕᐃᒃᓱᒪᓂ ᑲᓇᑕᐅᑉ ᒐᕙᒪᒃᑯᖏᓐᓂ ᑭᖑᓪᓕᖅᐹᒥ ᓲᕐᓗ ᓂᕈᐊᓚᐅᖅᑎᓪᓗᒋᑦ ᑖᓐᓇ ᒥᓂᔅᑕ ᐅᑳᓄᓪ 
ᐅᖃᓚᐅᕐᒪᓐ ᑕᕝᕙᓂ ᐃᓄᐃᑦ ᓄᓇᖓᓐᓂ ᓲᕐᓗ ᑕᐃᒪᓐᓇ ᐸᐸᑕᐅᒋᐊᖃᓐᓂᖓᓄᑦ ᑲᓇᑕᒥᐅᑕᐅᖃᑕᐅᓂᑦᑎᓐᓄᑦ 
ᓴᐳᔾᔨᔨᐅᒋᐊᖃᓐᓂᖏᓐᓄᑦ.  
 
ᑕᐃᒪᓐᓇ ᐅᖃᓚᐅᖅᓯᒪᒐᑦᑕ ᑲᓇᑕᐅᑉ ᒐᕙᒪᒃᑯᖏᑦ ᐃᓕᑕᖅᓯᓇᓱᒋᓕᑕᐃᓐᓇᕋᓱᒋᓚᐅᖅᓯᒪᒐᒃᑭᓐ ᑕᐃᒪᓐᓇ 
ᒥᐊᓂᖅᓯᔨᐅᓂᑦᑎᓐᓄᑦ ᑕᒫᓂ ᐅᖃᓪᓚᖃᑎᒋᓯᒪᓪᓗᒍ ᑕᒪᑐᒪ ᒥᒃᓵᓄᑦ ᐅᓇᑕᖅᑐᒃᓴᓕᕆᔨᒃᑯᓄᑦ ᒥᓂᔅᑕᖓᓄᓪᓗ 
ᐅᖃᓪᓚᖃᑎᖃᖅᓯᒪᓪᓗᖓ ᑕᒪᑐᒪ ᒥᒃᓵᓄᑦ ᓂᕈᐊᖅᑕᐅᓂᐊᓕᓵᖅᑎᓪᓗᒍ. 
 
ᐅᖃᓚᐅᕐᒪᑦ ᑕᐃᒃᑯᐊ ᓂᕈᐊᖅᑕᐅᓯᒪᖏᑦᑐᑦ senator-ᖑᔪᑦ ᓲᕐᓗ ᐅᖃᐅᓯᖃᓚᐅᕐᒪᑕ ᑕᐃᒪᖃᐃ ᑖᒃᑯᐊ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐃᒪᓐᓇ ᑐᐊᕕᕐᓗᑎᒃ ᐱᓕᕆᐊᖃᕆᐊᖃᑉᐳᑦ ᐸᕐᓇᐅᑎᒋᓯᒪᔭᒥᓂᒃ ᑲᓇᑕᒥ ᓲᕐᓗ 
ᓴᐳᔾᔨᓂᐅᓂᑦᑎᓐᓄᑦ ᐊᒻᒪᓗ ᐱᑦᓯᐊᕐᓗᑎᒃ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐱᑕᖃᑦᑎᓯᒋᐊᖃᑉᐳᑦ ᐱᓕᕆᒍᑎᒃᓴᓂᒃ 
ᑕᒫᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ: ᑖᓐᓇ Deputy Premier-ᒧᓪᓕ ᑐᕌᖅᑎᑕᕋ. (ᑐᓵᔨᒃᑯᑦ)  

ᑕᐃᒪ ᐅᖃᓪᓚᑎᓪᓗᒋᑦ ᑎᓯᐱᕆ 2005, ᓯᑏᕙᓐ ᕼᐋᐳ ᐃᒪᓐᓇ ᐅᖃᓚᐅᕐᒪᓐ ᐱᓂᐊᕐᓂᕋᑦᖢᓂ ᐱᖓᓱᓂᒎᖅ 
ᓲᕐᓗ ᓯᑯᓯᐅᑎᓂᒃ ᐃᓛᒃ ᓂᐅᕕᕐᓂᐊᕐᕋᒥ ᓴᓇᓗᓂᓪᓗ ᑕᒫᓂ ᓄᓇᕗᒻᒥ ᑐᓚᒃᑕᕕᒃᓴᐅᒐᔭᖅᑐᒥᒃ 
ᐃᑎᓪᓕᑎᖅᑕᐅᓗᓂ.  
 
ᐊᒻᒪᓗᒃᑕᐅᖅ ᐅᖃᐅᑎᒍᒪᔭᕋ ᑖᒃᑯᐊ ᑲᑎᒪᔨᐅᔪᑦ ᑖᒃᑯᐊ ᑲᓇᑕᒥᐅᑦ ᑐᓴᖅᑎᑦᓯᓚᐅᖅᓯᒪᒻᒪᑕ ᑖᒃᑯᐊ ᓲᕐᓗ ᓯᑏᕙᓐ 
ᕼᐋᐳ ᓴᐳᔾᔨᓚᐅᖅᓯᒪᒻᒪᒡᒎᖅ ᑲᓇᑕᒥ ᒥᐊᓂᖅᓯᔨᐅᓂᑦᑎᓐᓄᑦ ᑕᐃᒪᓐᓇ. 
 
ᓲᕐᓗ ᐃᑎᓪᓕᑎᖅᓯᒪᔪᒥᒃ ᑕᐃᒪᓐᓇ ᐱᑖᕈᑦᑕ ᑕᒫᓂ ᓄᓇᕗᒻᒥ ᐃᖢᐊᖅᑐᒻᒪᕆᐅᒐᔭᖅᐳᖅ ᖃᓄᐃᓕᐅᖅᐸᑦ ᑖᒃᑯᐊ 
ᓄᓇᕗᑦ ᒐᕙᒪᒃᑯᖏᑦ ᑕᐃᒪᓐᓇ ᐃᑲᔪᕈᑎᖃᓂᐊᖅᖢᑎᒃ ᐃᒪᓐᓇ ᖃᓄᐃᔅᓴᖏᓐᓇᑦᑕ ᓴᐳᔾᔨᒐᓱᐊᕐᓂᕐᒥᑦ 
ᐃᒪᑦᑎᓐᓂᒃ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᒥᐊᓇᖅ, ᓯᕗᓕᖅᑎᐅᑉ ᑐᖏᓕᖓ, ᒥᔅ ᐸᕋᐅᓐ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ ᖃᐅᔨᒪᔪᖓ ᑖᓐᓇ Premier 
ᐅᖃᖅᑎᖃᓚᐅᖅᐸᖕᒪ ᐅᕙᓐᓄᑦ ᑭᓯᐊᓂ ᑕᐃᒪᓐᖓᑦ ᐊᐃᕙᖃᑎᒌᒋᐊᖃᖃᑦᑕᕐᒪᑕ ᑖᒃᑯᐊ ᒐᕙᒪᐅᔪᑦ ᑕᕝᕙᓂ ᐊᒻᒪ 
ᒐᕙᒪᐅᔪᑦ ᑕᐅᓇᓂ.  
 
ᑕᐃᒃᑯᐊ ᐅᕐᓂᕆᐊᖃᖅᑕᖏᑦ ᐊᐃᕙᖃᑎᒌᓐᓇᖃᑦᑕᕐᒪᕆᑦ ᑕᕝᕘᓇ ᖃᐅᔨᒪᔭᒃᑲ ᖃᐅᔨᒪᔭᕋ, ᐊᒻᒪᓗ ᑖᓐᓇ 
ᐊᖅᓱᕉᑕᐅᓪᓚᕆᒻᒪᓂᓛᖅ ᐊᖅᓵᕋᐅᑕᐅᓯᑐᐃᓐᓇᐅᖃᑦᑕᖅᓱᓂᓘᓐᓃᑦ ᐱᓕᖕᒪ ᑭᓯᐊᓂ 
ᐊᖅᓱᕈᒃᑲᓐᓂᕆᐊᖃᕐᓂᐊᖅᑐᒍᑦ ᖃᐅᔨᒪᔪᖓ ᐊᒻᒪ ᑕᐃᓐᓇᑦᑕᐅᖅ ᓯᕗᓂᖅᓴᕗᑦ ᑕᐅᑐᕐᓱᕈ ᑕᐃᓐᓇ deep water 
port-ᖑᓂᕋᖅᑕᐅᔪᖅ ᐃᑎᔪᕐᒧᖅᑲᐃ ᑐᓚᑦᑕᕐᕕᒃ ᓱᓕ ᐅᕙᒍᑦ ᐊᖅᓱᕉᑎᒋᒋᐊᖃᒃᑲᓐᓂᕆᐊᖃᕐᓂᐊᖅᑕᕗᑦ ᐊᒻᒪ 
ᑮᓇᐅᔭᖃᑦᑎᐊᕆᐊᖃᕐᓂᐊᕐᒪᑦ ᑮᓇᐅᔭᖏᑦ ᖃᐅᔨᔭᐅᕌᓂᓚᐅᕋᓗᐊᕐᒪᑕ ᑕᐃᒃᑯᐊ ᐊᓯᐅᖁᓐᖏᕐᓗᕆᑦ ᓱᓕ 
ᓯᐅᓂᒃᓴᕗᑦ ᐱᔾᔪᑎᕆᓗᕈ ᑕᒪᓐᓇ ᐱᓕᕆᔾᔪᑎᒋᒃᑲᓂᕐᓂᐊᕋᑦᑎᒍ ᑖᓐᓇ ᐊᖅᓱᕉᑎᒋᒃᑲᓂᕐᓂᐊᖅᐸᕋ ᐊᒻᒪᓗ 
Premier ᐅᓂᒃᑳᖃᑎᕆᒃᑲᓂᕐᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎᐅᑉ ᑐᖏᓕᖓ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ ᑕᕝᕙᓂ ᑎᑎᕋᖅᓯᒪᖕᒪᑦ Globe and Mail-ᑯᓐᓂ ᐅᖃᓚᐅᕐᒪᑦ 
ᑕᐃᒃᑯᐊ Senator-ᑯᑦ ᑲᑎᒪᔨᕋᓛᖏᑦ ᐃᒪᓐᓇ ᓲᕐᓗ ᑐᑭᓯᑦᓯᐊᖅᓯᒪᓐᖏᒻᒪᑕ ᑕᒫᓂ ᐅᑭᐅᖅᑕᖅᑐᒥ 
ᓴᐳᔾᔨᔨᐅᓂᑦᑎᓐᓄᑦ ᑖᒃᑯᐊᑦᑕᐅᖅ, ᒥᓂᔅᑕ ᑖᒃᑯᐊ ᓱᓕᓐᖏᒻᒪᑕ ᑕᐃᒪᓐᓇ. 
 
ᐱᑕᖃᓐᖏᓐᓂᕋᐃᓪᓗᑎᒡᓗ ᐊᖅᑯᑎᒥᒃ ᐅᒥᐊᕐᔪᐊᒃᑰᕈᑎᒃᓴᒥᒃ ᐅᑭᐅᖅᑕᖅᑐᒃᑯᑦ ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ 
ᒥᓂᔅᑕ ᑖᒃᑯᐊ ᐱᓕᕆᖃᑎᖃᕐᓗᓂ ᒥᓂᔅᑕᐅᖃᑎᒥᓂᒃ ᑕᐃᒪᓐᓇ ᐅᖃᓪᓚᒍᓐᓇᕐᐹ ᐋᑐᕚᒥᐅᓄᑦ 
ᖃᓄᐃᓕᐅᕆᐊᕐᓂᕆᕈᑎᒋᓚᐅᖅᓯᒪᔭᖏᑦ ᑲᔪᓯᑎᑕᐅᔪᓐᓇᖁᓪᓗᒋᑦ.  
 
ᐅᖃᖅᑎ (ᑐᓵᔨᒃᑯᑦ):ᖁᔭᓐᓇᒦᒃ ᒥᔅᑕ ᑰᓕ. ᓯᕗᓕᖅᑎᐅᑉ ᑐᒡᓕᖓ, ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ, ᑕᒪᓐᓇ ᐱᖕᒪᕆᐅᕋᓘᒻᒪᑦ ᐊᒻᒪᓗ ᐃᓄᐃᑦ ᐅᕙᑦᑎᓐᓄᑦ ᐅᖄᕙᒃᓱᑎᒃ ᑕᒃᐸᓐᓇ 
ᐊᖕᓂᕆᔭᐅᒻᒪᑦ ᐊᒻᒪ ᖃᐅᔨᓴᖅᑕᐅᑦᓯᐊᕆᐊᖃᕐᓂᖓ ᐱᔾᔪᑎᕆᓪᓗᕈ ᐊᖅᑯᑎᖕᒪᕆᐅᕐᒪ ᐊᖕᒪ 
ᐊᑐᖅᑕᐅᒃᑲᓐᓂᕐᓂᐊᓂᖓ ᓇᓗᓇᓐᖏᒻᒪᑦ ᑕᒪᒃᑯᓐᓄᖓ ᓄᓇᐅᑉ ᐊᑭᐊᓃᑦᑐᓄᑦ ᐅᒥᐊᕐᔪᐊᕌᓗᖕᓄᑦ ᐅᕝᕙᓘᓐᓃᒃ 
ᐊᑖᓄᑦ ᑐᕙᐅᑉ ᐊᑖᓄᒃᑰᖃᑦᑕᖅᑐᐊᓗᖕᓄᑦ ᑕᐃᒃᑯᓄᖓ ᑕᒪᓐᓇᑦᑕᐅᖅ ᑲᑉᐱᐊᓇᕐᒥᖕᒪᑦ 
ᖃᐅᔨᔅᓴᖅᑕᐅᑦᓯᐊᕆᐊᖃᕐᓂᖓ ᐊᒻᒪ ᒥᐊᓂᕆᔭᐅᑦᑎᐊᕐᓂᕆᐊᖃᕐᓂᖓ ᑕᐃᒪᐅᒻᒪᑦ. 

ᐅᕙᒍᑦᑕᐅᖅ ᒐᕙᒪᐅᓗᑕ ᑕᒪᓐᓇ ᐊᐃᕙᔾᔪᑎᒋᒋᐊᖃᒃᑲᓐᓂᕐᓂᐊᕋᑦᑎᒍᑦ ᐊᖅᓱᕉᑎᒋᓂᐊᖅᑕᕋ ᑖᒃᑯᐊᓗ 
ᐅᓂᒃᑳᖃᑎᕆᓗᕆᑦ ᑕᒪᐃᓐᓇ ᒥᓂᔅᑕᐅᔪᑦ ᑕᐃᓐᓇᓗ ᓯᕗᓕᖅᑎ ᑎᑭᑉᐸᑦ ᑕᒪᑐᒥᖓ ᑐᓴᐅᒪᑎᑦᓯᐊᕐᒪᕆᓪᓗᕈ 
ᑖᓐᓇ ᓯᕗᓪᓕᐅᔭᕆᐊᖃᕐᒪᕆᒻᒪᑦ ᒫᓐᓇ ᐱᒋᐊᕐᓗᕈ ᓱᖃᐃ ᐊᐃᕙᖃᑦᑕᕐᓂᖅ ᑕᒪᓐᓇ ᐊᕗᖔᓗᒃ ᑭᓯᐊᓂ 
ᐅᖃᐅᓯᐅᓯᒪᓕᕌᖓᒥ ᓴᖅᑭᓕᑕᐃᓐᓇᖃᑦᑕᕐᒪᑦ ᖁᔭᓐᓇᒥᕐᓱᕈᓗ ᑕᐃᓐᓇ ᑲᑎᒪᔨᐅᖃᑎᒑ ᑖᑦᓱᒥᖓ ᓴᖅᑮᕐᒪᑦ. 
ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐃᓚᖓᓂ, ᐃᓛᒃ ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ ᐅᐊᑦᑎᐊ ᐅᖃᖅᑲᐅᒐᒪ 
ᓂᐱᖃᓐᖏᑦᑑᖃᑦᑕᕋᑦᑕ ᐅᑭᐅᖅᑕᖅᑐᖅ ᑕᒪᓐᓇ ᐱᓕᕆᐊᕆᔭᐅᓂᐊᕐᓂᕋᖅᑕᐅᓚᐅᕐᒪᑦ ᐋᑐᕚᒥᐅᓄᑦ ᑕᐃᓐᓇ 
ᒥᓂᔅᑕ ᐊᔭᐅᖅᑐᖅᐸᕋ ᓂᐱᖅᑯᖅᑐᕐᔫᒥᓱᖓᕐᓗᓂ ᐃᓱᒫᓘᑎᕗᑦ ᑕᒪᒃᑯᐊ ᐅᖃᐅᑎᒋᓗᒋᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ.  
 
ᐊᒻᒪᓗ ᓇᓗᓇᐃᖅᓯᕕᒋᓪᓗᒋᑦ ᐊᐃᑦᑖᕈᓱᑦᑐᒍᑦ ᐊᑐᓕᖁᔭᓕᐊᕆᔭᐅᓚᐅᖅᑐᓄᑦ ᑖᒃᑯᓄᖓ ᐃᑦᑐᕐᓄᑦ ᐃᑦᑐᐃᑦ 
ᑲᑎᒪᔨᖏᓐᓄᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᐊᑐᓕᖅᑎᑦᓯᔭᕆᐊᖃᖅᑐᑎᒃ ᑕᐃᒃᑯᓇᓐᖓᑦ 
ᐊᖏᕈᑎᒋᓚᐅᖅᑕᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᓴᖅᑭᒐᖕᓂ. ᐄ, ᑕᒪᓐᓇ 
ᐱᓕᕆᐊᕆᓂᐊᖅᑕᕗᑦ ᐊᒻᒪ ᐃᑉᐱᒍᓱᒃᑲᒪ ᐅᖃᕐᒪ ᑕᒪᓐᓇ ᓂᐸᐃᔾᔪᑕᐅᓗᐊᕐᓂᖓᓂ. ᐄ, ᐊᖏᖃᑎᒋᒐᒃᑯ ᐄ, 
ᑕᐃᒪᓐᓇᐃᓐᓇᓱᒋᔭᕋ. 
 
ᐊᒻᒪᓗ ᑕᐃᒃᑯᐊ Senate ᑖᑦᓱᒥᖓ ᐱᓕᕆᓚᐅᖅᑎᓪᓗᒋᑦ ᐊᖏᖃᑎᒋᓐᖏᑕᒃᑲ. ᐃᓕᑕᖅᓯᐊᓂᒃᑐᖓ ᑕᒪᓐᓇ 
ᐋᖅᑭᒋᐊᖃᓪᓚᑦᑖᖅᑐᑦ ᐊᒻᒪᓗ ᑖᒃᑯᐊ ᒥᓂᔅᑕᐅᖃᑎᒋᔭᒃᑲ ᑐᓵᖕᒪᑕ ᐅᕙᓐᓂ ᐅᒋᐊᕐᓂᐊᖅᑐᑦ ᓇᓗᓇᕈᓐᓃᖅᑐᑦ 
ᐊᒻᒪᓗ ᓂᐸᐃᑎᑦᓯᓂᐊᓐᖏᑦᑐᑦ ᑕᒪᓐᓇ ᐱᓕᕆᕕᓪᓗᐊᕕᓐᓂᐊᖅᐸᕗᑦ ᐊᒻᒪ ᐅᒃᐱᕆᔭᐅᔪᒪᔪᖓ ᐃᓕᑦᓯᓐᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎᐅᑉ ᑐᖏᓕᖓ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐹᓇᐸᔅ. 
 
ᐊᐱᖅᑯᑦ 151 - 2(4): ᓇᓪᓕᐅᒃᑯᒫᒧᑦ ᐃᑲᔫᑏᑦ ᐊᐅᔾᓚᐅᔾᔨᔨᓄᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᒥᓂᔅᑕᐅᔪᒧᑦ ᐱᕙᓪᓕᐊᔪᓕᕆᓂᕐᒧᑦ 
ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ. (ᑐᓵᔨᑎᒍᑦ)  
 
ᐅᖃᖅᑏ, ᐊᒥᓱᑦ ᓄᓇᕗᒻᒥᐅᑦ ᑮᓇᐅᔭᓕᐅᖃᑦᑕᕐᒪᑕ ᐊᒻᒪᓗ ᑕᐃᒪᐃᓕᐅᖃᑦᑕᖅᖢᑎᑦ ᐃᖅᑲᓇᐃᔮᔅᓴᖅᑕᖃᓐᖏᒻᒪᑦ. 
 
ᑕᖅᑲᒃᑯᐊ ᓈᓚᒻᒪᑕ ᖃᓄᖅ ᐃᑲᔪᖅᑕᐅᖃᑦᑕᖅᐸᑦ ᑕᐃᒃᑯᐊ ᐊᐅᓪᓚᐅᔾᔨᔩᑦ ᐊᒻᒪᓗ ᐳᓚᕋᑦᑐᓕᕆᔩ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᓯᔩ. ᑕᒪᒃᑯᐊ ᑐᔪᕐᒥᐊᓕᕆᔨᐅᕙᑦᑐᑦ ᓄᓇᕗᒻᒥ ᐃᓛ ᓄᓇᓕᓐᓂ 
ᖃᓄᑐᐃᓐᓇᖅ ᐃᑲᔪᖅᑐᓪᓗᐊᕈᓐᓇᐸᑦᑕᕗᑦ ᑮᓇᐅᔭᑎᒍᓪᓘᓐᓃᑦ ᑐᔅᓯᕋᕌᖓᑕ ᐊᑐᖅᑐᐊᕈᒪᒑᖓᑕᓘᓐᓃᑦ 
ᐃᑲᔫᔪᓗᐊᑉᐸᑐ ᑐᔅᓯᕋᐅᑎᓂᑦ  

ᑖᒃᑯᐊᑎᒎᓇᕐᓗᓂ Nunavut Tourism-ᑯᑎᒍᑦ ᐃᑲᔪᒐᐅᒐᔪᒃᐸᒃᖢᑎᑦ ᑕᒪᒃᑯᓂᖓ ᓱᓇᑐᐃᓐᓇᕐᓂᑦ 
ᐱᓕᕆᐊᖃᕐᑎᓪᓗᒋᑦ. ᑖᒃᑯᐊ Nunavut Tourism-ᑯᑦ ᑕᒪᒃᑯᓂᖓ ᐱᓕᕆᐊᖃᓗᐊᔪᖕᒪᑕ ᑕᒪᒃᑯᐊ 
ᑐᔪᕐᒥᐊᓕᕆᔨᐅᕙᑦᑐᑦ ᓄᓇᕗᑦ ᓇᒻᒥᓂᖅ ᑕᒪᑐᒪᖓ ᐱᓕᕆᐊᖃᕈᐊᓕᓚᐅᖅᓯᒪᒻᒪᑕ ᓇᒻᒥᓂᖅ. 
 
ᑲᑐᔾᔨᖃᑎᒌᓐᓂᑖᕐᓗᑕ ᑕᐃᒪ Nunavut Tourism ᓴᖅᑭᑎᓚᐅᖅᓯᒪᒻᒪᔾᔪᒃ ᑖᒃᑯᑎᒎᓇᖅ ᐃᑲᔪᖅᑕᐅᒐᔪᒃᑐᑦ. 
ᑖᒃᑯᐊᓗ ᐃᖅᑲᓇᐃᔭᖅᑎᒋᔭᕗᑦ ᐱᕙᓪᓕᐊᔪᓕᕆᔨᒃᑯᓐᓂ ᓄᓇᓕᓐᓃᑦᑐᑦ ᐃᓛ ᐱᖓᓱᓐᓂ ᓄᓇᓕᓐᓃᑦᑐᑦ 
ᐊᕕᑦᑐᖅᓯᒪᔪᓃᑦᑐᑦ Regional Offices ᖃᓄᑐᐃᓐᓇᑦᑎᐊᖅ ᐃᑲᔪᕈᓐᓇᖅᑕᑕᕆᓪᓗᑎᑦ 
ᐊᐱᕆᔭᐅᑦᑕᐃᓕᖏᑎᐊᖅᖢᑎᑦ. ᖁᔭᓐᓇᒦᒃ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ’ ᖁᔭᓐᓇᒦᖅᐸᕋᓗ ᑕᐃᓐᓇ ᒥᓂᔅᑕ ᓇᓗᓇᐃᖅᓯᒻᒪᑦ ᑕᒪᑐᒥᖓ.  
 
ᑕᐃᒪᓕ ᐅᓪᓗᒥᐅᓕᖅᑐᑦ ᑕᒪᒃᑯᐊ ᓇᐅᑦᑏᒻᒪᖅᑯᑏ ᓇᐅᑦᑏᒻᒪᖅᑯᑎᖃᕆᐊᖃᓕᕐᒪᑕ Insurance-ᖑᓂᕋᖅᑕᐅᔪᓂᑦ 
ᑕᒪᒃᑯᐊ outfitters ᐊᒻᒪᓗ ᑖᒃᑯᐊ ᓇᐅᑦᑏᒻᒪᖁᑎᑦ ᐊᑭᑐᓗᐊᕐᓂᖏᓐᓄᑦ ᑕᒪᒃᑯᐊ business-ᖑᔪᐃᑦ ᐃᓛ 
ᐊᐅᓪᓚᐅᔾᔨᐅᖃᑦᑕᖅᑐᓪᓗ ᐊᒻᒪᓗ ᑕᒪᑐᒧᖓ ᐊᖑᓇᓱᓐᓂᕐᒧᑦ ᐱᓕᕆᐊᖃᕐᑐᑦ ᐊᔪᖅᓴᐸᓗᓕᕐᒪᑕ.  
 
(ᑐᓵᔨᒃᑯᑦ) ᓇᓪᓕᐅᒃᑲᒫᖅᑕᐅᓯᒪᖃᑦᑕᕆᐊᖃᓕᕐᒪᑕ ᑕᒪᒃᑯᐊ ᐊᐅᓪᓚᐅᔾᔨᔩᑦ ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ ᐊᒻᒪᓗ 
ᐊᐅᓪᓚᐅᑎᖃᑦᑕᕐᑕᖏᑦ ᖃᓄᐃᑦᑐᓂᑦ ᐃᑲᔪᖅᑕᐅᖃᑦᑕᖅᑲᑦ ᓇᓪᓕᐅᒃᑯᒫᖃᖃᑦᑕᕐᓂᐊᕐᒪᑕ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᒃᑯᐊ ᑐᔪᕐᒥᐊᓕᕆᔨᐅᕙᑦᑐᑦ ᓄᓇᕗᑦ ᐃᓗᐊᓂ 
ᐊᒥᓲᓂᖅᓴᐃᑦ ᐅᐱᕐᖔᒃᑯᑦ ᐊᐅᔭᒃᑯᐃᓇᕐᓗ ᐱᓕᕆᓗᐊᖅᐸᒻᒪᑕ ᖃᔅᓰᓇᑯᓗᓐᓂᑦ ᑕᖅᑭᓂᑦ ᑕᒪᓐᓇᓗ 
ᓇᓪᓕᐅᒃᑯᒫᖏᓪᓗ ᐊᑭᑐᔫᕙᒃᖢᓂ ᑕᒪᓐᓇ ᑐᑭᓯᐊᔭᖅᐳᑦ ᖃᐅᔨᒪᔭᖅᐳᑦ ᖃᓄᖅᑑᕈᑎᓯᒪᔭᕗᓪᓗ ᖃᓄᖅ 
ᐋᖅᑭᒋᐊᕈᓐᓇᕋᔪᓐᖏᒻᒪᖔᑦ ᓄᓇᕗᑦ ᐃᓗᐊᓂ.  
 
ᑖᒃᑯᐊᓗ Nunavut Tourism-ᑯᑦ ᑕᒪᑐᒥᖓ ᐱᓕᕆᐊᖃᖅᑕᕐᕕᒡᔪᐊᖅᓯᒪᔪᑦ ᖃᓄᖅ 
ᐊᑭᑐᓗᐊᕈᓐᓃᐹᓪᓕᕋᔭᓐᖏᒻᒪᖔᑦ ᑕᒪᑐᒥᖓ ᐱᓕᕆᐊᖃᕕᔾᔪᐊᖅᓯᒪᔪᑦᑕᐅᖅ ᑭᓯᐊᓂ ᑐᑭᓯᐊᔪᑦ 
ᐊᑭᑐᓗᐊᓕᕐᓂᖓᓂᑦ ᓇᓪᓕᐅᒃᑯᒫᖏᑦᑕ ᑕᒪᓐᓇᓗ ᐋᖅᑭᒋᐊᕆᐊᖃᕐᑐᖅ ᖃᓄᑭᐊᖅ ᖃᓅᓇᔭᕐᒪᕐᓗ ᒫᓐᓇ 
ᓇᓗᓇᕋᓗᐊᖅᖢᓂ ᑭᓯᐊᓂ ᐃᓱᒪᔅᓴᖅᓯᐅᕈᑎᑦᑕᕐᓯᒪᔭᕗᑦ ᐃᖅᑲᓇᐅᔭᖅᑎᕗᓪᓗ ᖃᓄᖅ ᑕᒪᓐᓇ 
ᐱᕚᓪᓕᕈᑕᐅᔫᓪᓗᐊᖏᒻᒪᖔᖅ ᓄᓇᕗᑦ ᐃᓗᐊᓂ. ᒪ’ᓇ ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑐᓴᐅᒻᒪᔾᔪᑏᑦ ᐊᒻᒪᓗ ᐸᐃᐹᑦ ᐊᑐᕐᓗᒋᑦ ᐊᖅᑯᑎᑦᑎᐊᕚᓪᓗᒪᑦ 
ᒪᑯᐊᓗ ᓇᓪᓕᐅᒃᑯᒫᑦ ᐊᑭᑐᓂᖓᓄᑦ ᐊᐳᖅᑕᐅᑎᒋᔭᐅᖃᑦᑕᓕᕐᒪᑕ. $2-ᒥᓕᐊᓐ ᑮᓇᐅᔭᖅᑖᖅᑎᐅᖃᑦᑕᖅᑐᑦ 
ᒐᕙᒃᑯᖏᓐᓂ ᑖᒃᑯᓇᓐᖔᖅᑐᑦ. 
 
ᑮᓇᐅᔭᑦ ᐊᑐᐃᓐᓇᐅᕙᑦ ᑕᒪᒃᑯᓄᖓ ᐊᑭᓪᓕᒋᐊᕈᑎᒋᔭᐅᔪᓐᓇᓂᐊᕐᒪ ᓇᓪᓕᐅᒃᑯᒫᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑖᒃᑯᓂᖓ Nunavut Tourism-ᑯᑦ ᑮᓇᐅᔭᖁᑎᖏᓐᓂ 
ᐃᑲᔫᑎᑕᖃᕐᒪᖔᖅ ᐊᐱᕆᓐᓂᖅᐸᑦ ᖃᓄᓗᐊᕕᓐᓇᒫᑦ ᖃᓄᕐᓗ ᐋᖅᑮᓯᒪᒻᒪᖔᑕ ᒫᓐᓇ ᑐᓴᖅᓯᒪᓐᖏᑦᑐᖓ 
ᐊᓯᐊᒍᓪᓕ ᐃᑲᔫᔪᐊᓪᓚᒻᒪᖔᑕ ᑕᒪᒃᑯᐊ ᑐᔪᕐᒥᐊᓕᕆᔨᐅᕙᑦᑐᑦ ᓄᓇᕗᑦ ᐃᓗᐊᓂ ᑕᑯᒋᐊᒃᑲᓂᕆᐊᖃᕋᔭᖅᖢᒍᑦ. 
ᑕᒪᓐᓇ ᐋᖅᑭᒋᕆᐊᖃᖅᑐᑦ ᑐᑭᓯᐅᒪᔭᕗᑦ, ᑐᓴᕐᓯᒪᔭᕗᓗ, ᐊᒥᓱᓂᒃ ᑕᒪᒃᑯᓂᖓ ᑐᔪᕐᒥᐊᓕᕆᔨᐅᕙᒃᑐᓂ ᓄᓇᕗᑦ 
ᐃᓗᐊᓂ. ᖃᓄᓪᓗᐊᕕᒃ ᐋᖅᑭᒋᐊᕐᓵᓂᒃ ᒫᓐᓇ ᓇᓗᓇᕐᓯᓐᓇᕐᐳᖅ. 
 
ᑭᓯᐊᓂ ᑐᑭᓯᓂᓗᒃᑲᓗᐊᖅᑐᕗᑦ ᓱᓕ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹᖅ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᓪᓗ ᑕᒪᑐᒥᖓ ᑭᐅᑦᑎᐊᕐᒪᑦ ᒥᓂᔅᑕ. 
(ᑐᓵᔨᑎᒍᑦ)ᑖᓐᓇ ᒥᓂᔅᑕᕆᔭᐅᔪᖅ ᑕᒪᑐᒥᖓ ᕿᒥᕐᕈᓇᖕᓂᐊᕈᓇᕐᐹ? ᐊᑐᐃᓐᓇᕈᖅᑎᑕᐅᓗᑎᒡᓗ ᑕᐃᑯᐊ 
ᑕᒪᒃᑯᓄᖓ ᐳᓚᕋᖅᑎᓄᑦ ᐊᒻᒪᓗ ᐊᐅᓪᓚᐅᔾᔨᔨᒋᔭᐅᖃᑦᑕᖅᑐᓄ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. ᐄ, ᑖᒃᑯᐊ Nunavut Tourism-ᑯᑦ ᑕᒪᒃᑯᐊ ᓇᒻᒥᓂᖅ 
ᑐᔪᕐᒥᐊᓕᕆᔨᐅᕙᒃᑐᑦ ᑲᑎᔾᔨᖃᑎᒌᒃᑯᒋᔭᖏᑦ ᐱᓕᕆᖃᑎᒋᒋᐊᑲᓂᕐᓂᐊᕐᐸᕗᑦ ᑕᒪᓐᓇ ᓇᓗᓇᐃᔭᕆᐊᒃᑲᓐᓂᕐᓗᒍ 
ᓄᓇᕗᑦ ᐃᓗᐊᓂ. ᖃᓄᕐᓗ ᖃᓄᖅᑑᖃᑎᒋᖕᒫᓗᒋᓗ ᑕᒪᒃᑯᐊ ᑐᔪᕐᒥᐊᓕᕆᔨᐅᕙᒃᑐᑦ ᑖᑉᓱᒥᖓ Nunavut 
Tourism-ᒥ ᓇᒻᒥᓂᖃᖅᑐᑦ ᖃᓄᖅ ᐃᑲᔪᖅᑕᐅᒃᑲᓐᓂᖅᑑᓪᓗᐊᕋᔭᖏᒻᒪᑕ ᕿᓂᖃᑎᒋᒻᒫᕐᓗᕆᑦ. ᒪ’ᓇ, 
ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 152 - 2(4): ᐃᒡᓗᒃᓴᐃᑦ ᐋᓐᓂᐊᖅᑐᓕᕆᔨᓄᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᓐᓄᑦ.  
 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒫᓂᖃᐃ 20-ᓂᒃ ᐃᒡᓗᑖᕆᐊᖃᕐᒪᑕ ᑕᐃᑲᓂ ᐃᖃᓗᒃᑑᑎᐊᕐᒥ 
ᐋᓐᓂᐊᓯᐅᖅᑎᓄᑦ ᓘᒃᑖᓄᓪᓗ ᐊᑐᕋᔭᖅᑐᓂᒃ. ᑕᐃᑲᓂ 20-ᖏᓐᓃᑦᑐᓂᒃ ᐃᓄᐃᓕᓴᐃᔨᖃᕆᐊᖃᕐᓂᐊᕐᒪᑕ 
ᐋᓐᓂᐊᕕᒃᑖᓵᕐᒥ. 
 
ᔪᓚᐃᒥ ᑐᒃᓯᕋᐅᑎᓂᒃ ᑕᑯᓚᐅᕋᓗᐊᕋᑦᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖏᕐᓯᑎᐊᙱᓗᐊᓚᐅᕐᒪᑕ.  
 
ᑖᓐᓇ ᒥᓂᔅᑕᕆᔭᐅᔪᖅ, ᐅᓪᓗᒥ ᓇᓗᓇᐃᕐᓯᔪᓐᓇᕐᐹ ᐄᐳᕈ 2007 ᑐᖔᓂ ᐃᒡᓗᖃᖅᑎᑕᐅᓕᕈᓐᓇᕐᓂᐊᕐᒪᑕ 
ᐃᓄᐃᓕᓴᐃᔩᑦ ᐊᒻᒪᓗ ᐃᒡᓗᓕᐅᕐᓂᐊᕐᐸᑕ ᐊᙳᑎᓂᐊᕋᑦᑎᒃᑯ ᐅᒥᐊᕐᔪᐊᒃᑰᕈᑎᒃᓴᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᐲᑕᓴᓐ. ᐃᓪᓗᓕᕆᔨᕐᔪᐊᒃᑯᓐᓄ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ ᓄᖅᑲᖅᑐᖅ) ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᑕᒪᑦᓱᒪᙵᑦ ᑕᑯᒍᒪᑐᐃᓐᓇᖅᑐᐃᑦ ᓇᓪᓕᐊᒃ ᑕᐃᒃᑯᐊ ᐃᓪᓗᓕᐅᕈᓐᓇᖅᑑᔪᐃᑦ ᑎᑎᕋᕐᓯᒪᔪᒥᒃ 
ᐊᓚᒃᑲᐃᒍᒪᒐᔭᕐᓂᕐᐸᑕ ᑕᒪᓐᓇ ᒪᑐᐃᖓᕕᒋᑦᓯᐊᖅᑐᕗᑦ. ᑖᒃᑯᐊ ᐃᖅᑲᓇᐃᔭᖅᑎᒃᑲ ᑖᑦᓱᒪᙵᑦ ᑐᑭᓯ 
ᐅᖃᖃᑎᒋᒪᐅᕐᓯᒪᔪᒐᒃᑭᑦ. ᑕᒪ ᒪᒥᐊᓇᖅ ᑕᒪᓐᓇ ᒪᑐᐃᖓᕕᒋᒐᑦᑎᒍ ᑕᐃᒃᑯᐊ ᐃᓪᓗᓕᐅᕋᓱᐊᕋᔭᖅᑐᐃᑦ ᑖᒃᑯᓄᖓ 
ᐊᑐᖅᑐᐊᖅᑕᐅᒍᓐᓇᕋᔭᖅᑐᓂᒃ ᒐᕙᒪᒋᔭᑦᑎᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒡᓗ ᑭᐅᒐᕕᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐊᖏᕈᓐᓇᕐᐳᖅ, ᑕᐃᒃᑯᓇᖓ 
ᑳᓐᑐᕌᒃᑦᓴᓂᒃ ᓴᖅᑭᑦᑎᓗᑎᒃ ᓄᓇᓕᖕᓂ ᐊᒻᒪ ᕿᑎᕐᒥᐅᓂ ᕿᓂᕐᒪᑕ ᐃᒡᓗᒃᓴᓂᒃ. ᑖᓐᓇ ᓯᕗᓪᓕᕐᐹᒥ ᑖᓐᓇ 
ᐊᖏᕈᑎᒋᓚᐅᖅᑳᓗᒍ ᐱᐅᓂᕐᓴᐅᓂᐊᖅᑰᖅᑐ ᑕᐃᒃᑯᐊ ᓴᓇᔪᒃᓴᐃᑦ ᑭᖑᓪᓕᐅᑎᓗᒋᑦ.  
 
ᑖᓐᓇ ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ ᑖᓐᓇ ᒥᓂᔅᑕ ᐊᖏᕈᓐᓇᕐᐹ? ᐅᓪᓗᒥ ᑕᐃᒃᑯᐊ ᐃᓅᓕᓴᐃᔩᑦ ᐃᖃᓗᑦᑑᑦᑎᐊᕐᒥ 
ᐃᒡᓗᒃᓴᖏᑦ ᓯᕗᓪᓕᐅᔾᔭᐅᓗᑎᒃ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ 2008-09-ᒥ ᒐᕙᒪᒃᑯᓐᓄᑦ ᓯᕗᓪᓕᐅᔾᔭᐅᓯᒪᓗᑎᒃ 
ᐃᒡᓗᖃᑦᑎᐊᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑖᒃᑯᐊ ᐃᖅᑲᓇᐃᔭᖃᑎᒋᑦᓯᐊᖃᔭᖅᑲᕗᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᒋᔭᖏᑦ ᑖᒃᑯᐊᓗ ᐃᖅᑲᓇᐃᔭᖅᑎᕗᑦ. ᑖᓐᓇᓗ ᒥᓂᔅᑑᖃᑎᒐ 
ᐅᖃᖃᑎᒋᑦᓯᐊᕋᔭᒋᓪᓗᒍ ᑕᒪᒃᑯᐊ ᐋᓐᓂᐊᕐᕕᐅᔪᐃᑦ ᑖᕙᓂ ᕿᑎᕐᒥᐅᑐᐃᓐᓇᒥᐅᖏᒃᑲᓗᐊᕐᐸᑦ ᑖᕙᓂᓗ 
ᑭᕙᓪᓕᕐᒥ ᐊᒻᒪᓗ ᒫᓂ ᕿᑭᖅᑖᓗᒻᒥ ᐊᐅᓚᓂᖃᑦᓯᐊᕈᓐᓇᖁᓪᓗᒋᑦ, ᐊᒻᒪᓗ ᐃᒡᓗᐃᑦ ᐊᒥᒐᖁᙱᓪᓗᒌᓚ 
ᑕᒪᒃᑯᓄᖓ ᐋᓐᓂᐊᓯᐅᖅᑎᐅᔪᓄᑦ. ᑕᒪᓐᓇ ᐱᓕᕆᐊᕆᑦᓯᐊᕋᓱᐊᕐᓂᐊᖅᑲᕗᑦ ᖃᓄᖅ 
ᑲᔪᓯᓂᖃᕈᓐᓇᑦᓯᐊᕐᓂᐊᕐᒪᖔᖅ. ᑖᒃᑯᐊ ᐃᓪᓗᐃᑦ ᐊᑐᖅᑕᐅᒍᓐᓇᕋᔭᖅᑐᐃᑦ ᐋᓐᓂᐊᕕᓐᓄᑦ 
ᐱᓕᕆᐊᕆᒍᒪᑦᓯᐊᖃᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑕᐅᖅᑰᔨᖃᑦᑎᖏᓐᓇᒪ ᐃᓛᓐᓂᒃᑯᑦ.  
 
ᐃᖃᓗᒃᑑᑦᑎᐊᕐᒥ ᒪᐃᔮᐅᑎᓪᓗᖓ ᒐᕙᒪᒃᑯᑦ ᐸᕐᓇᐅᓯᐅᖅᐸᓪᓕᐊᓕᓚᐅᖅᓯᒪᒻᒪᑕ ᐋᓐᓂᐊᕕᒃᓴᓕᐅᓂᐊᕐᓂᕐᒥᒃ 
ᐊᒻᒪᓗ ᑲᑎᒪᔩᑦ ᖃᐅᔨᑦᑕᐅᑎᒋᓚᐅᖅᓯᒪᓪᓗᑎᒃ ᓘᑦᑖᓄᑦ ᐋᓐᓂᐊᓯᐅᖅᑏᓪᓗ ᑎᑭᓛᕐᓂᖏᑦ ᐊᒻᒪᓗ ᑕᐃᒃᓱᒪᓂ 
ᑕᐃᓐᓇ ᒥᓂᔅᑕᕆᔭᐅᓚᐅᖅᑐᖅ ᐅᖃᓚᐅᖅᓯᒪᔪᖅ ᐃᓪᓗᖃᐅᑦᑎᐊᕐᓂᐊᕐᒪᑕᒎᖅ. ᐊᕐᕌᒎᒐᓵᓗᓐᓄᑦ ᑕᐃᒪᐃᑦᑐᓂᒃ 
ᑐᒃᓯᕋᖅᓯᒪᓕᖅᑐᒍᑦ ᓱᓖᓛᒃ ᑭᐅᔭᐅᕙᓪᓕᐊᖏᓚᖓ ᐆᒪᓗ. 
 
ᑲᑎᒪᒃᑲᓐᓂᖃᑦᑕᓂᐊᖅᑐᒍᑦ ᑕᐃᒪᐃᓕᔭᐅᕈᓗᑐᐃᓐᓇᖅᑐᖓ ᖃᓄᓪᓘᓐᓃᑦ ᐃᓱᒪᓕᐅᖅᓯᒪᖏᑦᑐᖅ 
ᑲᑎᒪᕈᓗᑐᐃᓐᓇᖃᑦᑕᕐᒪᑕ ᓱᓇᒥᒃ ᓴᖅᑭᑦᑐᖃᓚᐅᖅᓯᒪᖏᑎᓪᓗᒍ. ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ 
ᖃᓄᐃᑦᑐᓂᒃ ᐸᕐᓇᐅᓯᐅᖅᐸᓪᓕᐊᕕᓯ  

ᐃᓪᓗᓕᕆᔨᕐᔪᐊᖑᓪᓗᓯ ᐃᓪᓗᑭᔅᓴᕐᓂᖅ ᑕᒪᓐᓇ ᑲᒪᒋᔭᐅᒍᓐᓇᓂᐊᕐᖓᑦ. ᐃᓛᒃ ᐃᓪᓗᒃᓴᐃᑦ ᐊᒥᒐᓗᐊᕐᒪᑕ 
ᐋᓐᓂᐊᓯᐅᖅᑎᓄᑦ. ᓘᑦᑖᓄᓪᓗ ᐊᑐᕋᔭᖅᑐᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᔩᖃᑎᒌᓐᓂᖃᑦᑐᒍᑦ 
ᐃᖅᑲᓇᐃᔭᖃᑎᖃᑦᑎᐊᕈᒪᒐᑦᑕ ᕿᑎᕐᒥᐅᑦ Corporation-ᑯᓐᓂᑦ ᐊᓚᓐᖑᐊᑐᐃᓐᓇᖏᑦᑐᒍᑦ 
ᐃᓪᓗᑭᔅᓴᖅᑎᑦᑐᒪᖏᓇᑦᑎᒍ ᑕᐃᒃᑯᐊ ᐃᓅᓕᓴᐃᔩᑦ, ᑲᔪᓯᑦᑎᐊᖁᒐᑦᑎᒃᑯ ᓯᕗᓂᒃᓴᑎᓐᓂ.  
 
ᐊᒃᓱᕉᑎᒋᓗᑎᒃᑯ ᖃᓄᖅᑑᕈᑎᒋᓂᐊᖅᐸᕗᑦ ᐃᖅᑲᓇᐃᔭᖅᑏᑦ ᑕᐃᒃᑯᐊ ᐃᓪᓗᖃᖏᑦᑐᐊᓗᑐᐃᓐᓇᐅᓇᔭᕐᒪᑕ. ᐃᓛᒃ 
ᐊᓚᓐᖑᐊᖏᑕᕘᓐ ᖃᓄᖅᑑᕈᑎᒋᔭᕗᓐ. ᐋᓐᓂᐊᖃᓐᓇᖏᑦᑐᓕᕆᔨᒃᑯᓪᓗ ᐱᓕᕆᕝᕕᖓᓐ 
ᐃᖅᑲᓇᔭᖃᑎᒋᓂᐊᖅᖢᒍᓗ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ ᑭᐅᒐᕕᓐᖓ. ᐃᒻᒪᖃ ᐃᑲᔫᑎᖃᕋᔭᖅᑐᖅ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᓴᖅᑭᑎᑉᐸᑕ ᐱᔪᒪᓇᓲᑎᓂᒃ 2007-08-ᒥ ᐅᖃᐅᔾᔨᓗᑎᒃ ᐃᓪᓗᓕᐅᖅᑎᓂᒃ ᐅᖃᐅᔾᔨᓗᑎᒃ 
ᖃᓄᐃᑦᑐᓂᒃ ᐃᓪᓗᓂᒃ ᐱᑖᕆᐊᖃᒻᒪᖔᑕ ᐃᓅᓕᓴᐃᔩᑦ. ᑕᐃᒃᑯᐊ ᐃᓪᓗᓕᐅᖅᑎᐅᔪᑦ ᒥᒃᓴᐅᓴᑐᐃᓐᓇᓂᐊᖏᒻᒪᑕ 
ᖃᐅᔨᒪᓐᖏᓗᑎᒃ ᖃᓄᐃᑦᑐᓂᒃ ᐃᓪᓗᓕᐅᕆᐊᖃᓐᓂᐊᕐᒪᖔᕐᒥᒃ. ᑐᒃᓯᕋᐅᑎᓂᓪᓗ ᑐᓂᓯᓗᑎᒃ.  
 
ᐊᐱᖅᑯᑎᒐ ᒥᓂᔅᑕᒧᑦ, ᐃᖅᑲᓇᐃᔭᖅᑏᑦ ᖃᐅᔨᓴᐃᑦᑎᐊᓚᐅᕐᓗᑎᒃ ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖔ ᖃᓄᐃᑦᑐᓂᒃ 
ᖃᐅᔨᓴᐃᓂᖃᒻᒪᖔᑕ, ᖃᓄᐃᑦᑐᓂᒃ ᐃᒡᓗᓂᒃ ᓴᓇᔭᕆᐊᖃᒻᒪᖔᑕ ᐃᖃᓗᒃᑑᑦᑎᐊᕐᒥ. ᐃᒡᓗᑖᕆᐊᖃᓐᓂᐊᕐᒪᑕ 
ᑲᑎᓐᖓᐅᖅᑐᓂᒃ ᐃᒡᓗᓂᒃ. ᖃᓄᐃᑦᑐᓂᒃ ᐃᒡᓗᑖᕆᐊᖃᑉᐸᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᐅᓪᓗᖓ ᑖᒃᓱᒧᖓ, ᒥᓂᔅᑕ ᐊᒡᓘᒃᑲᖅ 
ᐅᖃᖃᑎᒋᓪᓗᒍ ᑲᓇᑕᒥ ᐊᒥᒐᔅᓯᒻᒪᑕ ᓘᑦᑖᓂᒃ, ᐋᓐᓂᐊᓯᐅᖅᑎᓂᓪᓗ ᐋᖅᑭᒋᐊᖅᓯᔭᕆᐊᖃᓐᓂᐊᕐᕋᑦᑕ 
ᐱᐅᓂᖅᐹᓂᒃ. ᐋᖅᑭᒍᑎᐅᓂᐊᖅᑐᓂᒃ ᐋᓐᓂᐊᓯᐅᖅᑏᓪᓗ, ᓘᑦᑖᓪᓗ ᓄᓇᕗᒧᐊᖁᓪᓗᒋᑦ. ᐱᓕᕆᓂᐊᖅᑐᒍᑦ 
ᓇᓖᕌᕈᑎᓂᒃ ᐊᑲᐅᓂᖅᐹᓂᒃ ᐊᑐᕋᓱᓪᓗᑕ ᐊᑐᖅᑕᐅᔪᓐᓇᖅᑐᓂᒃ.  
 
ᐃᒻᒪᖃ 20-ᓂᑦ ᐃᓪᓗᓕᐅᕆᐊᖃᓐᓂᐊᖅᑐᒍᑦ ᐃᖃᓗᒃᑑᑦᑎᐊᕐᒥ. ᑖᒃᑯᐊ ᐃᓐᓄᒃᑕᐅᔪᐄᓐᓇᐅᖁᓪᓗᒋᑦ 
ᐃᖅᑲᓇᐃᔭᖅᑎᔅᓴᐅᓂᐊᖅᑐᑦ ᐋᓐᓂᐊᕕᒻᒥ ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖃᑎᒋᑦᑎᐊᖅᑕᕗᓐ. 
ᐃᓱᒪᔅᓴᖅᓯᐅᕋᓱᒃᖢᑕ ᐊᑭᑭᓐᓂᖅᐹᒥᒃ ᐋᓐᓂᐊᓯᐅᖅᑎᑖᖁᓪᓗᑕ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᓪᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 153 - 2(4): ᖁᕐᓗᖅᑑᒥ ᕿᒫᕕᐅᑉ ᖃᓄᐃᓕᖓᓂᕆᔭᖓ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᔪᒪᔭᕋ ᑖᓐᓇ ᒥᓂᔅᑕᖓᓄᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐅᖃᖅᑏ, ᐱᓇᓱᐊᕈᓯᕆᓚᐅᖅᑕᑎᓐᓂ ᒥᓂᔅᑕ ᓇᓗᓇᐃᖅᓯᓚᐅᕐᒪᓐ 
ᒫᓐᓇᐅᔪᖅ ᐅᕝᕙᓘᓐᓃᑦ ᐃᒪᓐᓇ ᓱᓕᒎᖅ ᑎᓴᒪᐅᒻᒪᑕ ᕿᒫᕖᓐ ᐊᕐᓇᓄᑦ ᓱᕈᓯᓄᓪᓗ ᒪᑐᐃᖓᔪᑦ ᓄᓇᕗᒻᒥ.  
 
ᑖᓐᓇ ᐱᔾᔪᑎᖓ ᐊᕐᓇᐃᑦ ᐋᓐᓂᓯᖅᑕᐅᖃᑦᑕᕐᓂᖏᑦ ᓱᕈᓯᓪᓗ ᐃᓱᒫᓘᑎᒋᔭᐅᓪᓚᕆᒻᒪᑦ ᓄᓇᕗᒻᒥᐅᓂᒃ 25-ᓄᑦ 
ᓄᓇᓕᓐᓄᑦ. ᒥᓂᔅᑕ ᑐᓂᓯᔪᓐᓇᖅᐹ ᑐᓴᕆᐊᕈᑎᒥᒃ ᖃᔅᓯᓂᒃ ᐊᑐᓕᖁᔭᓕᐊᓂᒃ ᐱᓯᒪᒻᒪᖔᖅ ᐊᕐᓇᐃᑦ 
ᐋᓐᓂᓯᖅᑕᐅᖃᑦᑕᕐᓂᖏᓐᓄᑦ ᑲᑎᒪᔾᔪᐊᑎᑦᑎᓚᐅᖅᑎᓪᓗᒋᑦ? ᐅᓪᓗᒥ ᖃᔅᓯᓂᒃ ᐊᑐᓕᖅᑎᑦᑎᓯᒪᕙ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒥᖅᐸᕋᓗ ᑖᓐᓇ ᐊᐱᕆᒻᒪᑦ 
ᒪᓕᒐᓕᐅᖅᑎᐅᖃᑕᐅᔪᖅ ᐊᕐᓇᐃᑦ ᐋᓐᓂᓯᖅᑕᐅᖃᑦᑕᕐᓂᖓᓄᑦ ᑲᑎᒪᕐᔪᐊᕐᓂᖏᓐᓂ ᐊᑐᓕᖁᔭᓕᐅᓚᐅᕐᒪᑕ 75-
ᖑᓚᐅᖅᑐᑦ ᐊᑐᓕᖁᔭᓕᐊᕆᔭᐅᔪᑦ ᑕᐃᒃᑯᓇᓂ ᐃᖃᓗᓐᓂ ᑲᑎᒪᔾᔪᑏᑦ ᐊᕐᕌᓂ ᓯᕗᓕᖅᑎ 
ᐅᖃᓪᓚᐅᓕᓯᖃᓚᐅᖅᓯᒪᒻᒪᑦ ᐱᓇᓱᐊᕈᓯᕆᓚᐅᖅᑕᑦᑎᓐᓂ ᒫᓐᓇ ᐊᑐᓕᖁᔭᓕᐅᓕᕐᒥᔪᖅ ᑖᒃᑯᐊ 75-ᖑᔪᑦ 
ᐊᑐᓕᖁᔭᓕᐊᖑᔪᑦ ᐃᓗᐊᓃᒻᒪᑕ ᐊᔾᔨᒌᓐᖏᑦᑐᑦ ᐱᓕᕆᕕᐅᔪᓄᑦ ᐊᑐᓕᖁᔭᓕᐊᕆᔭᐅᖃᑦᑕᕐᒪᑕ ᑖᒃᑯᐊ 
ᐱᓕᕆᕕᓐᓂᑦ ᐊᔾᔨᒌᓐᖏᑦᑐᓃᓐᖔᖅᓯᒪᔪᑦ. 
 
ᑲᑎᒪᔨᕋᓛᖏᑦ ᑲᑎᒪᒻᒪᑕ ᑲᑎᒪᔨᓂᓪᓗ ᑕᐃᒃᑯᓇᓐᖔᖅᑐᑦ ᑐᓴᒐᒃᓴᐃᑦ ᒪᓕᒐᓕᐅᕐᕕᒻᒨᖅᑕᐅᓗᑎᒃ. ᐊᒻᒪ 
ᑲᑎᒪᔾᔪᐊᖃᑦᑕᕐᓗᑕ ᓄᓇᕗᑦ ᐃᓗᐊᓂ ᑲᓇᑕᓕᒫᒥᓗ ᑲᑎᒪᕐᔪᐊᖃᑦᑕᕐᓗᑎᒃ ᐊᕐᓇᐃᑦ 
ᐋᓐᓂᖅᓱᖅᑕᐅᖃᑦᑕᕐᓂᖏᓐᓄᑦ ᓱᕈᓰᓪᓗ. ᒥᓂᔅᑕᖓᑦ ᒪᓕᒐᓕᕆᔨᒃᑯᑦ ᓄᕕᐱᕆᒥ ᑲᑎᒪᕐᔪᐊᖅᑎᓪᓗᑕ 
ᐱᖁᔭᕐᔪᐊᓂᑦ ᓴᖅᑭᑦᑎᓚᐅᖅᓯᒪᒻᒪᑦ. ᐃᓚᒌᑦ ᐋᓐᓂᖅᑎᕆᖃᑦᑕᐅᑎᑦᑕᐃᓕᒪᓂᖏᓐᓄᑦ ᐱᓕᕆᔾᔪᑎᐅᖃᑦᑕᖅᑐᑦ.  
 
ᐊᒻᒪᓗᑦᑕᐅᖅ ᕿᒫᕕᓐᓂᑦ ᓴᓇᔭᐅᔾᔪᑎᐅᔭᕆᐊᓖᑦ ᐱᓕᕆᔾᔪᑎᓄᑦ ᑖᒃᑯᐊ ᓴᓇᔭᐅᔭᕆᐊᖃᕐᒪᑕ 
ᐊᑦᑐᐊᖃᑎᒌᓪᓗᑎᓪᓗ ᐱᓕᕆᔾᔪᑏᑦ ᕿᒫᕕᓐᓄᑦ ᐱᓕᕆᔾᔪᑎᒋᔭᖏᑦ. ᑖᓐᓇ ᐊᑐᐃᓐᓇᐅᓕᖅᐸᑕ ᐸᕐᓇᐅᑏᑦ 
ᐊᒃᓱᕉᓴᐃᓐᓇᕐᓂᐊᕐᒥᔪᖅ ᑮᓇᐅᔭᖃᖅᑎᑦᑎᓇᓱᓪᓗᓂ ᑖᒃᑯᓂᖓ ᐊᐅᓚᔾᔭᑦᑕᐅᒋᐊᖅᑐᓂᒃ 
ᓯᕗᒧᐊᒋᐊᕈᓐᓇᖅᓯᓂᐊᕋᑦᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑖ, ᖁᔭᓐᓇᒦᒃ ᑭᐅᔪᐊᓐᓅᒐᕕᓈᓯᑦ. ᐃᓚᖏᑦ 
ᓂᕈᐊᖅᑕᐅᕕᒋᓯᒪᔭᓐᓂᑦ ᐃᓱᒫᓘᑎᖃᖃᑦᑕᕐᒪᑕ ᕿᒫᕕᖃᓐᖏᓗᐊᕐᒪᑕ ᐊᕐᓇᐃᑦ ᓱᕈᓰᓪᓗ ᐅᐸᑦᑕᐅᔪᓐᓇᖅᑐᒥᑦ 
ᐱᓗᐊᖅᑐᒥᑦ ᐃᖅᑲᓇᐃᔭᖅᑏᑦ ᐅᔭᕋᓐᓂᐊᕐᕕᒻᒦᓐᖔᑐᑦ ᑎᑭᖃᑦᑕᕐᒪᑕ ᐃᒥᐊᓗᒋᐊᖅᖢᑎᒃ.  

ᓄᕕᐱᕆᐅᑎᓪᓗᒍ ᒥᓂᔅᑕ ᓇᓗᓇᐃᖅᓯᓚᐅᕐᒪᑕ ᐱᓕᕆᕕᖓ ᑲᑎᒪᖃᑎᖃᖃᑦᑕᓚᐅᕐᒪᑕᒎᖅ ᐃᓄᐃᑦ 
ᑎᒥᖁᑎᒋᔭᖏᓐᓂᑦ ᐱᔾᔪᑎᒋᓪᓗᒋᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐊᖏᖃᑎᒌᒍᑎᐅᒐᔭᖅᑐᓂ. ᐊᒻᒪᓗ ᖃᓄᖅ 
ᑖᒃᑯᐊ ᐃᓚᐅᑎᑕᐅᔪᓐᓇᕐᒪᖔᑕ ᐅᔭᕋᓐᓂᐊᖅᑎᐅᔪᑦ ᑭᐅᓇᓱᒃᑎᓪᓗᒋᑦ ᑕᒪᒃᑯᓂᖓ ᐱᔾᔪᑕᐅᖃᑦᑕᖅᑐᓂᒃ.  
 
ᒥᓂᔅᑕᐅᑉ ᑐᓴᖅᑎᑦᑐᓐᓇᖅᐹᑎᒎᑦ ᒪᓕᒐᓕᐅᕐᕕᒻᒥ ᖃᓄᐃᓕᖓᓕᕐᒪᖔᑕ ᑕᐃᒃᑯᐊ ᐅᖃᐅᓯᕆᔭᐅᖃᑦᑕᓚᐅᖅᑐᑦ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔪᕈᑏᑦ 
ᑕᐃᒃᑯᐊ ᐅᖃᖃᑎᒋᓚᐅᓐᖏᓇᒃᑭᑦ ᐃᓄᐃᑦ ᕿᑎᕐᒥᐅᓂᑦ ᐅᕝᕙᓘᓐᓃᑦ ᓄᓇᕗᒻᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐊᖏᖃᑎᒌᒍᑎ KIA-ᑯᑦ ᐅᔭᕋᕐᓂᐊᖅᑎᒃᑯᓪᓗ ᑖᒃᑯᐊ ᑲᒪᒋᒻᒪᔾᔪᑦ, ᐱᒋᒻᒪᔾᔪᑦ. 
 
ᐅᖃᐅᓯᕆᔭᐅᔪᑦ ᓴᖅᑭᑦᑎᓂᖅ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔪᕈᑎᐅᔪᑦ KIA-ᑯᓐᓂᒃ ᐅᖃᖃᑎᖃᖅᑎᓪᓗᖓ 
ᐊᖏᖃᑎᒌᒐᓱᑦᑎᓪᓗᒋᑦ ᐃᑲᔪᕈᑎᒃᓴᐅᓂᐊᖅᑐᓂᒃ. ᐃᓄᐃᑦ ᑎᒥᖁᑎᒋᔭᖏᑦ ᕿᒥᕐᕈᓇᒋᐊᓖᑦ ᐃᓅᓯᕐᒧᑦ 
ᐊᑦᑐᖅᑕᐅᓂᕆᖃᑦᑕᕐᓂᐊᖅᑕᖏᓐᓂᑦ ᐅᔭᕋᓐᓂᐊᖅᑎᒃᑯᓐᓄ ᐃᒥᐊᓘᑉᐸᑦ, ᐋᓐᖓᔮᕐᓇᖅᑑᑉᐸᑦ ᐅᕝᕙᓘᓐᓃᑦ 
ᐋᓐᓂᖅᑎᕆᓂᐅᑉᐸᑦ ᐊᕐᓇᓄᑦ ᐅᕝᕙᓘᓐᓃᑦ ᐃᑲᔪᖅᑐᐃᓂᐅᑉᐸᑦ ᐃᓚᒌᓂᒃ ᑲᑎᓐᖓᑎᖁᓪᓗᒋᑦ ᐊᐃᑉᐸᕇᑦ 
ᐊᐃᕙᖃᑎᒌᑦᑎᓪᓗᒋᑦ ᐅᔭᕋᓐᓂᐊᕐᕕᒻᒥ ᐃᖅᑲᓇᐃᔭᖅᑎᓪᓗᒋᑦ. 
 
ᑖᒃᑯᐊ KIA-ᑯᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᖃᑎᒌᓚᐅᖅᑐᑦ ᖃᓄᖅ ᐃᓚᐅᑦᑎᐊᕈᓐᓇᕐᓂᖅᓴᐅᒻᒪᖔᑕ 
ᐃᓅᓯᓕᕆᓂᕐᒧᑦ ᐊᑦᑐᖅᑕᐅᓯᒪᔭᖏᓐᓄᑦ ᐃᓄᐃᑦ. ᑕᕝᕙ ᑖᒃᑯᐊ ᐃᓄᐃᑦ ᐊᑦᑐᖅᑕᐅᓯᒪᓂᖏᓐᓄᑦ ᐊᖏᖃᑎᒌᒍᑏᑦ 
ᑭᐅᔭᕆᐊᓖᑦ ᓯᓚᑖᒍᑦ ᐱᓕᕆᕕᑦᑕ.  
 
ᐅᕙᒍᑦ ᐋᓐᓂᐊᖃᕐᓇᖏᑦᑐᓕᕆᔨᐅᓪᓗᑕ ᐊᖏᖃᑎᒌᒐᓱᐊᖅᐸᖏᓐᓇᑦᑕ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐊᖏᕈᑎᓂᑦ. ᑕᐃᒪᐃᓕᓚᐅᖅᑎᓪᓗᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᖃᑦᑕᕐᒥᒻᒪᑕ ᐱᓕᕆᕕᒋᔭᖏᑦ 
ᐊᑦᑐᖅᑕᐅᓯᒪᔪᓄᑦ ᐃᓅᓯᕐᒧᑦ ᐱᕙᓪᓕᐊᓂᕆᔭᖏᓐᓄᑦ ᑕᐃᒪᓐᓇ ᑲᑎᑦᑕᕆᐊᖃᕐᒪᑕ ᐃᖏᕐᕋᓂᐅᔪᖅ 
ᐃᑲᔪᖃᑎᒌᓐᓂᐊᕐᒪᑎᒃ ᑕᐃᒪᓐᓇ ᐱᔨᑦᓯᕈᑎᒋᔭᐅᒻᒪᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑖ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᒪᓕᒐᓕᐅᕐᕕᒻᒧᑦ ᖃᓄᐃᑦᑐᒥᑦ ᓯᕕᑐᔪᓂᒃ ᐊᖏᖃᑎᒌᒍᑎᓕᐅᖅᓯᒪᒻᒪᖔᑕ ᐊᓯᖏᑦ ᒐᕙᒪᐅᓐᖏᑦᑐᑦ 
ᑎᒥᖁᑎᒋᔭᖏᑦ? ᓲᕐᓗ YWCA ᐱᓕᕆᔾᔪᑎᖃᖁᓪᓗᒋᑦ ᐃᑲᔪᖅᑐᐃᔾᔪᑎᖃᖁᓪᓗᒋᓪᓗ ᕿᒫᕕᐅᔪᓂᑦ ᓄᓇᕗᑦ 
ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑎᓴᒪᐅᒻᒪᑕ ᕿᒫᕖᑦ ᓄᓇᕗᑦ ᐃᓗᐊᓂ 
ᑖᒃᑯᐊᓗ ᕿᒫᕖᑦ ᐊᐅᓚᑕᐅᖃᑦᑕᖅᑐᑦ ᕼᐊᒻᒪᓚᒃᑯᓐᓄᑦ ᓄᓇᓕᓐᓂ ᑕᒫᓂ ᑎᒥᐅᔪᒧᑦ ᑲᑐᔾᔨᖃᑎᒌᒧᑦ. 
ᑲᑐᔾᔨᖃᑎᒌᖑᔪᑦ WCB-ᑯᓐᓄᑦ ᐃᖅᑲᓇᐃᔭᖃᑎᖃᕆᐊᓖᑦ ᖃᓄᖅ ᐊᐅᓚᑕᐅᑦᑎᐊᕈᓐᓇᕐᒪᖔᑕ ᕿᒫᕕᐅᔪᑦ 
ᐱᓕᕆᔾᔪᑎᔅᓴᐅᔪᓪᓗ. ᑖᒃᑯᐊ ᐊᖏᖃᑎᒌᒍᑎᒋᔭᐅᔪᑦ ᓄᓇᕗᑦ ᒐᕙᒪᒃᑯᖏᓐᓅᖏᒻᒪᑕ. 
 



ᕿᑎᖅᑰ, ᒫᑦᓯ 29, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1243 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᖏᖃᑎᖃᖅᓯᒪᔫᒐᓗᐊᑦ ᕼᐊᒻᒪᓚᒃᑯᓐᓂᑦ ᐊᐅᓚᑕᐅᓂᔅᓴᖏᓐᓂ ᕿᒫᕕᐅᔪᑦ ᑭᓯᐊᓂ 
ᖄᒃᑲᓐᓂᐊᒍᑦ ᐊᖏᖃᑎᒌᒍᑎᖃᒃᑲᓐᓂᖏᑦᑐᑦ ᑭᓯᐊᓂᓕ ᑎᒥᐅᔪᑦ ᑕᐃᒃᑯᐊ ᓇᒻᒥᓂᒃ ᐊᖏᕈᑎᓖᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᑦᑎᑎᔩ ᖁᔭᓐᓇᒦᒃ, ᒥᓂᔅᑕ. ᑐᓴᕈᒥᓇᖅᑐᓂᑦ ᐊᖏᕐᕋᐅᔾᔨᔪᒪᒐᒪ 
ᓄᓇᑦᑎᓐᓄᑦ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᐅᖅᓯᒪᓕᕐᒪᖔᑕ ᐱᓕᕆᕕᒋᔭᖏᑦ ᐃᑲᔪᕋᓱᑦᑎᓪᓗᒋᑦ 
ᖁᕐᓗᖅᑐᕐᒥᐅᑦ ᕿᒫᕕᖓᓐᓂ ᒪᑐᐃᒃᑲᓐᓂᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓕᕆᕕᕗᑦ ᐊᒡᒍᖅᑐᖅᓯᒪᓂᕐᒧᑦ 
ᐃᖅᑲᓇᐃᔭᖃᖃᑎᖃᖃᑦᑕᖅᓯᒪᔪᒍᑦ ᕼᐊᒻᒪᓚᒃᑯᓐᓄᑦ ᖃᓄᖅ ᑕᒪᓐᓇ ᑭᐅᔭᐅᔪᓐᓇᕐᒪᖔᖅ ᖁᕐᓗᖅᑐᕐᒥ ᕿᒫᕕᒃ 
ᐱᔾᔪᑎᒋᓪᓗᒍ. ᑕᐃᒃᑯᐊ ᐊᐅᓚᑦᑎᓚᐅᖅᑐᑦ ᑎᒥᐅᔪᖅ ᕿᒫᕕᒻᒥ ᐊᐅᓚᔪᓐᓃᓚᐅᕐᒪᑕ ᐊᐅᓚᑦᑎᐊᓚᐅᕈᓐᓃᓚᐅᕐᒪᑕ 
ᒪᑐᔭᐅᔭᕆᐊᖃᓕᓚᐅᖅᑐᖅ ᕿᒫᕕᒃ. 
 
ᕼᐊᒻᒪᓚᒃᑯᑦ ᐊᐅᓚᑦᑎᔪᒪᔫᒐᓗᐊᑦ ᕿᒫᕕᒻᒥ ᐅᖃᖃᑎᒋᓪᓗᒍ ᐱᓕᕆᕕᑦᑎᓐᓂ ᑖᓐᓇ ᐋᖅᑭᑦᑕᐅᓇᓱᑦᑎᓪᓗᒍ 
ᑕᐃᒪᓕ ᐊᑐᕈᒫᖅᑕᑎᓐᓂ ᑮᓇᐅᔭᑭᔅᓴᖅᑐᕈᓘᒐᑦᑕ ᕿᒫᕕᓐᓄᑦ ᐊᑐᖅᑐᔅᓴᓂᑦ ᑕᐃᒃᑯᐊ ᑐᔅᓯᕋᐅᑏᑦ 
ᓯᕗᒧᐊᑦᑎᑕᐅᓯᒪᓕᖅᑑᒐᓗᐊᑦ ᑮᓇᐅᔭᐃᑦ ᑖᒃᑯᐊ ᐱᖓᓱᐊᖅᑎ ᑎᓴᐃᒪᑦᑎᓪᓗᐊᕐᓗᓃᑦ ᓄᓇᓕᓐᓄᑦ ᐊᑐᖅᑐᑦᑕ 
ᐅᓄᕐᓂᖅᓴᐅᑎᒋᓚᐅᕐᒪᑕ ᒪᑐᓚᐅᖅᑳᕐᑎᓐᓇ.  
 
ᑖᒃᑯᐊᓗ ᐅᖃᐅᓯᕆᔭᕗᑦ ᑲᔪᓯᔪᑦ ᑕᐃᒃᑯᐊᓗ ᕿᒫᓯᒪᔪᑦ ᐊᐅᓪᓚᖅᑎᑕᐅᖃᑦᑕᕐᒪᑕ ᓄᓇᓕᓐᓄᑦ ᐊᓯᐊᓄᑦ 
ᕿᒫᕕᖃᕐᑐᓄᑦ. ᑖᓐᓇ ᐋᖅᑭᑦᑕᐅᓇᓱᑦᑐᒑᓗᐊᖅ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 154 - 2(4): ᓴᕕᕋᔭᒥᓂᕐᓂᑦ ᓴᐅᓯᖃᑦᑕᕐᓂᖅ (ᑲᑦᑐᒃ) 
 
ᑲᑦᑐᒃ: ᓇᑯᕐᒦ, ᐅᖃᖅᑎᓯᔩ. ᐅᓇ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᕈᑎᒋᑲᐃᓐᓇᕐᓂᐊᕋᒃᑯ ᑖᒃᑯᐊ ᒥᓂᔅᑕᐃᑦ 
ᐅᖃᐅᓯᔅᓴᖏᓐᓂ ᐅᖃᐅᓯᕆᖅᑲᐅᔭᖓᑕ ᒥᔅᓵᓄᑦ. ᐅᑯᐊ ᓄᓇᒃᑰᕈᑎᕕᓃᑦ ᐊᒻᒪᓗ scrap metals ᑖᓐᓇ 
ᑖᒃᑯᐊᒎᖅ ᓄᓇᓖᑦ ᐃᓚᖏᑦ ᑕᒪᒃᑯᐊ ᓄᓇᒃᑰᕈᑎᕕᓃᑦ ᐊᒻᒪ ᓴᕕᕋᔭᕕᓃᑦ ᑕᐅᓄᖓᒎᖅ ᖃᓪᓗᓈᓄᑦ ᓇᒧᒃᑭᐊᖅ 
ᐊᐅᓪᓚᖅᑎᑕᐅᓯᒪᓕᕐᒪᑕ. 
 
ᑭᓯᐊᓂ ᖃᐅᔨᒪᔭᒃᑯᑦ ᐃᓚᖏᑦ ᓄᓇᓖᑦ ᑕᒪᒃᑯᓂᖓ ᓴᕕᕋᔭᕕᓂᕐᓂᑦ scrap metals ᓴᐅᓯᔅᓯᒪᖅᑰᕐᒪᑕ 
ᒪᑯᐊᓕᑭᐊᖅ ᓴᐅᔭᓂᑯᕕᓃᑦ ᖃᓄᐃᓕᐅᖅᑕᐅᓂᐊᖅᑲᓕᑭᐊᖅ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 

ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᑕᑯᔅᓴᐅᔪᐃᓐᓇᕐᓂᑦ ᐱᓕᕆᓚᖓᔪᒍᑦ ᓴᐅᓯᒪᔪᕕᓃᑦ 
ᐊᒡᒐᓕᕈᑦᑎᒍ ᖃᖓᓗᒃᑖ ᐊᒡᒐᐃᓐᓇᕋᔭᖅᑰᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦ, ᐅᖃᖅᑎᓯᔩ. ᐋᒡᒑᓚᓐᖏᑦᑐᓯ ᑕᐃᒃᑯᐊ ᐱᓕᕆᐅᑎᓂᐊᕈᓗᒻᒪᑕ ᐅᖁᒪᐃᑦᑐᑦ 
ᐅᖁᒪᐃᑦᑐᓂᐅᑎᓕᐋᓗᒻᒪᑕ. 
 
ᑖᒃᑯᐊ ᐃᓱᒪᒋᔭᐅᑦᓯᐊᕆᐊᓖᑦ ᑖᒃᑯᐊ ᓄᓇᐅᑉ ᐊᑖᓃᒻᒪᑕ, ᐃᑭᐊᖓᓃᒻᒪᑕ ᑕᒪᓐᓇ ᐃᓱᒫᓘᓇᖅᑰᖏᒻᒪᑦ 
ᓴᐅᓯᒪᑐᐃᓐᓇᑐᐊᕈᑎᒃ ᑕᒪᑦᓱᒥᖓ ᐊᕙᑎᒥᑦ ᓱᒃᑯᐃᕙᓪᓕᐊᓂᕆᓂᐊᖅᑕᖓ ᐃᓱᒪᓇᕐᒪᑕ ᑖᒃᑯᐊᒎᖅ ᒪᓕᒐᔅᓴᖏᓐᓂ 
ᐋᖅᑭᔅᓱᐃᓛᕐᒪᑕ ᑕᒪᒃᑯᐊᖃᐃ ᓴᐅᔭᐅᓯᒪᔪᕕᓃᑦ ᑕᐃᑯᖓ ᒪᓕᒐᔅᓴᒧᑦ ᐃᓚᒋᓕᐅᔾᔭᐅᓂᐊᖅᐸᖃᐃ? ᓇᑯᕐᒦᒃ, 
ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᓴᐅᓯᒪᔪᑦ ᓴᐅᔭᐅᓯᒪᔪᐃᑦ ᐃᓱᒪᒋᔾᔮᓐᖏᑕᕗᑦ 
ᒫᓐᓇᐅᔪᖅ ᒪᑯᐊ ᒫᓐᓇ ᑭᕙᓪᓕᕐᒦᑦᑐᑦ ᓄᓇᓕᑦ ᐃᓱᒪᒋᑲᐃᓐᓇᓚᖓᓪᓗᑎᒍ ᐊᐅᓚᐅᔭᖓᓗᖅ ᐊᕐᕌᒍᓗ. ᑕᒪᓐᓇ 
ᐃᖏᕐᕋᑎᐊᖅᑎᒪᔪᓐᓇᖅᑐᖅ ᐃᒻᒪᖄ ᑮᓇᐅᔭᖃᒃᑲᓐᓂᓂᕈᓐᓇᕈᑦᑕ ᑕᒪᒃᑯᐊ ᓄᓇᓕᓕᒫᑦ ᓄᓇᕘᒥ 
ᐃᓱᒪᒋᒋᐊᕋᔭᖅᑕᕗᑦ ᑭᓯᐊᓂ ᑕᒪᒃᑯᐊ ᓴᐅᔭᐅᓯᒪᔪᐃᑦ ᒫᓐᓇ ᐃᓱᒪᒋᔾᔮᖏᑦᑕᕗᑦ, ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐋᕐᕚᓗᒃ. 
 
ᐊᐱᖅᑯᑦ 155 - 2(4): ᐃᖅᑲᓇᐃᔭᖅᑎᓄᑦ ᐊᒻᒪ ᐃᓄᓕᒫᓄᑦ ᐃᒡᓗᒋᔭᓄᑦ ᐊᑐᐊᒐᐃᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. ᐃᓛᒃ ᐅᖃᕋᑖᓚᐅᕐᒪᑦ 
ᐋᖅᑭᒃᓱᐃᓪᓗᓂ ᐅᖃᓚᐅᖅᑕᒥᓂᒃ ᐋᖅᑭᑦᓱᐃᒃᑲᓐᓂᕈᑎᒥᓂᒃ ᐅᖃᓚᐅᕐᒪᑦ; ᑖᒃᑯᐊᒎᖅ ᐃᒡᓗᖃᖅᑐᑦ ᒐᕙᒪᒃᑯᑦ 
ᐃᒡᓗᖁᑎᖏᓐᓂᒃ ᑖᒃᑯᐊ collective agreement ᐃᓗᐊᓃᓐᖏᒻᒪᑦ. ᑕᐃᒪᓐᓇ ᐅᖃᓚᐅᕐᒪᑦ ᐋᖅᑭᑦᓱᐃᓪᓗᓂ.  
 
ᐊᐱᕆᔪᒪᔭᕋ: ᑕᐃᒫ ᐃᓗᐊᓃᓐᖏᒻᒪᑦ ᐋᖅᑭᑦᓯᓇᓱᒍᓐᓇᕐᓂᐊᓕᖅᐸ policy-ᒥᒃ ᑖᒃᑯᐊ public housing-ᒦᑦᑐᓪᓗ 
ᐊᒻᒪᓗ ᓄᓇᕗᑦ ᒐᕙᒪᒃᑯᑦ staff housing-ᖏᓐᓃᑦᑐᑦ ᑐᕌᒐᖓ policy-ᖓ ᐊᔾᔨᒌᑦᑐᒥᒃ ᐋᖅᑭᑦᓱᖅᑕᐅᓂᐊᕐᓗᓂ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᒡᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᓐᓇ ᕿᒥᕐᕈᒋᐊᕈᓐᓇᕋᔭᖅᑲᕗᑦ ᓇᐅᒃᑯᑦ 
ᐋᖅᑭᑦᓯᒪᒃᑲᓐᓂᕈᓐᓇᕋᔭᕐᒪᖔᖅ ᑭᓯᐊᓂ ᑖᒃᑯᐊ ᖃᓄᖅ, ᐃᑲᔪᖅᑐᖃᑦᑕᕋᑦᑎᒍᑦ ᒐᕙᒪᒃᑯᑦ ᐃᓪᓗᖁᑎᖏᓐᓃᑦᑐᐃᑦ 
ᐊᑐᖅᑐᐊᖅᑕᑎᓐᓂᓘᓐᓃᑦ ᐃᒪᐃᓕᖓᑎᓪᓗᒋᑦ ᑖᒃᑯᐊᓗ ᐃᓪᓗᓖᑦ ᐊᑐᖅᑐᐊᖅᑐᐃᑦ ᐃᒡᓗᓕᕆᔨᐅᔪᓂᒃ ᓄᓇᓕᖕᓂ. 
ᑕᒪᓐᓇ ᐱᓕᕆᖃᑎᒌᒋᐊᖃᕋᔭᕐᒪᑕ ᖃᓄᖅ ᐊᔾᔨᒌᓕᒃᑲᓐᓂᕈᓐᓇᕐᒪᖔᑕ ᑖᒃᑯᐊ ᓄᓇᓕᖕᓂ ᐃᓪᓗᓕᕆᔨᐅᔪᐃᑦ 
ᐊᐅᓚᑦᓯᓂᖅᓴᐅᑎᓪᓗᒋᑦ ᐅᕙᒍᑦ ᑕᒪᒃᑯᓄᖓ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖁᑎᒋᔭᑦᑎᓐᓄᑦ ᑕᒪᒃᑯᓄᖓ 
ᐊᐅᓚᑦᓯᓂᖅᓴᐅᑎᓪᓗᑕ ᖃᓄᖅ ᑕᒪᓐᓇ ᐱᓕᕆᐊᕆᒃᑲᓐᓂᕈᓐᓇᕐᒪᖔᑦᑎᒍ. 

ᕿᒥᕐᕈᒋᐊᕆᐊᖃᕋᔭᖅᑕᕗᑦ ᑕᒪᓐᓇ ᑲᔪᓯᓂᖃᕆᐊᖃᕋᔭᕐᓂᖅᐸᑦ ᑭᓯᐊᓂ, ᒫᓐᓇ ᐅᖃᕈᓐᓇᖏᑦᑐᖓ 
ᐊᔾᔨᒌᓕᖅᑎᒍᓐᓇᓂᐊᕐᒪᖔᒃᑭᑦ ᑕᐃᑲᓂ ᐊᕐᕌᒍᒥ ᖃᐃᔪᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᒐᕙᒪᒃᑯᑦ ᑖᒃᑯᐊ ᑐᕌᒐᖃᕐᒪᑕ ᑲᑎᓐᖓᓯᐊᕐᓗᑎᒎᖅ ᐊᕕᑦᑐᖅᓯᒪᓐᖏᓪᓗᑎᒃ ᐃᓄᐃᑦ ᐊᔾᔨᒌᑦᑐᒥᓪᓗ 
ᑲᒪᒋᓗᒋᑦ. ᑖᑦᓱᒥᖓ ᑐᕌᒐᖃᕐᒪᑕ. ᐊᒻᒪᓗ ᑐᕌᒐᖃᕆᓪᓗᑎᒃ ᖃᖓᐅᓕᖅᐸᑦ 85-ᐳᓴᓐᑦᒥᒎᖅ ᐃᓄᖕᓂᒃ 
ᐃᖅᑲᓇᐃᔭᖅᑎᖃᕈᒫᖅᑐᑦ ᑭᓯᐊᓂ ᒫᓐᓇ ᒐᕙᒪᒃᑯᓐᓄᑦ ᐃᖅᑲᓇᐃᔭᕋᓱᑦᑐᑦ.  
 
ᓴᐱᓕᖃᑦᑕᕐᒪᑕ ᕿᑐᕐᖓᕆᐊᖅᑑᑐᐊᕌᖓᒥᒃ ᐊᖏᓂᖅᓴᒥᒃ ᐃᓪᓗᖃᕋᒥᒃ 3 bedroom-ᒥᓪᓘᓐᓃᒃ 4 bedroom-
ᒥᓪᓘᓐᓃᑦ, ᑖᓐᓇ ᐊᖏᓂᖓ ᒪᓕᓪᓗᒍ ᑕᖅᑭᑕᒫᖅ ᑮᓇᐅᔭᐃᔭᖃᑦᑕᕐᒪ ᐃᓄᐃᓪᓗ 
ᑮᓇᐅᔾᔭᒃᓴᑦᑎᐊᓐᖏᓂᖅᓴᐅᓪᓗᑎᒃ. ᐊᐱᕆᔪᒪᔪᖓ ᑕᒪᓐᓇ ᑐᕌᒐᓯ. 
 
ᑖᒃᑯᐊ ᐃᒡᓗᓕᕆᔨᕐᔪᐊᒧᑦ rent, ᖃᓄᖅ, public housing-ᒦᑦᑐᓪᓗ ᓄᓇᕗᑦ ᒐᕙᒪᒃᑯᓃᑦᑐᓪᓗ 
ᑲᒪᒋᔭᐃᓐᓇᕆᒐᑦᓯᐅᒃ ᒐᕙᒪᒃᑯᑦ ᑐᓐᖓᕕᓪᓚᑦᑖᖓᓂᒃ ᑐᕌᒐᓪᓚᑦᑖᖓᓃᒃ ᓱᕋᐃᓯᒪᓐᖏᒃᑲᓗᐊᖅᐸ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗ. ᐃᒡᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᒪᓐᓇ ᕿᒥᕐᕈᓯᐊᖅᓯᒪᒐᑦᑎᒍ ᐅᖃᐅᓯᕆᓚᐅᕆᓪᓗᒍᓗ ᑖᒃᑯᐊ ᐊᒥᓱᓂᒃ 
ᕿᑐᕐᖓᖃᐅᖅᑐᐃᑦ ᐃᓪᓗᐸᐅᔭᐅᓂᖅᓴᒦᑦᑐᐃᑦ ᐊᑭᓕᖅᑐᐃᓂᖏᑦ ᐃᑲᔪᖅᑑᑎᓄᑦ Rental Assistance 
Program-ᖑᓂᕋᖅᑕᐅᔪᒥ ᐊᑐᐃᓐᓇᑎᑦᓯᕕᒋᒐᑦᑎᒍ.  
 
ᑕᒪᓐᓇ ᑕᐃᒃᑯᐊ ᑕᒪᑦᓱᒧᖓ ᐃᑲᔪᖅᑕᐅᓂᖃᕈᓐᓇᖅᐸᑕ ᐃᑲᔪᖅᑕᐅᑦᓯᐊᕋᔭᖅᓱᑎᒃ ᑖᒃᑯᓄᖓ ᒐᕙᒪᒃᑯᓐᓄᑦ. 
ᖃᓄᖅ ᐋᖅᑭᑦᓯᒪᑦᓯᐊᖅᑐᒥᒃ ᐱᓕᕆᐊᕆᕙᓪᓕᐊᒐᓱᐊᖅᓯᒪᒐᑦᑎᒍ ᐊᒻᒪ ᓇᓗᓇᓐᖏᑦᑐᖅ ᓯᕗᓂᒃᓴᑎᓐᓂ 
ᕿᒥᕐᕈᑲᓐᓂᕆᐊᖃᕐᓂᐊᕐᒥᒐᑦᑎᒍ ᖃᓄᖅ ᐋᖅᑭᑦᓯᒪᒋᐊᒃᑲᓐᓂᕈᓐᓇᓂᐊᕐᒪᖔᖅ ᑕᒪᓐᓇ 
ᐱᓕᕆᐊᕆᕙᓪᓕᐊᒍᒪᖃᓯᐅᑎᑦᓯᐊᖅᑐᑎᒍᓪᓗ ᑖᒃᑯᐊ ᐃᖅᑲᓇᐃᔭᖅᑎᕗᑦ ᓄᖅᑲᑐᐃᓐᓇᖃᑦᑕᖁᓇᒋᑦ ᐃᒡᓗᐃᑦ 
ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) 
 
ᒐᕙᒪᒃᑯᑦ ᑕᐅᑐᓐᖑᐊᒐᖃᕐᒪᑕ ᑐᕌᕈᑎᖃᕐᖢᑎᓪᓗ ᓄᓇᕗᒥᐅᑕᐅᔪᑦ ᑕᒪᒃᑯᐊ ᐊᔾᔨᒌᑦᑑᑎᑕᐅᒋᐊᖃᕐᓂᖏᓐᓄᑦ, 
ᑖᒃᑯᐊ ᐊᑐᐊᒐᐃᑦ ᐊᑐᖅᑐᐊᓂᕐᒧᑦ ᐃᒡᓗᓂᒃ ᑕᒪᒃᑯᓐᓂᖓ ᐊᑐᖅᑐᐊᖅᑕᐅᖃᑦᑕᖅᑐᓂᒃ ᑭᒃᑯᑐᐃᓐᓇᕐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓄᑦ ᒐᕙᒪᒃᑯᑦ ᐊᔾᔨᒌᑎᑕᐅᖏᒻᒪᑕ.  
 
ᑐᓴᖃᑦᑕᕋᑦᑕ ᐃᓛᓐᓂᒃᑯᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓄᑦᑎᕈᒪᓂᖏᓐᓄᑦ ᑭᒃᑯᑐᐃᓐᓇᐃᑦ 
ᐃᓪᓗᒋᖃᑦᑕᖅᑕᖏᓐᓄᑦ 25-ᐳᓴᓐᑐᐃᓐᓇᖏᓐᓂᒃ ᐊᑭᓖᖃᑦᑕᕐᒪᑕ ᐃᓛᒃ ᐊᑭᓕᖅᑐᐃᓂᕐᒧᑦ.  
 
ᐊᒥᒐᖅᐸᓪᓕᐊᑐᐃᓐᓇᓕᕆᓪᓗᑎᓪᓗ ᑕᒪᒃᑯᐊ ᐃᓪᓗᐃᓐ. ᑕᐃᒪ ᒥᓂᔅᑕ ᕿᒥᕐᕈᒋᐊᖃᑉᐳᖅ ᑖᒃᑯᐊ ᒐᕙᒪᒃᑯᑦ 
ᑐᕌᓐᓂᖃᕆᐊᖃᒻᒪᑕ ᒪᓕᒃᓯᐊᕐᓗᑎᓪᓗ ᑐᕌᓐᓂᕆᔭᒥᓂᒃ ᑕᒪᒃᑯᐊ ᐊᑭᓕᖅᑑᒍᑕᐅᖃᑦᑕᖅᑐᑦ ᐃᓪᓗᓄᑦ 
ᐱᔾᔪᑎᒋᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕐᕚᕐᓗᒃ. ᐃᓪᓗᓕᕆᔨᕐᔪᐊᑯᓐᓂᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᐅᖃᖅᑏ. ᐄ, ᑖᒃᑯᐊ ᐊᑐᐊᒐᐃᑦ ᐊᑐᑦᓯᐊᖅᑕᕗᑦ 
ᑕᒪᑦᓱᒧᖓ ᑖᒃᑯᐊᓗ ᐃᓪᓗᐃᑦ ᐊᑐᖅᑐᐊᖅᑕᐅᕙᑦᑐᐃᑦ ᑕᒪᒃᑯᓄᖓ ᐃᓪᓗᓕᕆᔨᓃᖔᖅᑐᓂᒃ ᓄᓇᓕᓐᓂ 
ᐱᓕᕆᐊᕐᕆᑦᓯᐊᕋᓱᐊᖅᓱᑎᒍ ᑕᒪᒃᑯᐊ ᐃᒻᒪᖄ ᐃᖅᑲᓇᐃᔮᖃᖏᑦᑐᐃᑦ ᑕᒪᒃᑯᓄᖓ ᐃᓪᓗᓄᑦ 
ᐊᑐᐃᓐᓇᐅᑎᑦᓯᕕᒋᓂᖅᓴᕆᒐᑦᑎᒍ. ᐊᒻᒪ ᑖᒃᑯᐊ ᒐᕙᒪᒃᑯᓐᓄᑦ ᐊᑐᖅᑐᐊᖅᑕᐅᔪᓂᒃ ᐃᓪᓗᓂᒃ ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᑕᕝᕗᓐᖓᖓᑎᓪᓗᒋᑦ ᑕᒪᓐᓇ ᐱᓕᕆᐊᕆᑦᓯᐊᕋᓱᐊᖅᓯᒪᔭᕗᑦ ᐊᒻᒪ ᐊᑐᐊᒐᐃᑦ ᑖᒃᑯᐊ 
ᒪᓕᒃᓯᐊᕋᓱᐊᑦᓯᒪᑦᓱᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖃᑦᑕᕐᒪᑦ ᑖᒃᑯᐊᒎᖅ Public Housing-ᒦᑦᑐᖅ ᐃᖅᑲᓇᐃᔭᓐᖏᑦᑑᓂᖅᓴᐃᑦ 
ᑕᐃᑲᓃᒡᒍᒻᒪᑕ ᑭᓯᐊᓂ ᖃᐅᔨᒪᔪᒍᑦ Hᐊᒻᓚᒃᑯᓐᓄᑦ ᐃᖅᑲᓇᐃᔭᖅᑐᑦ, Housing Association-ᑯᓐᓄᑦ 
ᐊᓯᖏᓐᓄᓪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᓐᖏᑦᑐᑦ ᓇᒥ ᐊᓯᐊᓂ ᐃᖅᑲᓇᐃᔭᖅᑐᑦ Public Housing-ᒦᒻᒪᑕ. 
ᐃᖅᑲᓇᐃᔭᑦᑎᐊᖅᑐᑦ. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᑐᓱᒋᔭᐅᖃᑦᑕᖅᑐᑦ 25-ᐳᓴᓐᒥᒃ ᐊᑭᓕᖅᓱᐃᒐᒥᒃ 
ᐅᖓᑖᓅᖏᑦᑐᖅ.  
 
ᐊᐱᕆᔪᒪᔭᕋ ᒥᓂᔅᑕ, ᑖᒃᑯᐊ ᕿᒥᕐᕈᑦᑎᐊᖁᓪᓗᒋᑦ ᓄᓇᕗᒻᒥᐅᖏᓐᓇᐅᒻᒪᑕ. ᑕᐃᓐᓇ ᑐᕌᒐᕆᓂᐊᕐᕈᓂᐅᒃ 85-ᐳᓴᓐ 
ᐃᖅᑲᓇᐃᔭᖅᑖᑎᑦᑎᓂᖅ ᑖᒃᑯᐊᑦᑕᐅᖅ ᐊᓯᖏᑦ ᕿᒥᕐᕈᓯᒪᔭᕆᐊᖃᒻᒪᑕ ᐱᔪᒥᓇᖅᐸᓪᓕᐊᒐᓗᐊᕐᒪᖔᑕ 
ᐃᖅᑲᓇᐃᔭᖅᑎᔅᓴᓄᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᓪᓗᓕᕆᔨᕐᔪᐊᑯᓐᓂᒃ ᐱᓕᕆᐊᓕ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑕᒪᓐᓇ ᕿᒥᕐᕈᑦᓯᐊᓂᐊᖅᐸᕗᑦ ᑖᒃᑯᐊ 
ᑮᓇᐅᔭᐃᔭᕐᓂᖏᑦ ᐊᔾᔨᒌᑦᑑᔮᑐᓪᓕ ᐅᕙᑦᑎᓐᓄᑦ. ᖃᓄᖅ ᐃᓪᓗᒥᒃ ᐊᑐᖅᑐᐊᕈᑐᒃ ᐃᓪᓗᓕᕆᔨᒃᑯᓐᓂᑦ 
ᑮᓇᐅᔾᔭᔅᓵᖏᑦᑕᐅᖅ ᒪᓕᒃᑕᐅᒥᒻᒪᑕ ᐅᕙᒍᑦᑕᐅᖅ ᑮᓇᐅᔾᔭᔅᓵᓂᒃ ᒪᓕᒃᑎᐊᕋᓱᐊᕐᕆᕗᒍᑦ. ᐅᖃᖅᑲᐅᒐᒪ ᑕᐃᒃᑯᐊ 
ᐃᓪᓗᐃᑦ ᐊᖏᓂᖅᓴᐃᑦ ᐊᑐᖅᑕᐅᒐᔭᕐᓂᖅᐸᑕ ᑕᐃᒃᑯᓄᖓ ᕿᑐᓐᖓᖃᓐᓂᖅᓴᐅᔪᓄᑦ ᐃᑲᔪᖅᑑᑎᓂᒃ 
ᐊᓚᒃᑲᐅᒪᑎᑦᑎᕗᒍᑦ ᑕᒪᓐᓇ ᐊᔾᔨᒌᔾᔫᒥᑎᒐᓱᐊᖅᑐᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 156 - 2(4): ᒪᑦᑕᕐᕕᓐᓂ ᓴᓕᒎᑎᓂᑦ ᖃᐅᔨᓴᕆᐊᕐᓃᑦ (ᑰᓕ) 
 
ᑰᓕ: ᖁᔭᓐᓇᒦᒃ. ᐅᓇ ᐊᐱᖅᑯᑎᒋᔪᒪᔭᕋ ᐅᖃᖅᑏ, Minister of Transportation-ᒧᑦ ᑐᕌᖅᑎᑕᕋ 
ᑐᑭᓯᓇᑦᓯᐊᖅᑐᖅ ᓇᓗᓇᓐᖏᑎᐊᖅᖢᓂ. ᓄᓇᓕᑦ ᐊᒥᓱᑦ ᓄᓇᕗᒻᒥ ᑐᓂᔭᐅᓯᒪᒻᒪᑕ ᑕᒪᒃᑯᐊ 
ᐊᑐᕆᐊᖃᓪᓚᕆᑦᑐᐊᓗᐃᑦ ᐱᔾᔪᑎᒋᓪᓗᒋᑦ ᐅᖁᒪᐃᑦᑐᓄᑦ ᐊᑐᖅᑕᐅᔭᕆᐊᓕᓐᓄᑦ. ᑕᒪᒃᑯᐊ airport 
ᐃᖏᕐᕋᑦᑎᐊᖁᓪᓗᒋᑦ ᐊᑐᐃᓐᓇᐅᖏᓐᓇᖁᓪᓗᒋᓪᓗ ᑖᒃᑯᓇᓐᖓᑦ ᐃᖏᕐᕋᔪᓕᕆᔨᒃᑯᓐᓂᑦ. ᑭᓯᐊᓂ ᑐᓴᖅᓯᒪᓪᓗᑕ 
Airport ᑕᒪᒃᑯᐊ ᒥᑦᑕᖅᕖᑦ ᐊᐅᓚᔾᔪᑎᒐᓚᖏᑦ ᑕᒪᒃᑯᐊ ᐊᑐᖅᑕᐅᖃᑦᑕᖅᓯᒪᓕᕐᒪᑕᒎᖅ ᑕᑯᔭᐅᓯᒪᓪᓗᑎᓪᓗ 
ᑕᐃᑲᓂ ᐊᑐᖅᑕᐅᔪᑦ ᑕᒪᒃᑯᓂᖓ ᓴᓇᑎᓪᓗᒋᑦ Community Access Road Projects ᓲᕐᓗ ᐊᖅᑯᑎᓂᒃ 
ᓄᓇᓕᓐᓂ ᓴᓇᔭᐅᔪᓂ. ᑕᒪᐃᓐᓂᐅᖏᑦᑑᒐᓗᐊᖅ.  
 
ᑭᓯᐊᓂ ᒥᓂᔅᑕᖃᐃ ᑖᓐᓇ ᖃᐅᔨᒋᐊᕈᓐᓇᖅᐸᐅᒃ, investigate-ᒍᓐᓇᖅᐸᐅᒃ ᓲᖅ ᑖᒃᑯᐊ ᐱᓪᓚᕆᐊᓗᐃᑦ 
ᐊᑐᐃᓐᓇᐅᑦᓯᐊᕆᐊᖃᐃᓐᓇᖅᑐᑦ ᐊᑭᑐᔫᓪᓗᑎᓪᓗ, ᓯᖁᒥᓐᓂᖅᑲᑕ. ᓲᖅ ᐊᑐᖅᑕᐅᓂᕐᒪᖔᑕ ᖃᐅᔨᑦᑎᐊᕈᓂᓗ 
ᑕᕝᕗᖓᖃᐃ ᑖᒃᑯᐊ ᑐᑭᓯᔭᓂ ᐅᓂᒃᑳᕈᓐᓇᓛᖅᐸᖏᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ, ᒪᒥᐊᓇᖅ, ᐅᖃᖅᑎᑦᓯᔨ. ᐄ, ᑕᒪᓐᓇ ᑕᑯᒋᐊᕈᓐᓇᖅᑕᕗᑦ 
ᓇᓗᓇᐃᔭᐃᕝᕕᒋᓇᔭᖅᐸᕋ ᖃᑯᒍᑐᐃᓐᓇᖅ ᓇᓕᐊᓐᓂ ᓄᓇᓕᖕᓂ ᐅᖃᐅᓯᖃᕐᒪᖔᕐᒥ ᑕᒪᓐᓇ 
ᑐᑭᓯᑎᒋᐊᒃᑲᓐᓂᕈᓐᓇᓂᐊᖅᑕᕗᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᒥᔅᑕ ᐅᖃᖅᑎᑦᑎᔩ. ᑖᒃᑯᐊᓕ ᒥᓂᔅᑕ ᖃᐅᔨᒋᐊᑐᐃᓐᓇᖏᓪᓗᓂ investigate-ᒐᔭᖅᐸᑦ ᑕᐃᒃᑯᐊ 
ᑕᑯᔭᐅᓯᒪᓪᓗᑎᓪᓗ ᑕᑯᔪᕕᓃᓪᓗ ᑕᐅᑐᓚᐅᖅᑐᓪᓗ ᐊᐱᖅᓱᖅᑕᐅᓗᑎᒃ ᑖᓐᓇ ᖃᐅᔨᓂᐊᖅᑰᒻᒪᒍ. ᑕᒪᒃᑯᐊᖃᐃ 
ᒪᓕᒐᖏᑦ ᑕᐃᒃᑯᐊ ᓯᖁᒥᑕᐅᓯᒪᓐᓂᕐᒪᑕ ᐊᑐᖅᑕᐅᒋᐊᖃᓐᖏᑦᑎᐊᖅᑐᓂᒎ agreement-ᖄᓂᖕᒪᑕ ᐊᖕᒪᓗ ᐊᒥᓱᑦ 
airport-ᒥ ᓄᓇᓕᖕᓂ ᑕᐃᒫᒃ ᒪᓕᒃᑎᐊᖅᑐᑦ ᑕᐃᒃᑯᐊ ᖁᔭᓐᓇᒦᖅᑕᕗᑦ.  
 
ᑭᓯᐊᓂ ᑖᒃᑯᐊ ᐊᖕᒪᔪᖅᑕᖃᕐᓂᖅᐸᑦ agreement-ᒥ ᒥᓂᔅᑕᖃᐃ ᑕᐃᒃᑯᐊ ᐊᑦᑐᖏᕆᐊᒃᑲᓐᓂᕈᓐᓇᖅᐱᑎᑦ 
essential equipment-ᖑᒻᒪᑕ airport ᑐᐊᕕᕐᓇᖅᑐᒦᓕᓲᖑᓪᓗᑎᓪᓗ ᑖᒃᑯᓄᖓᐃᓐᓇᑦᑎᐊᖅ 
ᐊᑐᖅᑕᐅᒋᐊᖃᕐᒪᑕ municipalities ᐅᖃᐅᑎᔫᓪᓗᐊᖅᐱᒋᖅᑲᐃ ᐊᑐᕈᒪᒃᐸᑕ private sector-ᒥᒃ ᐊᑐᕈᓐᓇᖅᑐᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᒥᐊᓇᖅ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᑐᑭᓯᒋᐊᒃᑲᓂᕐᓂᐊᖅᐸᕗᑦ ᑕᐃᒪᓐᓇᐃᑦᓗᐊᕕᖕᒪᖔᑦ 
ᐋᖅᑭᒋᐊᕆᐊᖃᖅᐸᓪᓗ ᐋᖅᑭᒋᐊᕐᓗᒍ ᐅᖃᖃᑎᒌᔫᓪᓗᐊᕐᓂᐊᖅᖢᒍ ᐅᕙᒍᓪᓗ ᑕᒪᒃᑯᐊᓗ ᕼᐊᒻᓚᖑᔪᑦ ᐊᓯᖏᓪᓗ 
ᑕᒪᒃᑯᐊ ᒥᒃᑕᕐᕕᖕᒥ ᐱᓕᕆᐊᖃᖅᑐᑦ ᑕᒪᓐᓇ ᑐᑭᓯᒋᐊᒃᑲᓐᓂᕐᓂᐊᖅᐸᕗᑦ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 157 - 2(4): ᐱᖓᓱᑦ ᐃᒡᓗᐃᑦ ᐃᓄᖃᓐᖏᑦᑐᑦ ᓴᓂᑭᓗᐊᕐᒥ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ ᐊᐱᕆᑲᐃᓐᓇᕈᒪᒐᒪ.  
 
ᐃᓛᒃ, ᑕᑲᓇᓂ ᑕᐃᒃᑯᐊ staff housing ᖃᑦᓰᑭᐊᖅ ᐱᖓᓱᓪᓗᑭᐊᖏᒃᑯᐊ ᐊᑯᓂᐊᓗᒃ ᐃᓄᖃᕈᓐᓇᐃᒪᑕ ᐃᓛᒃ 
ᐊᑐᖅᑕᐅᓚᐅᖅᓯᒪᓐᖏᒪᑕ ᑕᐃᒃᑯᐊᑭᐊᖅ ᐃᓪᓗᐃᑦ ᖃᓄᑭᐊᖅ ᖃᓄᐃᓕᐅᕐᓯᒪᕕᒋᒃᑭᐊᖅ ᑕᐃᒃᑯᐊ ᐃᓪᓗᐃᑦ 
ᐊᑯᓂᐊᓗᒃ ᐊᑐᕈᓐᓇᐃᒪᑕ ᑕᑲᓇᓂ ᓴᓂᑭᓗᐊᒥ. ᓇᑯᕐᒦᒃ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐃᒡᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑰᕈᓐᓂᖅᑐᖅ) ᑖᑲᒃᑯᐊᓇᓕᐊᓐᓄᑦ 
ᖁᒥᐅᒪᔭᐅᒻᒪᖔᑕ ᑐᑭᓯᒋᐊᕈᓐᓇᕋᔭᖅᑯᖓ ᑕᐃᒃᑯᐊ ᐊᑐᖅᑕᐅᑦᓯᐊᖁᓇᕋᓗᐊᕐᒪᑕ ᑖᒃᑯᐊ ᐃᒻᒪᖃ ᓇᓪᓕᐊᒃ 
ᐃᖅᑲᓇᐃᔭᕐᕕᐅᔪᐃᑦ ᒐᕙᒪᒃᑯᓐᓂ ᐊᑐᐃᓐᓇᐅᑎᑦᓯᕕᐅᒻᒪᖔᑕ. ᑕᕝᕙᓂ ᐱᓯᒪᓐᖏᓇᒃᑯᑦ, ᓇᓕᐊᓐᓄᓪᓗ 
ᐊᑐᖅᑕᐅᒍᒫᕐᓂᐊᖅᓯᒪᒻᒪᖔᑕ ᑕᒪᒃᑯᐊ ᑎᑎᕋᖅᑕᐅᒪᓲᖑᒻᒪᑕ ᐃᓪᓗᐃᑦ ᑭᒃᑯᓐᓄᑦ ᐊᑐᖅᑕᐅᓂᐊᕐᒪᖔᑕ 
ᓇᓕᐊᓐᓄᑦ ᒐᕙᒪᒃᑯᑦ ᐊᕕᑦᑐᖅᓯᒪᔪᖁᑎᖏᔭᖏᓐᓄᑦ ᑕᒪᓐᓇ ᖃᐅᔨᒋᐊᑦᓯᐊᕈᓐᓇᕋᔭᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᑕᐃᒃᑯᐊ ᓄᓇᓕᓐᓂ ᐃᓪᓗᓕᕆᔩᑦ ᐃᒫᒃ ᐃᓱᒪᑐᐃᓐᓇᓪᓛᕆᑉᐸᒻᒪᑕ ᑕᐃᒃᑯᐊ 
ᐊᑯᓂᐊᓗᒃ ᐊᑐᖅᑕᐅᓚᐅᖅᓯᒪᓐᖏᒪᑕ. ᐃᒻᒪᖃ ᑖᒃᑯᓄᓐᖓ  

ᓄᓇᓕᓐᓂ ᐃᓪᓗᓕᕆᔨᒃᑯᓄᖃᐃᑦ ᑐᓂᑦᓯᐊᑐᐃᓐᓇᓗᒋᑦ ᑕᐃᒃᑯᓄᖓ ᐃᓪᓗᐃᔭᖅᑐᓄᑦ ᐊᑎᔭᐅᖔᕐᓂᐊᕐᒪᑕ 
ᑕᒪᓐᓇᖃᐃ ᕿᒥᕐᕈᒍᓐᓇᖅᐸᖃᐊ, ᒍᓐᓇᐹ? ᓇᑯᕐᒦᒃ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐃᒡᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑕᒪᓐᓇ ᐅᖃᕋᑖᕋᒪᐃᓛᒃ ᑕᐃᒃᑯᐊ ᐃᓪᓗᐃᑦ ᓇᓕᐊᓐᓄᑦ 
ᑐᓂᔭᐅᒪᓲᖑᒻᒪᑕ ᑕᒪᒃᑯᓄᖓ ᒐᕙᒪᒃᑯᑦ ᐊᕕᑦᑐᖅᓯᒪᔪᖁᑎᒋᔭᖏᓐᓄᑦ. ᑕᒪᓐᓇ ᑕᑯᒋᐊᑦᓯᐊᕋᔭᖅᐸᕋ ᐊᒻᒪᓗ 
ᐃᒻᒪᖄ ᑕᐃᒃᑯᐊ ᐃᓪᓗᓕᕆᔨᒋᔭᖏᑦ ᓄᓇᓕᓐᓂ ᖃᓄᖅ ᖃᓄᐃᓕᐅᖃᑎᒋᒃᑲᓐᓂᕈᓐᓇᕐᒪᖔᑦᑕ ᑕᑯᒋᐊᑦᓯᐊᕐᓗᒍ. 
 
ᑭᓯᐊᓂ ᑐᑭᓯᐅᒪᑦᓯᐊᖅᑳᕆᐊᖃᕋᔭᕋᒪ ᓇᓕᐊᓐᓄᑦ ᒐᕙᒪᒃᑯᓐᓄᑦ ᐊᒡᒍᑐᖅᓯᒪᔪᓄᑦ ᑕᐃᒃᑯᐊ ᖁᒥᐅᒪᔭᐅᒻᒪᖔᑕ 
ᐃᓪᓘᔪᐃᑦ ᑕᑲᓇᓂ ᓴᓂᑭᓗᐊᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᐃᓛᒃ ᑐᑭᓯᒪᓂᐊᕐᓂᕐᒥ ᖃᐅᔨᒪᔭᒃᑯᑦ ᑕᐃᒃᑯᐊ ᓇᓪᓕᐊᓄᓪᓘᓐᓃᒃ 
ᖁᒥᐅᑎᒋᔭᐅᓐᖏᑐᑦ ᖃᐅᔨᒪᔭᒃᑲ ᑭᓇᑐᐃᓐᓇᑯᓐᓄᑦ ᐊᑎᔭᐅᖃᑦᑕᓯᒪᔫᒐᓗᐊᑦ ᐅᑉᓗᒥ ᐊᑐᖅᑕᐅᒍᓐᓇᐃᑐᑦ 
ᑕᐃᒃᑯᐊ ᐃᓪᓗᐃᑦ ᐅᖄᔭᒃᑲ ᑖᓐᓇ ᑐᑭᓯᒋᐊᕈᑎᑐᐃᓐᓇ, ᐅᖃᖅᑎᓯᔩ. ᓇᑯᕐᒦᒃ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᐃᒃᑯᐊ ᐅᖃᖃᑎᒋᒋᐊᕐᓂᐊᖃᒃᑲ ᐃᖅᑲᓇᐃᔭᖅᑎᒃᑲ ᖃᓄᖅ ᑕᒪᓐᓇ 
ᐱᓕᕆᐊᕆᔭᐅᒍᓐᓇᕐᒪᖔᖅ ᑖᒃᑯᓄᖓ ᐃᖅᑲᓇᐃᔭᖅᑎᒋᔭᑦᑎᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᖑᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᐃᓚ ᐅᖃᕋᑖᕐᒪᑦ ᑖᒃᑯᐊᒎᖅ ᐱᓕᕆᔨᖏᑦ ᐅᖃᖃᑎᒋᓂᐊᕐᒪᒋᑦ. ᑕᐃᒃᑯᐊᖃᐃ 
ᐃᓪᓗᓕᕆᔨᑦ, ᓄᓇᓕᓐᓂ ᐃᓪᓗᓕᕆᔨᒃᑯᑦ ᑕᐃᒃᑯᓂᖓ ᐊᑎᒍᓐᓇᒪᖔᑕ, ᐅᖃᖃᑎᒋᓂᐊᕿᐊᖃᐃ. ᓇᑯᕐᒦᒃ, 
ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐃ, ᑕᒪᓐᓇ ᑕᑯᒋᐊᖃᓯᐅᑎᓂᐊᖃᕗᑦ ᖃᓄᐃᓕᖓᒍᓐᓇᕐᒪᖔᖅ ᑕᐃᒃᑯᐊ 
ᐃᓪᓗᐃᑦ ᐊᑐᐃᓐᓇᐅᖁᓪᓗᒋᑦ ᑭᓯᐊᓂ ᑕᒪᓐᓇ ᐃᖅᑲᓇᐃᔮᑦ ᑕᐅᑐᓪᓗᒋᑦ ᐃᓕᓐᓂᐊᑎᑦᓯᔩᓪᓗ ᐅᕝᕙ 
ᐋᓐᓂᐊᓯᐅᖅᑎᐅᒐᔭᖅᑐᐃᑦ ᐊᓯᖏᓐᓂᓘᓐᓃᑦ ᐊᓚᒃᑲᖅᑐᖃᕌᖃᑳᓪᓚᒐᔭᕐᓂᖅᐸᑦ ᑕᒪᓐᓇ ᐃᒻᒪᖄ 
ᒪᑐᐃᖓᔾᔪᑎᐅᒻᒪᑦ, ᑭᓯᐊᓂ ᑕᑯᒋᐊᑦᓯᐊᓂᐊᖅᐸᕋ ᖃᓄᖅ ᑖᒃᑯᐊ ᐃᓪᓗᓕᕆᔨᒋᔭᖏᑦ ᓄᓇᓕᓐᓂ ᑕᒪᑦᓱᒪᖓᑦ 
ᐱᓕᕆᖃᑎᒋᔪᓐᓇᕐᒪᖔᑦᑎᒍᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 158 - 2(4): ᐅᒥᖕᒪᓐᓂᒃ ᐊᐅᓚᑦᑎᓂᕐᒧᑦ ᑲᒪᒋᔭᐅᕝᕖᑦ (ᑲᑦᑐᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᕌᓗᕗᑎᑦ. ᐅᓇᓕ ᐊᐱᖅᑯᓯᕆᓂᐊᖅᑕᕋ ᑖᔅᓱᒧᖓ ᒥᓂᔅᑕ 
Environment. ᑭᐅᔪᓐᓇᓗᐊᓚᖏᑦᑐᒃᓴᐅᔭᕋᓗᐊᑦ ᑭᓯᐊᓂ  

ᐃᒃᑯᐊ ᐅᒥᖕᒪᕈᓗᐃᑦ ᑕᐅᕙᓂ MS 21, ᐊᒻᒪ MS 21A ᐊᒻᒪᓗ MS 21(18). ᐱᓗᐊᖅᑐᒥᒃ ᑖᒃᑯᐊ MS 21 ᐊᒻᒪ 
MS 21A ᑕᐃᒃᑯᐊ Management zone-ᖃᕐᒪᑕ ᑕᐃᒪᐃᒍᓐᓃᓛᕐᓂᐊᕐᓂᕋᖅᑕᐅᓯᒪᖕᒪᑕ ᑕᒪᒃᑯᐊ 
ᐊᕕᒃᑐᖅᓯᒪᓂᖏᑦ ᑕᐃᒃᑯᐊ Management zone.  
 
ᖃᓄᑭᐊᖅ ᐋᖅᑭᒃᑕᐅᔪᒫᕐᓂᐊᓕᓚᐅᖅᓯᒪᔫᔭᕐᒪᑕ ᐲᔭᖅᑕᐅᑦᑎᐊᕐᒪᕆᒡᓗᑎᒃ Management zone-ᖃᕈᓐᓃᕐᓗᓂ 
ᑕᐅᕙᓂ ᑭᕙᓪᓕᕐᒥ. ᑕᐃᒪᓐᓇᐃᑉᐳᖃᐃ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᑦ: ᖁᔭᓐᓇᒦᒃ, ᐅᖃᖅᑎ. ᑖᔅᓱᒧᖓᑦᑕᐅᖅ breifing-ᑕᐅᓚᐅᖏᑦᑎᐊᖅᖢᖓᑦᑕᐅᖅ 
ᐅᒥᖕᒪᓕᕆᓂᕐᒧᑦ ᑕᐃᒃᑯᐊ ᑕᐃᒪ briefing-ᑕᐅᔾᔪᑎᑐᐊᕆᓚᐅᖅᓯᒪᔮᒃᑲ ᐅᖕᒥᒪᓛᑦ ᑎᒍᐊᕆᔭᐅᔪᕕᓃᑦ ᑕᐅᕙᓂ 
ᐅᔭᕋᒃᑕᕆᐊᓄᑦ. ᒪᒥᐊᓇᐅᒍᓗᐊᖅ ᐅᖃᖅᑎ, ᑖᒃᑯᐊᓗ NWMB-ᑯᓐᓄᖃᐃ ᐱᓕᕆᐊᖑᓲᖑᓪᓗᑎᒡᓗ ᑕᒪᒃᑯᐊ 
Management zone. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᖃᐅᔨᒪᒐᓗᐊᖅᑕᕋ ᑖᓐᓇ ᑐᓴᐅᒪᖕᒪᖔᖅᐱᑦ 
ᐱᓕᕆᖃᑎᖃᐃᓐᓇᖃᑦᑕᕋᕕᑦ ᐃᓱᒪᑐᐃᓐᓇᖃᐅᕗᖓ ᑭᓯᐊᓂ ᑕᐅᕙᓂᕐᒥᐅᑕᐅᓕᕋᒪ ᐊᑯᓂᕈᓗᒃ 
ᐅᒥᖕᒪᒃᓯᐅᖃᑦᑕᖅᖢᖓᓗ ᑕᑉᐸᐅᖓᓗ ᐅᒥᖕᒪᑐᐃᓐᓇᐅᖏᑦᑐᓄᑦ ᐃᖏᕐᕋᔭᖃᑦᑕᖅᓯᒪᓪᓗᖓ ᓯᑭᑑᒃᑯᑦ. 
ᑕᐃᒪᓐᖓᓂᐅᓚᐅᖅᓯᒪᔪᖅ ᑕᒪᓐᓇ ᐅᔭᕋᒃᑕᕆᐊᕐᕕᒃ ᐃᑰᑕᒡᕕᐅᖏᓐᓇᖅᑐᖅ ᐊᑯᓂᑲᓪᓚᒃ ᐃᑰᑕᒡᕕᐅᓕᖅᑐᖅ 
ᑕᑉᐹᓂ Ferguson ᓴᓂᐊᓂ MS 21 ᐅᒥᖕᒪᒐᓱᒡᕕᐊᓂ ᒫᓐᓇ ᐅᑭᐅᖑᔪᖅ ᐊᕐᕋᓂᒥ ᓲᕐᓗ ᐱᒋᐊᖅᖢᓂ 
ᑕᑯᔭᕐᓂᖏᑦᑐᒻᒪᕆᐊᓘᓕᕐᒪᑕᒎᖅ ᑕᒫᓂ ᑎᑭᖅᑲᔭᐅᑦᑎᐊᓚᐅᖅᑐᒥ ᐊᕐᕕᐊᓂ ᓇᒧᖓᐅᓯᒪᔫᔭᓕᕐᒪᑕ ᓇᒧᑭᐊᖅ 
ᓅᓯᒪᔫᔭᕆᔭᐅᓕᕐᒪᑕ ᐊᖑᓇᓱᒃᑎᓄᑦ ᑕᒪᓐᓇᖃᐃ ᖃᐅᔨᓴᖅᑕᐅᒋᐊᒃᑲᓐᓂᖅᑑᓪᓗᐊᕋᔭᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᐅᔭᕋᒃᑕᕆᐊᑦ ᐱᓕᕆᖃᑦᑕᖅᑐᐃᑦ ᖁᓕᒥᒎᓖᑦ 
ᐊᒃᓱᐊᓗᒃ ᐃᓱᒫᓗᒐᓗᐊᕗᑦ ᐅᕙᒍᑦ ᐊᕙᑎᓕᕆᔨᐅᔪᒍᑦ ᓇᓗᓇᔮᖏᒻᒪᑦ ᑕᒪᒃᑯᐊ ᓂᕐᔪᑎᕗᑦ 
ᐊᐅᓚᔾᔭᒃᑎᑕᐅᖃᑦᑕᕐᒪᑕ ᑕᒪᒃᑯᓄᖓ. ᑖᒃᑯᐊ ᑖᔅᓱᒪ ᒪᓕᒐᓕᐅᖅᑎᐅᖃᑎᒪ ᐃᓱᒫᓗᒋᔭᖏᑦ ᖃᐅᔨᒋᐊᕈᒫᖅᐸᕗᑦ, 
ᐅᖃᖅᑎ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᖁᕋᐃᓂᐊᕋᓱᒋᖏᑦᑎᐊᖅᑕᕗᑦ ᐱᑦᑎᐊᕋᓱᒃᑐᓪᓚᕆᐅᔪᒃᓴᐅᖕᒪᑕ ᑭᓯᐊᓂ 
ᑐᓴᕐᓇᒐᓚᖃᑦᑕᓚᐅᖅᑎᓪᓗᒍ ᑕᐃᒃᑯᐊ ᐱᔪᒪᔭᒥᓂᒃ ᐱᓚᐅᑐᐊᕈᑎᐅᓲᖑᖕᒪᑕ ᕿᔪᐊᕐᔪᑯᓗᒃ ᓇᑉᐸᓚᐅᑐᐊᕈᓂᐅᒃ 
ᑕᑉᕗᖓ ᐸᕐᓚᔪᐊᓘᖃᑦᑕᓕᕐᒪᑕ ᐃᓚᖏᑦ ᐊᒡᓛᑦ ᐅᒥᖕᒪᕋᓛᓂᒃ ᑕᒫᓂᕿᔪᖃᓕᓚᐅᖅᑐᕕᓂᐅᓐᓂᕐᒪᑦ 
ᑐᖁᔭᒃᓴᐅᔭᕆᐊᖃᓕᖅᖢᑎᒡᓗ. ᑕᐃᒃᑯᐊ ᖃᐅᔨᒪᑦᑎᐊᕋᒃᑭᑦ ᐅᒥᖕᒪᐃᑦ ᕿᒪᒃᓯᔭᕌᖓᒥᒃ ᕿᒪᐃᔭᕌᖓᒥᒃ 
ᑕᐃᒃᑯᓂᖓ ᓄᕐᕋᑯᓗᖕᒥᓂᒃ ᕿᕐᓂᖅᑐᑐᐃᓐᓇᑦᑎᐊᒥᒃ ᑕᐅᑐᖕᒪᑕ ᐊᓯᐊᓂᐅᖏᑦᑎᐊᖅᑐᖅ. 
ᕿᕐᓂᖅᑐᑐᐃᓐᓇᑦᑎᐊᒥᒃ ᑕᑯᔭᕌᖓᒥᒃ ᑕᐃᑯᖓ ᐅᕐᓂᒍᑎᓪᓗᑎᒃ ᐊᒡᓛᑦ ᑎᑭᑕᐅᓇᓱᓚᐅᖅᓯᒪᖕᒪᑦ 
ᖃᐅᔨᔭᕆᐅᓕᓵᖅᖢᑕ ᑕᐃᒪᐃᑦᑕᓚᐅᕋᑦᑕ. ᑭᓯᐊᓂ ᐅᖑᕌᓗᒃᖢᒋᑦ ᑕᐅᕘᓈᓗᒃ ᑕᐃᒃᑯᐊ ᐊᖅᑯᓵᖅᑕᐅᑎᓪᖢᒋᑦ 
ᒪᓕᔅᓴᖅᑎᖃᑦᑕᓲᕆᓚᐅᕋᑦᑎᒍ ᑕᐃᒪᓐᓇᐃᑦᑐᖃᓪᓛᖅᐸᓪᓕᐊᑐᐃᓐᓇᓕᖅᑰᕐᒪᑦ, ᑐᖁᕋᐃᔾᔮᖏᑦᑐᑦ 
ᖃᐅᔨᒪᒐᓗᐊᖅᑐᖓ.  
 

ᑭᓯᐊᓂ ᖃᐅᔨᒪᔭᕆᐊᖃᓕᖅᑰᖅᑐᒍᑦ ᑕᐃᒃᑯᐊ ᓇᒧᓐᖓᐅᕙᓪᓕᐊᖃᑦᑕᕐᒪᖔᑕ ᐅᒥᖕᒪᐃᑦ. ᐱᓇᔭᖅᑑᒐᓗᐊᑦ 
ᐅᖓᓯᑦᑐᓕᐊᕋᔭᓐᖏᑦᑑᒐᓗᐊᑦ ᐅᖅᓱᒥᑦ ᓈᒻᒪᐅᑎᓇᔭᖅᑑᒐᓗᐊᑦ ᐱᖃᑦᑕᖏᓪᓛᓯᒪᔪᓂᒃ ᑕᑯᓕᕋᒪ 
ᓇᒧᓐᖓᐅᕙᓪᓕᐊᒻᒪᖔᑕ ᒫᓐᓇ ᐱᒋᐊᓕᓵᕐᓂᖏᓐᓂᑦ ᓇᓂᕐᒥᐅᑕᐅᓚᐅᖅᑐᑦ ᐅᒥᖕᒪᐃᑦ ᖃᐅᔨᒪᔭᕆᐊᖃᓕᖅᑰᕋᑦᑕ. 
ᑕᒪᓐᓇᖃᐃ ᑎᓕᓯᔾᔪᑎᒋᔪᓐᓇᖅᐹ ᑕᐃᒃᑯᓄᖓ ᖃᐅᔨᒪᔪᕐᔪᐊᖁᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᐊᕙᑎᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 

ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐊᖏᖅᑐᖓ ᑖᔅᓱᒧᖓ ᒪᓕᒐᓕᐅᖅᑎᐅᖃᑎᒐᓄᑦ. ᑕᐃᒃᑯᐊ 
ᐅᒥᖕᒪᐃᑦ ᖃᐅᔨᓴᑦᑎᐊᒃᑲᓐᓂᕆᐊᖃᖅᑕᕗᑦ ᓇᓗᓇᓐᖏᒻᒪᑦ ᐊᒻᒪᓗ ᑕᐃᒃᑯᐊ ᐱᔮᕆᔾᔮᓐᖏᑦᑎᐊᖅᑐᑦ 
ᖃᐅᔨᒪᒻᒥᔭᕗᑦ ᐅᔭᕋᓐᓂᐊᖅᑏᑦ, ᑭᓯᐊᓂ ᐃᓱᒫᓗᒋᔭᕗᑦ ᐅᕙᒍᑦ ᐊᕙᑎᓕᕆᔨᐅᔪᒍᑦ ᑕᒪᒃᑯᐊ ᓯᕗᓂᒃᓴᒧᑦ 
ᐋᖅᑭᐅᒪᑦᑎᐊᕆᐊᖃᕋᓗᐊᕐᒪᑕ ᓂᕐᔪᑎᖁᑎᕗᑦ ᑕᐅᕗᖓᓕᒫᖅ ᑕᐅᕗᖓᐃᓐᓇᖅ ᐱᒋᔪᒪᓂᐊᕐᓂᕈᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑐᑭᓯᐅᒪᑦᑎᐊᖅᑐᖓ ᑕᒪᓐᓇ ᐃᓱᒫᓗᒋᒐᓚᒃᖢᑎᒍ. ᑖᒃᑯᐊ ᐱᔭᒃᓴᐅᔪᑦ 
ᐅᕙᓐᖓᑦ management zone ᐃᓗᐊᓂ ᑎᑎᖅᓯᒪᔫᑉ ᐃᓗᐊᓂ ᐱᔭᒃᓴᐅᔪᑦ ᐊᒥᓲᓂᖏᑦ ᑖᒃᑯᐊ 
ᑕᕝᕙᓂᕐᒥᐅᑕᐅᓂᖏᓐᓇᖅᑐᐊᓗᐃᑦ ᐅᒥᖕᒪᐃᑦ ᐊᑐᖅᑕᐅᓗᑎᒃ ᓲᕐᓗ ᐋᖅᑭᑦᑕᐅᓲᖑᒻᒪᑕ. ᐊᒻᒪᓗ 
ᖃᓄᖓᓴᕈᒪᓇᑎᒃ ᓈᓚᑦᑎᐊᕈᒪᓇᖅᐸᓲᖑᒻᒪᑕ. ᓈᒻᒪᐅᑎᖃᑦᑕᓐᖏᓕᕐᓂᕈᑦᑕ 
ᐃᖢᐃᓕᓵᕐᓂᕋᖅᑕᐅᑐᐃᓐᓇᕆᐊᖃᕐᒥᒐᑦᑕ ᐃᓄᑦᑎᒍᑦ, ᐊᖑᓇᓱᑦᑎᒍᑦ ᑕᕝᕙᓐᖓᑦ ᐱᓗᐊᓕᓚᐅᕐᒪᑕ 
ᑕᐃᒪᓐᓇᐃᓕᐅᖅᑕᐅᔪᖃᕈᒫᕐᒥᒻᒪᑦ ᓇᓗᓇᓐᖏᒻᒪᑦ. ᑕᒪᓐᓇ ᐱᒋᐊᖅᑳᖅᑎᓐᓇᒍ ᑲᒪᒋᔭᐅᑦᑎᐊᕐᔫᒥᒋᐊᖃᕋᓱᒋᕙᕋ 
ᑕᒪᓐᓇ ᐅᒥᖕᒪᒐᓱᕝᕕᒃ ᐸᐅᖓᓗ ᐸᐅᖓᑲᓪᓛᓘᖃᑦᑕᕐᒪᑦ ᖃᒪᓂᖅᑐᐊᑉ ᐅᖓᑎᐊᓗᐊᓄᑦ. 
 
MF-18 ᑕᒃᐸᖑᐅᖓᓗᒃᑖᖅ ᐊᒻᒪ MF-20 ᑖᓐᓇ ᖃᒪᓂᑦᑐᐊᕐᒥᐅᓄᑦ ᓲᕐᓗ ᐅᒥᖕᒪᒐᓱᕝᕕᐅᓪᓗᓂ ᑕᕝᕙᓂᓕ ᓲᕐᓗ 
ᓱᖁᓯᐊᓗᐊᖅᑐᒋᓐᖏᑦᑑᒐᓗᐊᑦ, ᑭᓯᐊᓂ ᑕᐅᕙᓂᓪᓚᕆᒃ ᑕᐃᒪ ᔪᕋᐃᓂᐊᒻᒥ proposal-ᑕᖃᕐᒥᒻᒪᑦ 
ᐅᔾᔨᖅᓱᕆᐊᖃᒃᑲᓐᓂᓗᐊᒃᑲᓂᕐᓂᐊᖅᐸᕗᑦ ᑖᒃᑯᐊ. ᐊᕗᖓ ᕿᑎᕐᒥᐅᓄᐊᖅᑐᕕᓂᐊᓘᓐᓂᖅᐸᑕ 
ᐅᒥᖕᒪᒃᑐᕈᓐᓇᐃᓕᔪᒫᖅᑰᕋᑦᑕ. ᑖᓐᓇ ᐅᖃᐅᓯᔅᓴᑐᐃᓐᓇᕐᖓᐃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, 
ᒥᔅᑕ ᐲᑕᓴᓐ. 
 
ᐊᐱᖅᑯᑦ 159 - 2(4): ᐃᓱᒪᓕᕆᓂᕐᒧᑦ ᐱᓇᓱᐊᕈᓯᕐᒥ ᐊᑐᖅᑕᐅᔪᐃᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐃᓱᒪᓕᕆᓂᖅ ᐱᓇᓱᐊᕈᓯᖃᖅᑎᑕᐅᓚᐅᕐᒪᑦ ᕕᕝᕗᐋᕆ 4 ᐱᓇᓱᐊᕈᓯᖓᓂ. ᑖᓐᓇ ᐊᐱᕆᓂᐊᖅᑕᕋ ᖃᓄᐃᑦᑐᓂᒃ 
ᐃᓱᒪᓕᕆᓂᕐᒧᑦ ᑐᕌᖓᔪᓂᒃ ᑲᒪᒋᔭᖃᕐᒪᖔᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐃᓐᓇ ᐱᓇᓱᐊᕈᓯᐅᓚᐅᖅᑐᖅ 
ᐊᑐᖅᑐᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᐅᓐᖏᑦᑐᓂᒃ ᐱᒋᐊᖅᑎᑦᑎᓚᐅᖅᑐᒍᑦ. 
ᕿᒥᕐᕈᓇᑐᐃᓐᓇᓐᖏᓐᓇᑦᑕ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᑦ ᑭᓯᐊᓂ ᐅᔾᔨᕈᓱᑦᑎᑦᑎᓇᓱᑦᑐᒍᑦ ᐃᓱᒪᓕᕆᓂᐅᑉ 
ᒥᒃᓵᓄᑦ. ᓄᓇᓕᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᒡᒐᖅᑐᐃᔨᖏᑦ ᓄᓇᓕᓐᓂ ᓇᓗᓇᐃᖅᓯᓚᐅᖅᑐᑦ ᑖᓐᓇ 
ᐱᓇᓱᐊᕈᓯᖅ ᐊᑐᓕᖅᑎᓪᓗᒍ. 
 
ᑭᓯᐊᓂ ᐃᓱᒪᓕᕆᓂᖅ ᐅᔾᔨᕆᔭᐅᕙᓪᓕᐊᓕᕐᒪᑦ ᑲᓇᑕᐅᑉ ᐃᓗᐊᓂ ᐃᓱᒪᒃᑯᑦ ᐊᑲᐅᓐᖏᓕᐅᕈᑎᖃᖅᑐᑦ 
ᐱᔾᔪᑎᒋᓪᓗᒋᑦ. 
 
ᐊᒻᒪᓗ ᐱᒋᐊᖅᑎᑕᐅᓚᐅᖅᖢᑎᒃ ᐅᔾᔨᕈᓱᓕᖅᑎᑦᑎᕚᓪᓕᕋᓱᒃᖢᑎᒃ ᓄᓇᓕᓐᓂᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑖᓐᓇ ᑭᐅᒻᒪᑦ. ᑕᒪᒃᑯᐊ ᐃᓱᒪᒃᑯᑦ 
ᐊᑲᐅᓐᖏᓕᐅᕈᑎᖃᓕᓲᖑᒻᒪᑕ ᐅᑭᐅᒃᑯᑦ, ᐊᐅᔭᒃᑯᑦ, ᐅᐱᕐᖔᒃᑯᑦ ᑕᐃᒪᓐᓇ ᒪᓕᑐᐃᓐᓇᖅᖢᑎᒃ.  
 
ᑖᖅᑑᑎᓪᓗᒍ ᐃᓚᖏᑦ ᐃᓱᒪᖏᑦ ᐊᑲᐅᑦᑎᐊᕈᓐᓃᓲᖑᒻᒪᑕ ᐊᒻᒪᓗ ᐃᓛᓐᓂᒃᑯᑦ ᑖᓐᓇ ᐃᓪᓕᕈᓯᖅ ᑖᖅᖢᓂ 
ᖃᐅᒪᑯᓗᐊ ᑖᓐᓇ ᖃᓄᑭᐊᖅ ᐋᖅᑭᔅᓯᒪᒻᒪᑦ ᑕᐃᒪᓐᓇ ᐃᓱᒪᖓ ᐱᐅᓯᕚᓪᓕᕐᓂᐊᕐᒪᖔᑦ ᖃᐅᔨᓵᖃᓚᐅᖅᓯᒪᒻᒪᑕ.  
 
ᑖᖅᑑᑎᓪᓗᒍᐃᒃᑯᐊ ᐃᓱᒪᖏᑦ ᐊᑲᐅᔪᓐᓇᐃᖅᑑᓲᖑᒻᒪᑕ ᑕᐃᒪᐃᑦᑐᓕᕆᓂᕐᒥᑦ ᐱᑕᖃᕐᓂᐊᖅᐹ ᑕᒫᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᖅᑕᐃᓕᒪᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐄᓚ, ᖃᐅᔨᒪᙱᑦᑐᖓ ᑕᐃᒪᐃᑦᑐᓂᒃ ᐱᑕᖃᕐᓂᐊᕐᒪᖔᑦ ᓄᓇᕗᑦᒥ 
ᖃᓄᕐᓗ ᐊᑐᐃᓂᖃᖃᑦᑕᕐᒪᖔᑦ. ᑭᐅᔪᓐᓇᖏᑕᕋ ᒫᓐᓇ ᑖᓐᓇ ᐊᐱᖅᑯᑖ, ᖃᐅᔨᒪᙱᓐᓇᒪ ᖃᔅᓯᑦ ᑕᐃᒪᓐᓇ 
ᑖᖅᑑᓕᕐᑎᓪᓗᒍ ᐃᖢᐊᖏᓕᐅᕈᑎᖃᑎᖃᓕᖃᑦᑕᕐᒪᖔᑦ.  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᕐᓱᒍ ᑭᐅᖕᒪᑦ. ᐃᖃᓗᒃᑑᑦᓯᐊᕐᒥ ᑕᒪᓐᓇ 
ᐊᑲᐅᙱᓕᐅᕈᑕᐅᖕᒪᑦ ᖃᓄᖅᑑᕈᑎᒋᔭᐅᔭᕆᐊᖃᕐᖢᓂᓗ ᖃᓄᖅ ᑕᒪᒃᑯᐊ ᑲᒪᒋᔭᐅᔭᕆᐊᖃᕐᒪᖔᑦ. ᑖᒃᑯᐊ 
ᐋᓐᓂᐊᖃᕐᓴᖏᑦᑐᓕᕆᔨᒃᑯᑦ ᐊᔭᐅᖅᑐᕈᒪᔭᒃᑲ ᑕᐃᒪᐃᑦᑐᖅᑕᖃᖁᓪᓗᒍ ᐃᖃᓗᑦᑑᑦᓯᐊᕐᒥ. 
 
ᓄᓇᕗᒻᒥᐅᑦ ᐅᓄᖅᑐᑦ ᐃᓱᒪᓕᕆᔭᐅᖃᑦᑕᕆᐊᖃᖅᑐᒃᓴᐅᔪᑦ ᒪᑯᓄᖓ ᐱᔪᓐᓇᐅᑎᓕᓪᓚᕆᓐᓄᑦ. ᑖᔅᓱᒧᖓ ᑕᐃᒪ 
ᐊᐱᕆᔪᒪᔪᖓ: ᖃᓄᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓱᒪᓕᕆᔨᒥᒃ ᐊᑐᐃᓐᓇᕈᐃᔪᓐᓇᕐᒪᖔᑦ 
ᑲᒪᒋᔭᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᐃᓱᒪᒃᑯᑦ ᐊᑲᐅᙱᓕᐅᕈᑎᓖᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᕐᐹᖅ ᓄᓇᓕᓐᓂ ᐃᓱᒪᓕᕆᔨᖃᐅᕐᒪᑦ 
ᐃᑲᔪᕐᓱᐃᔨᐅᖃᑦᑕᖅᑐᓂᒃ ᓄᓇᖅᑲᑎᒥᖕᓂᒃ. 

ᐊᒻᒪᓗ ᑭᐅᒋᐊᕐᓗᒍ ᑖᓐᓇ ᐊᐱᖅᑯᑖ, ᑕᐃᒫᑐᐃᓐᓇᖅ ᐱᓕᕆᐊᑦ ᐅᓄᖅᑐᑦ ᓴᖅᑭᑎᖃᑦᑕᕋᑦᑎᒃᑯᑦ ᐊᒻᒪᓗ ᑕᐃᒃᑯᐊ 
ᑎᑭᑎᖃᑦᑕᕆᐊᖃᕐᖢᑎᒃᑯᑦ ᐃᓱᒪᓕᕆᔩᑦ ᑖᖅᑮᑦ ᐊᖅᑭᒃᓱᖅᑕᐅᓯᒪᓂᖏᑦ ᒪᓕᒃᖢᒋᑦ ᐊᕕᑦᑐᕐᓯᒪᓂᖏᓪᓗ. 
ᑕᐃᒫᑐᐃᓐᓇᖅ ᑕᒪᐅᙵᖅᑎᑦᑎᔭᕌᖓᑦᑕ ᐱᔨᑦᑎᕈᑎᒋᒐᒃᑯ ᐋᖅᑭᒃᓱᐃᖃᑦᑕᖅᑐᒍᑦ ᑕᐃᒃᑯᐊ ᑕᑯᔭᐅᔭᕆᐊᓖᑦ 
ᑕᑯᔭᐅᖃᑦᑕᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕐᖢᒍ ᑭᐅᖕᒪᑦ. ᒪᑯᐊ ᐃᓱᒪᒧᑦ ᑐᕌᖓᔪᑦ 
ᐊᑲᐅᙱᓕᐅᕈᑏᑦ ᓲᕐᓗ ᑕᐅᑐᖃᑦᑕᖅᑐᑦ ᐱᑕᖃᙱᑦᑐᓂᒃ, ᓄᒫᓱᓗᐊᖅᑕᖅᑐᑦ, ᓂᕆᔪᓐᓇᐃᓪᓕᐅᖅᑲᔪᑦ 
ᓂᕆᓗᐊᖃᑦᑕᖅᑐᓪᓘᓐᓃᑦ ᐃᖢᐊᖏᓕᐅᕈᑏ ᑕᒪᒃᑯᓄᖓᕈᓘᔮᓗᐃᑦ ᐃᓚᐃᓐᓇᑯᓗᖏᑦ ᑕᐃᔭᒃᑲ.  
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓈᓴᐃᖃᑦᑕᕐᐸᑦ ᑎᑎᖃᖅᑕᐅᕙᓪᓕᐊᖃᑦᑕᕐᐸᓪᓘᓐᓃᑦ ᖃᔅᓯᐅᓕᕋᓗᐊᕐᒪᖔᖅ 
ᑐᑭᓯᐊᒪᓂᐊᕐᒪᑕ ᑭᓱᓂᒃ ᐊᑲᐅᙱᓕᐅᕈᑎᓂᒃ ᐱᑕᖃᕐᒪᖔᖅ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒥ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᑯᐊ ᐅᐃᕆᓯᒪᓂᖅ, ᐊᓯᖏᓪᓗ 
ᐊᑲᐅᖏᓕᐅᕈᑏᑦ ᓄᓇᕗᑦᒥᐅᓄᑦ ᐊᑐᐃᓐᓇᕈᖅᑎᑕᐅᓲᑦ ᐃᓱᒪᔪᓕᕆᔨᖏᑦ ᐊᖅᑯᑎᒋᔭᐅᓪᓗᑎᒃ.  
 
ᐊᒻᒪᓗ ᑭᒃᑰᒪᖔᖅ ᖃᓄᐃᑦᑑᒻᒪᖔᑦ ᐋᓐᓂᐊᖏᑦ ᑕᒪᒃᑯᐊ ᐊᑐᐃᓐᓇᕈ ᐃᓛ ᑕᐃᒪᐃᓕᐅᖅᑐᖃᖃᑦᑕᖅᑐᔅᓴᐅᖏᑦᑐ 
ᑕᒫᓂ ᓄᓇᕗᒻᒥ, ᓄᓇᓕᖕᓂᑦ ᐊᒻᒪᓗ ᐊᕕᑦᑐᕐᓯᒪᔪᓂ. ᑕᐃᒪᐃᓕᖓᓇᓱᒋᓐᓇᓪᓗᖓ ᐃᓕᓴᕆᔭᕆᐊᖃᕐᒥᔪᒍᑦ 
ᕿᒥᕐᕈᓇᒃᑲᑦᑕ ᐃᓱᒪᓕᕆᓂᕐᒧᑦ ᐊᖏᔪᖅᑳᕆᔭᐅᓂᐊᖅᑐᒥᒃ. ᑕᒪᒃᑯᐊ ᑲᒪᒋᔭᐅᒍᓐᓇᕐᓂᐊᕐᒪᑕ ᐊᑲᐅᖏᓕᐅᕈᑏᑦ 
ᑎᒥᐅᑉ ᐅᐃᕆᓯᒪᔭᖏᑦ. 
 
ᑭᓯᐊᓂ ᑕᐃᓐᓇ ᐊᖓᔪᖅᑳ ᐃᓂᖓ ᖃᐅᔨᓇᓱᒃᑕᕗᑦ ᐋᖅᑭᒃᓱᐃᓇᓱᒃᓱᑎᒃᑯᓪᓗ ᑕᒪᒃᑯᐊ ᐱᔨᑦᑎᕈᑏᑦ 
ᐱᓕᕆᐊᙳᖅᑎᑕᐅᓯᒪᔪᒡᓗ ᑕᐃᓐᓇ ᐊᖓᔪᖅᑳᖑᓇᔭᕐᒪᑦ, ᑐᑭᒧᐊᒃᓯᒪᑦᑎᐊᕐᓗᑎᒡᓗ ᐋᖅᑭᒃᓱᕐᓯᒪᓂᐊᕐᒪᑕ.  
 
ᑕᐃᒪᐃᓕᖅᑲᐅᑎᓪᓗᖓ ᑎᑎᖅᑲᖁᑎᖃᐅᖅᑰᖏᑦᑐᒍᑦ ᖃᔅᓯᐅᒪᖔᖅ ᑕᐃᒃᑯᐊ ᐃᖢᐊᖏᓕᐅᕈᑎᓖᑦ ᐃᓱᒪᒃᑯᑦ 
ᐊᔾᔨᒌᖏᑦᑐᓂᒡᓘᓐᓃᑦ ᑎᒥᒃᑰᖅᑐᓂ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ, ᐅᔾᔨᕆᓂᐊᖅᑕᓯ ᓯᕿᕐᖑᔭᖓ ᐊᑉᐱᕐᓱᕐᓇᐅᑉ ᓄᖑᓯᒪᓕᕐᒥᒻᒪᑦ. 
ᑲᑎᒪᔾᔪᑎᑦᓴᑎᓐᓅᕐᓗᑕ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ. ᒪᒥᐊᓇᖅ. ᖁᔭᓐᓇᒦᒃ. ᓇᓗᓇᐃᖅᑐᖃᑲᐃᓐᓇᕆᐊᖃᕋᑖᕐᖓᑦ. 
ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᓐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 10. ᐊᑎᓕᐅᖅᓯᒪᔪᑦ 
ᑐᒃᓯᕋᐅᑏᑦ. ᑲᑎᒪᔾᔪᑎᔅᓴᕗᑦ 11. ᑐᓴᖅᑎᑎᔾᔪᑏᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑲᑎᒪᔾᔪᑎᔅᓴᕗᑦ 
12. ᑐᓴᖅᑎᑎᔾᔪᑏᑦ  

ᑲᑎᒪᔨᕋᓛᓄᑦ ᕿᒥᕐᕈᔭᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 13. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 075 - 2(4): 2007 ᐸᖓᒡᒍᔾᔨᓂᖅ ᓄᓇᕘᒥ ᕿᒧᒃᓯᖃᑦᑕᐅᑎᔪᑦ (ᐹᓇᐸᔅ) 
 
ᐹᓇᐸ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᓂᑦ ᓂᐅᕆ ᐃᖃᓗᔾᔪᐊᕐᒦᓐᖔᖅᑐᓂᑦ ᑎᑎᖅᑲᓂᑦ 
ᓴᖅᑭᑦᑎᔪᒪᒐᒪ ᓂᐅᕆ ᐃᒃᑲᕐᕆᐊᓗᒃ. ᐃᖃᓗᒡᔪᐊᖅ. ᑕᐃᒪ ᐋᖅᑭᔅᓱᐃᔨᒋᔭᐅᒻᒪᑦ ᑕᒪᑐᒪᓂ ᐊᕐᕌᒍᒥ 
ᕿᒥᖅᓱᕐᓂᐅᓂᐊᖅᑐᒥᑦ ᑖᒃᑯᐊ ᑎᑎᖅᑲᐃᑦ ᓇᐃᓈᖅᖢᒋᑦ ᐅᓂᒃᑳᖅᓯᒪᔪᑦ ᓄᓇᕗᒻᒥ ᖃᓄᖅ ᑕᒪᓐᓇ 
ᐱᕙᓪᓕᐊᓂᖃᓚᐅᕐᒪᖔᑦ ᐋᖅᑭᓱᔾᔭᐅᓯᖏᓪᓗ ᐊᒻᒪᓗ ᐃᑲᔪᖅᓱᖅᑕᐅᓂᖏᑦ ᐊᑭᓕᖅᖢᖅᑕᐅᖏᑦᑐᖢᑎᓪᓗ 
ᐃᑲᔪᖅᑐᕕᓃᑦ.  
 
ᑕᒪᒃᑯᐊ ᐊᓱᐋᓗᒃ ᐃᑲᔪᕈᕐᓂᖃᖅᑐᑦ ᒪᒃᑯᑦᑐᓄᑦ ᐃᑲᔪᖅᑎᒋᔭᐅᓂᐊᖅᑐᓄᑦ ᖁᕕᐊᓲᑎᒋᔭᐅᓂᐊᖅᖢᑎᓪᓗ 
ᓄᓇᓕᓐᓂ ᕿᒧᖅᓯᑎᑦᑎᓂᐊᖅᑐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᖅ ᒪᐅᓐᖓᖅᑕᐅᓂᐊᕐᖓᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. ᑎᑎᖅᑲᐃᑦ 
ᓴᖅᑭᖅᑕᐅᓂᖏᑦ. ᒥᓂᔅᑕ ᐸᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 076 - 2(4): ᓄᓇᕗᑦ ᒐᕙᒪᒃᑯᓐᓂ ᑳᓐᑐᕌᕆᔭᓂᑦ ᐅᓂᒃᑳᑦ ᐊᕐᕌᒍᒥ 2005-06 

(ᐸᕋᐅᓐ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 077 - 2(4): ᓄᓇᕗᑦ ᒐᕙᒪᒃᑯᓐᓂ ᑳᓐᑐᕌᓂᑦ ᓵᓚᒃᓴᖃᑦᑕᐅᑎᑦᑎᓂᕐᒧᑦ 

ᐅᓂᒃᑳᑦ ᐊᕐᕌᒍᒧᑦ 2005-06 (ᐸᕋᐅᓐ) 
 
ᐊᖓᔪᖅᑳ ᓕᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ ᓴᖅᑭᑎᔭᕆᐊᔅᓴᖅ ᐅᑯᓂᖓ 
ᑎᑎᖅᑲᓂᑦ ᓄᓇᕗᑦ ᒐᕙᒪᒃᑯᖏᑕ ᐅᓂᒃᑳᕆᕋᔭᖏᑦ ᐊᕐᕌᒍᒧᑦ 2005-06 ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ 
ᓂᐅᕕᖃᑦᑕᓂᕐᒧᑦ ᐅᓂᒃᑳᓕᐊᖏᑦ ᑮᓇᐅᔭᓕᕆᓂᖅ ᐊᕌᒎᓐᓄᒃ 2005-06. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑎᑎᖅᑲᖅ ᒪᐅᓐᖓᖅᑕᐅᓂᐊᕐᖓᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
ᑲᑎᒪᔾᔪᑎᔅᓴᕗᑦ 13. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᑲᑎᒪᔾᔪᑎᔅᓴᕗᑦ 14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. 
ᐱᖁᔨᕗᖔᕈᑎᔅᓴᐃᑦ ᖃᐅᔨᒃᑲᐅᑕᐅᓂᖏᑦ. ᑲᑎᒪᔾᔪᑎᔅᓴᖅ 15. ᖃᐅᔨᒃᑲᐅᑎᑦ ᐱᖁᔨᕗᖔᕈᑎᔅᓴᓄᑦ ᓯᕗᓪᓕᖅᐹᒧᑦ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᒥᔅᑕ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 008 - 2(4): ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᖅᑲᓇᐃᔮᑦ ᓇᒦᓐᓂᐊᕐᓂᖏᑦ 

(ᐊᕐᕚᕐᓗᒃ) 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᖁᔨᕗᖔᕈᑎᒐ ᓄᒃᑎᖅᑕᐅᖁᓪᓗᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐃᖅᑲᓇᐃᔮᔅᓴᖏᑦ. 
 
ᐃᒪᐃᒻᒪᑦ ᐊᑲᐅᓐᖏᓕᐅᕈᑎᖃᐃᓐᓇᖃᑦᑕᕐᒪᑕ ᑐᑭᒧᐊᑎᑕᐅᓂᖏᑦ ᐃᓅᓕᓴᖅᑕᐅᔭᖅᑐᖅᑐᑦ ᐊᐅᓪᓚᑎᑦᑎᓂᕐᒧᑦ 
ᐊᓪᓚᕝᕕᖓ ᕿᑭᖅᑖᓗᒻᒥ ᑕᐃᒪᓐᖓ ᓄᒃᑎᖅᑕᐅᓚᐅᖅᑎᓪᓗᒍ ᐸᓐᓂᖅᑑᕐᒧᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐃᖅᑲᓇᐃᔮᔅᓴᖓ;  

ᐊᒻᒪ ᐃᒪᐃᒻᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᒫᓐᓇᐅᔪᖅ ᓴᓇᔪᒪᒻᒪᑕ ᐊᐅᓪᓚᐅᔾᔨᔨᐅᖃᑦᑕᖅᑐᑦ 
ᑐᑭᒧᐊᑦᑎᑦᑎᔨᐅᓂᐊᖅᑐᒥᑦ ᐃᖅᑲᓇᐅᔭᖅᑎᒧᑦ;  
 
ᐊᒻᒪᑦᑕᐅᖅ ᑕᐃᒃᑯᐊ ᐃᖅᑲᓇᐃᔮᔅᓴᐃᑦ ᓯᐊᒻᒪᑎᑕᐅᓯᒪᔪᓂᑦ ᓄᓇᓕᓐᓂ ᐱᒻᒪᕆᐅᒻᒪᑕ;  
 
ᐊᒻᒪᑦᑕᐅ ᑲᑎᑕᐅᑉᐸᑕ ᕿᑭᖅᑖᓗᒻᒧᑦ ᐊᑕᐅᓯᕐᒧᐊᖅᑕᐅᑉᐸᑕ ᖃᖓᑦᑕᐅᓯᕆᔨᐅᔪᑦ ᐊᑕᐅᓯᕐᒥᑦ 
ᐃᓪᓗᕈᓯᕐᒥᖃᓕᖅᐸᑕ ᐊᑲᐅᓂᖅᓴᐅᓕᕐᓂᐊᖂᕐᒪᑦ ᐱᐅᓂᖅᓴᐅᓕᕐᓗᑎᓪᓗ ᑐᓴᐅᒪᔾᔪᑎᖏᑦ. 
 
ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᑐᒡᓕᖅᑕᐅᓪᓗᖓ ᖁᑦᑎᖅᑐᕐᒥᐅᓄᑦ ᒪᓕᒐᓕᐅᖅᑎᖓᓄᑦ, ᒪᓕᒐᓕᐅᖅᑎᒃᑯᑦ 
ᐊᑐᓕᖁᔭᓕᐅᕐᓗᑎᑦ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐸᕐᓇᐅᑎᓕᐅᖁᓪᓗᒋᑦ ᓴᓇᖁᓪᓗᒋᑦ ᑕᐃᒃᑯᐊ 
ᐊᐅᓪᓚᐅᔾᔨᔨᐅᖃᑦᑕᖅᑐᑦ ᖃᖓᑦᑕᐅᓯᕆᕕᐅᖃᑦᑕᖅᑐᖅ ᐸᓐᓂᖅᑑᕐᒦᑦᑐᖅ ᐃᖃᓗᓐᓄᑦ ᓄᑦᑎᖅᑕᐅᖁᓪᓗᒍ 
ᐊᓯᖏᓪᓗ ᓄᑦᑎᖅᑕᐅᖁᓪᓗᒋᑦ ᑕᐃᑯᖓ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. ᐱᒋᐊᓚᐅᓐᖏᓂᑦᑎᓐᓂ ᐅᖃᑕᐅᓂᖓᓄᑦ 
ᐱᖁᔨᕗᖔᕈᑎᐅᑉ ᓇᓗᓇᐃᖅᓯᒐᓛᓐᓂᐊᖅᑐᖓ ᐊᑐᕐᓂᐊᑕᑦᑎᓐᓂ. ᓇᓕᐊᑐᐃᓐᓇᖅ ᑲᑎᒪᔨ 
ᐱᔪᓐᓇᕐᓂᖃᕐᓂᐊᖅᑐᖅ ᐅᖃᕈᓐᓇᕐᓗᓂ ᐊᑕᐅᓯᐊᕐᓗᓂ ᐱᖁᔨᕗᖔᕈᒻᒧᑦ. ᐅᖓᑖᓅᖏᑦᑐᖅ 20 ᒥᓂᑦᔅ. ᑖᓐᓇ 
ᐱᒋᐊᖅᑎᑦᑎᔪᖅ ᐱᖁᔨᕗᖔᕈᒻᒥᑦ ᓯᕗᓪᓕᖅᐸᐅᓗᓂ ᐅᖃᕈᓐᓇᓂᐊᖅᑐᖅ ᐊᒻᒪᑦᑕᐅᖅ ᐊᐃᑉᐲᔪᖅ 
ᑭᖑᓪᓕᐅᔪᓐᓇᕐᓂᐊᕐᕆᓪᓗᓂ. ᑖᓐᓇ ᓅᑦᑎᔪᖅ ᐱᖁᔨᕗᖔᕈᒻᒥᒃ ᐱᔪᓐᓇᕐᓂᖃᕐᓂᐊᖅᑐᖅ ᑭᖑᓪᓕᖅᐹᒥᒃ 
ᐅᖃᐅᓯᖃᕈᓐᓇᕐᓗᓂ ᒪᑐᓯᓂᐊᖅᑐᓪᓗ, ᒪᑐᔭᐅᓂᐊᖅᑎᓪᓗᒍ ᐅᖃᕈᑕᐅᓂᖓ. (ᑐᓵᔨᒃᑯᑦ) ᐱᖁᔨᕗᖔᕈᒻᒧᑦ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ ᒫᓐᓇᐅᔪᖅ ᓂᓪᓕᖅᑎᑕᐅᔪᓐᓇᕋᒪ 
ᐱᖁᔨᕗᖔᕈᒻᒧᑦ ᑖᓐᓇ ᓵᒃᓯᓐᓅᕋᑖᖅᑕᕋ. ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ ᑕᐃᒃᑯᐊ ᐱᔾᔪᑏᑦ 
ᐊᐱᖅᑯᑎᒋᖃᑦᑕᖅᓯᒪᔭᕗᑦ ᒪᓕᒐᓕᐅᖅᕕᒻᒥ ᑕᕝᕙᓂ ᑲᑎᒪᕐᔪᐊᕐᑎᓪᓗᑕ ᑕᐃᒪᓐᖓᑦ ᑲᔪᓰᓐᓇᖃᑦᑕᕐᒪᑕ 
ᐊᑲᐅᖏᓕᐅᕈᑎᑦ ᑐᑭᒧᐊᑦᑎᑕᐅᑎᓪᓗᒋᑦ ᖃᖓᑦᑕᐅᑎᓂᒃ ᓴᓇᒃᕕᒋᖃᑦᑕᖅᑕᖓ ᐊᓐᓄᓕᓴᖅᑕᐅᔭᖅᑐᖅᑐᖅ 
ᕿᑭᖅᑖᓗᒻᒥ. 
 
ᐅᖃᖅᑎᑦᑎᔩ, ᐊᑲᒃᓴᖏᑦᑐᑦ ᐅᓄᖅᑐᑲᓪᓚᐅᒻᒪ ᐳᑦᑐᓯᕙᓪᓕᐊᓪᓗᑎᓪᓗ ᑕᐃᒪᓐᖓᑦ ᕿᑭᖅᑖᓗᒻᒥ 
ᖃᖓᑦᑕᐅᓯᕆᕝᕕᖓ ᐸᖕᓂᖅᑑᒧᑦ ᓄᑦᑎᖅᑕᐅᓚᐅᖅᑎᓪᓗᒍ. ᑭᖑᓂᑦᑎᓐᓂ ᑕᐃᒃᑯᐊ ᕿᑭᖅᑖᓗᒻᒥ 
ᖃᖓᑦᑕᐅᓯᕆᕝᕕᓕᐅᖃᑦᑕᓚᐅᕐᒪᑕ ᐃᖃᓗᓐᓂ ᐃᓅᓕᓴᖅᑐᐅᔭᖅᑐᑦᑐᓐ ᖃᖓᑦᑕᐅᑎᒃᓴᖏᓐᓂᒃ.  
 
ᑖᒃᑯᐊ ᐃᓅᓕᓴᖅᑕᐅᔭᖅᑐᑦᑐᓐ ᖃᖓᑦᑕᐅᑎᖏᓐᓂᒃ ᐃᖃᓗᓐᓂ ᐋᖅᑭᒃᓱᐃᖃᑦᑕᓚᐅᖅᑐᑦ 
ᓄᓇᓕᓐᓃᖔᖅᐸᓪᓕᐊᔪᑦ ᑕᒪᐅᖓᐸᓪᓕᐊᔪᑦ ᐋᓐᓂᐊᕕᒻᒧᑦ ᐊᒻᒪᓗᒃᑕᐃᖅ ᖃᓪᓗᓈᖑᑦ ᓄᓇᖓᓐᓄᑦ 
ᐃᓅᓕᓴᖅᑕᐅᕙᓪᓕᐊᔪᑦ. 
 
ᐅᖃᖅᑎᑦᑎᔩ, ᑐᑭᒧᐊᑦᑎᑕᐅᓂᖓ ᖃᖓᑦᑕᐅᓯᕆᔨᖏᑕ ᐋᓐᓂᐊᕆᐊᖅᑐᓯᒪᔪᓄᑦ ᑕᕝᕙᓐᖓᑦ ᐊᓪᓚᒡᕕᖃᑦᑎᓪᓗᒋᑦ 
ᐋᖅᑭᑎᐊᖅᓯᒪᓚᐅᕐᒪᓐ. ᖃᓄᐃᒻᒪᑦᑭᐊᖓᐃ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᒡᒍᖅᑐᐃᔪᒪᓕᕐᓂᖅᐸᑦ 
ᓱᕋᔅᓯᒪᖏᑎᓪᓗᒍ ᓴᓇᔪᓇᓱᒃᑐᑎᒃ ᒪᕐᕉᓐᓄᑦ ᓄᓇᓖᓐᓄᑦ ᐊᕕᒃᑕᐅᓪᓗᑎᒃ. ᐅᖃᖅᑎᑦᑎᔩ, ᐱᓕᕆᕕᖓ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑐᓴᖅᑎᑦᑎᓚᐅᕐᒪᑕ 17-ᖑᔪᒍᑦ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔮᖑᔪᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕕᖓᓐᓃᖔᖅᑐᑦ ᓄᑦᑎᖅᑕᐅᓚᐅᕐᒪᑕ ᑮᓇᐅᔭᓕᕆᔨᒃᑯᑦ 
ᐱᓕᕆᕕᒋᔭᖏᓐᓄᑦ ᐊᖏᔫᑎᐅᓂᖅᓴᓂᒃ ᐃᖅᑲᓇᐃᔭᖅᕕᓐᓂ ᐊᓪᓚᒡᕕᖏᓐᓄᑦ ᓄᑦᑎᖅᑕᐅᖁᓪᓗᒍ. ᑖᒃᑯᐊ 
ᐱᔭᓐᓂᓂᖅᓴᐅᖁᓪᓗᒍ ᐊᑕᐅᓯᕐᒦᓂᐊᕐᒪᑕᓗ. ᑕᐃᒪᓐᓇᓗ ᐊᑕᐅᓯᕐᒥᒃ ᐃᒡᓗᒦᓕᖁᓪᓗᒋᑦ ᑖᒃᑯᐊ ᐱᔨᑦᑎᕈᑎᐅᔪᓐ. 
 
ᐅᖃᖅᑎᑦᑎᔩ, ᑕᐃᒪᓐᓇᐃᑦᑐᒥᒃ ᓄᑦᑎᒋᐊᕈᑎᒃ ᑐᑭᖃᓪᓚᑦᑖᕐᒪᓐ ᑕᐃᒪᓐᓇᑦᑎᐊᖅ ᓈᓛᒎᖅᑐᒃᑯᑦ ᑲᑎᓯᖅᑕᐅᔪᑦ  

ᑕᑯᔪᒥᓇᐅᒐᓗᐊᖅ ᐃᖅᑲᓇᐃᔭᖅᑎᓪᓚᕆᐅᔪᑦ. ᓇᓗᓇᐃᖅᓯᓯᒪᑦᑎᐊᕐᕆᐊᓕᒃ ᐃᓘᓇᖏᓐᓄᑦ ᑖᒃᑯᐊ ᐃᓪᓗᖔᖓᓄᑦ 
ᓴᖅᑭᖅᓯᑎᓪᓗᒋᑦ ᐊᕕᑦᑐᐃᑎᓪᓗᒋᓪᓗ ᐱᐅᓯᖃᑦᑎᓪᓗᒋᑦ ᐊᑲᐅᖏᓕᐅᕈᑎᓕᐅᖃᑦᑕᕐᒪᑕ 
ᐃᓗᐊᖏᓕᐅᕈᑎᖃᑦᖢᑎᓪᓗ.  
 
ᐱᒻᒪᕆᒃ ᐊᒃᓱᐊᓗᒃ ᐊᒃᓱᕉᓴᐅᑎᓕᖃᑦᑕᕐᒪᓐ ᐊᑲᐅᖏᓕᐅᕈᑎᖃᓕᕇᖅᑐᓐ ᐋᓐᓂᐊᖅᑐᑦ ᐃᓚᒌᑦ 
ᐃᓅᓕᓴᖅᑕᐅᔭᖅᑐᖅᑐᓐ ᐊᒃᓱᕉᓴᒋᐊᓪᓚᒍᑎᖃᓕᒃᑲᓐᓂᖃᑦᑕᕐᒪᑕ ᖃᖓᑦᑕᐅᑎᖏᓐᓄᑦ ᑐᔪᕐᒥᔾᔪᖏᓐᓄᓪᓗ. 
 
ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᔪᖓ ᐃᑲᔪᖅᑐᐃᑦᑎᐊᕐᕋᒪ ᓯᐊᒻᒪᖅᑎᕆᓂᕐᒥᒃ ᐱᓕᕆᐊᒃᓴᓂᒃ ᑕᐃᒪᓐᖓᑦ 
ᐊᒡᒍᑐᖅᓯᒪᓂᖓᓐ ᐊᒡᒍᑐᖅᓯᒪᓂᕐᒥ ᐱᓕᕆᕕᖓᓐ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐸᖕᓂᖅᑑᒧᑦ 
ᐊᐅᓚᖅᑎᑕᐅᓚᐅᖅᑎᓪᓗᒍ ᐊᑐᐊᒐᓕᕆᔪᐃᓐ ᑕᐃᒪᓐᓇᐃᑦᑐᑦ ᑐᑭᒧᐊᑦᑎᑦᑎᔩ ᐸᖕᓂᖅᑑᒦᑎᑕᐅᑉᐸᑕ 
ᖃᓄᐃᒃᑲᔭᓐᖏᑦᑑᒐᓗᐊᖅ.  
 
ᐅᖃᖅᑎᑦᑎᔩ, ᖁᕕᐊᓱᑦᑐᖓ ᐱᓕᕆᕕᖓ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐅᐱᒋᔭᐅᔪᓐᓇᖅᑐᒥᒃ ᐋᖅᑭᒃᓯᖁᓪᓗᒋᑦ 
ᐱᔨᑦᓯᖅᑎᐅᒐᔭᖅᑐᒥᒃ ᖃᖓᑦᑕᐅᓯᕆᔨᒃᑯᓐᓄᑦ. ᒪᓕᒐᓕᐅᖅᑏᑦ ᐊᑯᓂᑲᓪᓚ ᑕᒪᑐᒥᖓ ᑕᑯᔪᒪᖃᑦᑕᖅᓯᒪᓕᕐᒪᑕ 
ᐱᒻᒪᕆᐅᔪᖅ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᒪᓕᒐᓕᐅᖅᑏᑦ ᐃᑲᔪᖃᑎᒌᑦᑎᐊᕆᐊᖃᕋᓗᐊᕐᒪᑕ 
ᓂᕈᐊᖅᑕᐅᕕᒋᓯᒪᔭᖏᓐᓄᑦ ᓴᐳᒻᒥᒃᖠᓪᓗᑎᒃ ᖃᓐᖑᓇᖅᑐᖁᑎᒋᔭᖏᓐᓂᒃ ᐃᓅᓕᓴᖅᑕᐅᔾᔪᑎᒋᔭᖏᓐᓂᓪᓗ 
ᐃᑲᔪᑕᖅᐅᓯᓐᓇᕐᓗᑎᒃ ᐃᓱᒫᓘᑎᒋᔭᖏᓐᓂ, ᐊᑲᒃᓴᖏᔾᔪᑎᒋᔭᖏᓐᓂᓪᓗ.  
 
ᐅᖃᖅᑎᑦᑎᔩ, ᐅᑉᐱᕈᓱᑉᐳᖓ ᑖᓐᓇ ᐱᖁᔨᕗᖔᕈᑎᐅᔪᖅ ᐋᖅᑭᒌᐊᖅᓯᓂᐊᕐᒪᑦ ᐊᑲᐅᖏᓕᐅᕈᑎᑦᑎᓐᓂᒃ. 
ᐅᖃᖅᑎᑦᑎᔩ, ᕿᑭᖅᑖᓗᒻᒥ ᐃᓅᓕᓴᖅᑕᐅᔪᓕᒫᓄᑦ ᖃᖓᑦᑕᐅᓯᕆᔨᐅᖃᑦᑕᖅᑐᓐ ᐊᑕᐅᓯᕐᒧᑦ ᐃᓪᓗᒦᓕᖅᐸᑕ 
ᐊᑲᐅᓯᕚᓪᓕᓂᐊᖅᑐᖅ ᑐᓴᐅᒪᖃᑎᒌᑦᑎᐊᓂᖅᓴᐅᓕᕐᓗᑎᒃ ᐊᒻᒪᓗᒃᑕᐅᖅ ᐸᖕᓂᖅᑑᒥ ᑐᑭᒧᐊᑦᑎᑦᑎᔨᒥᒃ 
ᐃᖅᑲᓇᐃᔭᖅᑎᖃᓕᖅᐸᑕ ᑕᐃᒪᓐᓇᐃᑦᑐᓂᒃ ᐱᔨᑦᓯᕈᑎᖃᓕᕇᖅᑐᓂᒃ ᐊᓪᓚᕕᒻᒥᒃ ᑕᐃᑲᓐᖓᑦ ᐊᑐᓕᕇᓪᓗᑎᒃ.  
 
ᐱᐅᓂᖅᐹᖑᔪᖅ ᐅᖃᖅᑎᑦᑎᔩ, ᓯᐊᒻᒪᖅᑎᕆᓂᖅ ᓱᓕ ᐊᑐᖅᑕᐅᖏᓐᓇᕐᓗᓂ, ᐃᖃᔪᖅᑕᐅᓗᓂ. 
ᒪᓕᒐᓕᐅᖅᑎᐅᓪᓗᖓ ᓄᓇᕗᒻᒥ ᐅᑉᐱᕈᓱᒃᑐᖓ ᑕᐃᒪᓐᓇ ᑐᑭᖃᕋᓱᒋᓪᓗᒍ ᐃᑲᔪᖅᓱᖅᑕᐅᔪᒪᓪᓗᖓᓗ 
ᑲᑎᒪᔨᐅᖃᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᒻᒧᑦ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ ᐃᑲᔪᖅᑐᕈᒪᓯᒪᒐᒃᑯᑦ ᐊᐃᑉᐱᖅᓯᒪᒐᒃᑯᐃᓛᒃ ᑖᓐᓇ 
ᐱᖁᔨᕗᖔᕈᑎ ᐱᔾᔪᑎᖃᕐᖢᖓ ᑕᒪᒃᑯᐊ ᐃᓐᓇᕆᔭᕗᑦ ᐅᓪᓗᒥ ᖃᓪᓗᓈᑎᑐᑦ ᐊᐅᓚᓐᖏᒻᒪᑕ 
ᑕᓚᕘᑲᑕᐃᓐᓇᕐᓗᑎᓪᓗ ᐱᓲᖑᓐᖏᕐᖢᑎᒃ. 
 
ᑲᒪᔨᖃᓐᖏᑦᑕᕌᖓᒥᒃ ᑕᒫᓂ ᐊᔪᖅᓯᐅᖅᑲᖃᑦᑕᕐᒪᑕ ᐅᑉᓗᒐᓴᖕᓄᑦ ᐊᒻᒪᑦᑕᐅᖅ ᑐᑭᓯᖦᖤᓚᐅᕆᕗᖓ ᑕᐅᓄᖓ 
ᑕᑲᓄᖓ ᐋᑐᕚᒧᑦ Larga-ᒧᑦ. ᑕᑲᓐᓇ ᐅᖃᓪᓚᖃᑎᒋᔭᖅᑐᖅᓯᒪᒐᒃᑯ manager-ᒋᔭᐅᔪᖅ ᖃᓄᖅ ᑕᒪᓐᓇ 
ᐃᓗᐊᓐᖏᔾᔪᑎᖃᖅᑎᒋᖕᒪᖔᑦ ᓇᓗᓇᐃᖅᓯᓚᐅᖅᑐᖅ ᐅᕙᓐᓄᑦ; ᐃᓛᓐᓂᒃᑯᒡᒎᖅ 27-ᒥᓪᓘᓐᓃᑦ 
ᐸᕐᓇᔅᓯᒪᓐᖏᑦᑎᐊᖅᑕᖏᓐᓄᑦ ᑕᑲᓄᖓ ᑎᑭᑦᑐᖃᖃᑦᑕᖅᑐᖅ patients-ᓂᒃ ᐋᓐᓂᐊᕕᓕᐊᖅᑐᓂᒃ ᑕᐅᓄᖓ 
ᐋᑐᕚᒧᑦ ᑖᓐᓇ ᑕᑖᖅᐸᒌᖅᑎᓪᓗᒍ ᑐᔪᕐᒥᕕᒋᔭᖓ ᑕᑲᓇᓂ. ᑕᐃᒪ ᐃᓂᒃᓴᓕᐅᕆᐊᖃᓕᕆᓪᓗᑎᒃ 
ᑐᔪᕐᒥᕕᒃᓴᖏᓐᓂᒃ ᕿᓂᕆᐊᖃᓕᕆᓪᓗᑎᒃ. 
 
ᑕᒪᓐᓇ ᐋᖅᑭᑦᑎᐊᖅᓯᒪᔪᖅ ᑕᐃᒪᓐᓇ ᐊᐅᓚᑦᑎᐊᓚᐅᖅᑎᓪᓗᒍ ᐋᖅᑭᑦᑎᐊᑦᓯᒪᔪᓐᓃᑎᓪᓗᒍ ᓈᖕᒪᖏᒻᒪᑦ 
ᐱᓗᐊᓐᖑᐊᖅᑐᒥ ᑕᒫᓂ ᐃᓄᒋᐊᕐᓂᖅᐹᖑᔪᒥ ᕿᑭᖅᑖᓗᖕᒥ ᑕᒪᒃᑯᐊ ᐋᓐᓂᐊᕕᓕᐊᖅᑕᖅᑐᑦ ᐅᓄᖅᑑᑎᓪᓗᒋᑦ 
ᐊᒻᒪᓗ ᐅᓇᑦᑕᐅᖅ ᐱᔾᔪᑎᒋᖕᒥᔭᕋ  

ᑕᐃᒃᑯᐊ ᐅᕗᖓ ᐋᓐᓂᐊᕐᕕᓕᐊᕌᖓᒥᒃ ᑕᒪᐅᖓ ᐃᓄᖕᓄᑦ ᑐᔪᕐᒥᒐᓚᓲᖑᒻᒪᑕ.  
ᑕᒃᐹᓂ ᑭᒡᒐᖅᑐᖅᑕᕐᓂ ᑖᒃᑯᐊ ᐅᓄᓗᐊᖅᑐᐃᑦ ᖃᖓᑕᓲᒃᑯᕕᖕᒥ ᐅᑕᖅᑭᑎᑕᐅᓪᓗᑎᒃ 
ᐅᑎᖅᑎᑕᐅᖃᑦᑕᖅᓯᒪᓕᕐᒪᑕ ᐃᓐᓇᐅᔪᐃ ᐃᓚᖏᑦ, ᑕᒪᓐᓇ ᑕᐃᒪᓐᓇᐃᓕᖓᑎᓪᓗᒍ ᓈᖕᒪᖏᒻᒪᑦ. 
 
ᑖᒃᑯᐊ ᐋᖅᑭᑦᑎᐊᖅᓯᒪᓚᐅᕐᒪᑕ ᕿᑭᖅᑖᓗᖕᒥ ᑕᕝᕙᓂ ᐋᓐᓂᐊᕕᖓᓂ ᑕᑉᐱᑲᓂ ᐱᔭᕇᖅᑕᐅᕙᓪᓕᐊᔪᑦ ᓘᒃᑖᓄᑦ 
ᑕᑉᐲᑯᖓ ᑕᕝᕙᓂᑦᑕᐃᓈᖅᑎᓪᓗᒍ ᐊᐅᓪᓚᕐᕕᒃᓴᖓᓂᒃ ᖃᐅᔨᒪᕙᒌᓕᑲᐅᑎᒋᖃᑦᑕᓚᐅᖅᑐᑦ ᖃᖓᑕᓲᓕᕆᔨᐅᔪᑦ 
ᑕᐃᒃᑯᐊ ᐊᐅᓪᓚᕐᕕᒃᓴᖏᓐᓂᒃ ᖃᐅᔨᒪᕙᒌᓕᖃᑦᑕᐅᓚᐅᖅᑐᑦ.  
 
ᑕᒪᓐᓇ ᑕᐃᒪᓐᓇᐃᑎᓪᓗᒍ ᐃᓐᓇᖁᑎᕗᑦ ᐊᒃᓱᕈᖅᑎᓗᐊᓕᕋᑦᑎᒍ ᑕᒪᒃᑯᐊ ᑖᓐᓇ 
ᖃᖓᑦᑕᐅᓯᖅᑕᐅᓯᒪᖃᑦᑕᖏᓐᓂᕐᓗ ᐱᔾᔪᑎᒋᓪᓗᓂᔾᔪᒃ, ᐊᖏᕐᕋᕆᐊᖃᓕᕋᓗᐊᖅᑎᓪᓗᒋ. ᑕᐃᒪᓐᓇᐃᓐᓂᖓᓄᑦ 
ᑖᓐᓇ ᐅᖃᖅᑏ, ᐃᑲᔪᖅᑐᕋᒃᑯᑦ. ᐊᒻᒪᓗ ᑖᒃᑯᐊ ᑲᑎᒪᔨᐅᖃᑎᒃᑲ ᑖᑦᓱᒥᖓ ᐱᖁᔨᕗᖔᕈᒻᒥ 
ᐃᑲᔪᖅᑐᖁᓂᐊᕆᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᕈᒻᒧᑦ. ᒪᒥᐊᓇᖅ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ ᐱᖁᔨᕗᖔᕈᑦ ᐃᑲᔪᖅᓱᕐᒥᒐᒃᑯᑦ ᓂᓪᓕᐊᑎᒋᓯᒪᖃᑦᑕᕋᕐᑯᑦᑕᐅᖅ 
ᑕᒪᓐᓇ ᓈᒻᒪᒍᓐᓃᖅᓯᒪᓂᖓ ᑕᐃᓐᓇ ᐊᒡᓚᕝᕕᖓ ᓅᑕᐅᓂᑰᓕᖅᑎᓪᓗᒍ ᐃᓛᒃ ᐊᒥᓱᑦ ᑕᒪᑐᒥᖓ ᓈᖕᒪᔅᓴᖏᒻᒪᑕ, 
ᓈᖕᒪᑦᓴᖏᓐᓂᑐᐃᓐᓇᕐᒨᖏᑦᑐᖅ, ᐊᑲᕐᕆᖏᒻᒪᑕ ᐋᓐᓂᐊᕕᓕᐊᖃᑦᑕᖅᑐᑦ ᐃᓐᓇᐃᓐᓇᐅᖏᑦᑐᑦ ᑭᒃᑯᓕᒫᑦ, 
ᐃᓐᓇᒪᕆᐅᓐᖏᑦᑑᒐᓗᐃᑦ. 
 
ᐃᓚᖏᑦ ᐅᖄᓚᑲᑕᒍᓐᓇᖃᑦᑕᖏᒻᒪᑕ ᐅᖃᓚᒐᓗᐊᖅᑐᑎᓪᓗ ᐃᓛᓐᓂ ᑭᐅᔭᐅᓐᖐᓇᖅᐸᒃᖢᑎᒃ ᑕᐃᒫᒃ ᑕᒪᓐᓇ 
ᐊᒥᓱᒻᒪᕆᖕᓄᑦ ᐊᑲᐅᓐᖏᔾᔪᑎᒋᔭᐅᓕᕐᒪᑦ ᑕᒫᓂ ᕿᑭᖅᑖᓗᖕᒥ ᑐᓴᖃᑦᑕᕋᑦᑎᒍ ᑕᒫᓂᑐᐃᓐᓇᖅ ᐊᖕᒪᓗᑦᑕᐅᖅ 
ᓄᓇᓕᖕᓅᕋᖓᑦᑕ ᐊᒻᒪᓗᑦᑕᐅᖅ ᓄᓇᑦᑎᓐᓂᑦ ᑐᓵᕋᓱᒃᑐᑕ ᐅᖃᓪᓚᕝᕕᒃᑯᑦ. 
 
ᑕᐃᒫᒃ ᑕᒪᓐᓇ ᐅᖃᐅᑎᒋᔭᐅᒐᔪᓐᓂᖅᐹᑦᑎᐊ ᐊᖏᓂᖅᐹᖑᖃᑦᑕᖅᑐᖅ ᐋᖅᑭᒋᐊᖁᔭᐅᓪᓗᓂ ᓲᖃᐃᒻᒪ 
ᓱᕋᑦᓯᒪᑎᓐᓇᒍ ᐋᖅᑭᒋᐊᖅᑕᐅᒐᒥ ᓈᖕᒪᒍᓐᓃᔪᒻᒪ ᑕᒪᓐᓇ ᑲᔪᓯᑐᐃᓐᓇᖁᒻᒥᒐᒃᑯ ᐱᖁᔨᕗᖔᕈᑦ ᐊᖕᒪ ᑲᔪᓯᑉᐸᑦ 
ᐊᑐᓕᖅᑎᑕᐅᖁᑦᑎᐊᖕᒪᕆᒃᖢᒍ. ᑎᓕᐅᕆᕙᒃᑲᑦᑕᐅᖅ ᑕᕝᕙᓃᑦᑐᓕᒫᒃ ᑕᒪᑐᒥᖓ ᐃᑲᔪᖅᑐᐃᖁᓪᓗᒋᑦ 
ᐱᖁᔨᕗᖔᕈᑦ ᐊᖏᖅᑕᐅᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. (ᑐᓵᔨᒃᑯᑦ) ᐱᖁᔨᕗᖔᕈᒻᒧᑦ. (ᑐᓵᔨᑎᒎᕈᓐᓃᖅᑐᖅ) 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᑲᖅ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐳᖓ ᐱᕕᑦᓴᖃᖅᑎᑕᐅᔪᓐᓇᕋᒪ 
ᐅᖃᓪᓚᒍᓐᓇᕐᓗᖓ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᐊᖕᒪᓗᑦᑕᐅᖅ ᓇᓗᓇᐃᖅᓯᑲᓐᓂᐊᕐᔪᒍᒪᓪᓗᖓ 
ᑐᑭᓯᑦᑎᐊᓂᕐᒪᑕ ᒪᓕᒐᓕᐅᖅᑎᐅᖃᑎᒃᑲ.  
 
ᓯᕗᓪᓕᖅᐹᒥ ᐃᑲᔪᖅᑐᓐᖏᑕᕋ ᑖᓐᓇ ᐱᖁᔨᕗᖔᕈᑦ, ᓇᓗᓇᐃᖅᓯᓂᐊᖅᐳᖓ ᐱᔾᔪᑎᓐᓂᒃ.  
 
ᓯᕗᓪᓕᖅᐹᒥ ᐱᖁᔨᕗᖔᕈᑦ ᓯᐊᖕᒪᖅᑎᕆᓂᕐᒥᒃ ᐃᑲᔪᖅᑐᐃᖏᒻᒪᑦ. ᓯᕗᓪᓕᖅᐹᖅ ᑖᓐᓇ ᐃᖃᓗᒃᑑᑦᑎᐊᖅ 
ᐸ̀ᖕᓂᖅᑑᕐᓗ ᐱᔨᑦᓯᖅᑏᑦ ᑕᐃᒃᑯᓄᖓ ᓄᓇᕗᓕᒫᒧᑦ ᑐᕌᖓᖕᒪᑦ ᓇᓗᓇᐃᕐᓯᓚᐅᖅᑐᖓ ᑎᑎᕋᕐᓂᒃ 
ᒪᓕᒐᓕᐅᖅᑎᓐᓄᑦ ᑖᒃᑯᐊ  

ᐊᖏᔪᖅᑳᒃᑯᕕᖕᒦᒃᑲᔭᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖃᓗᒃᑑᑦᑎᐊᕐᒥ. ᐃᖅᑲᓇᐃᔭᖃᑎᖃᕐᓗᑎᒃ ᑐᖏᓕᖓᓂᒃ 
ᒥᓂᔅᑕᖓᓐᓂ ᐊᐅᓚᑦᑎᔨᐅᔪᑦ.  
 
ᖃᓂᒃᓴᕐᐸᑕ ᐃᖅᑲᓇᐃᔭᖃᑎᒌᒃᑎᐅᔪᑦ ᑕᒪᒃᑯᓂᖓ ᓄᓇᕗᓕᒫᒧᑦ ᐊᑲᐅᙱᓕᐅᕈᑎᔪᓂᒃ ᐊᖅᑭᒃᓱᐃᔪᓐᓇᓂᕐᒪᑕ 
ᖃᖓᑦᑕᐅᓯᕆᔨᒃᑯᓐᓄ. ᐃᓅᓕᓴᖅᑕᐅᔭᖅᑐᓂᐊᖅᑐᓄᑦ ᖃᖓᑦᑕᐅᑎᖏᓐᓄᑦ. 
 
ᑕᒪᑐᒧᖓ ᓄᒃᑎᕐᐸᓪᓕᐊᓗᑎᒃ ᐊᒡᒍᖅᑐᕐᓯᒪᓂᕐᒥᒃ-ᑐᐃᓐᓇᕐᒥ ᐊᖅᑭᒃᓱᕐᑕᐅᑉᐸᑦ ᐸᖕᓂᕐᑑᕐᒥ ᕿᑭᖅᑖᓗᑐᐃᓐᓇᕐᒧᑦ 
ᑐᕌᖓᒻᒪᑦ, ᐊᖏᔪᖅᑳᒃᑯᕕᐅᖏᒻᒪᑦ. ᑖᓐᓇ ᓇᓗᓇᐃᑦᑎᐊᒃᑲᓐᓂᕆᐊᓕᒃ ᑐᑭᓯᔭᐅᑦᑎᐊᕆᐊᓕᒃ. ᑖᓐᓇ 
ᐃᓱᒪᓕᐅᖅᑎᓪᓗᑕ ᑖᔅᓱᒥᖓ ᑐᓴᐅᒪᑎᑕᐅᑦᑎᐊᕆᐊᖃᕐᓂᐊᖅᑐᓯ ᑐᓴᐅᒪᑎᑕᐅᑦᑎᐊᕆᐊᖃᕐᓂᐊᖅᑐᒍᑦ. 
 
ᑐᒡᓕᐊ ᓇᓗᓇᐃᕆᐊᖃᖅᑕᕋ ᐃᖅᑲᓴᐃᔮᒃᓴᐃᑦ ᐃᖃᓗᖕᓃᑦᑐᑦ ᓄᒃᑎᕐᑕᐅᓚᐅᖏᑦᑐᑦ ᖃᖓᑦᑕᐅᓯᕆᕝᕕᒃ ᑕᐃᓐᓇ 
ᐃᖃᓗᖕᓃᑦᑐᖅ ᐋᓐᓂᐊᕕᖕᒦᒃᑐᖅ ᓱᓕ ᐱᔨᑦᓯᖅᑐᖅ ᐃᓅᓕᓴᖅᑕᐅᔭᖅᑐᖅᑐᓄᑦ ᐋᓐᓂᐊᕕᖕᒥ ᐅᓂᒃᓯᒪᔪᓄᑦ. 
ᓇᓗᓇᐃᕆᐊᖃᖅᑕᕋ ᑕᐃᓐᓇ ᐃᖅᑲᓇᐃᔮᒃᓴᐃᑦ ᓴᖅᑭᑕᐅᓚᐅᖅᑐᑦ ᓄᑖᑦ ᐸᖕᓂᖅᑑᕐᒥᑦᑐᑦ 
ᖃᖓᑦᑕᐅᓯᕆᔨᐅᓪᓗᑎᒃ ᕿᑭᖅᑖᓗᒻᒥ ᑕᑉᐹᖓᑦ ᖁᕝᕙᓯᖕᓂᕐᓴᒥᑦ. 
 
ᐊᓯᖏᓐᓄᑦ ᐋᓐᓂᐊᕕᓕᐊᙱᑦᑐᑦ ᑕᕝᕗᖓ. ᑭᓯᐊᓂ ᐊᔭᖏᑦ ᐋᓐᓂᐊᕕᖕᒧᐊᕆᐊᑐᖏᒻᒪᑕ. ᐱᔾᔪᑎᒋᓪᓗᒍ 
ᐊᕐᕌᒍᑕᒫᑦ ᑲᒪᒋᔭᐅᔪᑦ ᐅᓄᕐᓯᕙᓪᓕᐊᑐᐃᓐᓇᕐᒪᑕ. ᐊᕐᕌᓂ ᓇᐃᓴᐃᑎᖏᓐᓂᒃ ᑐᓂᓯᓚᐅᖅᑐᒍ 14,000-ᖑᓚᐅᖅᑐᑦ 
ᖃᖓᑦᑕᐅᓯᕐᑕᐅᔪᑦ ᐊᕐᕌᒍᑕᒫᑦ. ᑕᖅᑭᑦ 12 ᐃᓗᐊᓂ ᕿᑭᖅᑖᓗᑐᐃᓐᓇᕐᒥᑦ ᑕᕙ ᐱᓕᕆᐊᕆᑎᓪᓗᒋᑦ 
ᐊᒡᒍᖅᑐᕋᓱᒃᖢᑎᒍ ᐃᖅᑲᓇᐃᔮᒃᓴᐃᑦ ᐋᖅᑭᒃᓱᖢᑎᒍᑦ ᐋᓐᓂᐊᕖᑦ ᐱᔨᑦᓯᑦᑎᐊᕐᓂᕐᐊᕐᒪᑕ 
ᐃᓅᓕᓴᖅᑕᐅᔭᕆᐊᖃᖅᑐᓄᑦ. 
 
ᓯᕗᕐᖓᒍᑦ ᐱᓕᕆᐊᖃᓚᐅᕐᓯᒪᖕᒪᑕ ᐃᓯᓚᐅᖏᑦᑐᓂᒡᓘᓐᓃᑦ ᐋᓐᓂᐊᕕᖕᒧᑦ ᑕᐃᒪᓕ ᒥᐊᓂᕐᓯᕆᔭᐅᑦᑎᐊᖁᓪᓗᒋᑦ. 
ᑖᓐᓇ ᐊᓯᔾᔨᖅᑕᐅᓚᐅᕐᓯᒪᖕᒪᑦ. ᐊᑲᐅᖏᓕᐅᕈᑎᑕᖃᒪᐅᕐᐸ ᐊᓯᔾᔨᖅᑕᐅᓚᐅᙱᓐᓂᖓᓂ? ᐄᑦᑎᐊᒻᒪᕆᒃ. 300-
ᒪᕆᖕᓂᒡᓘᓐᓃᑦ ᑕᐃᒪᓐᓇ ᐅᖃᐸᓗᒃᕕᐅᖃᑦᑕᓚᐅᕋᑕ ᑖᒪᓐᓇ ᐊᑲᐅᓯᕚᓪᓕᕐᑎᒐᓱᒃᓯᒪᔭᕋᓗᐊᕐᐳᑦ. ᑕᐃᒪᓐᓇ 
ᐱᔨᔅᓯᕋᕐᓗᑕ ᑕᒪᒃᑯᓂᖓ ᐃᓐᓇᕐᓂᒃ ᒪᒃᑯᑐᑦ ᖃᓪᓗᓇᐅᔭᕈᓐᓇᖏᑦᑐᓂᒡᓘᓐᓃᑦ, ᑕᐃᒪᓐᓇ ᐃᑲᔪᕋᓱᐊᕐᓯᒪᔪᒍᑦ. 
ᑕᐃᒪᓘᓐᓃᑦ ᐅᖃᐱᓗᒡᕕᐅᖃᑦᑕᙱᓐᓂᕐᓴᐅᓕᖅᑐᒍᑦ.  
 
ᑖᒃᑯᐊ ᐃᖅᑲᓇᐃᔭᖅᑎᑦ ᑕᒡᕙᓂ ᐃᖃᓗᖕᓂ ᐋᓐᓂᐊᕐᕕᖕᒥ ᐱᓕᕆᐊᖃᕐᒪᑕ ᐋᓐᓂᐊᕐᕕᖕᒦᑦᑐᓂᒃ. ᑕᒪᓐᓇ 
ᓇᓗᓇᐃᔭᕈᒪᖅᑲᐅᒐᒃᑯ. ᑕᒪᓐᓇ ᐃᑲᔪᖅᑐᐃᒍᑦᓯ ᐱᖁᔨᕗᖔᕈᑎᒥᒃ ᒪᕐᕉᒃ ᑖᒃᑯᐊ ᐃᖅᑲᓇᐃᔮᖅᑖ ᐃᖅᑲᓇᐃᔮᒃ 
ᐱᖅᑕᐅᓂᐊᖅᑐᑦ ᓄᒃᑎᖅᑕᐅᓚᐅᙱᒻᒪᑕ ᑖᕗᖓ. ᑕᐃᒪᓐᓇ ᑕᒡᕙ ᐱᔾᔪᑎᒋᓪᓗᒍ ᑕᐃᒪᓐᓇᐃᓕᐅᕋᑦᑕ 
ᐱᔨᑦᓯᕋᕋᓱᐊᕐᖢᑕ ᑲᒪᔨᐅᓂᐊᖅᑐᒥᒃ ᕿᑭᖅᑖᓗᒻᒥᐅᓂ ᐋᓐᓂᐊᕐᕕᒃ ᐃᓛ ᖃᖓᑦᑕᐅᑎᑖᖅᑎᑦᓯᔨᒥᒃ.  
 
ᑖᒃᑯᐊ ᐃᑲᔪᖅᑐᕈᒪᙱᑕᕋ ᐃᒪᓐᓇ ᐅᖃᕐᒪ ᐅᖃᕐᒪᑕ ᐋᖅᑭᒃᑕᐅᙱᓪᓕ. ᑖᓐᓇ ᐃᖢᐃᓪᓕᐅᕈᑕᐅᓯᒪᔪᑐᖃᐅᖕᒪᑦ 
ᑕᐃᒪᓐᓇ ᐃᖢᐃᓪᓕᐅᕈᑎᒋᔭᐅᖏᓐᓇᕐᓯᒪᔪᕕᓂᐅᖕᒪᑦ, ᑕᐃᒪ ᑕᑯᒃᓴᐅᖕᒪᑦ, ᑕᐃᒪᓐᓇ ᐃᖢᐃᑦᑑᔮᖅᑐᖅ 
ᓄᒃᑎᖅᑕᐅᓯᒪᓂᖓᓄᑦ ᓄᒃᑎᖅᑕᐅᓯᒪᓂᕋᖅᑕᐅᓂᖓᓄᑦ ᖃᖓᑦᑕᐅᑎᑖᖅᑎᑦᓯᔨᐅᔪᖅ.  
 
ᑭᓯᐊᓂ ᑕᒪᓐᓇ ᐃᖢᐃᓕᐅᕈᑎᒋᔭᐅᔪᑐᖃᐅᓚᐅᖅᑐᖅ ᖃᖓᑦᑕᐅᑎᑖᖅᑎᑦᓯᔨᐅᔪᖅ. ᑕᐃᒪ ᐋᖅᑭᒃᓱᐃᒐᓱᒃᓯᒪᔪᒍ 
ᑲᒪᒋᔭᐅᑦᓯᐊᕈᓐᓇᖁᓪᓗᒍ ᑕᒪᒃᑯᓂᖓ ᑲᒪᑦᓯᐊᕈᓐᓇᕐᓂᕐᓴᐅᒍᒪᓪᓗᑕ  

ᐋᓐᓂᐊᕕᓕᐊᕐᐸᒃᑐᓂᒃ ᐊᒻᒪᓗᑦᑕᐅ ᑐᔪᕐᒥᖃᑦᑕᖅᑐᓂᒃ ᐹᓂ. ᑕᒪᓐᓇ ᐊᑲᐅᓯᕚᓪᓕᕈᑕᐅᓯᒪᔫᒐᓗᐊᖅ 
ᐊᑲᐅᓯᕚᓪᓕᖅᑎᑦᓯᒐᓱᐊᖅᑕᐅᓯᒪᔫᒐᓗᐊᖅ.  
 
ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍ ᐅᑉᐱᕈᓱᙱᓐᓇᒪ ᑖᓐᓇ ᐱᖁᔨᕗᖔᕈᑦ ᓲᕐᓗ ᓯᐊᖕᒪᒃᑎᕆᓂᕐᒥᒃ ᐃᖃᓗᑦᑑᑦᓯᐊᕐᒥ 
ᐸᖕᓂᖅᑑᒧᑦ ᓄᒃᑎᕆᖃᑦᑕᕐᓂᖅ ᑖᓐᓇ ᐅᖃᖅᑑᔮᕐᒪᑦ ᑕᐃᒪᓐᓇ ᓱᕐᕋᖏᓪᓗᒍ ᐋᖅᑭᒃᑕᐅᖏᓪᓗᒍ ᓱᒐᔭᕐᐱᑕ.  
ᐄ, ᑕᐃᒪ ᑎᓕᐅᖅᑕᒃᑲ ᑲᑎᒪᔨᐅᔪᑦ ᕿᒥᕈᑦᓯᐊᖁᓪᓗᒋ ᖃᐅᔨᓴᑦᓯᐊᖁᓪᓗᒋ ᖃᓄᐃᓕᐅᕋᓱᐊᕐᒪᖔᑦᑕ, ᐊᒻᒪᓗ 
ᑖᒃᑯᐊ ᐱᓕᕆᐊᕆᔭᐅᔪᑦ ᐅᕙᓃᒻᒪᑕ ᓱᓕ ᑕᑉᐲᑯᙵᐅᕈᓐᓇᖅᑐᓯ ᑕᑯᔭᖅᑐᕐᓗᓯᓗ. 
 
ᐃᖅᑲᓇᐃᔭᖅᑎᓂ ᑕᒃᐹᓂ ᐱᓕᕆᑦᓯᐊᖅᑐᒻᒪᕆᐊᓘᖕᒪᑕ ᑕᐃᒪᓐᓇ 13,000-ᓂᒃ ᑕᖅᑭᓄᑦ 12-ᓄᑦ 
ᑲᒪᓯᒪᒐᓗᐊᖅᑎᓪᓗᒋᑦ. ᐊᓯᖏᓐᓂᒡᓗ ᐱᓕᕆᐊᖃᕐᖢᑎᒃ. ᑕᐃᒪ ᑎᓕᐅᕐᐸᒃᑲ ᐃᓱᒪᒃᓴᕐᓯᕈᑎᖃᒃᑲᓐᓂᕆᐊᖃᕐᐳᑦ 
ᑖᔅᓱᒥᖓ ᐱᖁᔨᕗᖔᕈᑕᐅᔪᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐱᒋᐊᖅᑎᑕᐅᔪᒧᑦ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᕈᒪᔪᖓ ᐃᒪᓐᓇ ᐅᖃᒃᑲᓐᓂᕈᒪᔪᖓ 
ᒥᓂᔅᑕᐅᑉ ᐅᖃᐅᓯᕆᔭᖓᓂᑦᑕᐅᖅ ᑖᓐᓇ ᐱᒻᒪᕆᐅᖕᒪᑦ ᐅᖃᐅᓯᕆᒃᑲᓐᓂᕆᐊᖃᕋᒃᑯ ᐃᓱᒫᓗᒋᑎᒋᔭᐅᓯᒪᒻᒪᑕ 
ᑕᐃᓐᓇ ᐃᓂᒋᔭᐅᔪᖅ ᐱᔾᔪᑎᒋᓪᓗᒍ ᐸᓐᓂᖅᑑᒥ ᐱᔨᑦᓯᕋᖅᑎᒋᔭᐅᔪᖅ.  
 
ᑖᒃᑯᐊ ᐃᓱᒫᓘᑎᒋᔭᐅᔪᑦ ᑲᑎᒪᖃᑎᒋᒍᓐᓇᖅᓯᓚᐅᕋᒃᑯ ᒥᓂᔅᑕ ᐊᒻᒪᓗᑦᑕᐅᖅ ᐊᓯᔾᔩᓯᒪᓪᓗᓂ ᒥᓂᔅᑕ 
ᑎᑎᕋᓚᐅᖅᖢᓂᓗ ᒪᓕᒐᓕᐅᖅᑎᒃᑯᓐᓄᑦ ᒪᑦᓯ 6-ᖑᓚᐅᖅᑰᖅᑐᒥ ᑐᓴᖅᑎᑦᑎᓚᐅᖅᖢᓂᓗ ᑕᐃᓐᓇ ᐸᓐᓂᖅᑑᒥ 
ᐊᓪᓚᕝᕕ ᐊᑯᓂᐅᓂᖅᓴᖅ ᒪᑐᐃᖔᖃᑦᑕᓂᖅᓴᐅᓕᖅᑐᖅ ᑕᐃᒪᓐᓇ ᑲᒪᑦᓯᐊᕈᓐᓇᖃᑦᑕᖁᓪᓗᒍ ᑕᐃᒪᓐᓇ 6-
ᒧᐊᕋᓱᐊᕐᓂᖓᓄᑦ ᒪᑐᖃᑦᑕᕐᒪᑦ ᐊᒻᒪᓗᑦᑕᐅᖅ ᐱᓇᓱᐊᕈᓯᐅᒃ ᓄᓐᖑᐊᓂ ᑐᐊᕕᕐᓇᖅᑐᓕᕆᔨᐅᖃᑦᑕᓕᖅᖢᓂ 
ᐸᓐᓂᖅᑑᒥᓗ ᐃᓕᓐᓂᐊᑎᑦᑎᓯᒪᓪᓗᑕ ᑲᒪᔨᐅᖃᑦᑕᕋᔭᖅᑐᓂᑦ.  
 
ᐅᖃᖅᑏᓗ ᖃᐅᔨᓚᐅᕋᒪ ᑕᐃᒪᓐᓇ ᐋᓐᓂᐊᕐᕕᓕᐊᖃᑦᑕᕐᓂᖅ ᐱᔾᔪᑎᒋᓪᓗᒍ ᐱᔨᑦᓯᕋᖅᑕᐅᓚᐅᕋᒪ 
ᐊᑕᐅᓰᑐᐃᓐᓇᖏᖢᖓ ᒪᕐᕈᐃᑕᖅᖢᖓ ᐊᒻᒪᓗᑦᑕᐅᖅ ᓄᓇᕗᒻᒥ ᑖᒃᑯᐊ ᑐᔪᕐᒥᕕᐅᖃᑦᑕᖅᑐᑦ 
ᐳᓚᕋᕈᓐᓇᓚᐅᕆᓪᓗᒋᑦ ᐊᒻᒪᓗ ᐱᖃᑎᖃᕈᓐᓇᓚᐅᖅᖢᖓ ᑖᒃᑯᓂᖓ ᐊᐅᓪᓚᕈᔾᔭᐅᖃᑦᑕᖅᑐᓂᑦ ᐱᖃᑎᖃᕐᖢᑎᑦ. 
 
ᐊᒻᒪᓗ ᐅᖃᕈᓐᓇᖅᑐᖓ ᐅᖃᖅᑏ, ᐊᒻᒪᓗ ᑲᑎᒪᔨᐅᔪᓄᑦ ᐅᖃᕈᓐᓇᖅᑐᖓ ᑕᐃᒪᐃᓐᓇᐃᑦᑐᑦ ᒥᓂᔅᑕ 
ᐅᖃᖅᑲᐅᒻᒪᑦ 17-ᓘᓐᓃᑦ 20,000-ᓘᓐᓃᑦ ᖃᖓᑦᑕᐅᑎᓕᐅᖃᑦᑕᑎᓪᓗᒋᑦ ᑕᖅᑭᓂᑦ 12-ᓂᑦ ᓱᕐᓗ 20,000 
ᑕᐃᒪᓐᓇ ᑲᒪᖃᑦᑕᕐᒪᑕ ᖃᖓᑦᑕᐅᑎᔅᓴᓂᑦ. 
 
ᐅᑎᕐᕕᐅᖃᑦᑕᖅᓯᒪᒐᑦᑕᓘᓐᓃᑦ ᐅᖃᖅᑏ, ᑖᒃᑯᐊ ᖃᐅᔨᓴᖅᑕᐅᓯᒪᓪᓗᑎᑦ 1.5-ᐳᓴᓐᑦᒋᔭᖏᑦ ᖃᖓᑦᑕᐅᑎᑖᕈᑏᑦ 
20,000-ᓂ ᑖᒃᑯᐊ ᐅᖃᐱᓘᑕᐅᖃᑦᑕᕐᒪᑕ ᑕᐅᑐᒡᓗᒋᑦ ᑕᒪᓐᓇ ᓯᓚ ᐱᐅᖃᑦᑕᖏᓐᓂᖓ ᐊᒻᒪᓗ 
ᐃᖏᕐᕋᕐᕕᐅᖃᑦᑕᖅᑐᑦ ᑕᑯᓐᓇᕐᓗᒋᑦ ᑕᐃᒪᓐᓇᐃᑦᑐᓂᑦ ᐃᓱᒫᓘᒍᑎᒋᔭᐅᔪᓂᑦ ᓴᖅᑭᖅᑐᖃᐃᓐᓇᖃᑦᑕᓂᐊᖅᑐᖅ.  

ᐅᖃᖅᑏ, ᑖᓐᓇ ᒥᓂᔅᑕ ᑖᓐᓇ ᐃᑲᔪᕋᓱᐊᖅᓯᒪᔫᒐᓗᐊᖅ ᐃᓱᒫᓘᒍᑎᒋᔭᐅᔪᓂᑦ ᑐᓴᓕᑕᐃᓐᓇᖏᑦᑕᖅᐳᑦ 
ᑐᓴᐃᓐᓇᖃᑦᑕᖅᑕᕗᑦ. ᑕᐃᒪ ᐅᕐᐱᕈᓱᒃᑲᒪ ᐸᓐᓂᖅᑑᒥᑦ ᑖᓐᓇ ᐃᓂᒋᔭᐅᔪᖅ ᖃᖓᑦᑕᐅᑎᓕᕆᔨᐅᔪᖅ 
ᐱᓕᕆᑦᓯᐊᕐᒪᑕᐃᓛᒃ ᐊᐅᓪᓛᑦᓯᐊᕐᖢᓂᓗ ᑕᐃᒪᓐᓇᑎᑐᑦ ᐋᖅᑭᒃᓱᕆᐊᖃᕐᑑᒐᓗᐊᖅ 
ᐋᖅᑭᒋᐊᖅᑎᑦᑎᒍᓐᓇᕋᓗᐊᖅᑐᒍᑦ ᐲᖅᓯᖏᓪᓗᑕ ᑕᐃᒪᓐᓇ ᒥᓂᔅᑕ ᐱᓇᓱᐊᕐᒪᑦ. 
 
ᑖᓐᓇ ᐃᑲᔪᖅᑐᖅᔮᓐᖏᑕᕋ ᐱᖁᔨᕗᖔᕈᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐱᖁᔨᕗᖔᒧᑦ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᑦᑕᐅᖅ ᑕᐃᒪᓐᓇ ᐅᖃᐅᓯᕆᓂᐊᖃᐅᓐᖏᑕᕋᓗᐊᕋ 
ᐱᖁᔨᕗᖔᕈᑕᐅᔪᖅ ᑭᓯᐊᓂ ᑐᓴᖅᑲᐅᔭᒃᑲ ᑐᓴᖅᖢᒋᑦ ᑐᑭᓯᑎᑦᑎᑲᓐᓂᕆᐊᕐᓂᐊᖅᑐᖓ 
ᐃᓱᒪᓕᐅᕈᑎᖃᕐᓂᐊᓕᖅᖢᖓᓗ ᑖᓐᓇ ᐱᖁᔨᕗᖔᕈᑦ ᐃᑲᔪᖅᑐᕐᓂᐊᖅᖢᒍ.  
 
ᑖᓐᓇ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐅᖃᖅᑲᐅᒻᒪᑦ ᑖᒃᑯᐊ ᓄᑖᖑᒻᒪᑕᒎᖅ ᓄᑖᑦ 
ᑖᓐᓇᓗ ᐃᖃᓗᓐᓃᑦᑐᖅ ᐃᓂᒋᔭᐅᖏᓐᓇᖅᖢᓂ ᐅᖃᓚᐅᖅᖢᓂᓗ ᐃᑲᕐᕋᑦ ᑎᓴᒪᑦ ᐊᓂᒍᖅᑎᓪᓗᒋᑦ ᐅᕙᙵᑦ 
ᐲᖅᓯᔪᖃᓚᐅᖅᓯᒪᒻᒪᑦ ᐸᓐᓂᖅᑑᒻᒧᑦ ᓅᑦᑎᖅᑕᐅᓪᓗᓂ. ᑕᐃᒪᓐᓇ ᐱᓕᕆᓚᐅᖅᑑᒐᓗᐊᑦ ᐊᒥᓲᓂᖅᓴᐃᑦ ᐅᕙᓂ 
ᓅᑕᐅᓯᒪᓕᖢᑎᑦ ᐸᓐᓂᖅᑑᒧᑦ.  
 
ᐃᒪᓐᓇ ᐅᖃᖅᑲᐅᒪᓪᓗ ᑕᐃᒪᓐᓇ ᓱᓕᖏᖦᖢᑎᑦ ᐅᖃᐅᓯᕆᔭᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᓕᕆᐊᕆᓯᒪᔭᖏᓐᓄᑦ. ᑕᒪᓐᓇ ᐱᔾᔪᑎᒋᓪᓗᒍ ᐃᑲᔪᖅᑐᕐᓂᐊᖅᑕᕋ ᐱᖁᔨᕗᖔᕈᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᒋᐊᖅᑎᑕᐅᔪᒧᑦ. (ᑐᓵᔨᑎᒎᕉᓐᓃᖅᑐᖅ) ᓇᓗᓇᐃᖅᓯᕕᒋᔪᒪᓪᓗᓯ 
ᐊᑎᖁᑎᖃᕈᓐᓃᕋᒪ ᑖᓐᓇ ᐱᒋᐊᖅᑎᑦᑎᖅᑲᐅᔪᖅ ᑭᖑᓪᓕᖅᐹᒥ ᒪᑐᓯᔾᔪᖃᕈᒪᒻᒪᖔᖅ. (ᑐᓵᔨᑎᒍᑦ) ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐃᐲᖅᑲᐅᔪᖅ ᖁᑦᑎᑦᑐᒥᑦ, ᓕᕙᐃ ᐹᓇᐸᔅ.  
 
ᐊᒻᒪᓗ ᒪᒥᐊᒃᑲᓗᐊᖅᐳᖓ ᒥᓂᔅᑕ ᒥᓂᔅᑕᐅᖃᑎᒥᓂᑦ ᕿᑭᖅᑖᓘᒻᒦᖔᖅᑐᒥᒃ ᐅᖃᓪᓚᖃᑎᖃᕐᓂᖏᒻᒪᑕ ᑖᒃᑯᓂᖓ 
ᑭᓯᐊᓂ ᑕᒪᑦᑕᑦᑎᐊᖅ ᖃᓄᐃᒻᒪᑭᐊᖅ complain -ᖏᓐᓂᖅᓴᐅᔪᔅᓴᐅᓕᖅᑑᒐᓗᐊᑦ ᑖᔅᓱᒧᖓ ᒥᓂᔅᑕ 
Department-ᖓᓄᓪᓘᓐᓃᑦ ᓴᐱᓕᕋᒥᓪᓗᖃᐃ.  ᐃᓄᐃᑦ ᐊᒥᓱᐊᓗᐃᑦ ᓄᓇᑦᑎᓐᓂ ᐃᓛᒃ ᑕᒫᓂ ᕿᑭᖅᑖᓗᖕᒥ 
ᐅᕙᑦᑎᓐᓄᑦ ᐅᓐᓂᕐᓗᔅᓴᐅᔭᐃᓐᓇᑦᑎᐊᓚᐅᕐᒪᑕ ᒪᓕᒐᓕᐅᖅᑎᓄᑦ.  
 
ᐊᒡᓛᑦ ᐃᓚᖏᑦ credit card-ᖃᖅᑐᑦ ᑕᒪᒃᑯᐊ credit card-ᒧᑦ ᐊᑭᓕᐊᓪᓚᓚᐅᖅᖢᑎᒃ ᐊᖏᕐᕋᐅᓲᖑᓪᓗᑎᒃ 
ᒪᑐᐃᖅᓯᔪᓐᓇᐃᓕᔭᕌᖓᒥᒃ ᑭᐅᔭᐅᔪᓐᓇᐃᓕᔭᕌᖓᒥᒃ ᑕᓚᕘᒃᑯᑦ ᖃᐅᔨᒪᔭᖃᐅᒻᒪᕆᓕᕆᕗᖓ. ᐊᒻᒪ 
ᐋᓐᓂᐊᓯᐅᖅᑏᑦ ᐅᖃᓪᓚᖃᑎᒋᓚᐅᕐᒥᒐᒃᑭᑦ ᐊᒻᒪᑦᑕᐅᕉᖅ ᐃᒪᓐᓇᐃᑦᑕᕆᐊᖃᓐᖏᒃᑲᓗᐊᕋᒥᒎᖅ ᑖᓐᓇ 
ᑕᑯᔭᐅᔭᖅᑐᖅᑐᖅ ᖃᖓᑦᑕᐅᓯᖅᖢᓂᐅᒃ ᒪᑐᐃᖓᔪᒥᑦ, ᑕᐃᒪᐃᑦᑕᕆᐊᖃᓐᖏᒃᑲᓗᐊᕋᒥᒎᖅ ᐃᓛᓐᓂᒡᒎᖅ 
ᑕᐃᒪᐃᑦᑐᒥᓇᖃᑦᑕᖅᑐᖅ, ᑖᒃᑯᐊ ᐊᔪᖅᓯᓐᓂᐊᕐᒥᔪᑦ ᖃᐅᔨᒪᒐᒥᒋᑦ ᐊᐅᓪᓚᖅᑎᑕᑎᒃ. ᑖᒃᑯᐊᓗ ᐊᐃᑉᐲᖅᑲᐅᔫᑉ 
ᐅᖃᐅᓯᕆᖅᑲᐅᔭᖏᑦ ᐃᑲᔪᖅᑐᕐᓂᕋᖅᖢᓂ ᐃᒪᓐᓇᐃᓕᖓᖕᒪᑦ, ᐃᓅᖃᑎᑦᑎᓐᓂᑦ ᐱᓗᐊᖅᑐᒥᑦ ᐃᓐᓇᕐᓂᓪᓗ 
ᐃᒃᐱᒍᓱᒋᐊᖃᕐᓂᖅ ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑎᑎᕋᖅᓯᒪᖕᒪᑦ ᑖᓐᓇ ᐊᑐᖅᑕᐅᑦᑎᐊᖁᓪᓗᒍ 
ᐃᑲᔪᖅᑐᖅᑕᐅᔪᒪᕗᖓ ᒨᓴᓐᓕᐊᕆᖅᑲᐅᔭᓐᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑖᓐᓇ ᐊᐃᕙᔾᔪᑕᐅᓂᖓ ᒪᑐᔪᖅ. ᐊᒻᒪ ᒫᓐᓇ ᓂᕈᐊᕐᓂᖃᕐᓂᐊᓕᖅᑐᒍᑦ. 
ᑖᔅᓱᒥᖓ ᐱᖁᔨᕗᖔᕈᒻᒥᑦ ᐃᑲᔪᖅᑐᖅᑐᑦ. ᒪᒥᐊᓇᖅ. ᑖᔅᓱᒥᖓ ᐱᖁᔨᕗᖔᕈᒻᒥᑦ ᐃᑲᔪᖅᑐᖅᑐᑦ, ᑕᓕᖅᓯ 
ᖁᒻᒧᐊᔅᓯᐅᒃ. ᓈᒻᒪᓴᓐᖏᑦᑐᑦ, ᑕᓕᖅᓯ ᖁᒻᒧᐊᔅᓯᐅᒃ. ᐃᑲᔪᖅᑐᖏᑦᑐᑦ. ᒪᒥᐊᓇᖅ. ᓂᕈᐊᓐᖏᑦᑐᑦ, ᑕᓕᖅᓯ 
ᖁᒻᒧᐊᔅᓯᐅᒃ.  
 
ᒪᓕᒐᓕᐅᖅᑏᑦ, ᐅᕝᕙ ᓂᕈᐊᕈᑕᐅᔪᑦ ᐃᒪᐃᓕᖓᕗᑦ: ᐃᑲᔪᖅᑐᐃᔪᑦ ᐱᖁᔨᕗᖔᕈᒻᒥᑦ: 7. ᓈᒻᒪᓴᓐᖏᑦᑐᑦ: 9. 
ᓂᕈᐊᓐᖏᑦᑐᑦ ᐱᑕᖃᓐᖏ. ᑖᓐᓇ ᐱᖁᔨᕗᖔᕈᑦ ᑲᔪᓯᓐᖏᑦᑐᖅ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᐱᖁᔨᕗᖔᕈᑏᑦ. 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐱᒋᐊᖅᑎᑕᖅ 009 - 2(4): ᐱᓕᕆᓂᖏᓄᑦ ᕿᒥᕐᕈᐃᔭᐅᓂᖏ ᐋᓐᓂᐊᖃᕐᓇᖏᑦᑐᓕᕆᔨᒃᑯ 

ᐃᓄᓕᕆᔨᒃᑯᓪᓗ ᐱᓕᕆᕝᕕᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐱᒋᐊᖅᑎᑦᑎᒍᒪᔪᖓ ᐆᒥᖓ ᐱᖁᔨᕗᖔᕈᒻᒥᑦ: 
 
ᓄᓇᕗᑦ ᒐᕙᒪᒃᑯᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᐊ ᐊᒥᓱᒻᒪᕆᐊᓗᖕᓂᑦ $10-ᒥᓕᐊᓃᑦᑐᓂᒃ 
ᖄᖏᐅᑎᓯᒪᖕᒪᑕ ᑕᐃᒪᓐᖓᓂᑦ 1999-ᒥ; 
 
ᓄᓇᕗᑦ ᒐᕙᒪᒃᑯᖏᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᑦ ᐃᒪᓐᓇ ᒪᓕᒐᕐᓂᒃ ᓯᖁᒥᑦᑎᓯᒪᖕᒪᑕ ᑮᓇᐅᔭᖅ 
ᐊᐅᓚᑕᐅᓂᖏᓐᓄᑦ ᐱᖁᔭᒥᑦ ᐊᑐᒃᑲᓂᖅᖢᑎᒃ ᑮᓇᐅᔭᓂᒃ; 
 
ᐊᒻᒪᓗ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎ ᖃᐅᔨᓴᓚᐅᖅᖢᓂ ᑖᒃᑯᓂᖓ ᑮᓇᐅᔭᖁᑎᖏᓐᓂᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐃᒪᓐᖓᓂᑦ ᑕᐃᔅᓱᒪᓂ 1992-ᒥ; 
 
ᐊᒻᒪᓗ 2007 ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕆᔭᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ $23 
ᒥᓕᐊᓐᑖᖅᑎᑦᑎᑲᓐᓂᕐᓂᐊᕐᒪᑕ ᓴᓐᖏᓕᖅᑎᑕᐅᔪᓐᓇᖁᓪᓗᒋᑦ ᑮᓇᐅᔭᓂᒃ ᐊᐅᓚᑦᑎᒍᑎᒋᔭᖏᓐᓂᑦ; 
 
ᐊᒻᒪᓗ ᑕᐃᒪᐃᒻᒪᑦ ᑲᑎᒪᔩᑦ ᒪᓕᒐᓕᐅᖅᑎᒃᑯᓐᓂᑦ ᐃᓱᒪᖕᒪᑕ ᐃᒻᒥᒃᑰᓕᖓᔪᒥᑦ ᖃᐅᔨᓴᖅᑐᖃᕆᐊᖃᕐᒪᑦ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᓪᓗ ᐊᒻᒪᓗ ᑐᑭᓯᒋᐊᖅᑎᑦᑎᓗᓂ ᐱᖁᔨᕗᖔᕈᑎᖃᕐᓗᓂᓗ 
ᖃᓄᐃᓕᐅᕆᐊᖃᕐᓂᖏᓐᓄᑦ ᑕᒪᒃᑯᐊ ᑮᓇᐅᔭᑦ. 
 
ᑕᐃᒪ ᐱᒋᐊᖅᑎᑦᑎᕗᖓ, ᑐᒡᓕᖅᑕᐅᓪᓗᖓ ᑲᑎᒪᔨᐅᔪᒥᑦ ᐊᕐᕕᐊᓄᑦ, ᑖᒃᑯᐊ ᒪᓕᒐᓕᐅᖅᑎᒃᑯᑦ ᐊᑐᓕᖁᔨᕗᑦ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᒪᓕᒡᓗᒍ 47 ᓄᓇᕗᒻᒥ ᐱᖁᔭᕐᔪᐊᖅ ᐅᖃᐅᑎᓗᒍ ᑲᒥᓴᓇ ᓄᓇᕗᒻᒥ ᑐᒃᓯᕋᕐᓗᓂ 
ᑖᓐᓇ ᑕᒻᒪᖅᓯᒪᔪᖅᓯᐅᑎ ᖃᐅᔨᓴᕈᓐᓇᖁᓪᓗᒍ ᑮᓇᐅᔭᖁᑎᒋᔭᖏᓐᓂᑦ ᐊᐅᓚᑦᑎᓂᖏᓐᓂᓪᓗ ᑮᓇᐅᔭᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪᓗ ᐅᓂᒃᑳᒃᑲᓐᓂᕐᓗᑎᒃ ᒪᓕᒐᓕᐅᖅᑎᒃᑯᓐᓄᑦ 
ᐱᔪᓐᓇᖅᓯᑐᐊᕈᑎᒃ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑖᒃᑯᐊ ᐃᓕᖅᑯᓯᐅᓂᐊᖅᑐᑦ ᐱᖁᔨᕗᖔᑦ ᐅᖃᐅᓯᐅᑎᓪᓗᒋᑦ 
ᓇᓗᓇᐃᖅᑐᕇᖅᑲᐅᒐᒃᑭᑦ. ᐊᐱᕆᔪᒪᓪᓗᒍ ᐱᒋᐊᖅᑎᑦᑎᕋᑖᖅᑐᖅ ᐅᖃᐅᓯᔅᓴᖃᕐᒪᖔᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᐅᖃᐅᓯᕆᔪᓐᓇᕋᒃᑯᑦ ᑖᓐᓇ ᐱᖁᔨᕗᖔᕈᑎᒋᔭᕋ 
ᑕᑯᓐᓇᖅᖢᒍ ᓈᓴᐃᒍᓐᓇᐃᓪᓕᒐᒪᓘᓐᓃᑦ ᑕᐃᒪᓐᖓᓂᒃ 1999-ᒥᑦ  

ᒪᓕᒐᓕᐅᖅᑎᒃᑯᑦ ᑕᐃᒪᓐᓇ ᐃᓕᔭᐅᓯᒪᒻᒪᑕ ᓂᕈᐊᕈᓐᓇᖅᑎᑕᐅᖏᑦᖢᑎᒃ ᖃᓄᑐᐃᓐᓇᖅ, ᖃᓄᖅᑑᕈᑎᖃᖏᑦᖢᑎᒃ 
ᑭᓯᐊᓂ ᐊᖏᕈᑎᖃᓪᓗᑎᒃ ᑮᓇᐅᔭᓂᒃ ᐱᖁᔭᐅᓯᒪᓕᕐᒪᑕ ᖄᖏᐅᑎᓯᒪᔪᐊᓘᒐᓗᐊᖅᑎᓪᓗᒋᓐ. ᓇᓗᓇᓐᖏᑦᑐᖅ 
ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑮᓇᐅᔭᓂᒃ ᐊᑐᖅᓯᒪᓕᕐᒪᑕ ᓲᕐᓗ ᑐᐊᕕᓐᓇᑐᒃᑯᑦ 
ᐊᐅᓚᑎᑦᑎᓪᓗᑎᒃ ᑭᓯᐊᓂ ᑕᐃᒪᓐᓇ ᓇᕿᑐᐃᓐᓇᕐᓗᒋᑦ ᑐᒃᓯᕋᐅᑎᒋᔭᖏᑦ ᑐᓂᖃᑦᑕᕆᐊᖃᓕᕋᑦᑎᒍᑦ.  
 
ᑕᐃᒃᓱᒪᓂᑲᓪᓚᐅᓚᐅᖅᑐᖅ ᑲᑎᒪᔨᐅᖃᑎᒃᑲᓗ ᑐᒃᑐᒥ ᑲᑎᒪᓚᐅᖅᓯᒪᒐᑦᑕ ᒪᓕᒐᓕᐅᖅᑎᑯᓐᓂ. ᑲᑎᒪᔨᕋᓛᒃᑯᑦ 
ᐅᖃᓪᓚᑎᓪᓗᒋᑦ, ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᑎᓪᓗᒍ ᐃᒪᓐᓇ ᑮᓇᐅᔭᑦ ᑕᒪᒃᑯᐊ ᐊᑐᑦᓯᐊᓂᖅᓴᐅᒋᖃᓐᓂᖏᓐᓄᑦ.  
 
ᑭᓯᐊᓂ ᑖᒃᑯᐊ ᓲᕐᓗ ᐊᐅᓇᖅᑐᐊᓘᔫᔮᖏᓐᓇᕐᒪᓐ ᑕᐃᒪᓐᓇ ᓲᕐᓗ ᑮᓇᐅᔭᓂᒃ ᐊᑐᓐᖏᓂᖅᓴᐅᓗᑕ. ᑕᒪᓐᓇ 
ᓄᖅᑲᖅᑕᐅᒋᐊᖃᒻᒪᑦ. ᑕᐃᒪᓐᓇ ᑐᓴᖅᑎᑦᑎᒋᐊᖃᕋᑦᑕ ᓂᕈᐊᖅᑎᑎᓐᓄᑦ. ᑕᐃᒪᓐᓇ ᒪᓕᒐᖅᑎᓐᓂᒃ ᒪᓕᒋᐊᖃᕋᑦᑕ.  
ᐅᖃᖃᑦᑕᐃᓇᖅᓯᒪᔪᖓ ᐊᑯᓂᐅᓕᖅᑐᖅ ᓇᓗᓇᓐᖏᑦᑐᖅ ᑕᒪᓐᓇ ᐱᐅᖏᑦᑑᔮᕐᒪᑦ ᑮᓇᐅᔭᓂᒃ ᐊᐅᓚᑦᑎᓂᖏᓐᓄᑦ 
ᑕᐃᒪᓐᖓᑦ ᐊᑭᓕᒃᓴᖃᐃᓐᓇᑎᓪᓗᒋᑦ.  
 
ᒫᓐᓇᓵᖑᓚᐅᖅᑐᖅ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓄᑦᑎᖅᑕᐅᓚᐅᕐᓂᖏᑦ ᑮᓇᐅᔭᓕᕆᔨᒃᑯᓐᓄᑦ. 
ᑖᒃᑯᐊ ᑮᓇᐅᔭᓕᕆᔨᒃᑯᑦ ᒐᕙᒪᒃᑯᓪᓗ ᐱᓕᕆᐊᒃᓴᖃᑉᐸᒌᒻᒪᑕ ᐊᒥᓱᓂᒃ.  
 
ᐄ, ᑕᐃᒫᖏᓛᖅ ᑕᑯᒍᑦᑎᒍ ᑕᒪᒃᑯᐊ ᐱᕙᓪᓕᐊᔪᓂᒃ ᐅᖃᖅᑕᐅᖃᑦᑕᖅᑐᑦ ᓄᓇᑦᓯᐊᕐᒥ ᓲᕐᓗ ᐋᓐᓂᐊᕕᖓ ᑕᐃᑲᓂ 
ᐃᖢᐃᓕᐅᕈᑎᒋᔭᐅᔪᓂᒃ ᓄᓇᕗᒻᒥᐅᑕᐅᔪᓂᒃ ᑖᕗᓐᖓᖃᑦᑕᖅᑐᓂᒃ ᐅᖃᐅᓯᖃᖃᑦᑕᓕᕐᒪᑕ. ᑕᐃᒪᓐᓇᐃᑦᑐᓂᒃ 
ᑕᒻᒪᖅᓯᒪᔪᓂᒃ ᕿᒥᕐᕈᔪᓐᓇᖏᒻᒪᑕ ᒫᓐᓇᐅᔪᖅ. 
 
ᐅᖃᖅᑏ, ᑖᓐᓇ ᐱᐅᔪᒻᒪᕆᐅᓪᓗᓂ ᐱᖁᔨᕗᖔᕈᕗᑦ ᐃᑲᔪᕈᑎᔅᓴᐅᓂᐊᖅᖢᓂᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ 
ᒐᕙᒪᒃᑯᓂᓪᓗ ᑕᒪᐃᓐᓂᒃ. ᑕᐃᒪᓐᖓᓂᒃ 1999-ᖑᓚᐅᖅᑐᒥ ᒥᓂᔅᑕᖃᖃᑦᑕᓕᓚᐅᖅᓯᒪᒻᒪᓐ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᑕᒪᕐᒥᓗᒃᑖᖅ ᐊᒃᓱᕈᕈᑎᖃᖅᓯᒪᓪᓗᑎᒃ ᑮᓇᐅᔭᓂᒃ 
ᐱᓕᕆᐊᕐᒥᓐᓄᑦ.  
 
ᑕᐃᒪ ᐅᖃᓚᐅᕋᒪ ᐱᖁᔨᕗᖔᕈᑎᒋᔭᕋᓂ ᑕᒪᓐᓇ ᐊᑯᓂᒻᒪᕆᐊᓘᓕᕐᒪᑦ ᐊᕐᕌᒍᑦ ᖁᓕᐅᓕᖅᑐᑦ ᑖᒃᑯᐊ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᖃᐅᔨᓴᖅᑕᐅᓚᐅᖅᓯᒪᓐᖏᒻᒪᑕ 1992-ᒥ ᖃᐅᔨᓴᖅᑕᐅᓚᐅᖅᓯᒪᔫᒐᓗᐊᑦ ᑕᕝᕙ 
ᐅᓂᒃᑳᖅᓯᒪᔪᑦ ᐅᕝᕙᐅᖤᖅᐳᑦ ᐊᒻᒪᓗᒃᑕᐅᖅ ᖃᐅᔨᓴᖅᑕᐅᓯᒪᓐᖏᒻᒪᑕ ᑕᐃᒪᓐᖓᓂᒃ. ᑕᐃᒪ ᒫᓐᓇ 
ᖃᐅᔨᓴᖅᑕᐅᒋᐊᖃᓕᖅᐳᓐ.  
 
ᓱᕐᓗ ᑭᒍᓯᕆᔨᒧᓐᖓᐅᔫᔮᕋᑦᑕ ᖁᕕᐊᓇᓐᖏᑦᑑᒐᓗᐊᖅ ᑭᓯᐊᓂ ᑭᖑᓂᐊᒍᑦ ᐱᐅᓯᕚᓪᓕᓂᐊᖅᑐᖅ. ᑕᐃᒫᒃ 
ᐊᑲᐅᖏᓛᖑᔪᖅ ᑖᓐᓇ ᐊᑲᐅᖏᓕᖅᑎᑦᓯᒋᐊᖃᖏᓇᑦᑕ ᐃᖢᓕᐃᕈᑎᒻᒪᑦ ᒫᓐᓇ. 
 
ᐅᖃᖅᑏ, ᑖᒃᑯᐊ ᖃᐅᔨᓴᖅᑕᐅᓂᐊᖅᑎᓪᓗᒍ ᐊᑭᓖᔾᔭᖏᑦᑐᒍᑦ ᑕᒻᒪᖅᓯᒪᔪᖅᓯᐅᖅᑎᓕᕆᔨᒃᑯᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐱᓕᕆᓪᓗᓂ ᐊᑭᓖᑎᑦᓯᖃᑦᑕᖏᒻᒪᓐ ᐊᑭᓖᑎᑦᓯᖃᑦᑕᖏᒻᒪᑦ. ᑕᐃᒪᓐᓇ ᐃᑲᔪᓐᓂᖃᕐᓂᐊᖏᑉᐸᑦ 
ᑕᐃᒪ ᓱᖁᑕᐅᒐᔭᓐᖏᑦᑐᖅ.  
 
ᑭᓯᐊᓂ ᖃᐅᔨᒪᒐᒪ ᑖᓐᓇ ᐅᖃᖅᑏ, ᐃᑲᔪᓐᓂᖃᓪᓚᕆᓐᓂᐊᕐᒪᓐ ᑖᒃᑯᐊᓗ ᑎᓕᕙᒃᑲ ᑲᑎᒪᔨᓗᒃᑖᑦ 
ᐃᑲᔪᖅᑐᐃᖁᓪᓗᒋᑦ ᐱᖁᔨᕗᖔᕈᒻᒥᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᒥᐊᓇᖅ. (ᑐᓵᔨᒃᑯᑦ) ᐱᖁᔨᕗᖔᕈᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᐊᐃᑉᐲᖅᑲᐅᔪᖅ, 
ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᖑᒐᓗᐊᖅ ᑖᓐᓇ ᐃᑲᔪᖅᑐᓂᐊᕐᒥᒐᒃᑯᓕ ᓇᓗᓇᓐᖏᒻᒪᑦ ᑕᒪᓐᓇ 
ᐱᔾᔪᑎᒋᓪᓗᒍ ᐊᑯᓐᓂᐊᓗᒃ, ᐊᑯᓂᓗᐊᕐᕌᓗᒃ ᐃᒪᓐᓇ ᐃᑲᔪᖅᑎᔅᓴᒥᒃ ᑐᒃᓯᕋᖅᓯᒪᔫᔭᓐᖏᒻᒪᑦ 
ᐋᖅᑭᐅᒪᒃᑲᓐᓂᕆᐊᖃᕐᓂᕐᒥᒃ ᑖᓐᓇ Department-ᖑᔪᖅ.  
 

ᓲᕐᓗ ᑕᒪᒃᑯᓄᖓ ᖃᐅᔨᓴᖅᑎᓄᑦ ᓲᕐᓗ ᐃᒪᓐᓇᐃᑲᓐᓂᕋᔭᖅᐸᓐ, ᖃᓄᐃᓕᐅᒃᑲᓐᓂᕋᔭᖅᐹᑕᐅᓯᒪᖃᑦᑕᖏᑦᖢᓂ 
ᓲᕐᓗ ᑕᐅᕗᖓ, ᑕᐃᒪᓐᓇ ᐊᔾᔨᒌᖏᓐᓇᕐᓄᑦ ᓲᕐᓗ ᐊᑕᐅᓯᖅᑯᐊᓂᑐᐃᓐᓇᖅᑐᖅ ᐃᖏᕐᕋᕆᐊᔭᓐᓇᕐᒪᑦ. ᑕᒪᓐᓇ 
ᐱᑦᔪᑎᒋᓪᓗᒍ ᑕᒪᓐᓇ ᐃᑲᔪᖅᑐᕈᑎᒋᒐᒃᑯ, ᐋᓐᓂᕐᓇᕋᓱᒋᖏᑎᐊᒻᒪᕆᒃᑲᒃᑯ ᐃᑲᔪᕋᔭᕋᓗᐊᖅᖢᑕ ᐃᓛᓐᓂᒃ ᓇᐅᒃᑯᑦ 
ᑕᒪᒃᑯᐊ ᐊᑐᖅᑕᐅᔪᒪᔪᑦ ᓲᕐᓗ ᐅᖏᖅᕕᖃᕈᓐᓃᖅᖢᑎᒃ ᐅᑭᐅᒧᑦ ᐊᕐᕌᒍᑕᒫᖅᓯᐅᑎᒧᑦ ᐃᓕᓚᖓᔪᐃᑦ. 
ᓈᒻᒪᓈᒻᒪᕆᑯᓗᒍᓐᓇᐃᓕᓲᖑᒻᒪᑕ ᑕᒪᒃᑯᓂᖓ ᐊᑕᐅᓯᖅᑯᐊᓂᕐᒥᓂᕐᓂᒃ ᐃᒪᓐᓇ ᐃᓕᖅᑯᓯᑐᐃᓐᓇᕕᓂᕈᓗᓐᓂᒃ 
ᖃᐅᔨᓴᖅᑕᐅᓯᒪᓐᖏᑦᑐᓂ ᐊᑐᕋᓗᐊᖅᖢᓂ ᑭᓯᐊᓂ ᑕᒪᓐᓇ ᐅᕙᒍᓪᓕ ᓂᕈᐊᖅᑕᐅᕕᒋᓯᒪᔭᑦᑎᓐᓂᒃ, ᑕᒪᒃᑯᐊ 
ᓂᕈᐊᖅᓯᕙᑦᑐᑦ ᐅᕙᑦᑎᓐᓂᒃ ᓲᕐᓗ ᐃᔨᒋᓗᐊᖑᐊᓕᖃᑦᑕᕐᒪᑕ ᑕᒪᒃᑯᓂᖓ ᐊᕐᕌᒎᑕᒫᖅᓯᐅᑎᓂᒃ ᓲᕐᓗ ᐊᖏᕌᖓᑦᑕ 
ᑕᕝᕙ ᒫᓐᓇ ᐃᖏᕐᕈᔾᔪᑎᔅᓴᓂᑦ ᐊᖏᖅᑲᐅᒐᑦᑕ. 
 

ᑕᐃᒪ ᓱᕐᓗ ᓂᕆᐅᓐᓂᖃᒃᑲᓐᓂᕋᓗᐊᖅᖢᑎᑦ ᑕᒪᒃᑯᐊ ᓱᕐᓗ ᐅᐃᒍᔾᔪᑕᐅᔭᕆᐊᓖᑦ ᑕᒪᒃᑯᓄᖓ 
ᐃᓱᒪᓇᓚᐅᓐᖏᑐᓄᑦ ᑮᓇᐅᔭᐃᔭᐅᑎᓄᑦ ᐊᕐᕌᒍ ᓄᖑᓚᐅᖅᑳᑎᓐᓇᒍ ᐊᑐᒃᑲᓐᓂᕋᔭᓚᐅᖅᑑᒐᓗᐊᑦ ᓇᒧᒃᑭᐊ 
ᑮᓇᐅᔭᐃᔭᐅᑎᒃᓴᑲᓐᓂᕐᒧᑦ ᐱᐅᔫᓇᔭᖅᑐᓂᑦ ᓄᓇᓕᓐᓂ ᐃᓕᑲᓐᓂᕋᔭᓚᐅᖅᑕᕗᑦ ᓱᕐᓗ 
ᓴᓂᕐᕙᖅᓯᒪᓕᑐᒍᔭᕆᐊᖃᓕᖅᑑᔭᓕᖅᑐᓂ ᐱᑕᖃᐃᓐᓇᖃᑦᑕᖅᒪᑦ ᑕᒪᒃᑯᓄᖓ ᓱᕐᓗ ᓂᕆᐅᓇᓐᖏᑦᐋᓗᓐᓄᑦ 
ᓇᓪᓕᐅᒃᑯᒫᖃᕋᓱᑦᑑᔭᓕᖅᖢᑕ ᑕᐃᒪᓐᓇᐃᑕᓗᐊᕈᓐᓃᕋᔭᕐᓂᖓᓂᓪᓗ ᐅᕙᖓ ᑕᐅᑦᑐᖂᕋᖃᕋᒪ 
ᖃᐅᔨᓴᖅᑎᓪᓚᕆᓐᓄᑦ ᑖᒃᑯᓄᖓ ᖃᐅᔨᓴᖅᑕᐅᖃᑦᑕᕐᔫᒥᓵᓕᖅᑕᑉᐸᑕ ᑕᒪᒃᑯᐊ Department-ᖑᔪᐃᑦ ᓱᕐᓗ 
ᐃᑲᔪᑕᐅᕚᓪᓕᕋᔭᖅᓱᑎᐅᖃᑦᑕᕐᒪᑕ. ᐊᒻᒪᓗ ᖃᐅᔨᓴᖅᑏᑦ ᑕᒪᒃᑯᐊ ᓇᒧᓗᑦᑖᑦᑎᐊ ᓱᕐᓗ ᑕᐅᑐᓐᖏᑖᓗᑦᑎᓂᑦ 
ᑕᑯᖃᑦᑕᕐᒪᑕ ᑮᓇᐅᔭᖅ ᑖᓐᓇ ᓱᕐᓗ public money-ᖑᒻᒪᑦ ᑭᓇᓗᒃᑖᒧᑦ ᐊᑑᑎᖃᕆᐊᖃᕐᑐᓂ ᑕᒪᒃᑯᐊ 
ᑖᒃᓯᔭᖃᑦᑕᖅᑐᑦ ᑮᓇᐅᔭᐃᔭᕈᒪᑐᐃᓐᓇᖃᖏᑎᓪᓗᒋ ᓱᕐᓗ ᒥᐊᓂᕆᑦᓯᐊᓂᖅᐳᑦ ᑕᒪᒃᑯᐊ ᐊᑐᖃᑦᑕᑦᖢᑎᒍ 
ᖃᐅᔨᓴᖅᑎᐅᔪᑦ ᑕᑯᕚᓪᓕᖅᑐᒻᒪᕆᐋᓗᖃᑦᑕᕐᒪᑕ ᐊᒻᒪᓗ ᐱᑦᑎᐊᕋᓱᑦᑐᐋᓗᕗᑦ ᐅᑯᐊ ᒐᕙᒪᒃᑯᑦ ᒥᓂᔅᑕᐅᔪᓪᓗ 
ᐱᑦᑎᐊᕋᓱᑦᑐᐋᓗᓂᖏᓐᓄᑦ ᑕᐅᑐᑦᑕᐅᓂᖅᓴᐅᓪᓚᕆᓕᖃᑦᑕᕐᖓᑕ ᐊᒻᒪᓗ ᓱᕐᓗ ᐅᐱᒋᔭᐅᓂᖅᓴᑲᓐᓂᕐᒥᑦ 
ᓴᖅᑭᑎᑦᑎᓕᖅᑐᓂ ᑕᒪᓐᓇ ᑕᐃᒪᓐᓇᐃᖅᑑᖃᑦᑕᕐᒪᑦ. ᐊᒻᒪᓗ ᓇᐅᒃᑯᑦ ᐃᖏᕐᕋᔾᔪᑎᒃᓴᑦ ᑕᑯᓐᖏᑕᕚᓗᑉᐳᑦ 
ᐱᐅᓂᖅᓴᐅᓇᔭᖅᑐᕕᓈᓗᒃ. 
 

ᓱᕐᓗ ᑕᒪᒃᑯᓄᖓ ᓄᓇᕗᒥᐅᑕᑐᐃᓐᓇᕐᓄᑦ ᑕᒪᒃᑯᓄᖓ ᐱᔨᑦᑎᕋᕐᕕᒋᔭᖅᑎᓐᓄᑦ ᑕᑯᔭᐅᑕᓕᕋᓗᐊᖅᑐᓂ ᐅᕙᒍᑦ 
ᖃᐅᔨᒪᖃᑦᑕᓐᖏᑖᓗᒋᒐᑦᑎᒍ ᑕᒪᒃᑯᑎᒎᓇ ᖃᐅᔨᓴᖅᑎᑎᒍᑦ ᓱᕐᓗ ᖃᐅᔨᔭᐅᓵᓕᓂᖅᓴᐅᔪᓐᓇᖅᓯᖃᑦᑕᕐᒪᑦ. 
ᐊᕐᕌᒍᑕᒫᖅᓯᐅᑎᑦ ᑕᐃᒪᑐᐃᓐᓇᖏᑦᑎᐊᖅᑐᑦ ᐋᖅᑭᓱᖅᑕᐅᓕᖃᑦᑕᕐᒪᑕ ᑖᒃᑯᓄᖓ ᒥᓂᔅᑐᔪᓄᑦ ᑕᐃᒪᓐᓇᑦᑕᐅᖅ 
ᓱᕐᓗ ᓈᒻᒪᓈᑦᑎᐊᕈᒪᓪᓚᕆᒃᖢᒍ ᐋᖅᑭᔅᓱᐃᒐᓗᐊᖅᖢᑎᑦ ᐅᓇᑦᑕᐅᖅ ᖃᐅᔨᓇᖏᑦᑐᐋᓗᒃ 
ᓂᕆᐅᓇᓚᐅᓐᖏᑦᑐᐋᓗᒃ ᓴᖅᑭᓕᕌᖓᑦ ᓱᕐᓗ ᐅᓂᐅᕐᕕᖃᕈᓐᓃᖃᑦᑕᖢᓂ. ᑐᑐ ᐅᖃᖃᖅᑲᐅᒻᒪᑦ ᐅᐊᑦᑎᐊᖅ, ᓱᕐᓗ 
ᑭᓯᐊᓂ ᑭᓯᐊᓂᓪᓚᕆᐅᓕᖃᑦᑕᕐᒪᑦ ᑭᓯᐊᓂᑦᑕᐅᖅ ᑖᒃᑯᐊ ᐅᔾᔨᕆᔭᕆᐊᖃᕐᑕᕗᑦ ᐅᕙᑦᑎᓐᓄᑦ 
ᐋᖅᑭᔅᓱᐃᓕᖅᑎᓪᓗᑕ ᑕᒪᒃᑯᓂᖓ ᐃᓱᒪᓐᖏᓂᖅᓴᐅᒋᐊᕈᑦᑎᒍ ᑮᓇᐅᔭᐃᔭᓐᖏᔾᔪᑎᔅᓴᐃᓪᓗ ᓇᐅᒃᑯᑦ 
ᑕᐅᑐᓐᖏᓂᖅᓴᐅᓕᕈᑦᑎᒍ ᑕᒪᒃᑯᑎᒎᓇ ᖃᐅᔨᓴᖅᑎᓄᑦ ᓴᖅᑭᑎᑕᐅᓚᐅᖅᑐᑦ ᐃᒻᒪᖄ ᐊᖏᖃᑎᒌᓐᓂᕗᑦ ᑕᒪᓐᓇ 
ᑭᒡᒐᖅᑐᖅᑕᑎᓄᓪᓗ ᐱᐊᓐᓂᖅᓴᐅᓕᕋᔭᓪᓚᑦᑖᖅᑰᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐱᖁᔨᕗᖔᕈᒻᒧᑦ. ᒥᓂᔅᑕ ᐊᒡᓘᒃᑲᖅ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒋᑦ ᑖᓐᓇ ᓴᖅᑭᑕᐅᒻᒪᑦ. 
ᖃᐅᔨᒪᔪᐃᓐᓇᐅᔪᒃᓴᐅᔪᒍᑦ 8-ᓄᑦ ᐊᕐᕌᒍᓄᑦ ᐊᒃᓱᕉᓴᒃᓯᒪᒐᑦᑕ ᐋᓐᓂᐊᖃᕐᓇᖏᑦᑐᓕᕆᔨᐅᔪᒍᑦ ᑕᒪᒃᑯᐊᓗ 
ᐊᐳᖅᑕᐅᑏᑦ ᐊᐳᖅᑕᐅᑎᒌᓐᓇᖢᑎᒃᑯ ᑕᒫᓂ ᓄᓇᕗᑦ ᐃᓗᐊᓂ.  
 

ᐅᖃᖃᑎᒋᓯᒪᔭᒃᑲᐅᑯᐊ ᒥᓂᔅᑕᐅᖃᑎᒃᑲ ᐊᒻᒪᓗ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᖃᓄᖅᑑᕈᑎᒋᓇᓱᑦᑕᕗᑦ 
ᐊᐅᓚᔾᔪᓯᕆᖃᑦᑕᖅᑕᕗᑦ ᑮᓇᐅᔭᓕᕆᓂᐅᑉ ᒥᔅᓵᓄᑦ ᐊᒻᒪᓗ ᑕᒪᒃᑯᐊ ᐱᒋᐊᖅᑎᓯᒪᔭᕗᑦ ᐃᑲᔪᕐᓂᖃᕐᓂᐊᖅᑐᑦ. 
ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓ ᐱᔾᔪᑎᒋᓪᓗᒍ ᑖᒃᑯᐊ ᐃᓱᒪᔅᓴᖅᓯᐅᕈᑎᒋᔭᐅᓂᐊᖅᑐᑦ 
ᖃᐅᔨᓴᖅᑕᐅᓗᑎᓪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 1999-ᒥᑦ ᐱᒋᐊᕐᓗᒍ ᑕᒪᒃᑯᐊ ᐱᕙᓪᓕᐊᔾᔪᓯᕆᔭᐅᖃᑦᑕᖅᑐᑦ 
ᑕᒻᒪᖅᓯᒪᔪᖅᓯᐅᖅᑎᒧᑦ ᐊᒻᒪᓗ ᑲᒪᒋᔭᐅᑦᑕᐅᑎᒋᔪᓐᓇᖢᓂ. ᑭᓯᐊᓂ ᒥᓂᔅᑕᐅᖃᑎᒃᑲ ᑮᓇᐅᔭᓕᕆᔨᒃᑯᑦ ᑕᒪᒃᑯᐊ 
ᐅᖃᓪᓚᖃᑎᒋᓂᐊᖅᑕᕗᑦ ᐊᒻᒪᓗ ᐅᖃᓪᓚᖃᑎᒋᓪᓗᑎᒃᑯ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓ. ᐊᕐᕌᒍᑕᒫᖏᒃᑯᐊ 
ᖃᐅᔨᓴᐃᖃᑦᑕᕐᒪᑕ ᑕᒻᒪᖅᓯᒪᔪᖅᓯᐅᖃᑦᑕᕐᒪᑕ.  

1999-ᒥᓂᑦ ᑐᑭᓯᓇᖅᓯᑎᐊᒃᑲᓐᓂᕆᐊᖃᕐᓂᐊᑕᕗᑦ ᐊᒻᒪᓗ ᓴᒡᕙᕐᓗᑎᒃᑯ. ᐅᖃᒃᑲᓐᓂᕈᒪᒻᒥᔪᖓ 
ᓇᓗᓇᐃᖅᓯᒍᒪᔪᖓ ᑕᒪᓐᓇ ᐊᓯᖏᓐᓄᑦ ᐱᒋᐊᖅᑎᓯᒪᔭᑦᑎᓐᓄᑦ ᐊᒃᑐᐃᓂᖃᕈᒥᓇᓐᖏᑦᑐᖅ 
ᑕᒻᒪᖅᓯᒪᔪᖅᓯᐅᖅᑕᐅᓗᓂ ᐃᖅᑲᓇᐅᔭᑦᑎᐊᕋᓗᐊᕐᒪᖔᑦ ᓇᓗᓇᐃᖅᓯᒍᓐᓇᖅᑐᒍᑦ ᒪᑯᓂᖓ ᐊᑲᐅᓐᖏᓕᐅᕈᑎᓂᑦ 
ᑭᓯᐊᓂ ᑕᐃᔅᓱᒧᖓ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓᓄᑦ ᑭᒡᓕᓕᐅᖅᑕᐅᔪᒪᓐᖏᑕᕋ ᑲᒪᒋᔾᔪᓯᕆᔭᕗᑦ 
ᑕᒪᒃᑯᓄᖓ ᖃᖓᑦᑕᐅᑎᑦᓯᖃᑦᑕᖅᓂᑎᓄᑦ ᐊᓯᖏᓄᓪᓗ ᑕᐃᒃᑯᐊ ᑲᒪᒋᔭᐅᖃᑕᐅᔭᕆᐊᓖᑦ. 
 
ᐊᒻᒪᓗ ᖃᓄᖅᑑᕈᑎᒋᖃᑦᑕᕆᓪᓗᑎᒍ ᑮᓇᐅᔭᖅᑐᕈᑎᕗᑦ ᐊᒻᒪᓗ ᑕᐃᒃᑯᐊ ᑕᐃᔭᐅᖅᑲᐅᔪᑦ ᑖᒃᑯᓄᖓ 
ᒪᓕᒐᓕᐅᖅᑎᑐᐃᓐᓇᕐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᐃᖃᑦᑕᕈᓯᖏᑦ ᐋᖅᑭᒋᐊᕈᑎᒃᑯᑦ 
ᐱᕚᓪᓕᐅᑎᒋᔭᐅᒐᔭᖅᑐᖅ ᐊᒻᒪᓗ ᐊᑭᓕᖅᓱᐃᓂᕆᖃᑦᑕᖅᑕᕗᑦ. 
 
ᑕᐃᒃᑯᐊ ᐊᓯᔾᔨᕐᓃᑦ ᖃᓄᐃᑦᑐᓂᒃ ᓴᖅᑮᓂᐊᕐᒪᖔᑦ ᖃᐅᔨᒪᓐᖏᑦᑐᒍᑦ ᒫᓐᓇ ᑭᓯᐊᓂᓕ ᖃᐅᔨᒪᔭᕆᐊᖃᖅᑐᒍᑦ 
ᑕᒪᒃᑯᐊ ᐱᓕᕆᐊᕇᓐᓇᕋᓱᖃᑦᑕᕋᑦᑎᒍ ᐱᕈᓐᓇᖅᐹᓪᓕᕈᓐᓇᕐᓂᐊᕐᒪᑕ ᐊᒻᒪᓗ ᑮᓇᐅᔭᓂᒃ ᐊᐅᓚᑦᑎᔾᔪᑏᑦ ᑕᒪᒃᑯᐊ 
ᑲᒪᒋᓗᑎᒃᑯᑦ. ᑕᒪᓐᓇ ᐱᒋᐊᖅᓴᕋᐃᓐᓂᖅᓴᐅᒍᑦᑎᒍ ᐱᐅᓂᖅᓴᐅᒐᔭᖅᑐᖅ ᐊᒻᒪᓗ ᐊᑲᐅᓐᖏᓕᐅᕈᑏᑦ ᑕᒪᒃᑯᐊ 
ᐋᖅᑭᔅᓱᕆᐊᕐᓗᑎᒍ ᐱᓕᕆᕕᑦᑕ ᐃᓗᐊᓃᑦᑐᑦ.  
 
ᒥᓂᔅᑕᕆᔭᐅᓪᓗᖓ ᑕᐃᒫᑦᑕᐃᓐᓇᖅ ᑕᒪᓐᓇ ᐃᖢᐊᕆᖃᑦᑕᖏᒻᒥᔭᒃᑲ ᐊᐳᖅᑕᐅᑏᑦ ᐊᒻᒪᓗ 
ᖃᖓᑦᑕᐅᓯᖅᓯᖃᑦᑕᕐᓂᖅ ᐊᐅᓪᓚᖅᑎᑦᑎᖃᑦᑕᕐᓂᕐᓗ ᐱᔾᔪᑎᒋᓪᓗᒍ ᐊᑲᐅᒋᓐᖏᒻᒥᔭᕋ ᐃᓕᔅᓯᑐᑐᐃᓐᓇᖅ. 
ᐊᓯᔾᔨᕆᐊᓖᑦ ᑕᒪᒃᑯᐊ ᑲᒪᒋᕙᓪᓕᐊᔪᒪᔭᕗᑦ. 
 
ᑭᓯᐊᓂ ᕿᒥᕐᕈᓇᒋᐊᖃᖅᑕᕗᑦ ᖃᓄᖅ ᐊᐅᓚᑦᑎᖃᑦᑕᕐᒪᖔᑦᑕ ᑲᒪᒋᔭᐅᔭᕆᐊᓕᓐᓂᑦ ᑕᒪᒃᑯᐊᓗ ᑮᓇᐅᔭᐃᑦ 
ᐊᑐᖅᑕᐅᔾᔪᓰᑦ ᖃᐅᔨᒋᐊᕐᓗᑎᒍ. ᑕᒪᒃᑯᐊ ᓵᓐᖓᓂᖅᓴᐅᔭᕆᐊᖃᖅᑕᕗᑦ ᐃᖅᑲᓇᐃᔭᖅᑎᒃᑲᓗ ᖃᐅᔨᓴᕐᓗᑕ 
ᐃᑲᔪᖅᓱᐃᓗᑕᓗ ᐊᕕᑦᑐᖅᓯᒪᔪᑦ ᑎᑎᕋᕐᕕᖏᓐᓂᑦ. ᐊᒻᒪᓗ ᐱᑕᖃᕆᐊᖃᖅᐸᑦ ᓯᕗᕐᖓᓂ ᖃᑦᑎᑦᑖᓚᑐᓐᓂᐊᕐᒪᖔᑦ 
ᐋᖅᑭᔅᓯᒪᕙᒌᒋᐊᕋᓱᖃᑦᑕᕐᓗᑕ ᓯᕗᒧᐊᑉᐸᓪᓕᐊᔾᔪᑎᒋᒐᑦᑎᒍ ᑕᒪᒃᑯᐊ.  
 
ᓯᕗᒧᐊᑉᐸᓪᓕᐊᓂᐊᕈᑦᑕ ᐃᓱᒫᓘᑎᒋᔭᕗᑦ ᐅᖃᐅᓯᕆᔭᐅᖃᑦᑕᖅᑐᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᕆᔭᐅᔪᒧᑦ ᐊᒻᒪᓗ 
ᑕᒻᒪᖅᓯᒪᔪᖅᓯᐅᖅᑕᐅᓂᕕᓃᑦ 1999-ᒥ ᐱᒋᐊᖅᑕᐅᓚᐅᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕐᒧᑦ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓈᖅᖢᒍ ᐱᖁᔨᕗᖔᑉ ᒥᒃᓵᓄᑦ ᐊᒻᒪᓗ 
ᑕᒻᒪᖅᓯᒪᔪᖅᓯᐅᖅᑕᐅᖁᔭᐅᓂᐊᕐᓂᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓄᓇᕗᑦ ᒐᕙᒪᐅᓪᓗᑕ 
ᐱᕕᖃᖅᑎᑕᐅᓂᐊᖅᑐᒍᑦ ᐊᒻᒪᓗ ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎ ᐃᒻᒥᒃᑰᕋᒥ ᒐᕙᒪᒃᑯᓐᓄᑦ ᐊᑦᑐᐃᓂᖃᓐᖏᓐᓇᒥ 
ᑖᒃᑯᓂᖓ ᑲᒪᒐᔭᖅᑐᖅ. 

ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᐃᑦᑐᓕᕆᓂᕐᒥᑦ ᑎᒍᒥᐊᖃᑦᑕᕐᒪᑕ ᐃᓄᓐᓄᑦ ᑐᕌᖓᑎᓪᓗᒋᑦ. ᐊᒻᒪᓗ 
ᐊᑲᐅᓐᖏᓕᐅᕈᑎᕆᓂᖅᐹᕆᓲᕆᔭᕗᑦ ᑮᓇᐅᔭᖅᑖᕆᖃᑦᑕᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᒪᓐᓇ 
ᐋᖅᑭᒋᐊᖅᑕᐅᒍᓐᓇᖅᑐᖅ.  
 
ᐊᒻᒪᓗ ᒪᓕᒐᓕᐅᕐᕕᐅᑉ ᐃᓗᐊᓂ ᓯᕗᒃᑲᖅᑕᖅᑎᒋᔭᐅᓪᓗᖓ ᒐᕙᒪᒃᑯᑦ ᐃᒻᒥᓂᒃ ᑕᒻᒪᖅᓯᒪᔪᖅᓯᐅᖅᑕᐅᔪᓐᓇᖏᒻᒪᑕ 
ᓂᕈᐊᔾᔮᖏᑦᑐᑦ ᑕᒪᓐᓇ ᓂᕈᐊᖅᑕᐅᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐱᖁᔨᕗᖔᕐᒧᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᒃᑲ ᑕᐃᒃᑯᐊ ᓂᓪᓕᐊᖅᑲᐅᔪᑦ ᐱᖁᔨᕗᖔᑉ ᒥᒃᓵᓄᑦ. ᐊᒻᒪᓗ 
ᒥᓂᔅᑕ ᐲᑯ ᐅᖃᖅᑲᐅᒻᒪᑦ ᐱᐅᔪᒥᑦ ᓴᖅᑭᑦᑐᖃᕐᓂᐊᖅᑐᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑐᐃᓐᓇᐅᓐᖏᑦᑐᖅ 
ᒐᕙᒪᓕᒫᕐᒧᑦ ᓴᖅᑮᓂᐊᕐᒪᑦ. ᒐᕙᒪᒃᑯᓐᓄᑦ ᐱᐅᑉᐸᑦ ᓄᓇᕗᒻᒥᐅᓕᒫᓄᑦ ᐱᐅᓂᐊᕐᒥᔪᖅ.  
 
ᑐᑭᓯᓇᖅᓯᑎᑦᑎᒋᐊᒃᑲᓐᓂᕈᒪᔪᖓ ᐊᒻᒪᓗ ᒥᓂᔅᑕ ᑐᑭᓯᓇᖅᓯᑎᑦᑎᖅᑲᐅᒻᒪᑦ ᑕᒻᒪᖅᓯᒪᔪᖅᓯᐅᖅᑎ 1999-ᒧᑦ 
ᑖᕙᓐᖓᑦ ᐱᒋᐊᔾᔮᓐᖏᑦᑐᑦ. ᐱᖁᔨᕗᖔᕈᑦ ᐅᖃᖅᓯᒪᒻᒪᑦ ᑮᓇᐅᔭᐃᑦ ᐊᐅᓚᑕᐅᔾᔪᓯᖏᑦ ᖃᐅᔨᓴᖅᑕᐅᓗᑎᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕝᕕᖓᑦ ᐱᔾᔪᑎᒋᓪᓗᒍ. 
 
ᐊᒻᒪᓗ ᖃᓄᑭᐊᖅ ᑲᔪᓯᑎᑦᑐᓐᓇᕐᓂᐊᕐᒪᖔᑦᑎᒍᓪᓘᓐᓃᑦ ᓇᓗᔪᖓ. ᑭᓯᐊᓂ ᐊᕐᕌᒍ ᐊᒻᒪᓗ ᓇᑉᐸᖓᓂ 
ᓄᓇᑦᓯᐊᕐᒥᐅᑦ ᐱᖁᔨᕗᖔᕐᒥ ᓴᖅᑭᒃᑎᓚᐅᕐᓯᒪᔪᑦ ᑕᒻᒪᕐᓯᒪᔪᕐᓯᐅᖅᑕᐅᖁᔭᐅᓪᓗᒋᑦ ᐃᖅᑲᓴᐃᔭᖅᑏᑦ 
ᓇᓪᓕᐅᒃᑯᒫᓕᕆᔨᖏᑦᑕ ᑲᑎᒪᔨᖏᓐᓂ. ᑕᒪᓐᓇ ᐊᒃᓱᐊᓗᒃ ᑐᓴᐅᒪᔾᔪᑎᓂᒃ ᐃᑲᔫᑎᓕᖕᓂᒃ ᑕᑯᑎᑕᐅᓚᐅᖅᑐᒍᑦ.  
 
ᑕᐃᒪᐃᑦᑑᖕᒪᑦ ᓂᕆᐅᒃᐳᖓ ᑕᐃᒪᐃᓐᓂᐊᕐᓂᖏᓐᓂᒃ, ᐱᐅᔪᒥᒃ ᓴᖅᑭᑦᑐᖃᕐᓂᐊᕐᓂᖓᓂᒃ 
ᐊᕗᑎᓚᐅᙱᑦᑎᓪᓗᑕᓘᓐᓃᑦ ᐊᑲᐅᙱᓕᐅᕈᑎᖃᕐᐸᒌᓕᓚᐅᕐᓯᒪᖕᒪᑕ ᐊᒃᓱᕈᑎᒃᓴᒥᖃᕐᓯᒪᔪᒍᑦ ᑖᔅᓱᒥᖓ 
ᑮᓇᐅᔭᑭᐱᒃᓯᖕᒪᖅ ᐃᖅᑲᓇᐃᔭᖅᑏᑦ ᑭᒃᑯᑐᐃᓐᓇᐃᑦ ᐊᒃᓱᕉᑎᖃᕐᓯᒪᔪᑦ ᑕᒪᑐᒥᖓ ᐊᒻᒪᓗ ᐱᐅᓂᕐᐹᖑᓂᐊᖅᑐᖅ 
ᑕᖅᑳᖔᖅᑐᒥᒃ ᖃᐅᔨᓴᐃᑦᑎᑦᑎᓗᑕ ᐊᓯᐊᒍᖔᖅ ᑕᑯᓐᓇᕋᒥ ᐅᖃᐅᔾᔭᐅᒍᓐᓇᕐᓂᐊᕋᑦᑕ 
ᖃᓄᐃᓕᒃᑲᓐᓂᕈᓐᓇᕐᒪᖔᑦ.  
 
ᐱᖁᔨᕗᖓ ᐃᓛ, ᐅᕙᑦᑎᓐᓂᒃ ᑕᒻᒪᕐᓯᒪᔪᕐᓯᐅᕈᓐᓇᖏᓐᓇᑦᑕ ᑕᐃᒪᐃᓕᖅᑲᐅᖕᒪᑦ. ᐃᓗᐊᓃᓪᓗᓂ 
ᑕᒡᕗᖓᑦᑕᐃᓐᓇᑯᓗ ᑕᖅᑳᖓᖔᖅ ᖃᐅᔨᓴᖅᑕᐅᓗᓂ ᐱᐅᓂᕐᓴᐅᒐᔭᖅᑐᖅ ᐃᓗᐊᓃᙱᓐᓇᒥᓕ, ᐊᒻᒪᓗ 
ᖃᓄᖅᑑᕈᑎᒃᓴᐅᓯᐊᑦᑎᐊᕐᓂᐊᖅᑐᒃᓴᐅᓪᓗᓂ. ᑕᒪᓐᓇ ᐊᑲᐅᙱᓕᐅᕈᑦ ᐊᖅᑭᒃᐹᓪᓕᕐᓂᐊᕐᒪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔾᔪᑎᒋᓪᓗᒋ ᐊᕐᕌᒍᒐᓴᖕᓄᑦ.  
 
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑖᔅᓱᒧᖓ ᒪᒥᐊᓇᖅ, ᐅᖃᕈᑕᐅᓂᖓ ᒫᓐᓇ ᒪᑐᑲᐃᓐᓇᖅᑐᖅ ᐊᒻᒪ 
ᓂᕈᐊᕈᒪᓕᖅᑐᑎᒃ. ᓈᒻᒪᓴᖅᑐᑦ ᐃᓵᓚᐅᕐᒥᓕᑦ. ᓈᒻᒪᓴᙱᑦᑐᑦ ᐃᓵᓚᐅᕐᒥᓕᑦ. ᓂᕈᐊᙱᑦᑐᑦ ᐃᓵᓚᐅᕐᒥᓕᑦ. 
ᖁᔭᓐᓇᒦᒃ. ᑕᕝᕙᐅᑯᐊ ᓂᕈᐊᕈᑕᐅᕋᑖᖅᑐᑦ ᐃᒪᐃᓕᖓᔪᑦ: ᐱᖁᔨᕗᖔᕈᒻᒥ ᓈᒻᒪᓴᖅᑐᑦ: 9. ᓈᒻᒪᓴᙱᑦᑐᑦ: 
ᐱᑕᖃᓐᖏ. ᓂᕈᐊᙱᑦᑐᑦ: 7. ᐱᖁᔨᕗᖔᕈᑦ ᑲᔪᓯᔪᖅ. 
 
ᖁᔭᓐᓇᒦᒃ. ᐊᒻᒪ ᒪᓕᒐᓕᐅᖅᑏ, ᐊᑲᐅᓈᕆᐊᖅᑐᒥᑦ ᑎᑎᖅᑲᒥᑦ ᐅᕙᖓ ᐊᓪᓚᕝᕕᖓᓂ ᑖᔅᓱᒧᖓ ᑲᑎᑐᕐᓱᐃᔨᒧᑦ, 
Auditor General, ᐱᖁᔨᕗᖔᖁᑕᐅᕋᑖᖅᑐᒧᑦ ᖃᐅᑉᐸᑦ ᐊᐅᓪᓚᖅᑎᑦᑎᓂᐊᖅᑐᒍᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 
16. ᐱᖁᔨᕗᖔᕈᑏᑦ. ᑲᖏᖅᖠᓂᐅ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐱᒋᐊᖅᑎᑕᖅ 010 - 2(4): ᑐᓐᓂᕆᔭᐅᓂᖓ ᓴᖅᑭᖅᑕᐅᔪᖅ ᑎᑎᖅᑲᒃ 049 – 2(4): ᐅᖃᐅᓯᒃᓴᓕᐊᒃᓴᖅ 

ᐃᑯᒻᒪᑏᑦ - ᐃᑯᒻᒪᖅᑯᑎᓕᕆᔾᔪᓯᒃᓴᖅ ᓄᓇᕘᒥ ᒫᔾᔨ 2007ᒥ ᑲᑎᒪᔨᕋᓛᖑᐃᓐᓇᖅᑐᓂᒃ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᒃᑯᑦ)  
 
ᐃᒪᐃᒻᒪᑦ ᑖᒃᑯᐊ ᑎᑎᕋᕐᓯᒪᔪᑦ ᐅᖃᖃᑎᒌᒍᑎᒃᓴᐅᔪᑦ ᐃᑯᒻᒪᑏᑦ ᐅᒻᒪᖅᑯᑎᓕᕆᓂᕐᒧᑦ ᐸᕐᓇᒍᑕᐅᔪᑦ ᓄᓇᕗᒻᒥ 
ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᓐᓂ ᒫᑦᓯ 21, 2007-ᖑᑎᓪᓗᒍ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏᑦ ᐃᓱᒪᒻᒪᑕ ᑖᓐᓇ ᐱᒻᒪᕆᐊᓘᒻᒪᑦ ᑎᑎᖅᑲᐅᔪᖅ ᕿᒥᕐᕈᓇᑦᑕᐅᑦᑎᐊᕆᐊᖃᙳᓱᒻᒪ 
ᓇᓗᓇᐃᕐᓯᒪᑦᑎᐊᕆᐊᖅᑐᓂᒃ; 
 
ᐊᒻᒪᓗ ᐃᒪᐃᒻᒪᑦ ᑎᓴᒪᖓᓂ ᑲᑎᒪᓂᕆᔭᖓ ᐊᐃᑉᐸᖓᑕ ᒪᓕᒐᓕᐅᖅᑎ ᐱᒋᐊᓛᕐᒥᒻᒪᑕ ᒪᐃ, ᒫᑦᓯ 29, 2007; 
 
ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, ᑎᑎᕋᕐᓯᒪᔪᖅ ᑎᑎᖅᑲᖅ ᓴᖅᑭᑕᐅᓯᒪᔪᖅ 49 - 
2(4) ᑲᑎᒪᑐᐃᓐᓇᖅᑎᓪᓗᒋ ᐅᖃᐅᓯᕆᔭᐅᓂᐊᕐᓗᓂ.  
 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ ᐊᒻᒪᑕᐅᖅ ᐅᖃᕈᑕᐅᓂᖓ ᐱᖁᔨᕗᖔᕈᑕᐅᑉ ᐃᓕᖅᑯᓯᕆᕋᑖᖅᑕ 
ᐊᔾᔨᒋᓂᐊᕐᒥᒻᒪᒍ. ᐊᐱᕆᔪᒪᓪᓗᒍ ᐱᒋᐊᖅᑎᑦᑎᕋᑖᖅᑐ ᐅᖃᐅᓯᔅᓴᖃᕐᒪᖔᑦ, ᒥᔅᑕ ᑰᓕ. 
 
ᑰᓕ: ᓇᐃᑦᑐᕈᓗᖕᒥᐅᒐᓗᐊᖅ. ᑖᓐᓇ Energy Strategy-ᖑᓂᕋᖅᑕᖓ ᑕᐃᒫ ᑕᐃᓯᒪᓪᓗᓂ ᓴᖅᑭᓚᐅᖅᑕᖓ. 
ᐃᑯᒻᒪᖅᑯᑎᐅ ᓱᓇᓕᒫᓄ ᐅᖅᓱᓄᓪᓗ ᑐᕌᖅᑐᒃᓴᐅᔪᖅ. ᑭᓯᐊᓂ ᑕᒪᒃᑯᐊ Strategies-ᖑᔪ ᒐᕙᒪᒃᑯᓐᓂ Table-
ᑕᐅᖃᑦᑕᕐᒪᑕ. They call them Strategies, ᑭᓯᐊᓂ Cost estimate-ᖃᙱᑦᑎᐊᕐᖢᑎᒃ ᓲᕐᓗ Kindergarten-
ᒧ ᐃᓕᓐᓂᐊᖅᑐᓄ ᐊᐱᕆᒍᒪ, Energy strategy-ᐅᖁᓗᒋᑦ. (ᑐᓵᓕᒃᑯᑦ) ᐱᐅᓂᕐᓴᒥᖅᑲᐃ ᑐᓂᓯᒐᔭᖅᑐᑦ, ᖃᓄᖅ 
ᐊᑭᖃᕐᓂᐊᕐᒪᖔᖅ. (ᑐᓵᔨᒃᑰᕈᓐᓃᖅᑐᖅ) ᓲᕐᓗ ᒪᑯᓂᖓ Hydro Project -ᖃᓐᓂᐊᕐᕈᑦᑕ ᐊᑭᑐᑎᒋᓂᖓ 
Environmental Impact Assessment-ᖃᕆᐊᖃᑦᑐᑦ (ᖃᐅᔨᓴᖅᑕᐅᒋᐊᓖᑦ), timelines-ᖃᕆᐊᖃᑦᑐᑦ 
ᑕᐃᒪᓐᓇᐃᑦᑐᓂᒃ ᑐᓂᔭᐅᖏᑦᑎᐊᖃᑦᑕᓕᕋᑦᑕ ᐱᔪᒫᒻᒪᖔᑕ ᓲᕐᓗ ᓯᓐᓇᑦᑑᒪᑦᑎᐊᖅᑐᐊᓘᖅᑲᐅᒐᓗᐊᖅᑐᖓ 
ᐅᓐᓄᐊᖅ ᑕᐃᒪᓐᓇᐃᑦᑑᔮᕆᖃᑦᑕᕋᒃᑭᓐ. ᓲᕐ ᑖᓐᓇ motion ᐃᒪᓐᓇᐃᓕᔪᖅ Energy ᐅᓂᒃᑳᑲᓐᓂᕐᓂᐊᖅᐸ ᑕᒪᑐᒪ 
ᒥᒃᓵᓄᑦ ᐊᐱᕆᔪᒪᓂᐊᕐᕋᑦᑎᒍ ᖃᓄᖅ ᐊᑭᑐᑎᒋᔪᒫᖅᐸ ᐊᑭᓗᖅᓯᕚᓪᓕᓛᖅᐹ ᖃᖓᑐᐃᓐᓇᖅ ᑕᐃᒪᓐᓇᐃᑦᑐᓂᒃ 
investing-ᓂᐊᕐᓂᕈᑦᑕ. ᖃᓄᖅ ᐊᑭᑐᑎᒋᔪᒫᖅᐸᑦ ᑕᒪᒃᑯᐊ ᑕᐃᒪᐃᓕᖓᓗᒋᑦ ᐊᐱᖅᓱᑲᓐᓂᕈᒪᒍᑦᑎᒍᑦ. 
 
ᐅᖃᖅᑏ, 10 minutes-ᑐᐃᓐᓇᕗᑦ ᐊᒥᒐᖃᑦᑕᕐᒪᑦ ᑕᐃᓐᓇ ᑕᕝᕙᓂ ᐅᐱᓐᖔᖅ ᑖᓐᓇ ᐅᖃᐅᓯᕆᓕᕈᑦᑎᒍ ᒥᓂᔅᑕ 
ᑭᐅᔪᓐᓇᑎᐊᖅᑯᒧᑦ ᐃᓱᒪᔅᓴᖅᓯᐅᖁᔭᕋᓗᐊᕐᕋ ᑕᐃᒃᑯᐊ Energy Wizard-ᖃᑉᐸᓚᐃᒻᒪᑦ ᓇᒥᑭᐅᖅ, ᐃᒃᐱᐊᕐᔪᐊᑕ 
ᐃᓗᐊᓂ. ᑕᐃᒃᑯᐊ ᓇᔅᓴᕐᓗᓂᒋᑦ, ᓴᖅᑭᓕᒫᕐᓗᓂᒋᑦ ᖃᐃᓛᖅᑯᖅ ᐅᐱᓐᖔᖅ ᐅᖃᐅᓯᕆᑦᑎᐊᓛᕋᑦᑎᒍᑦ ᐊᒻᒪᓗ 
ᑖᓐᓇ ᖁᔭᓐᓇᒦᖅᖢᒍ ᑐᒡᓕᖠᖅᑲᐅᔪᖅ. ᐃᑲᔪᖅᑐᐃᖁᓗᒃᑖᑕᒃᑲ even the Cabinet Ministers ᑖᒃᓱᒧᖓ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᐃᑲᔪᖅᑐᕋᒃᑯ. ᑕᒪᒃᑯᐊ ᑐᑭᓯᐅᒪᖏᓗᐊᖅᑎᓪᓗᑕ ᑭᒡᒐᑐᖅᑕᕗᑦ 
ᑐᑭᓯᐅᒪᓐᖏᓗᐊᖅᑎᓪᓗᒋᑦ ᑕᒪᑐᒥᖓ ᐋᖅᑭᒃᓱᐃᓇᓱᓪᓗᑕ ᓈᒻᒪᔾᔮᖏᒻᒥᒻᒪᑦ. ᐊᒻᒪᓗ ᑕᒪᒃᑯᐊ ᐊᖏᖅᓯᔭᕌᖓᑦᑕ 
ᑭᖑᓂᐊᒍᑦ ᖃᐅᔨᓕᖃᑦᑕᕋᑦᑕ ᖃᖓᑦᑎᐊᕋᑖᖅ ᖃᐅᔨᓚᐅᕐᒥᒐᑦᑕ ᑕᒪᒃᑯᐊ ᒥᑭᓐᓂᖅᓴᐅᔪᑦ ᓄᓇᓖᑦ 
ᐊᑭᓕᖅᓱᐃᓂᖅᓴᐅᖃᑦᑕᖅᑐᕕᓂᐅᓂᖏᓐᓂᒃ ᓄᓇᓕᓐᓂᒃ ᐊᖏᓂᖅᓴᐅᔪᓂᒃ. ᑕᒪᓐᓇ ᐱᔾᔪᑎᒋᓪᓗᒍ ᑖᓐᓇ 
ᑐᑭᓯᐅᒪᑦᑎᐊᕈᒪᒧᑦ ᐊᐱᖅᓱᖃᑦᑕᕈᒪᒧᓪᓗ ᑖᒃᓱᒧᖓ ᒥᓂᔅᑑᓛᖅᑐᒥᒃ, ᑖᓐᓇ ᐃᑲᔪᖅᑑᑎᒋᖅᑲᐅᒐᒃᑯ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᕈᒻᒧᑦ. (ᑐᓵᔨᑎᒍᑦ) ᒪᒥᐊᓇᖅ. ᐆᒪᖅᑯᑎᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᖁᔭᓐᓇᒦᕈᒪᔭᕋ ᐱᖁᔨᕗᖔᖅᑐᖅ 
ᐊᐃᑉᐲᔪᕐᓗ. ᖃᐅᔨᒪᓪᓗᖓᓗ ᐊᒻᒪᓗ ᑕᖅᑲᒃᑯᓇᓐᖓᑐᐃᓐᓇᖏᓛᒃ ᑐᒃᓯᕋᖅᕕᐅᖃᑦᑕᖅᓯᒪᔪᒍᑦ. 
 
ᑕᐃᒪᓕ ᐅᖃᕈᒪᔪᖓ ᖃᐅᔨᒪᒐᑦᑕ ᐃᑯᒪ I, ᐃᑯᒪ II ᐅᓂᒃᑳᖑᔪᑦ ᐱᒋᐊᕈᑎᒋᒋᐊᖓᔭᐅᓚᐅᖅᑐᖅ ᑖᒃᑯᓇᓐᖓᑦ 
ᐊᐃᕙᔾᔪᑎᒋᓚᐅᖅᓯᒪᔭᕗᑦ ᑲᑎᒪᑐᐃᓐᓇᑎᓪᓗᒋᑦ ᖃᒪᓂᕐᑐᐊᕐᒥᐅᕙᓪᓚᐃᔪᖅ. ᑕᐃᒪᓕ ᐱᕕᖃᕈᓐᓇᖅᓯᑎᑕᐅᒋᕗᒍᑦ 
ᑕᐃᒪᐃᑐᓴᐃᓐᓇᕐᒥᒃ ᐊᐃᕙᔾᔪᑐᑎᖃᕐᓂᐊᕐᓗᑕ ᒪᐃᖑᓕᖅᑲᑦ ᑲᑎᒪᓕᕈᑦᑕ. 
 
ᐅᖃᕈᒪᔪᖓᓕ ᑖᒃᓱᒧᖓ ᐱᖁᔨᕗᖔᖅᑎᑦᑎᔪᒧᑦ ᐅᓪᓘᓐᓂᒃ ᒪᕐᕉᓐᓂᒃ, ᐅᓪᓗᒥ ᑭᖑᓪᓕᖅᐹᖑᓕᕐᖓᑦ 
ᐅᖃᖅᑲᐅᒻᒪᑦ ᒪᓕᒐᓕᐅᖅᑎ ᓴᓐᖏᔪᐊᓗᒻᒥᒃ ᐅᖃᖅᑲᐅᒻᒪᑦ. ᐄ, ᐱᓚᑦᑕᐅᓚᐅᕐᕋᓗᐊᖅᑐᖓᖃᐃ ᓱᓕ 
ᑐᓵᓐᖏᓪᓗᖓᐅᖏᒻᒪᑦ ᑕᐃᓐᓇᓗ ᐅᖃᐅᓯᕆᔭᖓ ᑐᓴᖅᑲᐅᓪᓗᒍ. ᐄ, ᑕᐃᒪᓕ ᐊᐃᕙᔾᔪᑎᒋᔪᒪᓂᐊᖅᑲᕋ 
ᑖᓐᓇᐅᑎᓪᓗᒍ. 
 
ᑕᐃᒪ ᓯᕗᓕᖅᑎᐅᓗᖓ ᑕᕝᕙᓂ ᐃᑲᔪᖅᑐᓂᐊᖅᑕᕗᑦ ᑖᓐᓇ ᐱᖁᔨᕗᖔᕈᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᐱᖁᔨᕗᖔᕈᒻᒧᑦ. (ᑐᓵᔨᒃᑯᑦ ᐃᓱᓕᑉᐳᖅ) ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᑦ 
ᐃᓵᓚᐅᕐᒥᓕᑦ. ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᑎᓪᓗᒋᑦ ᐱᖁᔭᒃᓴᐃᑦ ᐊᒻᒪ ᐊᓯᖏᑦ. ᐱᖁᔭᒃᓴᖅ 2, 3, 8, ᐊᒻᒪ 9 ᒥᔅᑕ ᐋᕆᐊᒃ 
ᐃᒃᓯᕙᐅᑕᐅᓂᐊᖅᑐᖅ. ᐊᒻᒪ ᐊᑐᕐᓗᒍᖃᐃ ᑕᐃᒃᓱᒥᖓ ᐱᔪᓐᓇᕐᓂᖅ ᐱᖁᔨᕗᖔᕈᑎᒃᑯᑦ 004 - 2(4). 
ᑲᑎᒪᑐᐃᓐᓇᓂᐊᖅᑐᑦ ᐃᒻᒥᓂᒃ ᐊᓂᑎᓚᐅᖏᓂᕐᒥᓂᒃ.  
 
ᓄᖅᑲᖓᓂᐊᖅᑐᒍᑦ ᒫᓐᓇ 20 ᒥᓂᑦᔅ. 

ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 16:24ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 16:55ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᒃᑯᑦ): ᒫᓐᓇ ᑲᑎᒪᒋᐊᓚᐅᕐᒥᑕ. ᑲᑎᒪᑐᐃᓐᓇᖅᑎᓪᓗᑕ ᐱᔭᒃᓴᖃᖅᑐᒍᑦ: ᐱᖁᔭᒃᓴᖅ 2, 
ᐱᖁᔭᒃᓴᖅ 3, ᐱᖁᔭᒃᓴᖅ 8, ᐊᒻᒪ ᐱᖁᔭᒃᓴᖅ 9. ᑲᑎᒪᔨᕋᓛᑦ ᖃᓄᐃᒍᒪᕙᑦ? ᒥᔅᑕ ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐱᒋᐊᕈᒪᔪᒍᑦ ᕿᒥᕐᕈᓗᒍ ᐃᓚᒋᐊᕈᑎᐅᔪᖅ ᑮᓇᐅᔭᑦ 
ᐱᖁᔭᒃᓴ 2. ᑭᖑᓂᐊᒍᑦ ᐱᖁᔭᒃᓴ 3, ᑭᖑᓂᐊᒍ ᑲᔪᓯᓂᐊᖅᑐᑕ ᐃᓛᒃᑯᑦ ᕿᒥᕐᕈᓂᐊᖅᑕᕗᑦ 8 ᐊᒻᒪ 9. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖅᐱᑖ ᑲᒪᒋᓂᐊᕐᓗᒍ ᐱᖁᔭᒃᓴ 2, 
ᐃᓚᒋᐊᕈᑎᐅᔪᑦ ᑮᓇᐅᔭᑦ (ᐊᑭᑐᔪᖅᑐᕈᑎᓄᑦ) ᒪᓕᒐ #3, 2006-07?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 02 - ᐃᓚᒋᐊᕈᑏᑦ ᑮᓇᐅᔭᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ #3, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ 
 
ᒪᓕᒐᒃᓴᖅ 03 - ᐃᓚᒋᐊᕈᑏᑦ ᑮᓇᐅᔭᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #3, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒥᓂᔅᑕ ᓯᒪᐃᓚᒃ ᐊᐱᕆᔪᒪᓕᕐᒥᔭᕋ. ᑮᓇᐅᔭᓕᕆᔨᒃᑯᑦ ᒥᓂᔅᑕ 
ᐅᖃᐅᓯᕐᖓᐅᑎᖏᓐᓂᒃ ᐅᖃᕐᓗᓂ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᑕᕝᕙᓂ ᓴᖅᑮᓂᐊᕆᐊᕐᓴᖅ 
ᐱᖁᔭᒃᓴ 2 ᐊᒻᒪᓗ 3.  
 
ᑖᓐᓇ ᐱᖁᔭᒃᓴ 2, ᐃᓚᒋᐊᕈᑎᒃᓴᐅᔪᖅ (ᐊᑭᑐᔪᖅᑐᕈᑎᓄᑦ) ᒪᓕᒐᖅ #3, 2006-07. ᑖᓐᓇ $77,183,000 
ᐊᑐᕐᓂᐊᖅᑐ ᐃᒪᐃᑐᓐ ᑖᒃᑯᐊ: 
 

• ᐊᑭᑐᔪᖅᑐᕈᑎᐅᔪᑦ ᑕᕝᕙᓂ ᒪᓕᒐᓕᕆᔨᒃᑯᓐᓂᑦ;  
• ᕿᑭᖅᑕᓂ ᐋᓐᓂᐊᕕᒻᒧᑦ; ᐊᒻᒪᓗ,  
• ᐃᒡᓗᑖᖅᑎᑕᐅᓂᐊᕐᓂᖏᓐᓄᑦ.  

 
ᐊᐅᓚᓂᖏᓐᓄᑦ ᑮᓇᐅᔭᖅᑲᖅᑎᑦᑎᓂᐊᖅᑐ $21,929,000 ᐃᒪᐃᑦᑐᓄᑦ:  
 

• ᐱᓕᕆᕕᐅᔪᓂᒃ ᓄᒃᑎᖅᓱᐃᔪᓂᑦ ᐊᑭᑐᔪᖅᑐᕈᑎᒥᓂᒥ ᐊᐅᓚᓂᖓᓄᑦ ᒪᑭᒪᓂᖓᓄᓪᓗ ᒪᓕᒐᓕᕆᓂᕐᒧᑦ, 
ᑳᓐᑐᕌᖑᔪᓄᑦ ᐃᑲᔪᖅᑕᐅᕝᕕᓕᕆᔨᒻᒧᑦ;  

• ᐊᒻᒪᓗ ᐋᓐᓂᐊᕐᓯᐅᖅᑏᑦ ᑭᖑᕝᕕᖅᑎᖅᑕᖅᑐ ᐊᐅᓚᖃᑦᑕᓂᕐᒧᑦ ᐊᒻᒪᓗ ᑲᒪᒋᔭᐅᓂᖏᓐᓂᒃ ᓘᒃᑖᓄᓗ  

• ᐅᖅᓱᐊᓗᓕᕆᓂᕐᒧᑦ; ᐊᒻᒪᓗ, 
• ᓄᓇᓕᓐᓂᓕ ᐃᒡᓗᓕᕆᔨᒃᑯᑦ.  

 
ᖁᕕᐊᓱᓐᓂᐊᕐᒥᔪᖓ ᑮᐅᓇᓱᖃᑦᑕᕆᐊᒃᓴᖅ ᒪᓕᒐᓕᐅᖅᑎᓄᑦ. (ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑕᕝᕗᖓ ᐃᖅᑲᓇᐃᔭᖅᑎᓐᓂ ᐊᐱᖅᓱᖅᑕᐅᕝᕕᒻᒨᖃᑎᖃᕈᒪᕕᑦ?  
 
ᐊᖓᔪᖅᑳ ᑕᐃᕕ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᓄᑦ ᐅᖃᓕᕐᓂᕋᓗᐊᕐᕋᒪ ᐃᖅᑲᓇᐃᔭᖅᑏᕆᐊᖃᖅᑎᓪᓗᖓ. ᑲᑎᒪᔩᑦ ᐊᖏᖅᑳ 
ᑖᓐᓇ ᓇᒃᓴᕈᓐᓇᕐᒪᑦ ᐃᖅᑲᓇᐃᔭᖅᑎᒥᓂᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᑲᐃᓐᓇᒃᑭᑦ ᑕᐃᑯᓐᖓᕋᓱᕐᑎᓪᓗᒋᑦ ᐊᐱᖅᓱᖅᑕᐅᕕᒻᒧᑦ. 
 
(ᑐᓵᔨᑎᒍᑦ) ᒥᓂᔅᑕ, ᑎᑎᕋᖅᑕᐅᓂᐊᕐᒪᑕ ᑭᒃᑰᒻᒪᖓᑕ ᐅᖃᐅᓯᕆᓚᐅᕐᒥᒃᑭᑦ ᐊᐃᑉᐸᕆᔮᒃᑭᒃ. 
 
ᐊᖓᔪᖅᑳ ᑕᐃᕕ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᑕᐃᐊᓐ ᒧᐊᕐᒍ ᐊᒻᒪᓗ ᐲᑕ ᒫ 
ᓴᐅᒥᓐᓂ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᒋᐊᓚᐅᓐᖏᑦᑎᓐᓂ ᐃᖅᑲᐃᑎᑦᑎᒍᒪᔪᖓ ᒪᓕᒡᓗᒍ 77(1), 10 
ᒥᓂᑦᔅᒥ ᐅᖃᕈᓐᓇᖅᑐᓯ ᐅᖃᐅᓯᒃᓴᑐᐃᓐᓇᕐᒥᒃ, ᐊᒻᒪᓗ ᒪᓕᒐᖅ 77(2), ᐃᓱᒪᖅᓲᑎᒋᓗᓂᐅᒃ ᐃᒃᓯᕙᐅᑕᐅᑉ 
ᒪᓕᒐᓕᐅᖅᑎᐅᔪᖅ ᐊᑕᐅᓯᐊᓐᖏᓪᓗᓂ ᐅᖃᓪᓚᒍᓐᓇᖅᑐ ᐅᖃᐅᓯᕆᔭᐅᔪᒥᒃ ᑭᓯᐊᓂ ᑕᐃᒃᑯᐊ ᐅᖃᕈᒪᓯᒪᔪᑦ 
ᐅᖃᖅᓯᒪᔪᐃᓐᓇᐅᓕᖅᑎᓪᓗᒋᑦ.  
 
ᐅᖃᕈᒪᓪᓗᖓᓗ, ᐊᔪᕐᓇᓐᖏᒐᐃᑉᐸᑦ ᑖᒃᑯᐊ ᐊᐱᖅᑯᓯᕆᔭᓯ ᒪᑉᐱᖅᓯᒪᔭᑦᑎᓐᓄᑦ ᑐᕌᖓᑎᖃᑦᑕᕐᓗᒋᑦ ᑕᕝᕙᓂ 
ᐱᖁᔭᒃᓴᓂᑦ. 
 
ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ? ᐱᑕᖃᓐᖏᒻᒪᑦ ᐃᓵᔅᓯᒪᔪᖃᓐᖏᒻᒪᑦ ᐅᖃᐅᓯᔅᓴᑐᐃᓐᓇᕐᓄᑦ. ᑖᒃᑯᐊ 
ᒪᑉᐱᒐᖏᑎᒍᑦ ᐊᑭᑐᔪᖅᑐᕈᑎᓄᑦ ᐱᒋᐊᕐᓗᒍ 4. ᒪᑉᐱᒐᖅ 4. ᐃᓚᒋᐊᕈᑎᔅᓴᐅᔪᑦ (ᐊᑭᑐᔪᖅᑐᕈᑎᓄᑦ) #3, 2006-
07. ᒪᑉᐱᒐᖅ 4 ᓄᓇᕗᑦ ᒐᕙᒪᒃᑯᖏᑦ. ᐃᓚᒋᐊᕈᑎᐅᔪᑦ ᑮᓇᐅᔭᑦ (ᐊᑭᑐᔪᖅᑐᕈᑎᓄᑦ) #3, 2006-07.  
 
ᐱᓕᕆᕕᒃ ᒪᓕᒐᓕᕆᔨᒃᑯᑦ. ᐱᔾᔪᑎᖓ ᐊᑭᑐᔫᑎᓄᑦ. ᐊᑭᑐᔪᑦ ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. 
ᐃᑲᔪᖅᑕᐅᕕᓕᕆᓂᕐᒧᑦ. -$1,217,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐃᑲᔪᖅᑕᐅᕕᓕᕆᓂᕐᒧᑦ. -$1,217,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐱᓕᕆᕕᐅᔪᑦ. -$1,217,000. ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᒐᖅ 5. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᐊᑭᑐᔪᖅᑐᕈᑎᓄᑦ. ᐊᐅᓚᑦᑎᕕᖓᓂ ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ. $4,000,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐊᐅᓚᑦᑎᔨᓄᑦ. $4,000,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐱᓕᕆᕕᐅᔪᒧᑦ. $4,000,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 6. ᓄᓇᕗᒻᒥᑦ ᐃᓪᓗᓕᕆᔨᕐᔪᐊᒃᑯᑦ. ᐊᑭᑐᔪᖅᑐᕈᑎᓄᑦ. ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ. ᓯᕗᓂᐊᒍᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. $74,400,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᓐᖓᕕᒋᔭᖓᓄᑦ ᐃᓪᓗᖃᕐᕕᔅᓴᐅᔪᑦ (ᑐᓵᔨᒃᑰᕈᓃᖅᑐᖅ) 
ᑖᓐᓇ ᐊᕕᑦᑐᖅᓯᒪᕚ $74,400,000? ᓇᓪᓕᐊ ᐃᒪᓐᓇᐃᑦᑐᒥᒃ ᐊᑭᖃᖅᑎᒋᓂᐊᖅᐳᖅ, ᓲᕐᓗ ᑖᒃᑯᐊ steel piles 
ᐃᓕᐅᖃᖅᑕᐅᑎᓪᓗᒋᑦ ᖃᔅᓯᑐᕐᓂᐊᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ 
ᑭᐅᔪᓐᓇᖅᑐᖅ ᑖᔅᓱᒧᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑖᓐᓇ foundation development-ᒧᑦ $4,248,000-ᖑᔪᖅ ᑕᕝᕗᖓ, ᑖᒃᑯᐊ 236 
units-ᖑᒻᒪᑕ ᐱᓕᕆᐊᕆᕙᓪᓕᐊᔭᕗᑦ ᑖᓐᓇ ᑕᕝᕗᖓᓐᖑᓱᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ. 
$74,400,000. ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐃᓪᓗᓕᕆᔨᕐᔪᐊᒃᑯᓐᓄᑦ. $74,400,000. ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ ᒪᑉᐱᒐᖓᓄᑦ 2. ᒪᑉᐱᒐᖓ 2. ᐅᐃᒍᖏᓐᓂᑦ 1. ᑲᑎᑦᑐᒋᑦ ᐊᑭᑐᔪᖅᑐᕈᑎᓄᑦ. 
ᐊᑭᑐᔫᑎᓄᑦ ᑮᓇᐅᔭᑦ ᐊᑐᕐᓂᐊᖅᑐᑦ ᐃᓚᒋᐊᕈᑏᑦ ᑮᓇᐅᔭᑦ. $77,183,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᔅᓴᓄᑦ 2-ᒥ, ᒪᓕᒐᓕᕆᓂᕐᒧᑦ ᑕᐃᒃᑯᐊ ᖃᑯᖅᑕᐃ. ᐃᓚᒋᐊᕈᑎᐅᔪᑦ ᑮᓇᐅᔭᑦ 
(ᐊᑭᑐᔪᖅᑐᕈᑎᓄᑦ) ᒪᓕᒐᖅ #3, 2006-07. ᓯᕗᓪᓕᖅᐹᖅ ᐊᒡᒍᖅᓯᒪᔪᓂᑦ. (ᑐᓵᔨᑎᒍᑦ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐅᐊᑦᑎᐊᕈᐊᐃ. ᒥᓂᔅᑕ ᓯᒪᐃᓚᒃ. 
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 003 - 2(4): ᐋᖅᑭᒋᐊᕈᑦ ᓇᓕᖅᑲᖓᓄᑦ ᒪᓕᒐᒃᓴᖅ 2-ᒧᑦ ᐲᕐᓗᒍ 

ᓂᕈᐊᕐᓂᖅ 1 ᐊᒻᒪᓗ ᑭᖑᕝᕕᕐᓗᒍ ᓂᕈᐊᕐᓂᖅ 2ᒥᒃ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᑖᓐᓇ 
ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᖃᕐᕕᒋᔭᐅᔪᑦ 1-ᒥᑦ 2-ᕈᖅᑎᖔᕐᓗᒍ ᑮᓇᐅᔭᖃᕐᕕᒋᔭᐅᔪᒥᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᕝᕙᓂ ᐊᐅᐸᕈᔪᒃᑐᒥ ᐸᐃᑉᐹᒦᑦᑐᖅ ᐱᖁᔨᕗᖔᕈᑦ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ, ᐃᓵᓚᐅᕐᒥᒋᔅᓯ. ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᐃᓚᖓ 3. ᑕᐃᒪ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
  
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 3. ᐅᐃᒍᖏᓐᓂ ᑕᐃᓐᓇ ᑮᓇᐅᔭᖃᕐᕕᒋᔭᐅᔪᑦ 2-ᖑᖔᓕᖅᑎᓪᓗᒍ 
ᐊᑭᑐᔪᖅᑐᕈᑎᓄᑦ ᑲᑎᓕᒫᖅᑐᒍ $77,183,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐃᓚᒋᐊᕈᑕᐅᔪᑦ ᑮᓇᐅᔭᑦ $77,183,000. (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᓪᓗᓯ ᓯᕗᓪᓕᖅᐹᖓᓄᑦ ᒪᒃᐱᒐᖓᓄᑦ ᐱᖁᔭᔅᓴᐅᑉ. ᐃᓚᖓ 4. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᓚᖓ 5. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 

ᐃᒃᓯᕙᐅᑕᖅ: ᐃᓚᖓ 6. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ 2. ᐃᓚᖓ 7. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᑲᑎᒪᔩᑦ ᐊᖏᖅᐸᑦ ᑖᓐᓇ ᐋᖅᑭᒋᐊᖅᑕᐅᒻᒪᑦ ᐱᖁᔭᔅᓴᖅ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᓕᓪᓗᒍ 62(2) ᐱᖁᔭᒃᓴᖅ 2 ᐃᓕᔭᐅᒍᓐᓇᖅᓯᔪᖅ ᑲᑎᒪᔾᔪᑎᔅᓴᓂᑦ ᐱᖓᔪᐊᓐᓂ 
ᐅᖃᓕᒫᖅᑕᐅᔪᔅᓴᐅᓗᓂ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖁᔭᒃᓴᖅ 3, ᐃᓚᒋᐊᕈᑦ (ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓄᓪᓗ) ᒪᓕᒐᖅ #3, 2006-
07. ᒪᒃᐱᒐᖅ 4. ᒪᓕᒐᓕᕆᔨᒃᑯᑦ. ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ. ᒪᓕᒐᐃᑦ ᐊᑐᓕᖅᑎᑕᐅᓂᖏᓐᓄᑦ. 
ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᖅ. ᑲᑎᑦᑐᒋᑦ. $381,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᑕᐅᕕᐅᔪᖅ ᐃᖅᑲᖅᑐᐃᕕᓕᕆᔩᑦ. $106,000. (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᐃᑦ ᐊᑐᓕᖅᑎᑕᐅᓂᖏᓐᓄᑦ. ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᖅ. 
ᑲᑎᑦᑐᒋᑦ ᒪᓕᒐᐃᑦ ᐊᑐᓕᖅᑎᑕᐅᓂᖏᓐᓄᑦ. $381,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᑕᐅᓂᖏᓐᓄᑦ. $106,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᑖᒃᑯᐊ ᑎᑎᕋᖅᑕᐅᓂᖏᓐᓄᑦ. $106,000 (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᑲᔪᖅᑕᐅᕕᓕᕆᓂᖅ. $730,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐃᑲᔪᖅᑕᐅᕕᓕᕆᓂᖅ. $730,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᒃᐱᒐᖅ 5. ᒪᓕᒐᓕᕆᓂᕐᒧᑦ. ᐊᐅᓚᓂᖏᓐᓄᑦ ᐋᖅᑭᐅᒪᐃᓐᓇᕈᑎᓐᓄᓪᓗ. 
ᒪᓕᒐᓕᕆᓂᕐᒧᑦ ᑲᑎᒪᔨᐅᔪᑦ. ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ. $600,000. (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᒪᓕᒐᓕᕆᓂᕐᒧᑦ ᑲᑎᒻᒪᔪᑦ. $600,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐱᓕᕆᕕᐅᔪᓐ. $1,817,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᒐᖅ 6. ᐋᓐᓂᐊᖃᓐᓇᖏᑦᑐᓕᕆᔨᑯᑦ ᐃᓄᓕᕆᔨᒃᑯᓪᓗ. ᓱᕈᓰᑦ 
ᖃᓄᖏᑎᐊᕐᓂᖏᓐᓄᑦ ᐃᓚᒌᓪᓗ, ᓄᓇᖅᑲᑦᑎᒌᓪᓗ. ᓯᕗᓂᐊᒍᑦ ᐊᖏᖅᑕᐅᕚᒌᖅᓯᒪᖏᑦᑐᑦ. $1,415,000. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᖃᓄᐃᖏᑎᐊᕐᓂᕐᒧᑦ ᓱᕈᓯᕐᓄᑦ, ᐃᓚᒋᓄᑦ, ᓄᓇᖅᑲᑎᒌᓄᑦ. $1,415,000.  
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᑲᔪᕋᓱᐊᕐᓂᕐᒧᑦ. $9,103,000. ᒥᔅᑕ ᑰᓕ. 
 
ᑰᓕ: ᒥᓂᔅᑕ, Finance ᐊᐱᕆᔪᒪᔭᕋᓗᐊᕋ ᑖᓐᓇ medical travel-ᒧᑦ ᐊᑭᑐᓛᖑᓪᓚᕆᑦᑐᓂ ᑕᕝᕙᓂ $7 
ᒥᓕᐊᓐᖑᓐᒪᑦ. ᑖᓐᓇ ᑐᒃᓯᕋᖅᑕᐅᑲᓐᓂᖅᑐᖅ. ᑖᒃᓱᒥᖓᖃᐃ breakdown-ᖃᕈᓇᖅᐱᑕ, each region ᓇᓕᐊᒃ 
increase cost-ᖑᖅᑲᐅᔪᖅ ᑖᓐᓇ $7,305,000.00 ᐱᓪᓗᒍ regional breakdown-ᑕᖃᑉᐸᑦ 
ᑐᓴᖅᑎᑕᐅᔪᓐᓇᖅᐱᑕᖃᐃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᒥᓂᔅᑕ ᑭᐅᔪᓐᓇᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᓯᒪᐃᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ, ᑕᐃᒫ ᐊᖏᓐᓂᐊᖅᑯᖓ. 
ᖃᓄᖅ ᐊᕕᑦᑐᖅᓯᒪᓂᐊᕐᒪᖔᑕ. ᐊᕕᑦᑐᖅᓯᒪᔪᓂᒃ ᖃᓄᖅ ᐊᒡᒍᖅᓯᒪᒻᒪᖔᑕ ᑕᕝᕙᓐᖓᑦ $7 ᒥᓕᐊᓐᓂᑦ, 
ᑕᕝᕙᓐᖓᑑᖏᑦᑐᖅ  

ᑭᓯᐊᓂ ᑕᐃᒃᑯᐊ $7 ᒥᓕᐊᓐ ᐊᒻᒪᓗ ᐊᑐᓗᐊᖅᑐᒥᓃᑦ ᑕᐃᒃᑯᐊ ᐊᑐᐃᓐᓇᕈᖅᑎᓛᖅᑲᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᐊᒻᒪ ᒥᓂᔅᑕ of Finance ᐊᐱᕆᒃᑲᓐᓂᕈᒪᓪᓗᒍ. ᑕᐃᓐᓇ ᐄ, ᑕᐃᓐᓇ ᑐᓴᕈᒪᓂᐊᖅᑕᕗᑦ ᖃᐅᔨᒪᓂᐊᕐᕋᑦᑕ 
ᓇᓕᐊᒃ Escalation in Medical Travel-ᓚᒻᒪᑦ ᑕᕝᕙᓂ. ᐊᒻᒪ ᑕᕝᕙᓂ ᑕᐃᓐᓇᖅᓱᓕ ᑖᓐᓇ $256,000 
ᓄᑖᒧᒡᒎᖅ ᑖᓐᓇ ᐊᑭᑦᑐᕆᐊᕈᑕᐅᔪᖅ position. 
 
ᒥᓂᔅᑕᖃᐃ ᑭᐅᒍᓐᓇᖅᐳᑦ, Minister of Finance ᑖᒃᑯᐊ ᓇᓕᐊᓐᓂᒃ, ᓇᓕᐊᓐᓃᑉᐸᑦ ᑖᒃᑯᐊ doctors-ᓄᑦ 
physicians-ᓄᑦ ᐊᑭᑦᑐᕆᐊᕈᑕᐅᔪᑦ. One region-ᖑᓂᐊᖅᐹ. ᒥᓂᔅᑕᖃᐃ ᑖᓐᓇ ᑐᓴᖅᑎᒍᓐᓇᕆᕚᑎᒍᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᔅᑕ ᑰ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᒥᓂᔅᑕ ᑭᐅᓂᐊᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $256,000 ᑖᒃᑯᐊ ᐱᐅᓯᒋᐊᕈᑎᑦ ᐃᓛ 
ᐊᑭᑦᑐᕆᐊᕈᑕᐅᓂᐊᖅᑐᑦ ᒫᓐᓇᐅᔪᖅ ᑳᓐᑐᕌᒃᑦᒋᔭᐅᔪᒧᑦ ᒪᓕᒐᓕᐅᖅᕕᒻᒥᓗ ᐅᖃᓚᐅᕐᕋᒪ ᑕᐃᒫ ᑮᓇᐅᔾᔭᔅᓴᖏᑦ 
ᓈᒻᒪᔾᔫᒥᒋᐊᖃᕋᓗᕐᖓᑕ ᑲᓇᑕᓕᒫᒦᑦᑐᓂᒃ ᑖᒃᑯᐊ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᓇᓕᒧᓕᖅᔫᒥᑎᑕᐅᒋᐊᕋᔭᖅᑐᑦ 
ᖄᖓᒍᒃᑲᓐᓂᖅ ᐊᑭᓕᐅᑎᒋᕙᑦᑕᑎᓐᓄᑦ ᑖᒃᑯᓄᖓ ᓘᒃᑖᖑᔪᓄᑦ ᐊᔾᔨᐸᓗᒋᓂᐊᕐᖓᒋᑦ ᑲᓇᑕᒥ ᐊᕕᑦᑐᖅᓯᒪᔪᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᐃᒃᓯᕙᐅᑖᖅ, ᒥᓂᔅᑕ ᐊᐱᕆᒃᑲᓐᓂᕈᒪᓪᓗᒍ ᑖᒃᑯᐊ competitive-ᖑᓕᖅᑭᑖ ᑖᓐᓇ ᐊᑭᑦᑐᕆᐊᕐᓂᖅ 
ᒪᓕᕐᖢᒍ ᐅᕝᕙᓘᓐᓃᑦ ᑖᓐᓇ ᐊᑭᒃᑐᕆᐊᕈᑕᐅᔪᖅ ᐅᑭᐅᓄᑦ ᖃᑦᓯᓄᑦ ᐊᑐᖅᐸ, is it an annual increase, one 
time increase, ᖃᓄᐃᓕᖓᒻᒪᖔᖅ ᑖᓐᓇ ᒥᓂᔅᑕ ᑭᐅᔪᓐᓇᖅᐸᖏᖃᐃ, ᓇᒻᒪ 2. ᑖᓐᓇ ᓯᕗᓪᓕᐅᔪᖅ, 
competitive-ᖑᓕᖅᐹ salary grid for the position, secondly if it’s one time increase for the 
doctors. (ᑕᓵᔨᒃᑯᑦ) ᐅᕝᕙᓗᓐᓂᑦ ᐊᑕᐅᓯᐊᑐᐃᓐᓇᖅᐸᑦ ᓘᒃᑖᓄᑦ (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐋᓐᓂᐊᖃᕐᓇᖏᑦᑐᓕᕆᔨᐅᑉ ᒥᓂᔅᑕᖓᑦ ᑭᐅᔪᓐᓇᖅᑐᖅ. 
ᒪ’ᓇ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ ᑮᓇᐅᔭᖃᖅᑎᑕᐅᓂᐊᖅᑐᑦ ᑕᒫᓂ 
ᐊᔾᔨᐸᓗᒋᐊᓂᐊᕐᖓᒍ ᑲᓇᑕᒥ ᐃᒫᒃ, ᐊᑭᑭᓐᓂᖅᐹᒥ ᑮᓇᐅᔾᔮᒃᓵᖃᖃᑦᑕᕐᖓᑕ, ᖁᑉᕙᓯᒃᑲᓐᓂᐊᕐᔪᑦᑑᒐᓗᐊᑦ 
ᑲᓇᑕᒧᑦ ᐊᓐᖑᑎᒋᐊᕐᓗᑎᒃ ᕿᒥᕐᕈᓇᖃᑦᑕᕐᓂᐊᕋᑦᑎᒍᑦ ᑕᐃᒪᐃᑎᓪᓗᒍ ᐅᔾᔨᑐᐃᓐᓇᕋᓱᓐᓂᐊᖅᑕᕗᑦ 
ᖃᓄᐃᓕᐅᓕᕐᒪᖔᑕ ᑭᓯᐊᓂᓕ ᑖᓐᓇ ᐊᑭᑦᑐᕆᐊᕆᔾᔪᑕᐅᔪᖅ ᑲᒪᒋᔭᐅᔾᔪᑎ… ᐃᓛᒃ ᑕᒪᑦᓱᒧᖓ 
ᐋᖅᑭᒋᐊᕈᑕᐅᓂᐊᕐᖓᑦ ᒫᓐᓇᐅᔪᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕐᖢᒍ ᒥᓂᔅᑕ. ᐃᒫᒃ ᐊᐱᒃᑲᓐᓂᕈᒪᔭᕋ ᑖᒃᑯᐊ, ᑖᓐᓇ 
ᑐᑭᓯᕚᓪᓕᒐᓚᒃᑲᑦᑎᒍ competitive-ᖑᕐᖢᑕ ᐅᖓᑖᓅᕌᕐᔪᑦᑑᔮᕐᖢᓂ ᑭᓯᐊᓂ ᑕᕝᕙᓐᖓᑦ ᑕᐃᒃᑯᐊ Doctors-
ᒋᔭᕗᑦ ᐃᒡᓗᖃᖅᑎᑕᐅᒐᑎᒃ ᒐᕙᒪᒃᑯᓐᓂᒃ ᑕᕝᕙᓐᖓᑦ salary-ᒥᓐᓂᒃ ᐊᑭᓖᖃᑦᑕᖅᐹᑦ ᐅᕝᕙᓘᕝᕙ ᐃᓗᖏᑦ 
ᑕᐃᒃᑯᐊ physicians subsidize-ᑕᐅᕙᑦ ᐅᕝᕙᓗ ᒥᓂᔅᑕ ᑖᓐᓇ ᑐᑭᓯᓇᖅᑰᒻᒪᑦ ᑭᐅᔪᓐᓇᖅᐱᐅᖅᑲᐃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑖᑦ 
ᑭᐅᔪᓐᓇᖅᑐᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᒥᔅ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒪᔭᒃᑯᑦ ᓘᑦᑕᒃᑯᑦ ᑕᐃᒃᑯᐊ 
ᐃᖅᑲᓇᐃᔭᖅᑐᑦ ᐅᑭᐅᖅᑕᖅᑐᒥ ᐃᓚᒋᔭᐅᒻᒪᑕ ᑕᐃᒃᑯᓄᖓ ᐊᒡᒍᖅᑐᖅᓯᒪᓂᖏᑎᒍᑦ ᖃᐅᔨᒋᐊᕐᓂᐊᖅᐳᖓ ᑕᕝᕙ 
ᑕᐃᒪᓐᓇ ᐅᑎᕐᕕᒋᔭᕆᐊᖃᕐᓂᐊᖅᑕᕋ ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᑳᓐᑐᓛᒃᑕᐅᓯᒪᖕᒪᑕ 
ᐅᑎᕐᕕᒋᔭᕆᐊᖃᕐᓂᐊᖅᑕᕋ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓴᔩᒃᑯᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᓐᓇ ᑐᓴᕈᒪᓪᓚᕆᒃᑲᑦᑎᒍ ᓇᓕᐊᖕᓄᑦ ᓇᓗᓇᒐᓚᖃᑦᑕᕐᒪᑦ ᐃᒡᓗᒡᒎᖅ ᐊᒥᒐᕐᒪᑕ, 
ᐃᖢᐊᕐᓴᐃᔨᓄᑦ… ᑭᓯᐊᓂ ᑳᓐᑐᕌᒃᒥᑦᑐᑦ ᐃᓚᖏᑦ hotel-ᒦᑐᐃᓐᓇᕆᐊᖃᕐᖢᑎᐅᖕᒪᑕ ᐃᒡᓗᖃᓐᖏᒃᑯᑎᒃ hotel-ᒥ 
ᓲᕐᓗ ᐊᑐᖅᑐᖃᕐᓂᐊᖅᐸᑦ.  
 
Government of Nunavut ᐊᑭᓕᕋᔭᖅᐸᐅᒃ, ᑖᓐᓇ hotel, Department of Health? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᓂᐊᕐᒪᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᒃ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ 
ᓇᖕᒥᓂᖃᕈᓐᓇᕐᒥᔪᑦ ᐃᒡᓗᒥᒃ, ᓘᒃᑖᑦ ᐃᓚᖏᑦ ᑕᒫᓂᕐᒥᐅᑕᐃᑦ ᐊᖏᕐᕋᖃᕐᒥᕐᒪᑕ ᑕᐃᒃᑯᐊᓗ ᑳᓐᑐᕌᒃᑕᐅᓯᒪᔪᑦ 
ᓯᕕᑐᔪᒧᑦ, ᐅᒃᐱᕈᓱᑦᑐᖓ ᐃᒡᓗᖃᖅᑎᑕᐅᖃᑦᑕᖂᖅᑐᑦ ᑭᓯᐊᓂ ᓇᓗᓇᐃᕐᓗᒋᑦ ᑕᐃᒃᑯᐊᓕ ᓯᕕᑭᑦᑐᑯᓗᖕᒧᑦ 
ᑎᑭᑲᐃᓐᓇᖃᑦᑕᖅᑐᑦ ᑐᔪᕐᒥᕕᖕᒦᑎᑕᐅᖃᑦᑕᖅᑐᑦ ᓄᓇᓕᖕᓂ ᐃᓚᖏᑦ ᑐᔪᕐᒥᕕᐅᑲᐃᓐᓇᖃᑦᑕᖅᑐᒥ 
ᑐᔪᕐᒥᖃᑦᑕᖅᑐᑦ, ᑭᓯᐊᓂ ᑐᓴᒐᒃᓴᖅ ᑐᓂᓂᐊᖅᑕᕋ ᒫᓐᓇ ᐱᓯᒪᓐᖏᓐᓇᒃᑯᑦ ᒫᓐᓇ ᐅᓪᓗᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐊᐅᓪᓚᖃᑦᑕᖅᑐᑦ ᐃᓅᓕᓴᖅᑕᐅᔭᖅᑐᖅᑐᑦ $7,305,000, 
ᐅᔾᔨᕆᓯᒪᒐᒃᑯᑦ ᐃᓚᖏᑦ ᐅᔭᕋᓐᓂᐊᖅᑏᑦ ᑲᒻᐸᓂᐅᔪᖅ ᑳᓐᑐᕌᒃᑕᐅᓯᒪᔪᑦ ᑦᓵᑕᒃᑕᐅᓯᒪᔪᑦ ᓄᓇᕘ ᓯᓚᑖᓂ 
ᖃᖓᑕᓲᑦ ᐊᑭᑭᓐᓂᖅᓴᐅᖕᒪᑕᖃᐃ ᑐᒃᓯᕌᓕᕌᖓᒥᒃ ᑐᒃᓯᕋᐅᑎᓂᒃ ᐱᔪᒪᓇᓱᒍᑎᖏᑦ ᖃᖓᑕᓲᓂᒃ. ᑲᓇᑕᓕᒫᒧᑦ 
ᕿᓂᖃᑦᑕᖅᑭᓰ ᖃᖓᑦᑕᐅᓯᕈᑎᓂᒃ ᐊᑐᖅᑕᐅᓂᐊᖅᑐᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᓂᐊᖅᐸᐅᒃ 
ᒥᓂᔅᑕᖓᑦᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯ, ᒥᔅ ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᓴᖅᑭᑕᕌᖓᑦᑎᒍ ᐱᔪᒪᓇᓱᒍᑎᖏᑦ ᑕᖅᑲᒃᑯᓄᖓ 
ᑳᓐᑐᕌᒃᑦ ᑖᓐᓇ ᒪᑐᐃᖓᑎᑕᐅᖕᒪ ᑭᓇᒃᑯᓕᒫᑦᑎᐊᓄᑦ ᐱᔪᒪᔪᓄᑦ. ᐱᔾᔪᑎᒋᓪᓗᒍ ᐊᑭᑐᔪᐊᓘᖕᒪᑕ ᖃᖓᑕᓲᓄᑦ 
ᐅᑭᐅᖅᑕᖅᑐᒥ ᖃᖓᑕᓲᓕᕆᔨᐅᔪᑦ ᐅᑭᐅᖅᑕᖅᑐᒥ ᐃᓕᓯᖃᑦᑕᖅᑐ ᐱᔪᒪᓇᓱᒍᑎᒥᓐᓂ. ᑭᓯᐊᓂ ᒪᑐᐃᖓᑎᑕᐅᔪᖅ 
ᑭᒃᑯᓕᒫᑦᑎᐊᕐᓄᑦ ᑲᓇᑕᒥ ᓄᓇᕘ ᓯᓚᑖᓂᓗ ᒪᑐᐃᖓᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ ᑐᓵᔨᒃᑯᑦ): ᖃᓪᓗᓈᑦ ᓄᓇᖓᓐᓄᑦ ᐊᑕᐅᓯᕐᒥ ᖃᖓᑕᓲᓕᕆᔨᖕᒥ ᐱᓇᓱᑦᑐᖃᖃᑦᑕᖏᒻᒫᑦ? ᑕᕗᖓ. 
ᖁᔭᓐᓇᒦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑭᐅᔭᐅᓕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓ Contract-
ᓯᔭᕌᖓᑦᑕ ᑕᖅᑲᒃᑯᓄᖓ ᓴᖅᑭᔮᖅᑎᖃᑦᑕᖅᑕᕗᑦ ᐱᕙᓪᓕᐊᔪᑎᒍᑦ ᑐᓴᒐᒃᓴᑎᒍᑦ ᓴᑕᕐᓯᖃᑦᑕᕐᓂᐊᖅᑐᓂ ᐊᒻᒪ 
ᑐᐊᕕᕐᓇᖅᑐᒃᑯᑦ ᐅᓯᖃᑦᑕᕐᓂᐊᖅᑎᓪᓗᒋᑦ. ᖃᐅᔨᒪᙱᑦᑐᖓ ᓄᓇᖓᓃᑦᑐᓂᒃ ᑕᐃᔭᖓᓂᒃ ᑲᑎᒪᔨᐅᖃᑕᐅᔫ, 
ᑭᓯᐊᓂᓪᓕ ᐃᖏᕐᕋᓂᖓ ᐊᑐᖃᑦᑕᖅᑕᕗᑦ ᑕᖅᑲᒃᑯᐊ ᓴᖅᑭᔮᖅᑎᑦᑎᕕᐅᖃᑦᑕᖅᑐᑦ ᖃᖓᑕᓲᓕᕆᔨᐅᔪᑦ 
ᓇᓕᐊᑐᐃᓐᓇᖅ ᐱᔪᒪᓇᓱᖃᑕᐅᔪᓐᓇᖅᑐᖅ. ᑖᓐᓇ ᒪᓕᒡᓗᒍ ᒪᑐᐃᖓᑎᑕᐅᓂᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᕐᐹᖅ ᑖᔅᓱᒧᖓ ᒥᓂᔅᑕᒧᔅᓱᓕ. ᐳᖅᑐᓯᕙᓪᓕᐊᔾᔪᑎᐊ 
ᐃᓅᓕᓴᖅᑕᐅᔭᖅᑐᖅᑐ ᖃᖓᑦᑕᐅᑎᖏᑦ ᖃᓄᕐᓕ ᐊᑐᕆᐊᖃᕐᐸᑦ 7-ᒥᓕᐊᓐᑲᓂᐊᓗᖕᓂ, 7-
ᒥᓕᐊᓐᑖᓚᒃᑲᓐᓂᐊᓗᖕᓂᒃ. ᑭᖑᕐᖓᒍᑦ ᐊᖏᖅᑕᐅᓚᐅᕐᓯᒪᓐᓂᖏᑦᑐᓂ ᑳᓐᑐᕌᒃᑦᖃᖅᑎᓪᓗᒋᑦ 
ᐃᓅᓕᓴᖅᑕᐅᔭᖅᑐᖅᑐᓄᑦ ᐅᓯᒃᑲᑦᑕᕐᓂᕐᒥ. ᐊᑐᓂ ᐅᓯᔭᐅᔪᑦ ᑐᐊᕕᕐᓇᓕᕌᖓᑦ ᐃᓛ ᑐᐊᕕᕐᓇᖅᑐᒃᑯ ᐅᓯᔭᐅᔪᑦ, ᐄ,  

ᐊᑭᓖᑎᑕᐅᖃᑦᑕᕐᐸ ᐊᑐᓂ ᐊᓯᔭᐅᔪᔪᑦ ᑕᐃᒪᓐᓇ ᐊᐅᓚᔭᕐᓂᖏᑦᑐᐊᓘᕚ ᑖᓐᓇ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᔅ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᑦ ᐱᖓᓱᑦ ᐃᓗᐊᓂ ᐱᓕᕆᕕᖓᑦ 
ᑮᓇᐅᔭᖅᑐᕈᑎᒃᓴᖏᑦ ᖃᖓᑦᑕᐅᑎᒃᓴᓄᑦ ᐃᓅᓕᓴᖅᑕᐅᔭᖅᑐᓄᑦ 16.3-ᐳᓴᓐᑦᒥ ᐊᑭᑦᑐᕆᐊᕐᓯᒪᖕᒪᑕ 2003-ᒥᓂ 
ᑖᒃᑯᐊ ᐊᒃᑐᐊᓂᖃᖅᑐᑦ ᐃᓚᖏᑦ ᖃᓂᖕᒪᒃᑐᑦ ᐅᓄᕐᓂᕐᓴᐅᓕᕐᒪᑕ ᐅᓯᔭᐅᔭᕆᐊᓖᑦ ᖃᖓᑕᓲᒃᑯᑦ.  
 
ᐃᓚᖏᓪᓗ ᐊᒃᑐᐊᓂᖃᖅᑐᑦ ᐊᑭᖏᑦ ᖃᖓᑕᓲᑉ ᐅᖅᓱᐊᓗᖓᑕ ᐊᑭᑐᕆᐊᓚᐅᕐᒪᑦ ᑳᓐᑐᕌᒃᑦᕗᑦ 
ᐊᑭᑦᑐᕆᐊᓚᐅᖅᑐᖅ ᕿᒥᕐᕈᓇᒃᑕᕗᑦ. ᑖᓐᓇ ᖃᓄᖅ ᕿᒥᕐᕈᓇᑦᑎᐊᒃᑲᓐᓂᕋᓱᓕᖅᑕᕗᑦ ᐊᒃᑐᐊᓂᖃᕐᒪᑦ ᐅᖅᓱᐊᓘᑉ 
ᐊᑭᑦᑐᕆᐊᕈᑎᒋᓚᐅᖅᑕᖓ ᖃᖓᑕᓲᕐᓯᐅᑎᐅᑉ. ᐊᑭᑦᑐᕆᐊᕈᑎᒋᓚᐅᕐᒪᒍ ᒪᕐᕉᒃ ᐱᖃᑖ ᐅᖅᓱᐊᕐᓘᒻᒪ ᐊᒻᒪᓗ 
ᐱᖃᑖ ᐊᒃᑐᐊᓂᖃᖅᑐᖅ ᖃᓂᒻᒪᒃᑐᑦ ᐅᓄᕐᓂᕐᓴᐅᓕᕐᒪᑕ ᐊᐅᓪᓚᖅᑎᑕᐅᔭᕆᐊᓖᑦ.  
 
ᐄ ᑳᓐᑐᕌᒃᑦᖃᖅᑐᒍ ᐅᓯᔭᐅᔾᔪᑎᒃᓴᖓᓂ ᑳᓐᑐᕌᒃᑦᖃᕐᒥᔪᒍᑦ First Air, Canadian North ᐅᓯᑲᑦᑕᕐᓂᐊᕐᒪᑕ 
ᑕᒪᒃᑯᑎᒎᓇ ᖃᖓᑕᓲᒃᑯᑦ. ᑭᓯᐊᓂ ᐅᓄᕐᓂᕆᔭᖏᑦ ᐋᓐᓂᐊᖅᑐᑦ ᐃᓅᓕᓴᖅᑕᐅᔭᕆᐊᓖᑦ ᐅᓄᕐᓯᕙᓪᓕᐊᖕᒪᑕ. 
 
ᐃᓄᒋᐊᒃᓯᕙᓪᓕᐊᓪᓗᑎᒡᓗ ᓄᓇᕘᑦᒥ ᐊᑕᐅᑦᑎᒃᑯᑦ, ᑖᒃᑯᐊ ᑲᑎᕈᓘᔭᕐᖢᒋᑦ ᑕᐃᒪᓐᓇᐃᑉᐸ ᖃᓄᐃᒻᒪ 
ᒥᒃᓴᐅᓴᒍᓐᓇᖏᓚᒍᑦ ᐱᔭᕐᓂᖏᑦᑐᐊᓘᒻᒪ. ᖃᓂᒻᒪᓂᐊᖅᑐᑦ ᖃᔅᓯᐅᓂᐊᕐᒪᖔᑕ ᒥᒃᓴᐅᓴᒃᓗᒋᑦ ᑕᐃᒃᑯᐊ ᓱᕈᓰᑦ 
ᓄᕙᓗᐊᖃᑦᑕᖅᑐᑦ ᐱᔾᔪᑎᒋᓪᓗᒋ. 40-ᓂᒃ ᐅᓂᒐᐃᓐᓇᖃᖅᑐᓂᒃ ᓄᕙᓗᐊᖅᑐᓂᒃ ᓱᕈᓯᓛᑯᓗᖕᓂᒃ 
ᐊᐅᓪᓚᖅᑎᑦᑎᖃᑦᑕᓚᐅᕋᑦᑕ ᐊᑭᑐᔪᐊᓘᖕᒪᑦ ᐅᓄᖅᑐᐊᕐᓗᖕᓂ ᐱᔾᔪᑎᖃᐅᖅᑐᖅ ᑖᓐᓇ ᑖᔅᓱᒧᖓ 
ᐊᑦᑐᐊᓂᖃᖅᑐᖅ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑭᑭᓐᓂᓴᒃᑯᑦ ᐊᑐᕈᓐᓇᖏᓐᓇᓰ ᐆᒃᑑᑎᒋᓗᒍ ᐊᕐᕌᒍᓄᑦ ᑕᓪᓕᒪᓄᑦ 
ᑳᓐᑐᕌᖃᕈᔅᓯ ᖃᖓᑕᓲᓕᕆᔨᒃᑯᓐᓄᑦ ᐅᕝᕙᓘᓐᓃ ᓴᑕᑦᑕᐅᕙᑦᑐᓄᑦ ᖃᖓᑐᓲᒃᑯᑦ? ᐅᖃᕈᓐᓇᓐᖏᓚᓰ 
ᐊᑕᐅᓯᐊᕐᓗᑎᑦ ᖃᖓᑕᒐᓗᐊᖅᐸᑕ 100,000-ᓂᑦ ᖃᖓᑕᒐᓗᐊᖅᐸᑕ ᐅᕝᕙᕼᐊ ᐃᒪᓐᓇᑎᒋ ᐊᑭᓕᕐᓂᐊᖅᑕᕗᑦ. 
ᑕᐃᒪᓐᓇᖃᐃ ᐊᑭᑭᓐᓂᖅᓴᐅᓕᕋᔭᓐᖏᓚᖓᐃ ᓵᑕᑦᑕᐅᔪᑦ ᐊᑭᑭᓂᖅᓴᐅᓕᕈᓐᓇᓐᖏᓚᖅᑲᐃ ᖃᖓᑕᓲᑦ? 
ᐱᖃᑕᐅᓇᓱᓪᓗᑎᑦ ᐊᐅᓪᓚᑦᑕᕆᐊᖃᕋᑦᑎᒍ ᑖᓐᓇ ᐊᑭᑐᔪᐋᓗᒻᒥ ᐊᑭᓕᖅᓱᐃᖃᑦᑕᓕᕋᑦᑕ.  
 
ᐊᐱᖅᑯᑎᒋᓂᐊᖅᑕᕋ ᐱᖃᑖ: ᕿᒥᕐᕈᓇᓚᐅᖅᐱᐅᒃ ᐱᐅᓯᕆᔭᖓ ᖃᖓᑕᓲᒃᑯᑦ ᐅᓯᑲᑦᑕᖃᑦᑕᕐᓂᖅ ᐊᒻᒪᓗᑦᑕᐅᖅ 
ᖃᖓᑕᓲᒃᑯᑦ ᓴᑕᑦᑕᐅᔪᓐᓇᖅᑐᑦ ᑲᓇᑕᓕᒫᒥ ᖃᖓᑕᓲᓕᕆᔨᐅᔪᑦ ᐊᑭᑭᓐᓂᖅᐹᒃᑯᑦ ᖃᖓᑕᓲᓕᕆᔨᓂᑦ 
ᐊᑐᖁᓪᓗᓯ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᓕᕐᓕᐅᒃ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᒥᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒌᒐᓱᐊᖅᓯᒪᔪᒍᑦ 
ᖃᖓᑕᓲᓕᕆᔨᒃᑯᓐᓂ ᐊᑭᓪᖠᒋᐊᖅᖢᒋᑦ ᐊᑭᑦᑐᖅᐸᓪᓕᐊᓂᕆᔭᖓ ᐅᓯᔭᐅᖃᑦᑕᕐᓂᖏᑦ ᐋᓐᓂᐊᕆᐊᖅᑐᖅᓯᒪᔪᑦ 
ᐃᓅᓕᓴᖅᑕᐅᔭᖅᑐᖅᓯᒪᔪᑦ ᐅᑭᐅᖅᑕᕐᑐᒥ.  
 
ᐊᒃᓱᕈᑦᑎᐊᖃᑦᑕᕋᓗᐊᖅᑐᒍᑦ ᐱᐅᓂᖅᐹᒃᑯᑦ ᐊᑭᑭᓂᖅᐹᒃᑰᖅᑎᓐᓇᓱᑦᑐᖢᑎᒍ ᐃᓅᓕᓴᖅᑕᐅᔭᖅᑐᖅᑐᑦ 
ᐅᓯᔭᐅᓂᖏᑦ ᖃᖓᑕᓲᒃᑯᑦ ᐱᔭᕐᓂᖏᒻᒪᑦ ᓇᓚᐅᑦᑖᖅᓯᒋᐊᔅᓴᖅ ᖃᓄᖅ ᐊᑯᓚᐃᑎᒋᔪᖅ ᖃᓄᒻᒪᖃᑦᑕᓂᐊᕐᒪᖔᑕ 
ᐃᓄᖁᑎᕗᑦ ᑕᕝᕙ ᑖᓐᓇ ᐱᔭᕐᓂᖏᓐᓂᖓ ᓇᓕᖅᑯᑦᑕᐅᔪᓐᓇᖏᓐᓇᑦᑕ ᖃᔅᓯ ᖃᓂᒻᒪᓂᐊᕐᒪᖔᑕ ᖃᖓ. ᑖᓐᓇ 
ᑕᕝᕙ ᐊᒃᓱᕈᕐᓇᓂᖅᐹᖑᔪᖅ.  
 
ᕿᒥᕐᕈᓇᖅᓯᒪᕕᑕ ᑲᒻᐸᓂᐅᔪᓂᑦ ᑲᓇᑕᒦᑦᑐᓂᑦ ᑕᐃᒃᑯᐊ ᐅᑭᐅᖅᑕᖅᑐᒥ ᐊᔾᔨᒋᓐᖏᓐᓂᖓᓄᑦ ᐅᖃᕈᓐᓇᖏᑦᑐᖓ 
ᑕᐃᒪᐃᓛᕐᓂᕋᓗᖓ ᑭᓯᐊᓂ ᐊᑭᑭᓂᖅᓴᐅᔪᔅᓴᐅᔫᒐᓗᐊᖅ ᖃᖓᑕᓲᒃᑯᑦ ᐅᓯᑲᑦᑕᖃᑦᑕᕈᑎᑦ ᖃᓪᓗᓈᑦ ᓄᓇᖓᓂ 
ᐅᑭᐅᖅᑕᖅᑐᒥ ᐊᑭᑭᓐᓂᖅᓴᐅᔪᒐᓗᐊᖅ ᑭᓯᐊᓂ ᐊᑕᐅᑎᒃᑯᑦ ᖃᓪᓗᓈ ᓄᓇᖓᓐᓂ ᐅᓄᕐᓂᖅᓵᓗᓂᑦ 
ᐋᓐᓂᐊᕕᖃᕐᒪᑕᓕ. ᐊᑕᐅᓯᕐᒥᑦ ᐋᓐᓂᐊᕕᖃᕋᑦᑕ ᓄᓇᕗᒻᒥ ᐃᖃᓗᓐᓂ. 
 
ᖃᖓᑕᓲᒃᑯᑦ ᐅᓯᑲᑦᑕᖅᑕᐅᔾᔪᑎᖏᑦ ᐃᓅᓕᓴᖅᑕᐅᔭᖅᑐᑐᑦ ᐱᔭᕐᓂᖏᒻᒪᑦ ᐅᓯᑲᑦᑕᖅᐸᒃᑲᓗᐊᖅᑎᓪᓗᑎ ᖃᓪᓗᓈᑦ 
ᓄᓇᖓᓃᑦᑐᓪᓗ ᐅᑭᐅᖅᑕᖅᑐᒦᑦᑐᓪᓗ ᐊᔾᔨᒌᓐᖏᒻᒪᑎᒃ. ᓵᑕᑦᑕᐅᖃᑦᑕᖅᑐᑦ business-ᖑᔪᓄᓪᓗ 
ᐱᔨᑦᑎᕈᑎᐅᔪᓄᓂᓛ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᔨᑦᑎᖅᑎᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᓇᓗᓇᐃᖅᓯᑲᓐᓂᖁᔨᒐᓗᐊᖅᑐᖓ ᒥᓂᔅᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᑮᓇᐅᔭᓕᕆᔨᒃᑯᑦ ᒥᓂᔅᑕ ᐊᖅᑯᑎᒋᓗᒍ. ᐃᓚᖓ ᖃᖓᑕᓲᑦ ᑕᐃᒃᑯᐊ ᖃᖓᑕᓲᓕᕆᔭᕗᑦ ᐊᒃᓱᕈᑦᑎᐊᖃᑦᑕᕐᒪᑕ 
ᐱᓕᕆᔾᔪᑎᒥᓂᑦ ᐊᑐᖅᖢᑎᑦ ᓱᓇᒃᑯᑖᒥᓐᓂᓪᓗ ᐊᑐᖅᖢᑎᑦ ᐱᒋᔭᒥᓐᓂ.  
 
ᐃᓱᒪᖅᓲᑎᒋᖅᑰᒻᒪᔾᔪᓪᓕ ᒐᕙᒪᒃᑯᑦ ᕿᓂᕐᓗᑎᑦ ᐱᓂᕐᓗᑎᖃᓐᖏᑦᑐᓂᑦ ᓱᓇᒃᑯᑎᓂᑦ ᐊᑐᕆᐊᖃᕐᒪᖔᑕ ᒪᓕᓪᓗᒋᑦ 
ᑐᔅᓯᕋᐅᑎᓕᐊᕆᔭᐅᓯᒪᔪᑦ ᒪᓕᒐᒋᔭᖏᑦ ᑕᖅᑲᒃᑯᓄᖓ ᓴᖅᑭᑕᐅᔪᖅ.  
 
ᒥᓂᔅᑕ ᓇᓗᓇᐃᖅᓯᖁᔭᕋᓗᐊᕋ ᑎᑎᖅᑲᑎᒍᖅᑲᐃ ᑲᑎᒪᔨᕋᓛᓄᑦ ᐅᕙᑦᑎᓐᓄᑦ ᓇᓗᓇᐃᖅᓯᓚᐅᖅᑲᐅᒻᒪᑦ 
ᑐᐊᕕᕐᓇᑐᒃᑯᑦ ᐅᓯᑲᑦᑕᖃᑦᑕᕐᓂᖅ ᐃᓅᓕᓴᖅᑕᐅᓂᐊᖅᑐᓄᑦ ᑳᓐᑐᕌᖓᑦ ᑖᒃᑯᐊ ᑳᓐᑐᕌᑕᐅᖃᑦᑕᕐᒪᑕ ᑕᖅᑲᒃᑯᓄᖓ 
ᓴᖅᑭᔮᖅᑎᑕᐅᓚᐅᖅᓱᑎᑦ. ᑖᓐᓇ ᓇᓗᓇᐃᖅᑕᐅᑦᑎᐊᑲᓐᓂᕆᐊᖃᖅᑰᕐᒪᑦ.  
 
ᐅᑉᐱᕈᓱᒃᑲᒪ ᐱᒻᒪᕆᐅᒻᒪᑦ ᑐᑭᓯᑦᑎᐊᕆᐊᖃᕋᑦᑕ ᐊᑐᖅᑕᐅᓪᓚᕆᒋᐊᓖᑦ ᑕᐃᒃᑯᐊ ᐱᔨᑦᑎᕈᑎᐅᖃᑦᑕᖅᑐᑦ 
ᒪᑐᐃᖓᑦᑎᐊᖅᑰᖏᒻᒪᑦ ᑕᖅᑲᒃᑯᓄᖓ ᓴᖅᑭᑦᑎᔪᓐᓇᖅᑐᑦ ᖃᐃᖅᑯᔨᓗᑎᑦ ᐅᑯᐊ ᓱᕐᓗ ᐱᑐᐃᓐᓇᐅᖏᑦᑐᓄᑦ 
ᐃᓅᓕᓴᐃᔾᔪᑎᖃᕐᑐᓄᑦ ᖃᖓᑕᓲᓄᑦ ᐊᑐᖅᑕᐅᖃᑦᑕᓂᐊᖅᑐᓄᑦ. ᐱᓕᕆᕕᓯᖃᐃ ᑕᖅᑲᒃᑯᓄᖓ 
ᓴᖅᑭᑕᐅᓪᓚᕆᖃᑦᑕᖏᒻᒪᑕ ᖃᐃᖅᑯᔭᐅᑐᐃᓐᓇᖃᑦᑕᕐᒪᑕ ᑕᐃᒪᐃᑦᑐᓕᕆᔨᐅᔪᑦ. 
 
ᐊᒻᒪᓗᑦᑕᐅᖅ ᑕᖅᑲᒃᑯᓄᖓ ᓴᖅᑭᑕᐅᓪᓚᕆᖃᑦᑕᖏᒻᒪᑦ ᖃᐅᔨᒪᑦᑎᐊᖏᓐᓇᒪ ᑕᖅᑲᒃᑯᓄᖓ 
ᒪᑐᐃᖓᑎᑕᐅᓪᓚᕆᖃᑦᑕᕐᒪᖔᖅ ᐱᔪᒪᓇᓱᒍᑎᑎᒍᑦ ᖃᓪᓗᓈᑦ ᓄᓇᖓᓃᖔᖅᑐᓄᑦ ᑕᐃᓐᓇ ᑐᓴᒐᓴᖅ 
ᐱᔭᕆᐊᖃᓪᓚᕆᒃᑲᑦᑎᒍ ᖃᐅᔨᒪᑦᑎᐊᕐᓂᐊᕋᑦᑕ ᓇᓕᐊᒃ ᐅᑭᐅᖅᑕᖅᑐᒥᐅᑕᐃᑦ ᑲᒻᐸᓂᐅᔪᐃᑦ ᐱᔨᑦᑎᖃᑦᑕᕐᒪᖔᑕ. 

ᒥᓂᔅᑕᐅᔪᖅ ᓇᓗᓇᐃᖅᓯᑦᑎᐊᕈᓐᓇᓂᐊᖅᐹ ᖃᓄᖅ ᑖᒃᑯᐊ ᑳᓐᑐᕌᒃᑕᐅᔾᔪᑎᒋᔭᖏᑦ ᓴᖅᑭᖃᑦᑕᕐᒪᖔᑕ ᑕᐃᔭᒃᑲ 
ᒪᓕᓪᖢᒋᑦ ᑖᒃᑯᐊ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑕ 
ᑭᐅᓂᐊᖅᐸᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪ. 
ᐄ, ᐊᖏᖅᑰᖃᐅᔪᖓ ᐱᓇᓱᐊᕈᓯᕆᓚᐅᖅᑕᑦᑎᓐᓂ ᑲᑎᒪᑐᐃᓐᓇᖅᑎᓪᓗᑕ ᑖᑦᓱᒥᖓ ᓴᖅᑭᑎᓛᕈᒪᓪᓗᖓ, ᐄ, 
ᓴᖅᑭᓛᖅᑕᕋ ᑖᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᖅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖅ 6-ᒧᑦ ᐅᑎᕐᒥᓗᑕ. ᐃᖢᐊᖅᓴᖅᑕᐅᓂᖏᑦ. $9,103,000. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ. $9,103,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ. $10,518,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 7. ᓄᓇᓕᖕᓂ ᒐᕙᒪᓕᕆᔨᒃᑯᓪᓗ ᐱᔨᔅᓯᕋᖅᑎᒃᑯᑦ. ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ. ᐊᖏᔪᖅᑳᖃᕐᕕᖕᒥ ᐊᖏᖅᑕᐅᕙᒌᖅᓯᒪᓐᖏᑦᑐᖅ. $2,900,000. (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑖᑦᓱᒧᖓ. $2,900,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᐱᓕᕆᕕᒻᒧᑦ. $2,900,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 8. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ. ᒥᔅᑕ 
ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᒃᑯᑦ): ᑕᒪᓐᓇ $6,694,000 ᑖᒃᑯᐊ ᐊᖏᖅᑕᐅᕙᒌᖅᓯᒪᓐᖏᑦᑐᖅ, ᑖᓐᓇᖃᐃ ᐊᑐᖅᑕᐅᓂᐊᖅᐹ? 
ᐃᒡᓗᓕᐅᕈᑕᐅ, ᐃᓛᒃ ᐊᑐᖅᑕᐅᓂᐊᖅᐹ ᐃᒡᓗᓕᐅᕈᑕᐅᓂᐊᕐᖢᑏᒃ?  
 
ᐃᒃᓯᕙᐅᑕᖅ (ᑐᓵᔨᑯᒃ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᑭᓱᖕᒧᑦ ᑐᓂᓕᖅᐸᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐃᒡᓗᓕᕆᓂᕐᒧᑦ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᑕᒫᖅ ᐊᐅᓚᒍᑎᒃᓴᐃᑦ $5,037,000 
ᑮᓇᐅᔾᔭᒃᓴᐅᑎᒃᓴᖏᑦ $1,600,000 ᐅᓪᓗᑕᒫᖅᓯᐅᑎᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖕᒪᑦ, ᓱᖕᒪᑦ ᑕᐃᒪᓐᓇ ᓇᓚᐅᑦᓵᕈᓐᓇᓚᐅᓐᖏᑉᐸᑦ 
ᐊᑐᕈᒫᕐᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᑭᓱᖕᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᒡᓗᓕᕆᓂᕐᒧᑦ ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐱᓕᕆᖃᑎᖃᖅᓯᒪᒐᑦᑕ ᐊᕐᕌᓂᐅᓚᐅᖅᑐᒥ 
ᑕᒪᓐᓇ ᓈᖕᒪᒃᓯᐊᕈᓐᓇᖁᓪᓗᒍ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑮᓇᐅᔭᖃᑦᓯᐊᕈᓐᓇᖁᓪᓗᒋᑦ ᖃᐅᔨᓚᐅᖅᐳᒍᑦ 
ᑕᐃᒪᓐᓇᑎᒋ ᑮᓇᐅᔭᖃᕆᐊᖃᕐᓂᖏᓐᓄᑦ ᑕᒪᓐᓇ $6,694,000-ᖑᒋᐊᖃᓚᐅᕐᒪᑕ ᐅᓄᖅᓯᒋᐊᕈᑕᐅᓂᐊᖅᑐᑦ, 
ᐃᓛᒃ ᐅᓄᖅᓯᒋᐊᕈᑕᐅᓂᐊᖅᐸᑕ ᑕᐃᒪᓐᓇ ᑲᑕᒍᑎᖃᖅᑕᐃᓕᒪᖁᓪᓗᒋᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ, ᒥᔅᑕ ᐊᕐᕚᕐᓗᒃ. ᒪᑉᐲᒐᖅ 6, 8 ᒪᒥᐊᓇᖅ 8. ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ. $6,694,000. ᐊᖏᖅᑕᐅᕙᒌᖅᓯᒪᓐᖏᑦᑐᖅ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᓪᓗᒋᑦ ᓄᓇᕘᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ. $6,694,000. 
ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᓪᓗᒋᑦ ᐃᒡᓗᓕᕆᔨᕐᔪᐊᑯᖕᓄᑦ. $6,694,000. ᐊᖏᖅᐲᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᓯ ᒪᑉᐱᒐᖅ 2-ᒧᑦ. ᓇᓗᓇᐃᖅᓯᒪᔪᖅ 1. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 
ᑲᑎᓪᓗᒋᑦ. $21,929,000. ᐊᖏᖅᐱᓯᐅᒃ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔩᑦ, ᐱᖁᔭᒃᓴᖅ 3-ᒧᐊᓕᖅᑕ ᑕᕝᕙᓂ ᖃᑯᖅᑕᓂᑦ. ᑖᓐᓇ ᐱᖁᔭᒃᓴᖅ ᓇᒻᒪ 3. 
ᐱᖁᔭᒃᓴᖅ 3, ᐃᓚᒋᐊᕈᑎᒃᓴᑦ ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ) ᐱᖁᔭᖅ #3, 
2006-07. ᐃᓚᖓ 1. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 2. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 3.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 2-ᒧᐊᕐᓗᑕ. ᒪᑉᐱᒐᖅ 2. ᓇᓗᓇᐃᒃᑯᑕᖓ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 
ᑲᑎᓪᓗᒋᑦ. $21,929,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑖᒃᑯᐊ ᐃᓚᒋᐊᕈᑎᒃᓴᐃᑦ. $21,929,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᒥᓗᑕ ᒪᑉᐱᒐᖅ 1-ᒧᑦ. ᐃᓚᖓ 3. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 4.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓚᖓ 5. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 6.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 7.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔩᑦ ᐊᖏᖅᐹᑦ ᑖᓐᓇ ᐱᖁᔭᒃᓴᖅ ᑕᒪᐃᑎᒍᑦ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᑖᓐᓇ ᐊᑐᐊᒐᖅ 62(2) ᑖᓐᓇ ᐱᖓᔪᐊᓂᑦ 
ᐅᖃᓕᒫᖅᑕᐅᔪᓐᓇᖁᓪᓗᒍ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ, ᑲᑎᒪᔩᓪᓗ. (ᑐᓵᔨᑎᒎᕈᓐᓃᖅᑐᖅ) ᐱᓕᕆᐊᕆᔪᒪᖅᑲᐅᔭᓯ 
ᓱᓕ ᑕᕝᕙ ᐱᖁᔭᒃᓴᖅ 8. (ᑐᓵᔨᑎᒍᑦ) ᐱᖁᔭᒃᓴᖅ 8, “ᐃᓐᑲᒻ ᑖᒃᓯᓕᕆᓂᕐᒧᑦ ᐱᖁᔭᖓᓄᑦ ᐋᖅᑭᒋᐊᕈᑎ” 
ᑎᑎᕋᖅᑕᐅᒃᑲᓐᓂᕐᓂᖓ. ᒫᓐᓇ ᐊᐱᕆᔪᒪᔭᕋ ᒪᓕᒐᓕᕆᓂᕐᒧᑦ ᑎᑎᕋᖅᑎ ᐅᕙᑦᑎᓐᓄᑦ ᐃᓚᐅᖁᓪᓗᒍ ᓵᒥ. 
ᒪᓕᒐᓕᕆᓂᕐᒧᑦ ᑎᑎᕋᖅᑎ. 
 
ᒪᓕᒐᒃᓴᖅ 08 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔾᔭᒃᓴᕐᓂᕐᒧᑦ ᑖᒃᓯᔮᖅᑕᐅᕙᑦᑐᓄᑦ ᒪᓕᒐᖅ - 

ᐃᓱᒪᖅᓴᖅᓯᐅᖅᑕᐅᓂᖓ 
 
ᑕᐃᒪ ᐊᐱᕆᔪᒪᔭᕋ ᑖᓐᓇ ᒪᓕᒐᓕᕆᔨᕗᑦ ᐅᕙᑦᑎᓐᓄᑦ ᐃᓚᐅᓕᖁᓪᓗᒍ. ᐄ, ᑕᐃᒪ ᐊᐱᕆᒍᒪᔭᕋ ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᒪᑐᐃᕈᑎᖏᓐᓂᑦ ᐅᖃᐅᓯᖃᖁᓪᓗᒍ, ᒥᔅᑕ ᓯᒪᐃᓚ.ᒃ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᑲᑎᒪᔨᓄᑦ 
ᐅᖃᐅᓯᖃᕈᓐᓇᕋᒪ ᐱᖁᔭᒃᓴᖅ 8 ᐱᔾᔪᑎᒋᓪᓗᒍ, ᐃᓐᑲᒻ ᑖᒃᓯᓕᕆᓂᕐᒧᑦ ᐱᖁᔭᖓᓄᑦ ᐋᖅᑭᒋᐊᕈᑦ ᐱᓗᐊᖅᑐᒥᑦ 
ᑖᒃᑯᐊ ᐅᐃᖃᓐᖏᑦᑐᑦ, ᓄᓕᐊᖃᓐᖏᑦᑐᓪᓗ ᑕᐃᒪᓐᓇ ᐅᑎᕐᕕᐅᒃᑲᓐᓂᖃᑦᑕᖁᓗᒋᑦ.  
 
ᑕᐃᒪᓐᓇᐃᓕᐅᕐᓂᐊᕐᓂᕋᖅᖢᖓ ᑎᓯᐱᕆ 2006-ᒥ ᐱᖁᔭᒃᓴᖅ ᑖᓐᓇ ᐱᔾᔪᑎᖃᖅᐳᖅ ᓲᕐᓗ 
ᑖᒃᓰᔭᐃᓐᖏᓂᖅᓴᐅᖁᓪᓗᒋᑦ ᑖᒃᑯᐊ ᐅᐃᖃᓐᖏᑦᑐᑦ ᓄᓕᐊᖃᓐᖏᑐᓪᓗ. ᑕᐃᒪᓐᓇ ᑮᓇᐅᔭᑦ 
ᒥᑭᖦᖠᒋᐊᖅᑕᐅᓂᐊᖅᑐᑎᒃ ᑖᒃᓯᓄᑦ ᐊᑭᓕᐅᑎᒋᖃᑦᑕᖅᑕᖏᑦ $255.12-ᒧᑦ. ᑕᐃᒪ ᐱᒋᐊᕐᓗᒍ ᔮᓐᓄᐋᕆ 1, 
2007-ᖑᓂᐊᖅᑐᒥᑦ.  
 
ᑕᒪᕐᒥᒃ ᓄᓇᕗᒻᒥᐅᑕᐅᔪᑦ 2007-ᒥ ᐅᑎᖅᑐᔅᓴᓂᑦ ᑕᑕᑎᕆᔪᑦ ᐃᒪᓐᓇ ᐃᑲᔫᑎᑖᕐᓂᐊᖅᐳᑦ $1,200-ᓂᒃ.  
ᑭᓯᐊᓂ ᑕᕝᕙ ᑮᓇᐅᔭᓕᕆᔨᒃᑯᑦ ᐃᒪᓐᓇ ᑲᑎᒪᔨᕋᓛᓄᑦ ᐅᐸᒃᓯᒪᑎᓪᓗᒋᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ 
ᓵᑕᐅᔪᔅᓴᐅᓂᖏᓐᓄᓪᓗ ᑲᑎᒪᔨᕋᓛᑦ ᐅᖃᓚᐅᖅᐳᑦ ᑕᒪᒃᑯᐊ ᐅᐃᖃᓐᖏᑦᑐᑦ ᓄᓕᐊᖃᓐᖏᑦᑐᓪᓗᑦ ᕿᑐᕐᖓᖅᑐᑦ 
ᓲᕐᓗ ᑮᓇᐅᔭᑭᔅᓴᖃᑦᑕᕐᒪᑕ. 
 
ᑕᒪᓐᓇ ᐱᔾᔪᑎᒋᓪᓗᒍ ᒐᕙᒪᒃᑯᑦ ᐊᖏᓚᐅᖅᐳᑦ ᑕᐃᒪᓐᓇ ᑖᒃᓰᔭᐃᔭᐃᔭᕈᑎᖏᑦ ᒥᑭᓪᓕᒋᐊᖁᔭᐅᔪᓐᓇᖁᓪᓗᒋᑦ 
ᑖᒃᑯᓄᖓᑐᐊᖅ ᐅᐃᖃᓐᖏᑦᑐᓄᑦ ᓄᓕᐊᖃᓐᖏᑦᑐᓄᓪᓗ ᕿᑐᕐᖓᖃᖅᑐᓄᑦ. ᑕᐃᒪᓐᓇ ᐅᑎᖅᑐᔅᓴᐅᔪᑦ $60,000-
ᑖᖃᑦᑕᖅᐸᑕ ᑮᓇᐅᔾᔭᔅᓴᐅᑎᖏᑦ ᐊᒻᒪᓗ ᑲᑎᓪᓗᒋᑦ ᑮᓇᐅᔾᔭᔅᓵᕆᔭᖏᑦ $60,000-ᖑᑉᐸᑕ $255.12 
ᐅᑎᕐᕕᐅᖃᑦᑕᕐᓗᑎᒃ.  
 
$72,766-ᒥᑦ ᑮᓇᐅᔭᖅᑖᖃᑦᑕᕈᑎᒃ ᑕᐃᒪᓐᓇ ᐊᑭᓖᖏᓂᖅᓴᐅᖃᑦᑕᕐᓂᐊᕐᕆᕗᑦ ᑖᒃᑯᐊ ᑲᑎᓪᓗᒋᑦ 
ᐃᓅᓇᓱᐊᕐᓂᕐᒧᑦ $1200-ᖑᑎᓪᓗᒍ, ᑲᑎᓪᓗᒋᑦ, $1,455.12.  
 
ᑭᐅᖃᑦᑕᕈᓐᓇᓂᐊᖅᐳᖓ ᑕᒪᑐᒧᖓ ᒥᒃᓵᓄᑦ ᐊᐱᖅᑯᑎᖃᑦᑐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑕᐃᒪ ᐊᓯᔾᔩᒍᒪᕖᓐ ᑖᒃᑯᓂᖓ ᐱᓕᕆᔨᓐᓃᒃ ᐅᕝᕙᓘᓐᓃᑦ 
ᑖᒃᑯᐊᓴᐃᓐᓇᐃᑦ ᐱᓯᒪᒍᒪᕕᒋᓐ? ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᑏ ᑖᓐᓇ ᑭᓇᐅᒻᒪᖔᖅ ᐅᖃᓚᐅᕈᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐲᑕ ᑕᒫᐅᓪᑎ ᐊᒻᒪ ᐲᑕ ᒫ, ᓴᐅᒥᓐᓂ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᒃᓯᕙᐅᑕᕆᔭᐅᔪᖅ ᑖᓐᓇ ᑲᑎᒪᔨᕋᓛᒃᑯᓐᓄᑦ ᒐᕙᒪᒃᑯᑦ ᐊᐅᓚᑕᐅᓂᖏᓐᓄᑦ 
ᐅᖃᐅᓯᒃᓴᖃᑉᐹ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᒃᓴᖃᑦᑐᖓ ᐃᒃᓯᕙᐅᑖᖅ. ᑲᑎᒪᔨᕋᓛᑦ ᒐᕙᒪᒃᑯᑦ 
ᐊᐅᓚᑕᖏᓐᓄᑦ ᓵᑕᐅᔪᒃᓴᐅᑕᐅᓂᖏᓐᓄᓪᓗ ᕿᒥᕐᕈᓚᐅᕐᒪᑕ ᐱᖁᔭᒃᓴᖅ 8, ᐱᖁᔭᖅ ᐋᖅᑭᒋᐊᕈᑦ ᐃᓐᑲᒻ 
ᑖᒃᓯᓕᕆᓂᕐᒧᑦ ᐱᖁᔭᒻᒧᑦ. ᖁᕕᐊᓱᑉᐳᖓᓗ ᒪᑐᐃᖅᓯᒍᓐᓇᕋᒪ ᐅᓪᓗᒥ ᑕᒪᓐᓇ ᐱᓕᕆᐊᕐᕆᓚᐅᕐᓂᑎᓐᓄᑦ. 
 
ᐃᒃᓯᕙᐅᑖᖅ, ᑲᑎᒪᔩᑦ ᑕᒪᒃᑯᐊ ᐅᖃᓪᓚᖃᑎᖃᑦᓯᐊᕈᓐᓇᓚᐅᕐᒪᑕ ᒥᓂᔅᑕᒥᒃ ᐱᖃᑎᖃᑦᖢᑎᒃ 
ᐃᖅᑲᓇᐃᔭᖅᑎᖏᓐᓂᓪᓗ ᑲᑎᒪᔨᕋᓛᑦ ᓵᖓᓅᖅᓯᒪᑎᓪᓗᒋᑦ. ᐃᒃᓯᕙᐅᑖᖅ, ᑲᑎᒪᔨᕋᓛᑦ ᕿᒥᕐᕈᑎᓪᓗᒋᑦ ᑖᒃᑯᓂᖓ 
ᐅᓄᖅᓯᒋᐊᖅᑕᐅᓯᒪᔪᓂᒃ ᐊᑭᓕᖅᑐᖅᑕᐅᓂᕐᒧᑦ ᑖᒃᓰᔭᐃᔭᕈᑕᐅᖃᑦᑕᖅᑐᓂᒃ ᑭᖑᓪᓕᕐᒥ ᑲᑎᒪᕐᔪᐊᑎᓪᓗᑕ 
ᑲᒪᒋᔭᐅᓚᐅᖅᑐᓂᒃ. ᑲᑎᒪᔩᑦ ᐅᑯᐊ ᐱᔾᔪᑎᖃᓚᐅᖅᐳᑦ ᐊᔾᔨᒌᖏᑦᑐᓂᒃ.  
 
ᑕᒪᒃᑯᐊ ᑲᓇᑕᒥ ᐃᓛᒃ ᐃᓐᑲᒻᑖᒃᓯᓕᕆᔨᒃᑯᑦ ᐅᖃᐅᓯᖃᖅᓯᒪᒻᒪᑕ ᖃᕋᑕᐅᔭᒃᑯᑦ, ᑖᒃᑯᓂᖓ ᑖᒃᓰᔭᐃᔭᕈᑕᐅᔪᓂᒃ 
2004-ᒥ ᑖᒃᑯᐊ 32-ᐳᓴᓐ ᓄᓇᕗᒥᐅᑕᐅᔪᑦ $10,000 ᑐᖔᓂᓘᓐᓃᑦ ᑮᓇᐅᔭᓕᐅᖃᑦᑕᕐᒪᑕ. 
 
ᐃᒻᒪᖄ 35-ᐳᓴᓐ ᓄᓇᕗᒻᒥᐅᑕᐅᔪᑦ ᐅᓂᒃᑳᖅᓯᒪᓪᓗᑎᒃ ᑮᓇᐅᔭᓕᐅᖃᑦᑕᕐᓂᕐᒥᓄᑦ $60,000 ᑐᖔᓂᓘᓐᓃᑦ 
ᐊᒻᒪᓗ 20-ᐳᓴᑲᓴᐃᓐ ᑖᒃᓰᔭᐃᔭᖃᑦᑕᖅᑐᑦ ᐅᖃᓚᐅᖅᖢᑎᒃ $70,000 ᑐᖔᓂᓘᓐᓃᑦ ᐃᓛᒃ ᐅᖓᑖᓄᓪᓘᓐᓃᑦ 
ᑮᓇᐅᔭᓕᐅᖃᑦᑕᕐᓂᕆᔭᖏᑦ ᑕᒪᒃᑯᐊ 1,000 ᑖᓰᔭᐃᖃᑦᑕᖅᑐᓐ 7-ᐳᓴᓐᓘᓐᓃᑦ $100,000 ᐅᖓᑖᓄᓪᓘᓐᓃᑦ 
ᑮᓇᐅᔭᓕᐅᖃᑦᑕᕐᓂᖏᓐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᓴᖅᓯᓚᐅᖅᐳᖅ ᑕᒪᒃᑯᐊ ᑮᓇᐅᔭᓕᐅᕐᓂᖅᓴᐃᑦ ᐃᑲᔪᕐᓂᖅᓴᐅᔪᓐᓇᕐᒪᑕ 
ᑖᒃᓰᔭᐃᔭᕐᓗᑎᒃ ᑭᓯᐊᓂ ᑲᑎᒪᔨᕋᓛᑦ ᐃᓱᒫᓗᒍᑎᖃᓚᐅᖅᐳᑦ ᐊᒥᓲᖏᓂᖅᓴᐃᑦ ᓄᓇᕗᒻᒥᐅᑕᐅᔪᑦ ᐱᓗᐊᖅᑐᒥᒃ 
ᐅᐃᖃᖏᑦᑐᑦ, ᓄᓕᐊᖃᖏᑦᑐᑦ, ᕿᑐᓐᖓᖃᑦᑐᓪᓗ ᓴᐳᔾᔭᐅᒋᐊᖃᒻᒪᑕ ᐊᑭᑦᑐᕆᐊᖅᑕᐅᒐᔭᕐᓂᖓᓄᑦ 
ᐊᑭᓕᖅᑐᖅᑕᐅᓂᕐᒧᑦ ᑖᒃᓰᔭᐃᔭᕈᑕᐅᖃᑦᑕᖅᑐᑦ.  
 
ᑲᑎᒪᔨᕋᓛᑦ ᖁᕕᐊᓱᓚᐅᖅᐳᑦ ᒥᓂᔅᑕᒥᒃ ᑐᓴᖅᑎᑕᐅᓚᐅᕐᕋᒥᒃ ᓴᖅᑭᑎᑦᓯᓂᐊᕐᓂᕋᖅᖢᓂ ᐱᖁᔭᒃᑯᑦ 
ᑲᑎᒪᕐᔪᐊᕐᓇᐅᑎᓪᓗᒍ ᑕᒪᓐᓇ ᐱᔾᔪᑎᒋᓪᓗᒍ ᐱᖁᔭᒃᓴᖅ 8, ᑖᓐᓇ ᐱᓕᕆᐊᕆᔭᐅᓯᒪᔪᒪᔪᒥ ᐱᔾᔪᑎᖃᒻᒪᑦ. 
 
ᐃᒃᓯᕙᐅᑖᖅ, ᑖᓐᓇᓴᐃᓐᓇᖅ ᐱᔾᔪᑎᒋᓪᓗᒍ ᑲᑎᒪᔨᕋᓛᑦ ᖁᕕᐊᓱᓚᐅᖅᐳᑦ ᒥᓂᔅᑕ ᐅᖃᓚᐅᕐᒪᑦ ᑕᒪᒃᑯᐊ 
ᐊᑭᓕᖅᑐᖅᑕᐅᓂᕐᒧᑦ ᑖᒃᓰᔭᐃᔭᕈᑕᐅᖃᑦᑕᖅᑐᑦ ᕿᒥᕐᕈᔭᐅᑦᓯᐊᕐᓂᐊᕐᓂᕋᖅᖢᒋᑦ ᑕᒪᒃᑯᐊ ᑳᑦᑐᓛᒃᑎᐅᕙᑦᑐᑦ ᐊᒻᒪᓗ 
ᖃᐅᔨᒪᑎᐅᕙᑦᑐᑦ ᐱᓗᐊᖅᑐᒥᒃ ᑕᒪᒃᑯᐊ ᓄᓇᕗᒻᒥ ᓄᓇᖃᖏᑦᑐᑦ ᑖᒃᓰᔭᐃᔭᖅᑕᐅᖃᑦᑕᖁᖏᑦᖢᒋᑦ.  

ᑕᕝᕙ ᒪᑐᐃᕈᑎᒃᑲ ᐱᐊᓂᒃᐳᑦ. ᑲᑎᒪᔨᕋᓛᒃᑯᑦ ᐃᑲᔪᖅᑐᐃᓚᐅᖅᐳᑦ ᐊᒻᒪᓗ ᑲᔪᓯᑎᑦᓯᖁᔨᕗᑦ ᑖᒃᑯᓂᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐅᖃᐅᓯᒃᓴᑐᐃᓐᓇᐃᑦ ᐱᑕᖃᑉᐹᓐ? ᐅᖃᐅᓯᒃᓴᑐᐃᓐᓇᐃᑦ 
ᐱᑕᖃᑉᐹᑦ? ᐱᑕᖃᓐᖏᑉᐸᑦ ᓇᓪᓕᒃᑭᑖᕆᐊᖅᑕᐅᓕᕐᓕ ᑖᓐᓇ ᐱᖁᔭᒃᓴᖅ. ᐱᖁᔭᒃᓴᖅ 8. ᑖᓐᓇ ᖃᑯᖅᑕᓃᑦᑐᖅ. 
ᐱᖁᔭᒃᓴᖁᑎᒃᓴᓂᒃ. ᐱᖁᔭᐃᑦᓚᓯᒪᔪᖅ.  
 
ᐱᖁᔭᒃᓴᖅ 8, ᐃᓐᑲᒻ ᑖᒃᓯᓕᕆᓂᕐᒧᑦ ᐱᖁᔭᒃᓴᖅ. ᐃᓚᖓ 1. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 2. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔩᑦ ᐊᖏᖅᐹᑦ ᐱᖁᔭᒃᓴᖅ 8 ᐱᓕᕆᐊᕆᐊᓂᒃᑕᐅᒻᒪᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔨᐅᔪᑦ ᐊᖏᖅᐹᑦ 6(2) ᑖᓐᓇ ᐱᖁᔭᒃᓴᖅ 8 
ᑲᑎᒪᔾᔪᑎᒃᓴᖅᑎᓐᓅᕐᓂᐊᕋᑦᑎᒍ ᐱᖓᔪᐊᓂ ᐅᖃᓕᒫᖅᑕᐅᔪᓐᓇᖁᓪᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᖁᔭᓐᓇᒦᒃ, ᒥᔅᑕ ᒫ. ᖁᔭᓐᓇᒦᒃ, ᒥᔅᑕ ᑎᒨᑎ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᒃᑲᓗ ᖁᔭᓐᓇᒦᖅᐸᒃᑲ 
ᐊᒻᒪᓗᑦᑕᐅᖅ ᒥᓂᔅᑕ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑭᐅᖃᑦᑕᖅᑲᐅᒻᒪᑦ ᐃᓪᓗᓕᕆᓂᕐᒧᓪᓗ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᖁᔭᓐᓇᒦᒃ. ᐅᖃᖅᑎᕗᑦ ᒪᑐᐃᖅᓯᒋᐊᕈᑎᓂᒃ ᐅᖃᓪᓚᒋᐊᖁᔭᕋ  
ᐱᖁᔭᒃᓴᖅ 9ᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - 

ᐃᓱᒪᖅᓴᖅᓯᐅᖅᑕᐅᓂᖓ 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓ ᑭᖑᕙᖅᑐᕈᓘᓵᕋᒪ ᑕᓚᕖᓴᒃᑯᑦ ᑕᐅᑐᑲᐃᓐᓇᓵᕋᔅᓯ ᐊᒻᒪᓗ 
ᑮᓇᐅᔭᒃᑯᕕᓕᐊᖅᑐᖓ ᒪᒥᐊᓇᖅ.  
 
ᖁᕕᐊᓱᑉᐳᖓ ᐱᕕᖃᖅᑎᑕᐅᒐᒪ ᓵᔅᓯᓐᓃᑦᑐᓐᓇᖅᑎᑕᐅᓪᓗᖓᓗ ᑲᑎᒪᑐᐃᓐᓇᖅᑎᓪᓗᓯ ᓴᖅᑭᑦᑐᓐᓇᕐᓂᐊᕋᒃᑯ 
ᐱᖁᔭᒃᓴᖅ 9, ᐱᖁᔭᕐᔪᐊᕐᒧᑦ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ.  
 
ᐊᒻᒪᓗ ᐃᖅᑲᐅᒪᔪᔅᓴᐅᔪᓯ ᓂᕈᐊᖅᑐᓕᕆᔨᐅᑉ ᐅᓂᒃᑳᓕᐊᕆᓚᐅᖅᓯᒪᔭᖏᑦ 2004-ᒥ ᓂᕈᐊᕐᓂᖅᑕᖃᓚᐅᖅᑎᓪᓗᒍ 
ᓴᖅᑭᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᐅᑉ ᐃᓗᐊᓄᑦ ᕕᕝᕗᐋᕆ 22, 2005-ᖑᑎᓪᓗᒍ. ᐊᒻᒪᓗ 
ᐃᓱᒪᔅᓴᖅᓯᐅᕈᑎᒋᔭᐅᓚᐅᖅᑐᓂ ᒪᓕᒐᓕᐅᖅᑎᓄᑦ ᑲᑎᒪᑐᐃᓐᓇᕐᓂᖃᖅᑎᓪᓗᒋᑦ. 

ᑖᓐᓇᐅᖅᑲᐅᑎᓪᓗᒍ ᐅᓂᒃᑳᖓ ᑲᑎᒪᔨᑐᐃᓐᓇᐃᑦ ᐱᖁᔨᕗᖔᕐᒥᑦ ᐊᖏᖅᓯᓚᐅᖅᓯᒪᔪᑦ ᐊᐃᐳᕈ 27, 2005-
ᖑᑎᓪᓗᒍ ᐊᑐᓕᖁᔭᓕᐅᖅᑐᑎᓪᓗ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖅᑕᐅᓪᓗᑎᒃ ᓂᕈᐊᖅᑐᓕᕆᔨᒃᑯᑦ 
ᑎᑎᕋᕐᕕᖓᓐᓂᑦ ᐋᖅᑭᔅᓱᐃᖁᔭᐅᓪᓗᑎᒃ ᐋᖅᑭᒋᐊᕈᑎᒃᓴᓂᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᕐᒥ 
ᐃᓱᒪᔅᓴᖅᓯᐅᕈᑎᒋᔭᐅᔪᓐᓇᕐᓂᐊᕐᒪᑕ ᒪᓕᒐᓕᐅᖅᑎᒃᑯᓐᓄᑦ. ᑎᓯᐱᕆ 2005-ᖑᑎᓪᓗᒍ ᒪᓕᒐᓕᐅᖅᑏᑦ 
ᑲᔪᓯᑎᑦᑎᓚᐅᖅᓯᒪᔪᑦ ᐱᖁᔭᒃᓴᖅ 10-ᒥ ᐊᑐᓕᖅᑎᑦᑎᔪᑦ, ᐊᑕᐅᓯᐅᓐᖏᑦᑐᓂᒃ ᐊᑐᓕᖁᔭᓕᐊᕆᔭᐅᓚᐅᖅᓯᒪᔪᓄᑦ 
ᐱᖁᔭᕐᔪᐊᖅ ᐱᐅᓯᒃᑲᓐᓂᕐᓂᐊᕐᒪᑦ.  
 
ᑖᓐᓇ ᐱᖁᔭᒃᓴᖅ ᐅᓪᓗᒥ ᓵᔅᓯᓃᑦᑐᖅ ᓴᙱᑭᑦᑎᕚᓪᓕᕐᓂᐊᖅᑐᖅ ᑐᑭᓯᓇᕐᓯᒋᐊᒃᑲᓐᓂᕐᓗᑎᒃ 
ᐱᔭᕆᐊᑭᓐᓂᕐᓴᐅᓕᕐᓗᑎᒡᓗ ᐃᓗᓕᖏᑦ ᐱᖁᔭᕐᔪᐊ ᐃᓗᐊᓃᑦᑐᑦ ᓂᕈᐊᖅᑐᓕᕆᓂᖅ ᐱᔾᔪᑎᒋᓪᓗᒍ ᐊᒻᒪᓗ 
ᐱᕕᖃᕐᓂᖕᓂ ᐱᕐᔪᐊᖑᓂᖏᑦ ᑕᒪᒃᑯᐊ ᐱᖁᔭᕐᔪᐊ ᐱᖁᔭᒃᓴᐅ ᐃᓗᐊᓃᑦᑐᑦ ᐅᖃᐅᓯᕆᑲᐃᓐᓇᕈᒪᓂᐊᕋᒃᑭᑦ.  
 
ᐊᑭᓕᕐᓱᖅᑕᐅᖏᓪᖢᑎᒃ ᑮᓇᐅᔭᓕᐅᕋᓱᐊᖅᑎᐅᖏᑦᑐ ᑎᒦᑦ ᓇᓗᓇᐃᖅᑕᐅᒃᑲᓐᓂᕐᓂᐊᖅᑐᑦ 
ᑮᓇᐅᔭᓕᐅᕋᓱᐊᖏᑦᑐᑦ ᑎᒦᑦ ᑐᓂᔭᐅᖃᑦᑕᕈᓐᓇᕐᓂᐊᕐᒪᑕ ᓂᕈᐊᕋᒃᓴᐅᓚᐅᖅᑑ ᐊᒥᐊᒃᑯᖏᓐᓂᒃ. ᓲᕐᓗ 
ᐆᒃᑑᑎᒋᓪᓗᒍ, ᓇᓕᐊᑐᐃᓐᓇᑦ 30 ᓄᓇᕗᒻᒥ ᑎᒥᙳᖅᑎᑕᐅᓯᒪᔪᑦ ᑲᓇᑕ ᐃᓐᑲᒻ ᑖᒃᓯᓕᕆᔨᒃᑯᖏᓐᓄᑦ 
ᐃᓕᓴᕆᔭᐅᓯᒪᔪᑦ ᑮᓇᐅᔭᓕᐅᕋᓱᐊᖅᑎᐅᔾᔮᖏᒃᖢᑎᒃ, ᐊᒻᒪᓗ ᑮᓇᐅᔭᖅᑖᖅᑎᑕᐅᒍᓐᓇᕐᖢᑎ. ᑖᓐᓇ ᐊᑐᕐᖢᒍ 
ᐊᒻᒪᓗ ᓄᓇᓕᓐᓂ ᑎᒥᙳᖅᑎᑕᐅᓯᒪᔪᑦ ᐊᑎᓕᐅᖅᑕᐅᓯᒪᔪᓪᓗ Society ᐊᑭᓕᒃᓴᖃᖏᑦᑐᑦ. 
 
ᓂᕈᐊᒐᒃᓴᙳᖅᑎᑦᑎᓂᖅ ᐃᓇᖏᖅᑕᐅᓯᒪᔪᖅ ᓇᓗᓇᐃᕐᓯᔾᔪᓯᕐᓄᑦ. ᒫᓐᓇ ᐅᖃᕐᓯᒪᔪᑦ 15-ᓄᑦ 
ᓂᕈᐊᒐᒃᓴᙳᖅᑎᑕᐅᔭᕆᐊᖃᖢᑎᒃ ᐊᒻᒪᓗ ᑕᑯᓐᓇᖅᑎᖏᑦ ᑖᒃᑯᐊ ᐲᖅᑕᐅᓪᓗᑎᒃ.  
 
ᑕᐃᒪᐃᑦᑑᓂᖓᓄᑦ ᑕᒻᒪᖅᑕᖏᓐᓂᕐᓴᐅᓕᕈᓐᓇᕐᓂᐊᖅᑐᑦ ᓂᕈᐊᒐᒃᓴᖑᕋᓱᑐ ᐊᒻᒪᓗ ᐱᕙᓪᓕᐊᔾᔪᓯᖏᑦ 
ᐱᔭᕆᐊᑭᓐᓂᕐᓴᐅᑎᑕᐅᓕᕐᖢᑎᒃ ᓂᕈᐊᒐᒃᓴᙳᖅᑎᑕᐅᔪᒪᔪᓄᑦ. ᑕᐃᒃᑯᐊ ᓂᕈᐊᕋᒃᓴᖑᖅᑎᑕᐅᓯᒪᔪ 
ᓇᓗᓇᐃᕐᓯᖃᑦᑕᕐᓂᐊᖅᑐᑦ ᑮᓇᐅᔭᓕᕆᔨᒃᓴᒥᖕᓂ ᐊᒻᒪᓗ ᓂᕈᐊᕐᓂᐅᑉ ᒥᒃᓵᓄᑦ ᑲᒪᔨᒋᔨᓂᐊᖅᑕᒥᓐᓄᑦ.  
 
ᓂᕈᐊᒐᒃᓴᑦ ᑮᓇᐅᔭᓂᒃ ᐊᖅᑭᒃᓯᐊᓂᙱᑐᖅ ᓂᕈᐊᒐᒃᓴᖑᒃᑲᓐᓂᕈᓐᓇᖏᓐᓂᖓ ᑕᓪᓕᒪᓄᑦ ᐊᕐᕌᒍᓄᑦ 
ᐋᖅᑭᒃᑕᐅᓯᒪᓕᖅᑐᑦ, ᐊᒻᒪᓗ ᑮᓇᐅᔭᓕᕆᔩᑦ ᐱᔪᓐᓇᕐᓂᑎᑕᐅᔪᓐᓃᕋᔭᕆᒡᓗᑎᒃ ᑖᒃᑯᑎᒎᓇ. ᑕᐃᒪᐃᒃᑑᒻᒪᑦ 
ᓇᓕᖅᑯᐊᕇᓕᕐᓂᐊᖅᑑᑦ ᒪᓕᒐᓂᒃ ᒪᓕᒋᐊᓖᑦ ᐊᒻᒪᓗ ᐱᔾᔪᑎᒃᓴᖃᖅᑎᑦᑎᐊᕐᓂᖅ ᑐᙵᕕᖃᖅᑎᑦᑎᐊᕐᓂᓗ 
ᑕᐃᒃᑯᓄᖓ ᓂᕈᐊᖅᑎᓄᑦ ᐊᒻᒪᓗ ᑲᒪᔨᒋᓚᐅᖅᑕᖏᓐᓄᑦ.  
 
ᓄᓇᕗᒻᒥ ᓂᕈᐊᖅᑐᓕᕆᔩ ᑕᒻᒪᕐᓯᒪᔪᕐᓯᐅᑎᒥᓯᐅᖅᑎᒥᒃ ᑎᒃᑯᐊᕐᓯᓂᐊᖅᑐ ᕿᒥᕐᕈᓇᒃᑕᐅᓂᐊᕐᒪᑕ 
ᓂᕈᐊᒐᒃᓴᕆᔭᐅᓚᐅᖅᑐᓕᒫᑦ ᑮᓇᐅᔭᓄᑦ ᐅᓂᒃᑳᖏᑦ ᐊᒻᒪᓗ ᐅᓄᖅᑐᑦ ᓂᕈᐊ ᒐᕙᒪᖃᕐᕖᑦ ᓇᖕᒥᓂᖅ ᑎᒃᑯᐊᕐᓯᓲᑦ 
ᐊᑭᓕᕐᓱᐃᖃᑦᑕᕐᖢᑕᒡᓗ ᑕᒻᒪᕐᓯᒪᔪᕐᓯᐅᖅᑎᒥᖕᓂ, ᑭᓯᐊᓂ ᓄᓇᕗᑦᒥ ᓂᕈᐊᖅᑐᓕᕆᔨᑦ ᑕᒪᑦᑐᒥᖓ 
ᑲᒪᒋᔭᖃᕐᓂᐊᖅᑐᑦ.  
 
ᓂᕈᐊᖅᑐᓕᕆᔩᑦ ᓴᓇᕐᕈᑎᑖᖅᑐᖅᑎᒃᑕᐅᒃᑲᓐᓂᕐᓂᐊᖅᑐ ᓴᑉᐳᒻᒥᐅᓯᖅᑕᐅᓂᕐᓴᐃᓯᒪᓂᐊᕐᒪᑕ ᓂᕈᐊᖅᑏᑦ 
ᐸᒡᕕᓵᕆᔭᐅᖏᓪᓗᑎᒡᓗ ᓂᕈᐊᕐᕕᐅᑉ ᐃᓗᐊᓂ.  
 
ᒪᓕᒐᖅᑕᖃᓕᖅᑐᖅ ᑕᐃᒃᑯᐊ ᑮᓇᐅᔭᑦ ᑐᓐᓂᖅᑯᑎᒋᔭᐅᔪᕕᓃᑦ ᐊᑐᖅᑕᐅᔪᓐᓇᖅᑐᑦ ᓂᕈᐊᖅᑐᓕᕆᓂᕐᒧᑦ 
ᑮᓇᐅᔭᖅᑐᕈᑎᕕᓂᓐᓄ ᑭᓯᐊᓂ.  
 
ᑕᐃᒪᐃᓕᖓᑎᓪᓗᒍ ᓴᐳᒻᒥᐅᓯᖅᑕᐅᓯᒪᓂᕐᓴᐅᓂᐊᖅᑐᑦ ᑮᓇᐅᔭᑦ ᐊᑐᕐᓂᓪᓗᒃᑕᐅᔾᔮᖏᒻᒪᑕ, ᐊᒻᒪᓗ ᐅᓄᖅᑐᑦ 
ᓄᓇᓖᑦ ᐅᖓᓯᒃᑑᓂᖏᖕᓄᑦ ᐊᒻᒪᓗ ᐅᐊᔭᒃᑯᑦ ᖃᕆᓴᐅᔭᒃᑯᑦ ᐱᖁᔭᕐᔪᐊᖅ ᒫᓐᓇ ᓴᓇᔭᐅᓚᐅᕐᓂᖓ ᒪᓕᒃᖢᒍ 
ᐊᑐᐃᓐᓇᖃᕐᓂᕐᓴᐅᓕᕆᓐᓇᕐᓂᐊᖅᑐᖅ ᖃᕆᓴᐅᔭᒃᑯᑦ ᐊᑎᓕᐅᖅᑕᑦ ᐊᒻᒪᓗ ᖃᕆᓴᐅᔭᒃᑯᑦ ᑕᑕᑎᕆᐊᓖᑦ 
ᑕᑕᑎᖅᑕᐅᖃᑦᑕᕐᓂᐊᕐᒪᑕ.  

ᑕᒪᔾᔭ ᐅᖃᐅᓯᒃᓴᒃᑲ ᐃᒃᓯᕙᐅᑖᖅ. ᓂᕆᐅᒃᐳᖓ ᐊᐱᖅᑯᑎᒃᓴᖃᕐᓂᕈᔅᓯ ᐅᖃᐅᓯᒃᓴᖃᕐᓂᕈᔅᓯᓗ ᐱᖁᔭᒃᓴᖅ 9 
ᐱᔾᔪᑎᒋᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᑉᐸᐅᖓᖃᑎᖃᕈᒪᕖᑦ.   
 
ᐅᖃᖅᑎ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᒃᑯᐊ ᓵᕆᓃᖃᑕᐅᓂᐊᖅᑐᑦ ᑕᒃᐸᐅᖓᕐᐸᑕ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᒃᑎ, ᑖᒃᑯᐊ ᐃᑲᔪᑲᐃᓐᓇᒃᑭᑦ ᐃᓯᕋᓱᒃᑎᓪᓗᒋᑦ.  
 
ᖁᔭᓐᓇᒦᒃ, ᐃᖅᓱᒃᑎ. (ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᑕᒫᓂᖃᑎᒋᔭᑎᒃ ᑭᒃᑰᖕᒪᖔ ᓇᓗᓇᐃᑲᐃᓐᓇᒃᑭ. 
 
ᐅᖃᖅᑎ: ᐃᓕᖕᓂᐅᖏᑦᑎᐊᓕᕋᒪᓕ ᐃᑭᔪᑎᕈᓗᖕᒥᒃ. Its intimidating. ᐃᒃᓯᕙᐅᑖᖅ ᑖᓐᓇ ᑕᓕᕐᐱᑎᐊᓐᓂ 
ᓇᓗᓇᙱᑦᑐᖅ ᒪᓕᒐᓕᐅᖅᑎᐅᖃᑎᒻᒪ ᖃᐅᔨᒪᔭᐅᑦᑎᐊᖅᑐᖅ ᓴᓐᑎ ᑯᓱᒐᖅ ᓄᕈᐊᖅᑐᓕᕆᔨᕐᔪᐊᕗᑦ ᑕᒫᓂ 
ᓄᓇᕘᒥ ᐊᒻᒪᑦᑕᐅᖅ ᓴᐅᒥᑦᑎᐊᓃᑦᑐᖅ ᔮᒃ ᐅᐊᑦ, Legal Counsel. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᓐᓇ, ᐅᖃᖅᑏ, ᑕᕝᕙᓂ ᑎᑎᕋᖅᓯᒪᑦᑎᐊᓂᐊᕐᒪᑦ ᐅᖃᐅᓯᕆᒃᑲᓐᓂᑲᐃᓐᓇᕈᒃ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐹᑐᕆᒃ ᐅᐊ ᐊᑎᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒋᑦᓯ ᒪᓕᒐᓕᐅᕐᕕᖕᒧᑦ. ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 
ᐅᖃᐅᓯᒃᓴᖃᖅᑳ ᐱᖁᔭᒃᓴᖅ 9 ᐱᔾᔪᑎᒋᓗᒍ. ᐅᖃᐅᓯᒃᓴᖅᑕᖃᓐᖏᒻᒪᑦ. ᓈᓴᐅᑎᖏᑦᑎᒎᖅᑎᓐᓂᐊᓕᕋᑦᑎᒃᑯᑦ 
ᒪᑉᐱᒐᖅ, ᒪᑉᐱᒐᖅ 1-ᒥᒃ ᐱᒋᐊᕐᓗᒍ, ᐱᖁᔭᒃᓴᖅ 9 ᖃᑯᖅᑕᓃᖅᑐᑦ ᐃᔾᔪᔪᖁᑎᑦᓯᓐᓂ. ᐱᖁᔭᒃᓴᖅ 9, ᐱᖁᔭᕐᔪᐊᖅ 
ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᕐᒥᒃ. ᓈᓴᐅᑎᖓ 1. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᐃᒃᓯᕙᐅᑖᖅ. ᕿᑦᓯᓕᐅᑕᐅᓂᐊᖅᑎᓪᓗᒋᑦ ᓱᓕ ᐃᓚᕗᑦ ᐱᐊᓂᓚᐅᖅᑎᓐᓇᒋᑦ, 
ᐊᖏᕐᕋᓚᐅᖅᑐᒍᑦ ᐃᓐᓇ ᑕᕝᕙᓂ Election Act-ᒥ election date set-ᓯᒪᖁᔭᐅᓪᓗᓂᓗ ᐃᓚᖏᓪᓗ 
ᓇᓗᓕᐅᖅᑲᓪᓗᑎᐅᓚᐅᕐᒪᑕ ᑖᓐᓇ ᐱᒋᐊᓐᖏᓐᓂᑦᑎᓐᓂ clause by clause election date 
ᖃᓄᐃᓕᖓᓕᕐᒪᖔᖅ adjust-ᑕᐅᓯᒪᒻᒪᖔᖅ ᐊᐱᖅᑯᑎᒋᑐᐃᓐᓇᖅᑕᕋ ᓯᕗᓪᓕᐹᓪᓚᕆᐅᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓃᑦᑐᖅ ᓵᓐᑎ ᑯᓱᒐᖅ ᑖᑦᓱᒧᖓ ᑭᐅᑎᓂᐊᖅᐸᕋ ᓇᓗᓇᐃᖅᓯᓂᐊᕐᒪᑦ 
ᐅᖃᕈᑕᐅᓚᐅᖅᑐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᔅ ᑯᓱᒐᖅ. 

ᑯᓱᒐᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐊᐱᕆᔭᐅᓚᐅᖅᓯᒪᔪᒍᑦ ᕿᒥᕐᕈᓇᖁᔭᐅᓪᓗᑕ ᑖᑦᓱᒥᖓ ᑭᖑᓪᓕᕐᒥ 
ᑲᑎᒪᔨᓕᕆᔩᑦ ᑲᑎᒪᓪᓗᒋᑦ ᐊᒻᒪᓗ ᑕᒪᒃᑯᐊ ᐋᖅᑭᒋᐊᕈᑏᑦ ᐸᕐᓇᕇᔭᐅᓯᒪᓕᕇᕐᓂᖏᑦ ᐱᔾᔪᑎᒋᓪᓗᒋᑦ 
ᐸᕐᓇᐅᓯᐅᓚᐅᖅᓯᒪᔪᒍᑦ ᑕᐃᒃᑯᐊ ᑐᓴᐅᒻᒪᔾᔪᑏᑦ ᑲᑎᒪᔨᓕᕆᔨᒃᑯᓐᓄᑦ ᑐᓐᓂᖅᑯᑕᐅᒃᑲᓐᓂᖁᓪᓗᒋᑦ ᐅᑯᐊ 
ᐱᔭᕇᖅᐸᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᖕᒪᓗ ᖁᔭᓐᓇᒦᕐᖢᒍ ᑖᒃᑯᐊ ᑕᒪᕐᒥᒃ ᐱᓕᕆᔪᒻᒪᕆᐊᓘᖃᑦᑕᖅᑲᐅᒻᒪᑎᒃ 
ᐅᑭᐅᒐᓴᐃᑦ ᑖᓐᓇ ᓴᓗᒻᒪᒃᓴᖅᑕᐅᑎᓪᓗᒍ Speaker ᑕᕝᕘᓇ ᖁᔭᓐᓇᒦᕐᓂᐊᖅᐸᑎᒃ ᑖᒃᑯᐊ ᑕᕝᕙᓃᑦᑐᑦ ᓵᓐᑎ 
ᑯᓱᒐᖅ ᐊᒻᒪ ᐹᑐᕆᒃ ᐅᐊ ᐊᒃᓱᕈᓪᓚᕆᒃᖢᑎᒃ ᐱᓕᕆᖃᑦᑕᓚᐅᕐᒪᑕ ᑕᕝᕘᓇ ᖁᔭᓐᓇᒦᒍᑎᒋᑐᐃᓐᓇᓕᕐᖢᒍ 
ᑕᐃᓐᓇᓕ ᐃᓚᖓ ᑕᑯᒋᐊᒃᑲᓐᓂᕈᒫᖅᐸᕋ. ᑕᐃᒪᑲᓚᐅᖅᑐᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᒃᑯᑦ) ᓈᓴᐅᑎᖏᑦᑎᒎᖅᑎᓐᓂᐊᓕᕋᑦᑎᒃᑯ ᐱᖁᔭᒃᓴᖅ 9, ᐱᖁᔭᕐᔪᐊᖅ 
ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᕐᒥᒃ. ᓈᓴᐅᑎᓕᒃ 1. (ᑐᓵᔨᑎᒎᕈᓐᓃᖅᑐᖅ) 
ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 2. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 3. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 4. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 5. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 6. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 7. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 8. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 9. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 10. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 11. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 12. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 13. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 14. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 15. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 16. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 17. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 18. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 19. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 20. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 21. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 22. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 23. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 24. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 25. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 26. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 27. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 28. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 29. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 30. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 31. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 32. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 33. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 34. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 35. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 36. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 37. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ 10 ᐊᒻᒪ 11. ᐅᐃᒍᖏᑦ. ᑖᒃᑯᐊ ᓈᒻᒪᒋᕕᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔩᑦ ᓈᒻᒪᓴᖅᐹᑦ ᐱᖁᔭᒃᓴᖅ 9-ᒥᒃ ᐃᓚᐃᒃᑲᐅᓂᖓᓂᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ 62(2) ᐱᖁᔭᒃᓴᖅ 9 ᑲᑎᒪᔾᔪᑎᔅᓴᓅᖅᑕᐅᔪᓐᓇᕐᖓᓂᒃ ᐱᖓᔪᐊᓂᒃ 
ᐅᖃᓕᒫᖅᑕᐅᔪᓐᓇᓂᐊᕐᒪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᓵᓐᑎ ᑯᓱᒐᖅ, ᐊᒻᒪᓗ ᐹᑐᕆ ᐅᐊᕐ. ᖁᔭᓐᓇᒦᒃ, ᓲ ᑰᐳ.  
 
ᖁᔭᓐᓇᒦᒃ, ᒪᓕᒐᓕᐅᖅᑏ. ᑖᒃᑯᐊ ᐱᓕᕆᐊᔅᓴᕆᔭᕗᑦ ᐱᔭᕇᕋᑦᑎᒍ. ᓂᑯᕕᓐᓂᐊᓕᖅᑯᖓ, ᓄᖅᑲᕆᐊᕈᒪᓕᖅᑐᖓ. 
ᓂᑯᕕᓪᓗᓯ. ᐅᖃᖅᑎᕗᑦ ᐃᓯᕐᓂᐊᕐᖓᓐ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᑎᓐᓄᑦ. ᑐᓴᖅᑎᑎᔾᔪᑏᑦ ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᐋᕆᐊᒃ. 



ᕿᑎᖅᑰ, ᒫᑦᓯ 29, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1290 

 
ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᔅᓴᓯᐅᖅᑲᐅᒻᒪᑕ ᐱᖁᔭᒃᓴᖅ 2, 3, 8, ᐊᒻᒪ 9, 
ᐊᒻᒪ ᐅᖃᓪᓗᑎᒃ ᐱᖁᔭᒃᓴᖅ 3, 8, ᐊᒻᒪ 9. ᐃᓕᔭᐅᑦᑕᐅᑎᒋᒻᒪᑎᒃ ᐱᖓᔪᐊᓂ ᐅᖃᓕᒫᖅᑕᐅᓂᐊᕐᖓᑎᒃ ᐊᒻᒪ 
ᐱᖁᔭᒃᓴᖅ 2 ᐃᓕᔭᐅᑦᑕᐅᑎᒋᓗᓂᑦᑕᐅᖅ ᐱᖓᔪᐊᓂ ᐅᖃᓕᒫᖅᑕᐅᓂᐊᕐᖓᑦ ᐋᖅᑭᒋᐊᖅᑕᐅᒻᒪᑦ ᐊᒻᒪ ᐊᑕᐅᓯᖅ 
ᐱᖁᔨᕗᖔᕈᑎᐅᔪᖅ ᐊᖏᖅᑕᐅᓗᓂ. ᐅᖃᖅᑏ, ᐱᖁᔨᕗᖓ ᐊᖏᖅᑕᐅᖁᓪᓗᒋᑦ ᑲᑎᒪᑐᐃᓐᓇᕈᑕᐅᖅᑲᐅᔪᑦ.  
 
ᐅᖃᖅᑎ: ᓇᓗᓇᐃᖅᓯᓂᖃᕆᐊᖃᕋᑦᑕ ᐅᑕᖅᑭᑲᐃᓐᓇᒐᓛᕆᑦᓯ. (ᑐᓵᔨᒃᑯᑦ) ᒥᔅᑕ ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒻᒪᕐᓂᕋᑖᕋᒪ ᐊᖅᑭᒋᐊᕈᒪᒐᒪ ᐱᒋᐊᕐᓂᖓᓂᖓᐃ. ᐅᖃᖅᑏ, 
ᑲᑎᒪᔨᕋᓛᖁᑎᑎᑦ ᐱᓕᕆᐊᖃᖅᑲᐅᒻᒪᑕ ᐱᖁᔭᒃᓴᖅ 2, 3, 8, ᐊᒻᒪᓗ 9. ᐊᒻᒪᓗ ᐅᓂᒃᑳᓕᐊᕈᒪᓕᖅᑐᑕ 
ᐱᖁᔭᒃᓴᖅ 3, 8, ᐊᒻᒪ 9 ᐱᖓᔪᐊᓐᓂ ᐅᖃᓕᒫᖅᑕᐅᓂᐊᕐᖓᑕ, ᐊᒻᒪᓗ ᐱᖁᔭᒃᓴᖅ 2 ᐅᖃᓕᒫᖅᑕᐅᔪᓐᓇᓂᐊᕐᒪᑦ 
ᐱᖓᔪᐊᓐᓂ ᑕᐃᒫᒃ ᐋᖅᑭᒋᐊᖅᑕᐅᖃᐅᒻᒪᑦ ᐊᒻᒪᓗ ᐊᑕᐅᓯᕐᒧᑦ ᐱᖁᔨᕗᖔᖅᑕᖃᖅᑲᐅᒻᒪᑦ ᐊᖏᖅᑕᐅᓪᓗᓂᓗ 
ᐊᒻᒪᓗ ᐅᖃᖅᑏ ᐱᖁᔨᕗᖓ ᐅᓂᒃᑳᕆᔭᖏᑦ ᑲᑎᒪᑐᐃᓐᓇᑎᓪᓗᒋᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. (ᑐᓵᔨᒃᑯᑦ) ᐅᓪᓗᑯᑖᖑᒻᒪᓇᐃ. (ᑐᓵᔨᒃᑰᕈᓐᓂᖅᑐᖅ) ᐊᐃᑉᐲᔪᖅ ᒥᔅᑕ 
ᓯᒪᐃᓚᒃ. ᑖᓐᓇ ᒪᒥᐊᓇᖅ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. 
ᖁᔭᓐᓇᒦᒃ. ᒪᓕᒐᓕᐅᖅᑎ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑲᐅᔪᒪᔪᕗᖓ ᐅᑎᕈᒪᓪᓗᖓ 
ᑲᑎᒪᔾᔪᑎᑎᓐᓄᑦ 8. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐅᑎᕈᓐᓇᕈᒪᓪᓗᓂ 
ᑲᑎᒪᔾᔪᑎᔅᓴᕗᑦ 8. ᐋᒡᒑᖅᑐᖃᕐᒪᖔᖅ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒍᓐᓇᖅᑯᑎ, ᒥᓂᔅᑕ ᓇᑦᑎᖅ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 8ᒧᑦ: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ* 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 001 - 2(4): ᒪᓕᒐᐃᑦ ᐆᒪᔪᐃᑦ ᒪᓕᒐᖏᑕ ᒥᔅᓵᓄᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏᖅ, ᐊᒻᒪᓗ ᑲᑎᒪᔨᐅᖃᑎᒃᑲ. ᐅᖃᖅᑏ, ᑭᐅᔾᔪᑎᖃᕋᒪ 
ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᒥᑦ 001 - 2(4), ᑲᖏᖠᓂᐅᑉ ᐅᐊᓐᓇᖓᓄᑦ ᒪᑦᓯ 14, 2007-ᖑᑎᓪᓗᒍ 
ᐱᔾᔪᑎᖃᖅᑐᖅ ᐊᑐᓕᖅᑎᑕᐅᓂᖏᓐᓄᑦ ᐆᒪᔪᓕᕆᓂᕐᒧᑦ ᒪᓕᒐᖓ.  
 
ᑖᒃᑯᐊ ᑐᓂᓯᒪᔭᕋᓗᐊᒃᑲ ᑎᑎᕋᖅᑎᒧᑦ ᑎᑎᕋᖅᑕᐅᓛᕐᖓᑕ ᑕᑭᔪᑲᓪᓚᕈᓘᒻᒪᑕ. ᖁᔭᓐᓇᒦᒃ. 
 
*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑭᐅᔾᔪᑎᖓ ᑎᑎᖅᑲᑯᑦ ᐊᐱᖅᑯᑕᐅᓚᐅᖅᑐᒧᑦ 1 - 2(4). 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖔ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ 
ᑲᓇᓐᓇᖓᓄᑦ, ᐱᖁᔭᔅᓴᖅ 1, ᐃᓚᒋᐊᕈᑕᐅᔪᑦ ᑮᓇᐅᔭᐃᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᖏᓐᓄᑦ) ᒪᓕᒐᖅ #3, 
2007-08, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒋᑦ. ᒪ’ᓇ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ ᐊᒻᒪ ᐱᖁᔭᒃᓴᖅ 1 ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓄᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 02 - ᐃᓚᒋᐊᕈᑏᑦ ᑮᓇᐅᔭᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ #3, 2006-07 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᖁᔨᕗᖔ, ᐊᐃᑉᐱᖅᑕᐅᓪᓗᖓ ᕿᑭᖅᑖᓘᑉ 
ᓂᒋᐊᓄᑦ, ᐱᖁᔭᒃᓴᖅ 2, ᐃᓚᒋᐊᕈᑎᐅᔪᖅ (ᐊᑭᑐᔪᓄᑦ) #3, 2006-07, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᖅᑐᑎᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ ᐊᒻᒪ ᐱᖁᔭᒃᓴᖅ 2 ᐱᖓᔪᐊᓂ ᐅᖃᓕᒫᖅᑕᐅᓯᒪᓕᖅᐳᖅ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓄᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ.  
 
ᒪᓕᒐᒃᓴᖅ 03 - ᐃᓚᒋᐊᕈᑏᑦ ᑮᓇᐅᔭᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #3, 2006-07 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐱᖁᔨᕗᖔ, ᐊᐃᑉᐱᖅᑕᐅᓪᓗᖓ ᓇᑦᑎᓕᒻᒧᑦ, 
ᐱᖁᔭᔅᓴᖅ 3, ᐃᓚᒋᐊᕈᑎᐅᔪᖅ (ᐊᐅᓚᓂᕐᒧᑦ ᒪᑭᒪᐃᓐᓇᕈᑎᓄᓪᓗ) #3, 2006-07, ᐱᖓᔪᐊᓐᓂ 
ᐅᖃᓕᒫᖅᑕᐅᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒪᒻᒪᑦ. ᓂᕈᐊᕈᒪᓕᖅᑐᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ ᐊᒻᒪ ᐱᖁᔭᒃᓴᖅ 3 ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᐳᖅ.  
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 08 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔾᔭᒃᓴᕐᓂᕐᒧᑦ ᑖᒃᓯᔮᖅᑕᐅᕙᑦᑐᓄᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᒪ’ᓇ, ᐅᖃᖅᑎᓯᔩ. ᐱᖁᔨᕗᖔ, ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ 
ᑎᑭᕋᕐᔪᐊᕐᒧᓪᓗ, ᐱᖁᔭᒃᓴᖅ 8, ᐱᖁᔭᖅ ᐋᖅᑭᔅᓱᐃᓂᕐᒧᑦ ᐃᓐᑲᒻᑖᒃᓯᓕᕆᓂᕐᒧᑦ, ᐱᖓᔪᐊᓂ 
ᐅᖃᓕᒫᖅᑕᐅᖁᓪᓗᒍ. 

ᐅᖃᖅᑎ: ᓂᕈᐊᕈᒪᓕᖅᑐᑦ, ᒪᒥᐊᓇᖅ ᐱᖁᔨᕗᖔᕈᒻᒥᑦ ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᐱᖁᔭᒃᓴᖅ 8 ᐱᖓᔪᐊᓂ ᐅᖃᓕᒫᖅᑕᐅᓯᒪᓕᖅᑯᖅ. 
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᐃᓕᓐᓂᐊᖅᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᐃᖃᓗᑦᑑᑦᑎᐊᕐᒧᑦ, ᐱᖁᔭᔅᓴᖅ 9, ᒪᓕᒐᕐᒥᑦ ᐋᖅᑭᒋᐊᕈᑕᐅᔪᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, 
ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓂᕈᐊᕈᒪᔪᖃᓕᕐᖓᑦ. ᐱᖁᔨᕗᖔᕈᒻᒥᑦ ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ ᑖᓐᓇ ᐱᖁᔭᒃᓴᖅ 9 ᐱᖓᔪᐊᓂᑦ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑯᐊᒃ, ᖃᐅᔨᒋᐊᕈᓐᓇᕐᒪᖔᖅᐱᑦ ᑲᒥᓴᓇᕗᑦ 
ᓄᓇᕗᒻᒥ ᐊᑐᐃᓐᓇᐅᓕᕐᒪᖔᖅ ᑕᕝᕗᖓ ᒪᓕᒐᓕᐅᕐᕕᒻᒧᑦ ᐃᓯᕈᓐᓇᕐᓗᓂ ᐱᖁᔭᔅᓴᒧᑦ ᐱᓂᐊᕐᓗᓂ? ᒥᔅᑐ ᑯᐊᒃ. 
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᐊᖏᖅᑕᐅᓂᖓ 
 
ᒪᓕᒐᒃᓴᖅ 02 - ᐃᓚᒋᐊᕈᑏᑦ ᑮᓇᐅᔭᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ #3, 2006-07 - ᐊᖏᖅᑕᐅᓂᖓ 
 
ᒪᓕᒐᒃᓴᖅ 03 - ᐃᓚᒋᐊᕈᑏᑦ ᑮᓇᐅᔭᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #3, 2006-07 - 

ᐊᖏᖅᑕᐅᓂᖓ 
 
ᒪᓕᒐᒃᓴᖅ 08 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔾᔭᒃᓴᕐᓂᕐᒧᑦ ᑖᒃᓯᔮᖅᑕᐅᕙᑦᑐᓄᑦ ᒪᓕᒐᖅ - 

ᐊᖏᖅᑕᐅᓂᖓ 
 
ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - ᐊᖏᖅᑕᐅᓂᖓ 
 
ᑲᒥᓴᓇ: ᒪᓕᒐᓕᐅᖅᑏᑦ, ᐃᒃᓯᕚᕐᓗᑕ. ᑕᒪᓐᓇ ᑲᒥᓴᓇᐅᓂᕋ ᓄᓇᕗᒻᒥ ᐊᑐᕐᓗᒍ ᑖᒃᑯᐊ ᐱᖁᔭᑦ ᐊᖏᖅᑕᒃᑲ:  
 
ᐱᖁᔭᒃᓴᖅ ᓈᓴᐅᑎᖓ 1, ᑮᓇᐅᔭᖅᑐᕈᑎᒃᓴᓄᑦ ᐃᓚᒋᐊᕈᑏᑦ (ᐊᐅᓚᔾᔪᑏᑦ ᒪᑭᒪᔾᔪᑎᐅᓪᓗᑎᓪᓗᒍ) ᒪᓕᒐᖅ 
2007-08 
 
ᐱᖁᔭᒃᓴᖅ ᓈᓴᐅᑎᖓ 2, ᑮᓇᐅᔭᖅᑐᕈᑎᒃᓴᓄᑦ ᐃᓚᒋᐊᕈᑏᑦ (ᐊᑭᑐᔫᑎᓄᑦ) ᐱᖁᔭᖅ #3, 2006-07  
 
ᐱᖁᔭᒃᓴᖅ ᐱᖓᔪᐊᑦ 3, ᑮᓇᐅᔭᖅᑐᕈᑎᔅᓴᓄᑦ ᐃᓚᒋᐊᕈᑏᑦ (ᐊᐅᓚᔾᔪᑎᓄᑦ ᒪᑭᑕᔾᔪᑎᔅᓴᓄᑦ) ᐱᖁᔭᐅᑉ#3, 
2006-07 
 
ᐱᖁᔭᒃᓴᖅ ᓈᓴᐅᑎᖓ 8, ᑖᒃᓰᔭᕈᑎᓄᑦ ᐱᖁᔭᖅ ᐋᖅᑭᒋᐊᕈᑦ ᐋᖅᑭᒋᐊᕈᑎᐅᔪᖅ; ᐊᒻᒪᓗᑦᑕᐅᖅ,  
 
ᐱᖁᔭᑦᓴᖅ ᓈᓴᐅᑎᖓ 9, ᓄᓇᕗᒻᒥ ᓂᕈᐊᖅᑕᐅᔪᓄᑦ ᐋᖅᑭᒋᐊᕈᑕᐅᔪᖅ ᐱᖁᔭᑦᓴᖅ.  

ᑖᒃᑯᐊᑕᒡᒐ ᐊᖏᖅᑕᒃᑲ ᐱᖁᔭᓕᐊᓯ. ᑕᐃᒪ ᐊᑯᓂᑲᓪᓚᒃ ᐅᕙᓃᒃᑲᑦᓯ ᑕᖃᒪᔪᓯᓗ ᖃᐅᔨᒪᓕᖅᑐᖓ ᑎᒥᒃᑯᑦ 
ᐃᓱᒪᒃᑯᓪᓗ ᐊᖏᕐᕋᓯᐊᕐᓂᐊᖅᑯᓯ. ᖃᐅᑉᐸᒍ ᑭᓯᐊᓂ ᐱᕐᓯᓛᕐᐸᓚᐃᒻᒪᑦ ᖃᖓᑕᑦᓯᐊᓛᖅᑯᓯ ᑕᐃᒃᑯᐊ ᐸᐃᔨᐊᕌᐱᓯ 
ᑲᑎᑦᓯᐊᓛᕐᒥᒐᑦᓯᐅᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᑦᓴᕗᑦ 22. ᑲᑎᒪᔾᔪᑎᑦᓴᐃᑦ. ᒥᔅᑕ ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑲᑎᒪᔾᔪᑎᑦᓴᐃᑦ ᒪᐃ 29ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᓴᖅᑭᖅᑕᐅᔪᖅ ᑎᑎᖅᑲᒃ 49 - 2(4) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᐊᒃ, ᐊᒻᒪ ᑲᑎᒪᔩᑦ. ᑖᓐᓇ ᑲᑎᒪᓂᕐᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᑎᓪᓗᑕ ᐊᖏᕐᕋᕐᒧᑦ 
ᐃᖏᕐᕋᓯᐊᖁᓇᕐᐳᓯ ᐊᒻᒪᑦᑕᐅᖅ ᖁᔭᓐᓇᒦᒃ ᐱᓕᕆᔅᓯᐊᓚᐅᕋᔅᓯ ᑕᒫᓂ. ᐊᒻᒪ ᖁᔭᓐᓇᒦᖃᑎᒋᕙᒃᓯ ᐊᔅᓱᐊᓗ 
ᑕᒫᓂᐊᓯ ᑲᒪᒋᔭᐅᑦᓯᐊᕋᑦᑕ ᑕᒫᓂ ᓄᓇᖃᖅᑐᓄᑦ. ᐃᖅᑲᓇᐃᔭᖅᑎᕗᓪᓗ ᑕᒪᕐᒥᑦᑎᐊᖅ ᖁᔭᒋᕙᕗᑦ 
ᐱᔨᕆᑦᑎᐊᕐᓂᐊᓗᖏᓐᓄᑦ.  
 
>>ᐸᑦᑕᑐᖅᑐᑦ 
 
ᐊᒻᒪ ᒪᓕᒐᓕᐅᖅᑏ ᐃᓇᒍᒪᓪᓗᓯ ᑕᑉᐲᑯᖓ ᓇᓄᖅ ᑲᑎᒪᕕᒻᒥ. ᑕᑉᐲᑯᖓ ᑲᑎᑲᐃᓐᓇᕐᓂᐊᕋᑦᑕ ᐃᖅᑲᓇᐃᔭᖅᑏᑦ, 
ᑐᑦᑑ ᐃᓗᕈᓯᖓᓅᕐᓂᐊᖅᑐᑦ.  
 
ᒫᓐᓇ ᑲᑎᒪᓂᕐᐳᑦ ᓄᖅᑲᖓᑲᐃᓐᓇᕐᓂᐊᖅᑐᖅ ᑎᑭᒐᓱᓪᓗᒍ ᓇᒡᒐᔾᔭᐅᓕᖅᑭ ᒪᐃ 29, 1:30-ᑉᐸᑦ ᐱᒋᐊᕈᒫᕐᒥᔪᒍᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:19ᒥ ᐅᓐᓄᒃᑯᑦ 



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒫᑦᓯ 29, 2007 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑦ 001 - 2(4): ᒪᓕᒐᐃᑦ ᐆᒪᔪᐃᑦ ᒪᓕᒐᖏᑕ ᒥᔅᓵᓄᑦ 
 
ᐊᐱᕆᔪᖅ: ᑕᒑᖅ ᑰᓕ, ᒪᓕᒐᓕᐅᖅᑎ (ᑲᖏᖅᖠᓂᐅᑉ ᑐᓄᕕᐊᓂ) 
 
ᐊᐱᕆᔭᐅᔪᖅ: ᐊᖓᔪᖅᑳ ᐸᑎᖅ ᓇᑦᑎᖅ, ᐊᖓᔪᖅᑳ ᐊᕙᑎᓕᕆᔨᒃᑯᓐᓄᑦ 
 
ᐅᓪᓗᖓ: ᒫᑦᓯ 14, 2007 
 
ᐊᐱᖅᑯᑦ: 
 

1. ᖃᑦᓯᑦ ᐃᖅᑲᖅᑐᖅᑕᐅᔾᔪᑎᒃᓴᑦ ᐸᓯᔭᐅᔾᔪᑎᓪᓘᓐᓃᑦ ᐱᓯᒪᓕᖅᐸᑦ ᐆᒪᔪᓕᕆᓂᕐᒧᑦ ᐱᖁᔭᖅ 
ᐊᑐᓕᓚᐅᕐᑎᓪᓗᒍ ᔪᓚᐃ 9, 2005ᒥᓂᑦ? 

 
ᑭᐅᔾᔪᑎᒃ: 
 
ᒪᕐᕉᒃ (2). 
 
ᐊᐱᖅᑯᑦ: 
 

2. ᖃᓄᐃᑦᑐᒧᑦ ᖃᓄᐃᒻᒪᓗ ᐸᓯᐅᔭᔾᔪᑎᖃᓚᐅᖅᐸᑦ ᑖᒃᑯᓄᖓ ᐊᑐᓂ? ᑭᓱᒧᑦ ᐱᔾᔪᑎᖃᖅᖢᑎᒃ?  
 
ᑭᐅᔾᔪᑎᒃ: 
 
ᐸᓯᔭᐅᔾᔪᑎ #1 - ᓄᓇᕗᕐᒥᐅᑕᐅᖏᑦᑐᖅ ᐊᖑᓇᓱᒋᐊᖅᓯᒪᔪᖅ ᐅᒥᖕᒪᒃᓯᐅᕆᐊᖅᑐᖅᓯᒪᔪᖅ ᐱᖁᔭᓂᒃ 
ᓯᖁᒥᑦᑎᓪᓗᓂ ᑐᒃᑐᒃᑐᕕᓂᐅᖕᒪᑦ. 
 
ᐸᓯᔭᐅᔾᔪᑎ #2 – ᓄᓇᕘᕐᒥᐅᑕᐅᔪᖅ ᐊᖑᓇᓱᒃᑎ ᐸᓯᔭᐅᔾᔪᑎᑖᖅᑎᑕᐅᓚᐅᖅᑐᖅ ᐃᓚᒌᖑᔪᓂᒃ 
ᓇᓐᓄᒃᑐᕕᓂᐅᓂᖓᓄᑦ (ᐊᓈᓇᐅᔪᒥᒃ ᐊᑎᖅᑕᖃᖅᑐᒥᒃ). 
 
ᐊᐱᖅᑯᑦ: 
 

3. ᐆᒪᔪᓕᕆᓂᕐᒧᑦ ᐱᖁᔭᕐᒥ ᐃᓗᐊᓃᑦᑐᖅ ᓈᓴᐅᑎᓕᒃ 241 ᐊᓯᐊᒎᖓᕈᑎᒃᓴᓂᒃ 
ᐊᑐᖅᑕᐅᔪᓐᓇᖅᑎᑦᑎᖕᒪᑦ ᑭᓇᑐᐃᓐᓇᕐᒧᑦ ᐱᖁᔭᓂᒃ ᓯᖁᒥᑦᑎᔪᕕᓂᕐᒧᑦ ᐃᖅᑲᖅᑐᐃᕕᐅᑉ ᐊᓯᐊᒍᑦ 
ᐋᖅᑭᒍᑎᒃᓴᖃᖁᓪᓗᒍ. ᑖᓐᓇ ᖃᑦᓯᐊᖅᑎ ᐊᑐᖅᑕᐅᓯᒪᓕᖅᐸ?  

 
ᑭᐅᔾᔪᑎᒃ: 
 
ᐱᑕᖃᖏᑦᑐᖅ. 
 
ᐊᐱᖅᑯᑦ: 
 

4. ᐃᓗᐊᓂ ᑎᑎᕋᖅᓯᒪᔪᖅ 160 ᐆᒪᔪᓕᕆᓂᕐᒧᑦ ᐱᖁᔭᐅᑉ ᒥᓂᔅᑕᐅᔪᒥᒃ 
ᑎᒃᑯᐊᖅᓯᒪᔭᕆᐊᖃᖅᑎᑦᑎᖕᒪᑦ ᐅᖃᐅᔾᔪᐃᒋᐊᖅᑎᓂᒃ ᐃᓐᓇᑐᖃᕐᓂᒃ ᕿᒥᕐᕈᖁᓪᓗᒋᑦ 
ᐅᓪᓗᒥᓕᓴᕐᓂᒃ, ᐱᐅᓯᑐᖃᖅᑎᒍᓪᓗ ᐊᒻᒪᓗ ᐊᑐᖅᑕᐅᖃᑦᑕᖅᓯᒪᔪᓄᑦ, ᖃᓄᐃᑦᑐᓂᓗ ᐊᑐᖅᖢᑎᒃ, 
ᐊᖑᓇᓱᓯᕐᓂᒃ, ᐊᖑᓇᓱᒍᑎᓂᒡᓗ ᐊᒻᒪᓗ ᖃᓄᐃᑦᑐᓂᒃ ᓱᒋᐅᑎᖃᖅᖢᑎᒃ ᑖᒃᑯᐊ 
ᐃᓕᐅᖃᖅᑕᐅᔪᒃᓴᐅᖁᓪᓗᒋᑦ ᐃᓱᒪᒍᓯᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ ᒥᓂᔅᑕᒧᑦ 
ᐊᑐᖅᑕᐅᖁᓪᓗᒋᑦ ᑐᑭᓕᐅᕆᐊᖃᓕᕌᖓᒥ ᓇᒡᓕᒃᓵᖅᑎᑦᑎᓂᐅᖏᒃᑲᓗᐊᕐᒪᖔᑕ 



 

 

ᒥᒃᓯᖃᕋᓗᐊᕐᒪᖔᑕ ᐊᒻᒪᓗ ᐊᑦᑕᕐᓇᖏᒃᑲᓗᐊᕐᒪᖔᑕ. ᐅᓪᓗᒥᐅᔪᖅ ᑭᒃᑯᑦ ᑲᑎᒪᔨᐅᖃᑕᐅᕙᑦ 
ᐅᖃᐅᔾᔪᐃᒋᐊᖅᑏᑦ ᑲᑎᒪᔨᖏᓐᓄᑦ?  

 
ᑭᐅᔾᔪᑎᒃ: 
 
ᒪᓕᖅᑕᐅᔪᒃᓴᓕᒫᑦ ᑖᒃᑯᐊ ᐊᑐᓕᖅᑎᑕᐅᓂᒃᓴᖏᓐᓄᑦ ᐆᒪᔪᓕᕆᓂᕐᒧᑦ ᐱᖁᔭᕐᒧᑦ ᒫᓐᓇᐅᔪᖅ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (NWMB) ᕿᒥᕐᕈᔭᐅᖕᒪᑕ.   
 
ᑕᒫᓃᓐᓂᖓ, ᕿᒥᕐᕈᔭᐅᔪᐃᓐᓇᐅᓪᓗᑎᒃ ᒪᓕᒃᑕᐅᔪᒃᓴᓕᐊᕆᔭᐅᓯᒪᔪᑦ ᐊᖏᖅᑕᐅᔪᐃᓐᓇᐅᓚᐅᖅᑳᖅᑎᓐᓇᒋᑦ 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓄᑦ, ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖑᔪᓄᑦ ᐊᒻᒪᓗ ᓄᓇᓕᖕᓂ 
ᐊᖑᓇᓱᒃᑐᓕᕆᓂᕐᒧᑦ ᑎᒥᐅᔪᓄᑦ, ᓱᒃᑲᐃᒡᓕᒋᐊᕈᑕᐅᓯᒪᖕᒪᑦ ᐊᑐᓕᖅᑎᑕᐅᔪᓐᓇᐅᓂᒃᓴᖓᓄᑦ ᐆᒪᔪᓕᕆᓂᕐᒧᑦ 
ᐱᖁᔭᐅᔪᑉ ᐃᓗᐊᓃᑦᑐᓄᑦ. 
  
ᐱᓕᕆᖃᑎᒋᕙᕋ ᐊᖓᔪᖄᖑᖃᑎᒋᔭᕋ ᑕᐹᕐᔪᒃ ᐊᑐᖅᑕᐅᑦᑎᐊᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ 
(IQK) ᐆᒪᔪᓕᕆᓂᕐᒧᑦ ᐱᔾᔪᑎᖃᖅᑐᓄᑦ.  
 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᐱᙳᖅᑎᑕᐅᓚᐅᖅᓯᒪᖕᒪᑕ ᓄᓇᕗᑦ ᒐᕙᒪᖓᓄᑦ ᐅᖃᐅᔾᔨᔨᐅᖁᓪᓗᒋᑦ 
ᐃᓄᐃᑦ ᐃᓕᖅᑯᓯᖏᓐᓅᖓᔪᓄᑦ. ᐊᑐᖅᑕᐅᖃᑦᑕᕐᓂᖏᑦ ᒫᓐᓇ ᐊᑐᓕᐊᓂᖕᒪᑕ ᐊᒻᒪᓗ 
ᐱᓕᕆᖃᑦᑕᓕᕇᕐᓂᖏᓐᓄᑦ ᑕᐃᒪᓐᓇᑦᓴᐃᓐᓇᖅ ᐱᒃᑲᓐᓂᕆᐊᖃᖃᑦᑕᖏᑦᑐᒍᑦ ᑕᐃᒪᓐᓇ ᐊᐅᓚᓂᑦᑎᓐᓄᑦ 
ᐱᐊᓚᓂᖅᓴᐅᔾᔪᑎᒋᔪᓐᓇᓲᕆᓪᓗᒍᑦ. 
  
 
 
 


